
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 
ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 
ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 
ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 
ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 
ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 
ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 
ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 
ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 
ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

  
ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 
ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓄᕕᐱᕆ 8, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 
ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 
ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 
ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ 
ᓯᒪᐃᓚᒃ.  
 
>>ᑲᑎᒪᓂᖅ ᐱᒋᐊᖅᑐᖅ 10:00ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᓚᐅᖏᓐᓂᑦᑎᓐᓂᒃ ᒥᔅᑕ ᐊᓇᕕᓗᒃ, ᑐᒃᓯᐊᕐᓂᒃᑯᑦ 
ᐊᖕᒪᐃᔪᓐᓇᖅᑭᑦ?  
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ ᐃᓄᐃᑦ ᐊᒻᒪ ᓄᓇᕗᒻᒥᐅᓕᒫᕐᒥᐅᑦ ᑭᖑᓪᓕᖅ ᑕᐅᑦᑐᑐᒍᑦᓗ ᐅᑉᓗᒥ. 
 
(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 123 - 6(2): ᐃᒃᓯᕙᐅᑕᒧᑦ ᑎᒃᑯᐊᖅᑕᐅᓕᓵᖅᑐᖅ ᐆᒻᒪᖅᑯᑎᓕᕆᔨᑦ ᐊᑭᓕᒐᒃᓴᑦ 

ᕿᒥᕐᕈᔨᖏᑕ ᑲᑎᒪᔨᖏᓐᓄᑦ (ᐊᕿᐊᕈᖅ, ᐸ) 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ ᐅᖃᖅᑎᑦᑎᔨ. ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 
ᓄᓇᕗᒻᒥᐅᑕᐃᑦ ᓈᓚᒃᑐᑦ. ᐅᓪᓛᖑᔪᖅ.  
 
(ᑐᓵᔨᑎᒍᑦ) ᐅᖃᖅᑎᑦᓯᔨ, ᑖᒃᑯᐊ ᑲᑎᒻᒪᔩᑦ ᖃᐅᒻᒪᖅᑯᑎᓂᒃ ᕿᒥᕐᕈᕙᑦᑐᐃᑦ. ᖁᕕᐊᓱᒃᑐᖓ ᐅᓪᓗᒥᑦ, 
ᑐᓐᖓᓱᑦᑎᓪᓗᒍ ᒥᔅ ᒫᓂᑲ ᐃᐅᓪ-ᑲᓇᔪᖅ. ᑲᑎᒪᔨᓐᖑᖃᑕᐅᔪᖅ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ. 
 
ᑖᓐᓇ ᒥᔅ ᐃᐅᓪ ᑲᓇᔪᖅ ᖃᐅᔨᒪᔭᓯ ᐊᒻᒪ ᑖᒃᑯᐊ ᑲᑎᒪᔩᑦ ᓯᕗᓪᓕᕐᒥᒃ ᐊᕐᓇᕐᒥᒃ ᐃᒃᓯᕙᐅᑕᖃᕐᓂᐊᖅᑐᐃᑦ. ᑖᒃᑯᐊ 
ᖃᐅᒻᒪᖅᑯᑎᓂᒃ ᕿᒥᕐᕈᕙᑦᑐᐃᑦ ᐊᑭᖏᓐᓂᒃ ᑖᒃᑯᐊ ᑎᒥᐅᔪᐃᑦ ᓴᖅᑭᑎᑦᑎᖃᑦᑕᖅᑐᐃᑦ ᒐᕙᒪᒃᑯᑦ ᐃᓱᒪᒋᔭᒃᓴᖏᑦ 
ᓄᓇᕗᑦ ᐊᖏᓂᖓ.  
 
ᐊᒻᒪ ᐅᖓᓯᓐᓂᖏᑦ ᓄᓇᓖᑦ ᑲᑎᒪᔩᑦ ᖃᐅᔨᒪᔪᐃᑦ, ᐅᖃᖅᑎ ᑖᒃᑯᐊ ᓄᓇᓖᑦ ᖃᐅᒪᔨᖁᑎᓂᒃ ᐊᐅᓪᓛᖃᑦᑕᕐᒪᑕ. 
ᐃᒻᒥᓂᒃ ᓄᓇᓕᐅᑉ ᐃᓗᐊᓂ.  
 
ᑕᒪᓐᓇ ᓯᓚ ᓂᒡᓕᓇᖅᑎᓪᓗᒍ ᐆᒃᑑᑕᐅᔪᖅ ᑕᒪᓐᓇ ᐱᒻᒪᕆᐅᔪᖅ ᓂᕆᐅᖅᑐᖓ ᒥᔅ ᑲᓇᔪᖅ ᐃᐅᓪ 
ᐊᔪᓐᖏᓐᓂᕆᔭᖏᑦ,  ᑖᒃᑯᐊ ᑲᑎᒻᒪᔩᑦ ᐱᔨᑦᓯᕋᕐᓂᕐᒥᒃ ᑭᒡᒐᖅᑐᐃᓗᑎᒃ ᓄᓇᕗᒻᒥᑦ ᖃᐅᒻᒪᖅᑯᑎᓕᕆᓂᕐᒧᑦ ᐊᑭᖓ 
ᓈᒻᒪᑦᓯᐊᖁᓪᓗᒍ ᐊᑭᖏᓪᓗ ᓈᒻᒪᔾᔪᑎᓗᑎᒃ.  
 
ᐅᖃᖅᑎ, ᒫᓐᓇᓕ ᖁᔭᓐᓇᒦᕆᕙᕋ ᐋᓐᑕᓂ ᕉᔅ ᐱᓕᕆᓯᒪᓂᖓ ᐅᑭᐅᑦ ᖁᓕᑦ ᑲᑎᒻᒪᔨᐅᓪᓗᓂ. 
ᐃᒃᓯᕙᐅᑕᐅᓚᐅᖅᑐᖅ ᐊᑦᓱᕈᖅᑲᐅᓪᓗᓂ ᐊᒻᒪ ᑲᑎᒪᔩᑦ ᐱᕈᖅᑎᑕᖏᑦ ᐅᑉᓗᒥ.  

ᐅᖃᖅᑎ, ᖁᔭᓐᓇᒦᕐᓗᒍ ᒥᔅᑕ ᕉᔅ ᐊᒻᒪ ᑖᓐᓇ ᒥᔅ ᐃᐅᓪ ᑲᓇᔪᖅ ᓯᕗᒧᐊᒃᑎᓪᓗᒍ ᑕᓐᓇ ᐱᔨᑦᓯᕋᕐᓂᕐᒥᒃ. 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 124 - 6(2): 2022 ᓴᐃᒪᑕ ᐱᑦᓯᐅᓛᖅ ᖃᖓᑕᓲᖅᑎᓄᑦ ᐃᓕᓐᓂᐊᕈᑎᒧᑦ 

ᐃᑲᔫᓯᐊᖅᑐᑦ (ᐊᕿᐊᕈᖅ, ᑕ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᖏᖅᓯᒪᓂᖃᖅᑐᑦ ᓴᓇᓂᕐᒥᒃ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ ᓴᖅᑭᔮᖅᑎᑦᓯᓂᕐᒥᒃ 
ᐃᖅᑲᓇᐃᔮᓂᒃ ᖃᖓᑕᔫᓕᕆᓂᕐᒧᑦ. ᓴᐃᒪᑕ ᐱᑦᓯᐅᓛᖅ ᖃᖓᑕᓲᓕᕆᓂᕐᒧᑦ ᐃᓕᓐᓂᐊᕈᑎᒃᓴᖅᑖᖅᐸᖕᓂᕐᒧᑦ 
ᐃᑲᔪᖅᑐᐃᕗᖅ ᑕᒪᑐᒥᖓ ᑐᕌᕆᔭᐅᔪᒥᒃ ᐱᑎᑦᑎᕙᒃᖢᑎᒃ ᑐᓐᓂᖅᑯᑕᐅᑐᐃᓐᓇᖅᐸᒃᑐᓂᒃ ᓄᓇᕗᒻᒥ 
ᐃᓕᓐᓂᐊᖅᑎᓄᑦ ᐃᓚᐅᓪᓚᕆᒃᖢᑎᒃ ᑎᖕᒥᓲᓕᕆᓂᕐᒧᑦ-ᑐᓐᖓᕕᓕᖕᒥᒃ ᐱᓕᕆᐊᖑᕙᒃᑐᒥᒃ 
ᐊᔪᕈᓐᓃᖅᓴᕐᓂᕆᔭᐅᔪᒥᒃ. 
 
ᐃᓕᓐᓂᐊᕈᑎᒃᓴᖅᑖᖅᑎᑦᑎᕙᒃᑐᑦ ᐃᑲᔪᖅᑐᐃᒋᕗᑦ ᐱᓕᕆᕝᕕᖕᒥ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᒻᒥᒃ 
ᐅᓄᖅᓯᒋᐊᖅᑎᖦᖢᒋᑦ ᓄᓇᕗᒻᒥ ᐃᓄᐃᑦ ᖃᖓᑕᓲᓕᕆᔨᒻᒪᕇᑦ ᐊᑐᐃᓐᓇᐅᔪᑦ ᐃᖏᕐᕋᔪᓕᕆᔨᒃᑯᑦ 
ᐱᔨᑦᑎᕋᕐᕕᖓᓂᒃ ᐱᔨᑦᑎᕋᕐᓂᐊᖅᑐᓂᒃ. 
 
ᑲᔪᓯᑦᑎᐊᖅᑐᑦ ᐃᓕᓐᓂᐊᕈᑎᒃᓴᖅᑖᖅᑎᑕᐅᓂᐊᖅᑐᑦ ᐅᑯᐊᖑᕗᑦ: 
 
• ᑎᐅᕆᒃ ᕗᕋᑦᓚᓐ (ᖃᖓᑕᓲᓂᒃ ᐋᖅᑭᐅᒪᑎᑦᑎᓂᖅ) 
 
• ᐄᑕᓐ ᑲᐃᓐ ᑯᒪᒃᓯᐅᑎᒃᓴᖅ (ᖃᖓᑕᓲᓕᕆᔨᒃᑯᑦ) 
 
• ᔭᒥᓚ ᒍᐊᑕᓐ (ᑮᓇᐅᔭᓕᐅᕋᓱᐊᕐᓂᕐᒧᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᐃᓕᓐᓂᐊᕐᓂᖅ) 

 
• ᑲᐃᑎᓐ ᑳᑉᓚᓐ (ᑮᓇᐅᔭᓕᐅᕋᓱᖕᓂᕐᒧᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᐊᔪᕈᓐᓃᖅᓴᕐᓂᖅ) 
 
• ᕌᓄᑦ ᐅᓗᔪᒃ (ᐊᐅᓚᐅᓯᕆᔨ) 
 
ᐊᑐᓂ ᑖᒃᑯᐊ ᐊᔪᓐᖏᑦᑎᐊᖅᑐᑦ ᐃᓄᐃᑦ ᐱᑎᑕᐅᓂᐊᖅᑐᑦ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ $5,000-ᓂᒃ 
ᐃᑲᔫᑕᐅᓗᑎᒃ ᐊᑭᖏᓐᓄᑦ ᖃᖓᑕᓲᓕᕆᓂᕐᒧᑦ-ᑐᓐᖓᕕᓖᑦ ᖃᐅᔨᓴᖅᑕᐅᔪᓄᑦ. 
 
ᐃᓕᓴᖅᓯᖃᑎᒋᔪᒪᕙᔅᓯ ᑕᒪᑐᒪᓂ ᐊᕐᕌᒍᒥ ᑐᓂᔭᐅᓚᐅᖅᑐᓂᒃ ᓴᐃᒪᑕ ᐱᑦᓯᐅᓛᖅ ᖃᖓᑕᓲᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᓂᕐᒧᑦ, ᒥᔅ ᖁᐊᓴ. 
 
ᐊᖓᔪᖅᑳᑉ ᐅᖃᐅᓯᖓ 125 - 6(2): ᔭᐃᒥᓯ ᐱᐅᓪ ᑐᓐᓂᖅᓴᒐᖏᑦ ᓄᓇᕘᑉ ᑎᑎᕋᖅᓯᒪᔪᖃᕐᕕᐊᓄᑦ 

(ᖁᐊᓴ) 
ᐊᖓᔪᖅᑳᖅ ᔪᐊᓇ ᖁᐊᓴ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᑦ. ᐅᓪᓛᒃᑯᖅᐸᔅᓯ. 

(ᑐᓵᔨᑎᒍᑦ) ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᕆᒍᒪᓪᓗᒍ ᑐᓂᓯᓯᒪᓂᖓ ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ, 
ᐸᐃᑉᐹᖁᑎᖏᓪᓗ.  
 
ᐊᒻᒪᓗ ᐊᔾᔨᖁᑎᒥᓂᖏᓪᓗ ᐃᓚᓐᖓᐅᑎᒋᓚᐅᖅᓯᒪᔭᑦᑎᓐᓂᒃ ᔭᐃᒥᓯ ᐱᐅᓪ.  
 
ᖃᐅᔨᒪᔭᐅᓂᖅᓴᐅᓚᐅᖅᑐᖅ ᔨᒻ ᐊᑎᖃᖅᓱᓂ, ᐊᑯᓂᐊᓗᒃ ᓄᓇᑦᓯᐊᖅ ᐱᕙᓪᓕᐊᓂᖏᓐᓂᑦ 
ᑲᒪᔨᐅᓪᓗᐊᑕᓚᐅᖅᑐᖅ ᐊᒻᒪᓗ ᑐᓴᕋᑦᓴᓕᕆᔨᐅᓪᓗᓂ. ᖃᐅᔨᒪᔪᐃᓐᓇᐅᕙᓪᓚᐃᓯᒪᒐᑦᓯᓗ ᒥᔅᑕ ᐱᐅᓪ 
ᑐᖁᓚᐅᖅᓯᒪᒻᒪᑦ ᐊᖅᕌᓂᐅᓚᖅᑐᖅ.  
 
ᐅᖃᖅᑎᑦᑎᔩ, ᑖᒃᑯᐊ ᖁᓖᑦ ᑖᒃᑯᐊ ᑐᓂᔭᐅᓚᐅᖅᑐᐃᑦ ᐱᖁᑎᖏᓐᓂᒃ ᑲᑎᖅᓱᖅᓯᒪᔭᖏᓐᓂᒃ ᖁᓖᑦ ᐃᑦᓯᕐᕖᑦ 
ᒫᓐᓇ ᓄᓇᕗᒻᒥ ᑐᖅᑯᖅᑐᐃᕕᒻᒦᑦᑐᑦ. ᑖᒃᑯᐊ ᑎᑎᕋᖅᓯᒪᔭᖏᑦ 35 ᐊᖅᕌᒍᐃᑦ ᓄᓇᑦᓯᐊᖅ ᑐᓴᕋᑦᓴᖏᓐᓂᒃ 
ᐱᓕᕆᓪᓗᓂ.  
 
ᑎᑎᕋᖅᓯᒪᔭᖏᑦ ᑐᓂᔭᐅᔪᐃᑦ ᑕᒪᓐᓇ ᐅᒃᐱᕆᓚᐅᖅᑕᖓ ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ 
ᐱᕙᓪᓕᐊᔪᓕᕆᔨᐅᓪᓗᓂ. ᐃᓕᓐᓂᐊᖅᑎᖃᑦᑕᓚᐅᖅᑕᖏᑦ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ.  
 
ᐅᖃᖅᑎ, ᔨᒻ ᐱᐅᓪ ᑐᖅᑯᖅᑐᐃᓯᒪᔪᐃᑦ ᐃᑲᔪᖅᑕᐅᔪᐃᑦ ᐊᔾᔨᓕᐅᖅᓯᒪᔭᖏᑦ ᐱᓕᕆᓂᕆᔭᖓ ᓄᓇᕗᒻᒥᑦ. ᑖᒃᑯᐊ 
ᑐᓂᔭᐅᔪᐃᑦ ᐃᓕᑕᕆᔭᐅᔾᔪᑎᒋᓯᒪᔭᖏᑦ ᐱᓕᕆᑦᓯᐊᖅᓯᒪᓂᕐᒧᑦ ᐃᓕᑕᕆᔭᐅᔾᔪᑎᒋᓯᒪᔭᖏᑦ.  
 
ᑖᒃᑯᐊ ᔨᒻ ᐱᐅᓪ ᑐᓂᕐᕈᑎᒋᔭᖏᑦ ᑐᖅᑯᖅᓯᒪᓕᖅᑐᐃᑦ ᓄᓇᕗᒻᒥᑦ. ᑖᓐᓇ ᐃᖅᑲᐅᒪᖃᑎᒋᓚᕗᑦ ᔨᒻ ᐱᐅᓪ, 
ᐃᖅᑲᐅᒪᑦᓯᐊᓚᐅᖅᑐᖅ ᑖᑦᓱᒥᖓ ᑲᑎᒪᕝᕕᐅᑉ ᐃᓗᐊᓂᒃ ᐊᒻᒪ ᐊᑦᓱᖅᕈᖅᑎᖃᑕᐅᓛᖅᑖᑎᒍᑦ ᐊᒻᒪ ᑕᒪᓐᓇ 
ᐱᕙᓪᓕᐊᔪᓕᕆᓂᕐᒧᑦ ᐱᓕᕆᓪᓗᐊᖅᓯᒪᔪᖅ ᓄᓇᕗᒻᒧᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᒡᓗᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 126 - 6(2): ᓄᓇᕘᑉ ᐃᒡᓗᓕᕆᔨᔾᔪᐊᒃᑯᖏᓐᓂᒃ ᑲᑎᒪᔨᓐᖑᓵᖅᑐᑦ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᐃᑦ ᑲᑎᒪᔩᑦ 
ᐃᓱᓕᓯᒪᓕᖅᑎᓪᓗᒋᑦ, ᐅᑉᓛᖅ ᖁᔭᓐᓇᒦᕈᒪᕗᖓ ᒥᔅ ᑳᑎ ᕼᐊᓐᓴᓐ ᐃᖃᓗᓐᓂ ᐊᒻᒪᓗ ᑕᐃᕕᑦ ᐃᕙᓕᒃ, 
ᐃᖃᓗᑦᑑᑦᓯᐊᖅ. ᓄᓇᕗᑦ ᑲᑎᒻᒪᔨᖏᓐᓂᒃ ᐃᒡᓗᓕᕆᓂᕐᒧᑦ.  
 
ᐅᑎᖅᑎᓪᓗᒍ ᒥᔅᑕ ᔮᓐ ᕼᐊᔅᓯ ᐊᒻᒪᓗ ᐲᑕ ᑖᐸᑕᐃ ᖃᒪᓂᑦᑐᐊᕐᒥᒃ ᑖᒃᑯᐊ ᐱᖓᓱᓄᑦ ᐊᖅᕌᒍᓄᑦ 
ᑎᒃᑯᐊᖅᑕᐅᒃᑲᓐᓂᖅᑐᖅ.  
 
ᐊᒻᒪᓗ ᒪᖅᕉᒃ ᓄᑖᒃ ᓄᓇᕗᒻᒥᑦ ᓄᕙᑉᐸ 1 ᐱᒋᐊᓚᖅᑐᐃᑦ ᓯᕗᓪᓕᖅ ᐊᓛᓐ ᕋᒻᐳᓪ, ᓴᓂᑭᓗᐊᕐᒥᑦ ᖃᐅᔨᒪᔭᓯ 
ᑕᕝᕙᓂ ᐊᒻᒪᓗ ᐃᐊᒪ ᐸᐅᓗᓯ, ᐅᖅᓱᖅᑐᕐᒥ ᐱᖓᓱᓂᒃ ᐊᖅᕋᒍᓄᑦ ᑲᑎᒻᒪᔨᐅᓂᐊᖅᑐᐃᑦ.  
 
ᑖᒃᑯᐊ ᑲᑎᒪᔩᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑐᑭᒧᐊᑦᑎᑦᓯᔨᐅᖃᑦᑕᖅᑐᑦ ᐃᓪᓗᓕᕆᔨᖅᔪᐊᒃᑯᑦ ᐊᐅᓪᓛᕐᓂᕆᔭᖓᓂᑦ 
ᐊᖓᔪᖅᑳᖏᓂᓪᓗ. ᑖᒃᑯᐊ ᑲᑎᒻᒪᔩᑦ ᓯᕗᓕᐅᖅᑎᐅᓂᕐᒥᒃ ᖃᐅᔨᒪᓂᕐᒥᒃ ᐃᒡᓗᓕᕆᓂᕐᒥᒃ ᐊᒻᒪ ᓴᓇᕙᓪᓕᐊᓂᕐᒥᒃ 
ᓇᒻᒥᓂᖃᕐᓂᕐᒥᒃ ᓄᓇᓕᒋᔭᒥᓐᓂᒃ. ᑖᒃᑯᐊ ᓄᓇᕗᑦ 3000 ᐃᒡᓗᓕᐅᕋᓱᒃᑎᓪᓗᑕ.  
 
ᑖᒃᑯᐊ ᐱᓕᕆᑦᓯᐊᖁᕙᒃᑲ ᐱᓕᕆᐊᑦᓴᖃᖅᑐᐃᑦ ᐱᓕᕆᖃᑎᒋᔪᒪᔭᒃᑲ ᑖᒃᑯᐊ ᑲᑎᒪᔩᑦ ᐱᒻᒪᕆᓐᖑᖅᐸᓪᓕᐊᑎᓪᓗᒋᑦ 
ᐃᒡᓗᓕᕆᓂᖅ ᐱᔾᔪᑎᒋᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ ᒥᔅᑕ ᑕᐃᕕᑦ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 127 - 6(2): ᑭᓄᖅᑐᕕᓂᖅ ᐊᑐᕇᕐᓂᑯᒧᑦ ᖃᐅᔨᓵᖑᓂᐊᖅ: ᐊᕐᕕᐊᑦ, 

ᐃᖃᓗᒃᑑᑦᑎᐊᖅ ᒥᑦᑎᒪᑕᓕᒡᓗ (ᐊᕿᐊᕈᖅ, ᑕ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᔪᖓ ᐋᖅᑭᒋᐊᕌᔾᔪᒋᐊᖃᖅᓯᒪᒻᒪᑦ ᑖᓐᓇ 
ᒥᓂᔅᑑᒧᑦ ᐅᖃᐅᓯᕆᓚᐅᖅᑕᕋ ᓄᕙᒻᐸ 4, 2022-ᒥ ᐱᔾᔪᑎᖃᖅᓱᑎᒃ ᑖᒃᑯᐊ ᐅᖅᓱᐊᓗᐃᑦ ᐊᑐᖅᓯᒪᔪᐃᑦ 
ᐊᐅᓪᓚᖅᑎᑕᐅᒋᐊᖅᑲᖅᓯᒪᓂᖏᓐᓄᑦ ᑖᒃᑯᐊ ᐊᕐᕕᐊᓂᑦ, ᐃᖃᓗᑦᑑᑦᑎᐊᖅ ᐊᒻᒪᓗ ᒥᑦᑎᒪᑕᓕᒃ. ᑖᒃᑯᐊ ᐅᐊᕈᑏᑦ 
ᐊᑐᖅᑕᐅᔪᕕᓃᑦ ᐊᕐᕕᐊᓂ ᐊᐅᓪᓚᖅᑕᐅᓚᐅᓐᖏᒻᒪᑕ ᖃᓪᓗᓈᓄᑦ ᐱᔾᔪᑎᒋᓪᓗᒍ ᓯᑯᒧᑦ. ᑖᒃᑯᐊ 
ᒐᕙᒪᖃᖅᕕᒋᔭᕗᑦ ᒫᓐᓇ ᐸᕐᓇᖅᐸᓪᓕᐊᓕᖅᐳᑦ ᐊᕐᕌᒍᒧᑦ ᐊᐅᓪᓚᖅᑎᑎᑲᐅᑎᒋᓇᓱᓪᓗᑎᒃ ᑖᒃᑯᓂᖓ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 
 
ᐊᖓᔪᖅᑳᑉ ᐅᖃᐅᓯᖓ 128 - 6(2): ᐃᓕᓐᓂᐊᖅᑐᕕᓂᕐᓄᑦ ᓱᓇᒃᑯᑖᓕᐊᖑᔪᑦ ᐊᒻᒪᓗ ᐃᓕᓴᐃᔨᓄᑦ 

ᑐᑭᒧᐊᕆᔾᔪᑎᒃᓴᖏᑦ (ᒍᕌᔅ) 
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᓄᓇᕗᒻᒥᐅᑦ ᐅᑉᓛᒃᑯᑦ ᑕᕝᕙᓃᑦᑐᐃᓪᓗ.  
 
ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᓄᑖᒥᒃ ᓄᓇᕗᒻᒥ ᓴᓇᔭᐅᓯᒪᔪᒥᒃ ᐱᔾᔪᑎᒃᓴᒥᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐊᑐᐃᓐᓇᕈᖅᑎᑕᐅᓯᒪᔪᓂᒃ ᐃᓕᓴᐃᔨᑦᑎᓐᓄᑦ. ᕿᓄᐃᓵᕐᓂᖅ ᐅᕝᕙᓘᓐᓃᑦ 
"ᐊᓂᒍᐃᔪᓐᓇᕐᓂᖅ" ᐅᖃᓕᒫᒐᐃᑦ, ᐅᖃᓕᒫᒐᓕᐊᖑᓯᒪᔪᑦ ᐊᒻᒪ ᓴᖅᑭᑕᐅᔪᑦ ᐃᓐᕼᐋᐱᑦ ᒦᑎᐊ-ᑯᓐᓄᑦ, 
ᐃᓗᓕᖃᖅᐳᑦ ᐅᓂᒃᑲᐅᓯᕐᓂᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᓐᖔᖅᑐᓂᒃ. 
ᐃᑲᔪᖅᓱᕐᓂᐊᕐᓗᒋᑦ ᐃᓕᓴᐃᔨᕗᑦ ᐃᓚᓕᐅᔾᔨᓗᑎᒃ ᑖᒃᑯᓂᖓ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᑦᑎᔾᔪᑎᖏᓐᓄᑦ, 
ᐱᓕᕆᕝᕕᒃᐳᑦ ᐋᖅᑭᒃᓯᓯᒪᓕᖅᑐᑦ ᐱᔭᕆᑐᔪᓂᒃ ᐃᓕᓴᐃᔨᓄᑦ ᐃᑲᔫᑎᒃᓴᓂᒃ ᐃᓚᓕᐅᑎᓂᐊᖅᑐᓂᒃ ᑕᒪᐃᓐᓄᑦ 
ᐅᖃᓕᒫᒐᕐᓄᑦ. 
 
ᐅᖃᖅᑏ, ᕿᓄᐃᖅᓵᕐᓂᖅ ᓴᖅᑭᑕᐅᔪᐃᑦ ᐃᓕᓐᓂᐊᖅᑎᑦᓯᓂᕐᒧᑦ ᓄᓇᕗᒻᒧᑦ ᑖᒃᑯᐊ ᐊᑐᖅᑕᐅᓯᒪᔪᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᐃᑦ ᖃᑉᓗᓈᓐᖑᖅᑎᑕᐅᓇᓱᒃᑎᓪᓗᒋᑦ. ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ 
ᑎᑎᕋᖅᑕᐅᑦᑎᐊᓚᐅᖅᐳᑦ ᐅᑭᐅᖏᓐᓄᑦ ᓈᒻᒪᖁᔭᐅᓪᓗᑎᒃ ᐊᒻᒪ ᐃᓚᓕᐅᔾᔨᓪᓗᑎᒃ ᓇᖕᒥᓂᖅ ᐅᓂᒃᑲᐅᓯᐅᓯᒪᔪᓂᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐃᑲᔫᑎᒃᓴᑦ ᓇᒃᓯᐅᔾᔭᐅᓚᐅᖅᐳᑦ ᓄᓇᕗᒻᒥ ᐃᓕᓐᓂᐊᕐᕕᓕᒫᓄᑦ ᓱᓕᔪᒥᒃ 
ᐃᓱᒪᒋᔪᓐᓇᐃᖃᑎᒌᖕᓂᕐᒧᓪᓗ ᐱᓇᓱᐊᕈᓯᕐᒧᑦ. ᓇᓕᒧᓐᓂᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᓂᖏᓐᓄᑦ 
ᖃᐅᔨᓴᑦᓯᐊᕈᑕᐅᓪᓗᑎᒃ ᓱᓇᒃᑯᑏᑦ ᐊᑐᖅᑕᐅᒋᐊᓖᑦ ᓄᓇᕗᒻᒥ ᐃᓕᓐᓂᐊᕐᕕᓐᓂ ᐊᑦᑐᐊᓂᖃᕋᓗᐊᕐᒪᖔᑕ 
ᐃᓅᓯᑦᑎᓐᓄᑦ. 
 
ᐅᖃᖅᑎᑦᑎᔩ, ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᑯᓂᐊᓗᒃ ᐊᒃᑐᐃᓯᒪᓕᕐᒪᑕ ᐃᓄᖕᓄᑦ ᐊᒻᒪ ᓄᓇᖅᑲᑎᑦᑎᓐᓄᑦ, 
ᐅᓪᓗᒥ ᓱᓕ ᐃᒃᐱᒋᔭᐅᓕᖅᑐᑦ. ᐃᑲᔪᖅᑕᐅᑲᓐᓂᕐᓂᕐᒧᑦ, ᐊᑐᓂᑦ ᐃᓕᓐᓂᐊᑎᑦᓯᔨᓄᑦ ᐃᑲᔫᑎᑦᓴᓂᒃ 
ᐃᓚᒋᔭᖃᕐᒥᔪᖅ ᑎᑎᕋᖅᓯᒪᔪᓂᒃ ᐃᓱᒪᓕᕆᓂᕐᒧᑦ ᐃᑲᔫᑎᓂᒃ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᖅᑎᓪᓗ 
ᐱᔪᓐᓇᖅᑕᖏᓐᓂᒃ. ᖁᐊᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ ᒥᔅᑕ ᓯᒪᐃᓚᒃ.  

ᐊᖓᔪᖅᑳᑉ ᐅᖃᐅᓯᖓ 129 - 6(2): ᓄᓇᖃᖅᑳᖅᑐᑦ ᐊᓪᓚᑦ ᐃᓄᐃᓪᓗ ᐸᓖᓯᒃᓴᓄᑦ ᐱᓕᕆᐊᖓᑦ 
(ᓯᒪᐃᓚᒃ) 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᐅᑉᓛᑦᓯᐊᖅ, ᐅᖃᖅᑎᑦᓯᔩ, ᑲᑎᒻᒪᔨᐅᖃᑎᒃᑲ ᖃᒪᓂᑦᑐᐊᕐᒥᐅᑖᓪᓗ 
ᐅᑉᓗᖃᑦᓯᐊᕐᓂᐊᖅᐳᕼᐃ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑕᒪᓐᓇ ᐅᖃᐅᓯᕆᔪᒪᓪᓗᒍ, ᐊᕐᕌᒍᒐᓵᓗᓐᓂᑦ 
ᐊᔭᐅᖅᓯᒐᓱᐊᓚᐅᖅᑎᓪᓗᒋᑦ, ᑲᓇᑕᒥ ᒐᕙᒪᒃᑯᑦ ᐊᖏᕈᑎᖃᖅᓯᒪᕗᑦ ᑮᓇᐅᔭᖅᑖᕈᓯᐊᖅᑎᑦᑎᔪᒪᓪᓗᑎᒃ 
ᐊᖏᓪᓕᒋᐊᖅᑕᐅᓂᖓᓄᑦ ᐃᖅᑭᓖᑦ ᐊᒻᒪ ᐃᓄᐃᑦ ᐸᓖᓯᐅᓂᕐᒧᑦ ᐱᓕᕆᐊᖅ ᓄᓇᕗᒻᒧᑦ. ᐅᓪᓗᒥ ᐅᕙᖓ 
ᒥᓂᔅᑕᓗ ᑲᒪᒋᔭᖃᖅᑐᖓ ᑲᓇᑕᒥ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ, ᒥᓂᔅᑕ ᒪᓐᑎᓅ, ᑐᓴᖅᑎᑦᑎᖅᑲᐅᔪᒍᑦ 
ᐊᖏᖃᑎᒌᒍᑎᑦᑎᓐᓂᒃ. ᑖᔅᓱᒨᓇ ᓄᑖᖅ ᑲᑐᔾᔨᖃᑎᒌᓐᓂᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᕗᑦ 
ᐅᑎᖅᑎᑦᑎᔪᒪᓪᓗᑎᒃ ᐱᓕᕆᐊᒥᒃ ᓄᓇᕗᒻᒥ ᑕᒪᓐᓇ ᐊᑐᖅᑕᐅᔪᓐᓇᖅᓯᖁᓪᓗᒍ ᐱᖃᑕᐅᓐᖏᔾᔪᑎᒋᓚᐅᖅᑕᑦᑎᓐᓄᑦ. 
 
ᐃᖅᑭᓖᑦ ᐊᒻᒪᓗ ᐃᓄᐃᑦ ᐸᓖᓯᐅᓂᕐᒧᑦ ᐱᓕᕆᐊᖅ ᐃᓚᒋᐊᕈᑕᐅᓂᐊᖅᑐᖅ ᒫᓐᓇᐅᔪᖅ ᐸᓖᓯᖃᕐᓂᑎᓐᓄᑦ 
ᒫᓐᓇᐅᔪᖅ ᓄᓇᕗᒻᒥ ᐸᓖᓯᖃᕐᓂᕐᒧᑦ ᐊᖏᕈᑎᑎᒍᑦ. ᑖᓐᓇ ᐱᓕᕆᐊᖑᔪᖅ ᑲᑐᔾᔭᐅᔪᖅ 52-ᐳᓴᓐ 
ᒐᕙᒪᑐᖃᒃᑯᓐᓂᑦ ᐊᒻᒪᓗ 48-ᐳᓴᓐᑦ ᓄᓇᕗᑦ, ᐱᕕᖃᑦᑎᑦᑎᓂᐊᖅᑐᖅ ᓄᓇᕗᒻᒥ ᐊᖏᓪᓕᒋᐊᖅᓯᓂᕐᒥᒃ 
ᐱᓕᕆᔾᔪᑎᐅᔪᓂᒃ ᐊᕐᕌᒎᓂᐊᖅᑐᓄᑦ ᐱᖓᓱᓄᑦ ᒪᑭᒪᒍᓐᓇᓂᖅᓴᐅᓗᓂ. ᑕᒪᓐᓇ ᐱᔾᔪᑎᒋᓪᓗᒍ, 
ᑕᑯᔪᒪᒐᓗᐊᖅᐳᒍᑦ ᒪᕐᕉᖕᓂᒃ ᐃᖅᑲᓇᐃᔭᖅᑏᖕᓂᒃ ᐸᓖᓯᒋᔭᐅᔫᖕᓂᒃ ᑕᒫᓂ ᓄᓇᑦᑎᓐᓂ. 
 
ᐃᖅᑭᓖᑦ ᐊᒻᒪᓗ ᐃᓄᐃᑦ ᐸᓖᓯᖏᑦ ᑐᓂᔭᐅᕙᑉᐳᑦ ᐱᓕᕆᐊᔅᓴᓂᒃ ᐱᕙᓪᓕᐊᑎᑕᐅᔪᓂᒃ ᐅᖃᖃᑎᖃᖅᑐᑎᒃ 
ᓄᓇᓕᒻᒥᐅᓂᒃ ᐱᔨᑦᓯᖅᑕᖏᓐᓂᒃ. ᐱᔾᔪᑕᐅᓪᓗᐊᑕᖅᑐᖅ ᑖᔅᓱᒧᖓ ᐱᓕᕆᐊᒧᑦ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ, 
ᐱᕋᔭᒃᑎᑦᑎᑦᑕᐃᓕᓂᕐᒥᒃ, ᐊᒻᒪ ᓄᓇᓕᖕᓂ ᐊᑦᑕᕐᓇᖅᑕᐃᓕᒪᓂᕐᒥᒃ. ᑕᒪᓐᓇ ᑐᑭᖃᖅᐳᖅ ᓄᓇᕗᒻᒥᐅᑦ 
ᓂᓪᓕᕐᕕᖃᕐᓂᖅᓴᐅᓂᐊᕐᒪᑕ ᖃᓄᖅ ᐸᓖᓯᓕᕆᓂᖅ ᐊᐅᓚᑕᐅᕙᒻᒪᖔᖅ ᓄᓇᓕᖏᓐᓂᒃ. 
 
ᑖᒃᑯᐊ ᓄᑖᑦ, ᓄᓇᓕᖕᓂ-ᑐᕌᖓᔪᑦ ᐸᓖᓯᑦ ᓇᓗᓇᐃᖅᓯᖕᒪᑕ ᐱᒻᒪᕆᐅᔪᒥᒃ ᐱᓕᕆᓂᕆᔭᑦᑎᓐᓂᒃ 
ᐱᕚᓪᓕᖅᑎᓐᓇᓱᒃᖢᒋᑦ ᓄᓇᓕᖕᓂ ᐃᓚᐅᓂᐅᔪᑦ ᐊᒻᒪ ᑮᓇᐅᔭᓕᐅᕋᓱᐊᕈᑎᑦ ᐃᓄᖕᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐊᒻᒪ ᐱᐅᔪᒥᒃ ᐱᕙᓪᓕᐊᑎᑦᑎᓪᓗᑕ ᐱᓕᕆᐊᑦᑎᓐᓂ ᐋᖅᑭᖃᑎᒌᒃᐸᓪᓕᐊᑎᓪᓗᑕ ᐃᓄᐃᑦ ᓄᓇᖏᓐᓂᒃ ᐊᒻᒪ 
ᐸᓖᓯᒃᑯᓐᓂ. 
 
ᐅᖃᖅᑏ, ᐱᔭᕇᔭᖅᐸᓪᓕᐊᓕᖅᑐᒍᑦ ᑖᔅᓱᒥᖓ ᐊᖏᖃᑎᒌᒍᑎᒥᒃ. ᓂᕆᐅᑦᓯᐊᖅᑐᖓ ᑐᓴᖅᑎᑦᓯᓛᕆᐊᒥᒃ 
ᐃᓗᓕᖏᓐᓂᒃ ᓴᖅᑭᑕᐅᓯᒪᔪᓂᒃ ᒪᓕᒐᓕᐅᖅᑎᐅᖃᑎᓐᓄᑦ ᒫᓐᓇᒫᕈᓗᒃ. 
 
ᖁᔭᓕᔪᒪᕙᒃᑲ ᑭᒃᑯᑐᐃᓐᓇᐃᑦ ᖁᐊᖅᓵᕐᓇᖅᑐᒦᓐᖏᓐᓂᖏᓐᓄᑦ ᑲᓇᑕᒥ, ᒪᓕᒐᓕᕆᔨᒃᑯᑦ ᐱᓕᕆᔨᒋᔭᒃᑲ, ᐸᓖᓯᒃᑯᑦ 
"V"-ᒥᐅᑕᑦ, ᑭᖑᓂᑦᑎᓐᓂᓗ ᒥᓂᔅᑕᐅᓚᐅᖅᑐᑦ ᒪᓕᒐᓕᕆᔨᒃᑯᓐᓄᑦ ᐊᒃᓱᕈᖅᖢᑎᒃ ᐱᓕᕆᓚᐅᕐᒪᑕ ᑕᒪᒃᑯᐊ 
ᓄᓇᖃᖅᑳᖅᑐᑦ ᐃᓄᐃᓪᓗ ᐸᓖᓯᓕᕆᕙᖕᓂᕐᒧᑦ ᐱᓕᕆᐊᖑᕙᒃᑐᖅ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 130 - 6(2): ᕿᑭᖅᑖᓗᖕᒥ ᑲᑎᓕᒫᖅᖢᑎᒃ ᑐᒃᑐᑕᒃᓴᑦ ᐊᖑᓇᓱᒃᑕᐅᓂᕆᔭᖏᑕᓗ 

(ᐊᕿᐊᕈᖅ, ᑕ) 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩᑦ, ᐅᖃᖅᑎᑦᑎᔩᑦ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 
ᖃᐅᔨᒋᐊᖅᑎᑦᓯᒋᐊᒃᑲᓂᖅᓱᖓ ᑕᕝᕙᓂ ᖁᕝᕙᕆᐊᖅᑕᐅᓚᐅᕐᒪᑕ ᕿᑭᖅᑖᓘᑉ ᑐᑦᑐᒐᔅᓴᖁᑎᖏᑦ. ᑕᕝᕙᓐᖓᑦ 
250-ᒥᒃ 350 ᓂᕕᖓᑖᕐᓄᑦ ᑕᕝᕙᓂ 2022-23 ᐊᖑᓇᓱᕝᕕᖓᑦᑕ ᐊᕐᕌᒍᖓᓂ. 
 
>>ᐸᑦᑕᑐᖅᑐᑦ 

ᐅᖃᖅᑎᑦᑎᔨ, ᑐᑦᑐᐃᑦ ᐱᒻᒪᕆᐊᓘᒻᒪᑕ ᓂᕿᒋᔭᐅᑦᑎᐊᖅᑐᑎᓪᓗ ᐊᒥᓱᓄᑦ ᐃᓚᒋᔭᐅᔪᓄᑦ ᕿᑭᖅᑖᓗᒻᒥ, ᑖᓐᓇ 
ᐋᖅᑭᑦᑕᐅᓚᐅᖅᑐᖅ ᑕᐃᒪᓐᓇ ᐋᖅᑭᑦᑎᐊᖅᓯᓇᓱᔅᓯᒪᔪᑦ ᑖᒃᑯᐊ ᐃᓄᐃᑦ ᐱᔪᒪᔭᖏᓐᓂᒃ ᐊᒻᒪᓗ ᑖᒃᑯᐊ ᑐᑦᑐᐃᑦ 
ᐊᒥᓱᕈᖅᐸᓪᓕᐊᓇᓱᒃᓱᑎᒍ ᑕᕝᕙᓂ ᓯᕗᓂᔅᓴᕆᓂᐊᖅᑕᖅᑎᓐᓂ.  
 
ᖁᕕᐊᓱᑦᑎᐊᖅᐳᖓ ᑕᕝᕙᓂ ᐅᓂᒃᑳᕈᓐᓇᕋᒪ ᑖᒃᑯᐊ 350 ᓂᕕᖓᑖᑦ ᑕᕝᕗᖓ 75-ᒧᑦ ᑭᓪᓕᖃᖅᓱᑎᒃ 
ᐊᖑᓱᑦᑕᐅᔪᓐᓇᕐᓂᐊᓕᖅᑐᐃᑦ ᐊᕐᓇᓪᓗᐃᑦ. ᓄᓇᓖᑦ ᑐᓐᓂᖅᓴᖅᑕᐅᓯᒪᓕᖅᐳᑦ ᑖᒃᑯᓇᓐᖓᑦ ᕿᑭᖅᑖᓗᖕᒥ 
ᐆᒪᔪᓄᑦ  ᑲᑎᒪᔨᖏᓐᓄᑦ. ᑕᒪᒃᑯᐊ ᐃᓚᒋᐊᖅᑕᐅᓯᒪᓕᖅᑎᓪᓗᒋᑦ ᓂᕕᖓᑖᑦ 2022-23 ᐊᖑᓇᓱᓐᓂᐅᑉ 
ᐊᕐᕌᒍᖓᓂ. 
 
ᐅᖃᖅᑎᑦᑎᔩ, ᐱᓕᕆᕕᒋᔭᒃᑲ ᑖᒃᑯᐊ ᑲᔪᓯᓐᓇᕐᓂᐊᖅᐳᑦ ᑖᒃᑯᓂᖓ ᐅᖃᓪᓚᖃᑎᖃᖃᑦᑕᕐᓗᑎᒃ ᑎᒥᐅᔪᓂᒃ, 
ᑲᑎᒪᔨᐅᖃᑎᑦᑎᓐᓂᒃ ᐊᒻᒪᓗ ᑖᓐᓇ ᖃᐅᔨᓴᖅᑕᐅᕙᓪᓕᐊᑎᓪᓗᒍ ᕿᑭᖅᑖᓗᐃᑦ ᑐᑦᑐᖁᑎᖏᓐᓂᒃ. 
ᖃᐅᔨᓴᖅᑕᐅᓂᖅ ᑖᓐᓇ ᓴᖅᑭᔮᖅᑏᓐᓇᕐᓂᖅᐸᕗᑦ ᓄᓇᓕᓐᓄᑦ ᐊᒻᒪᓗ ᑖᒃᑯᓂᖓ ᑲᑎᒪᔨᐅᖃᑎᑦᑎᓐᓄᑦ. 
ᑕᐃᒪᐃᓐᓇᐃᑎᓪᓗᒍ ᑖᓐᓇ ᐱᓕᕆᖃᑎᒌᑦᑎᐊᕆᐊᖃᕋᑦᑕ ᑖᒃᑯᓂᖓ ᑐᑦᑐᐃᑦ ᑕᕝᕙᓂ ᓯᕗᓂᒃᓴᑦᑎᓐᓂ 
ᑕᕝᕙᓃᖏᓐᓇᖁᓗᑎᒍ. ᖁᔭᓐᓇᒦᒃ ᐅᖃᖅᑎᑦᑎᔩᑦ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 156 - 6(2): ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖅᑐᓂᒃ ᕼᐋᑭᖅᑐᓂᒃ ᐃᓚᐅᔪᑦ 

(ᒪᓕᑭ)  
ᒪᓕᑭ: ᖁᔭᓇᒦᒃ ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ ᑭᒡᒐᖅᑐᖅᑕᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩᑦ, ᐃᓕᑕᖅᓯᔪᒪᒐᒪ ᑖᒃᑯᐊ ᕼᐊᑭᒧᑦ ᓂᕈᐊᖅᑕᐅᓚᐅᖅᑐᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 
ᐱᓐᖑᐊᕕᒡᔪᐊᕆᐊᖅᑐᕐᓂᐊᖅᑐᑦ ᑭᒡᒐᖅᑐᖅᑕᓐᓃᓐᖔᖅᑐᐃᑦ ᐅᑯᐊᖑᔪᑦ: ᐊᐃᓴᐃᔭ ᕼᐃᐅᕆᓐ, ᓅᓚᓐ ᓈᑯᓛᒃ, 
ᕆᑦᓱᑦ ᐸᒥᐅᓕᒃ, ᑖᒃᑯᐊ ᓴᓪᓕᓃᓐᖔᖅᖢᑎᒃ. ᐊᒻᒪ ᑖᓐᓇ ᓇᐅᓐᓃᓐᖓᖅᑐᖅ ᐊᑕᐅᓯᖅ 
ᓂᕈᐊᖅᑕᐅᖃᑕᐅᓚᐅᖅᑐᖅ: ᕇᔾᔭᓐ ᔫᓐᓂᐊ ᑯᐸᒃ. ᑖᒃᑯᐊ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓯᒋᐊᖅᐸᑕ ᕗᑦ ᐸᕙᓘ-ᒥ, 
ᕿᑎᖃᑕᐅᓛᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᐅᑉ, ᒥᔅ ᓄᑕᕋᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 157 - 6(2): ᖁᔭᓕᓂᖃᓐᓂᖅ ᐅᑭᐊᒃᓵᒃᑯᑦ ᑲᑎᒪᓂᖏᓐᓄᑦ ᒪᓕᒐᓕᐅᖅᑏᑦ 

(ᓄᑕᕋᖅ)  
ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓇᒦᕈᒪᑐᐃᓐᓇᖅᑐᖓ ᑭᖑᓪᓕᖅᐹᖅᓱᖅᑎᓪᓗᑕ ᐅᓪᓗᒥ. ᖁᔭᓕᓂᖃᖅᖢᖓ 
ᐊᒃᓱᕈᕐᓇᖅᑎᓪᓗᒍ ᐃᓛᒃ ᑲᑎᒪᑎᓪᓗᑕ ᑲᑎᒪᔅᓲᔭᖅᑎᓪᓗᑕ ᐊᒃᓱᕈᕐᓇᖅᑎᓪᓗᒍ ᐊᓂᒍᖃᑦᑕᕐᒪᑦ.  
 
ᑕᒫᓂ ᑐᓐᖓᓱᒃᑎᑕᐅᑦᑎᐊᖅᖢᑕ ᐃᖃᓗᖕᓂ ᕿᒪᒃᓯᒪᔭᕗᓪᓗ ᐱᖏᖕᓇᖏᑦᑎᐊᖅᖢᑎᒃ. ᐃᓱᒫᓗᖕᓇᖏᑦᑎᐊᖅᖢᑎᒃ 
ᕿᓄᐃᓵᑦᑎᐊᖃᑦᑕᕐᒪᑕ.  
 
ᑖᓐᓇ ᖁᔭᓕᔾᔪᑎᒋᔪᒪᑐᐃᓐᓇᖅᖢᒍ ᐅᓪᓛᖑᔪᖅ, ᖁᔭᓕᔪᒪᖅᑲᐅᒐᒪ ᐃᓛᒃ ᖁᔭᓐᓇᒦᕈᒪᑐᐃᓐᓇᖅᑐᖓ. ᑐᓵᔩᓪᓗ 
ᕿᓄᐃᓵᒃᑳᓘᖕᒪᑕ ᖁᔭᓕᔾᔪᑎᒋᓪᓗᒋᑦ. ᐅᓪᓗᖅ ᐅᓇ ᑐᓂᔭᐅᓯᒪᖕᒪᑦ ᖁᔭᓕᔾᔪᑎᒋᕙᕋ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
   



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 158 - 6(2): ᓱᐊᒃᑕᐅᓂᖏᑦ ᓯᕗᓕᖅᑎᑦ ᑲᑎᒪᔨᖏᑦ ᓄᓇᕘᒥᒃ ᑭᒡᒐᖅᑐᐃᔪᑦ 

(ᓴᕕᑲᑖᖅ)  
ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. ᐊᕐᕕᐊᒻᒥᐅᑦ ᐅᓪᓛᒃᑰᑦᓯᐊᖅᐸᑉᓯ.  
 
(ᑐᓵᔨᑎᒍᑦ) ᐅᖃᖅᑎ, ᐃᑉᐸᔅᓴᖅ ᐱᖁᔨᕗᖔᕈᑎᒥᒃ ᓴᖅᑭᖅᓯᔪᖃᓚᐅᕐᖓᑦ ᐃᓂᖅᑎᕆᒋᐊᖅᑐᓂ ᐊᐅᓚᑦᑎᔩᑦ 
ᑲᑎᒪᔨᕋᓛᖏᓐᓂᒃ, ᑲᔪᓯᑎᑕᐅᓚᐅᖅᑐᓂᓗ ᑭᓯᐊᓂ ᐃᓱᒫᓗᒃᑲᒪ ᑐᓵᔭᐅᓱᒋᓇᒍ ᓱᓕ ᑐᓴᖅᑕᐅᓱᒋᓇᒍ. 
 
ᓯᕗᓕᖅᑎ ᐅᖃᐅᓯᖃᖅᑎᓪᓗᒍ ᐱᖁᔨᕗᖔᕈᑎᒥᒃ, ᐱᖁᔨᕗᖔᕈᑎᓪᓚᑦᑖᖅ ᐅᖃᐅᓯᕆᓚᐅᖏᒻᒪᒍ. 
ᑐᕌᒐᓕᐊᖑᓯᒪᔪᖔᓂᒃ ᐅᖃᐅᓯᖃᓚᐅᕐᖓᑦ. ᐃᑲᔪᖅᓱᖅᑕᐃᓐᓇᕆᔪᔭᕗᑦ ᑕᐃᓐᓇ ᓄᓇᕗᒥ ᐱᔭᐅᔭᕆᐊᓖᑦ 
ᐱᔭᐅᒍᓐᓇᓂᐊᕐᒪᖔᑦ ᒪᓕᒐᓕᐅᖅᑎᑐᐃᓐᓇᕐᓄᑦ ᐊᖏᓚᐅᖅᓯᒪᔪᑦ ᐅᑯᐊᓗ ᐊᖏᓚᐅᖅᓯᒪᔪᑦ ᑲᑎᒪᕐᔪᐊᕐᕕᒃ. 
ᓯᕗᓕᖅᑏᓐᓇ ᐱᖁᔨᕗᖔᕈᒻᒥᒃ ᐅᖃᓕᒫᖅᐸᓪᓚᐃᓐᓂᖏᒻᒪᑦ. ᐃᓱᒫᓘᑎᓂᒃ ᓴᖅᑭᑕᐅᓚᐅᖅᑐᓂᒃ 
ᐅᖃᐅᓯᖃᓚᐅᖏᒻᒪᑦ ᓱᓕ ᑐᓵᔭᐅᔫᔮᓐᖏᓚᒍᑦ. ᑕᒪᓐᓇᓗ ᖁᓅᒻᒥᓇᖅᑐᓂ.  
 
ᐊᒻᒪᑦᑕᐅᖅ ᐅᖃᕈᒪᒻᒥᔪᖓ ᐅᖃᖅᑎ, ᐃᑉᐸᔅᓴᖅ ᐊᐱᖅᓱᑎᓪᓗᖓ ᓯᕗᓕᖅᑎᒥᒃ, ᓈᒻᒪᓴᕐᓇᖓ 
ᐊᐅᓚᓂᕆᓯᒪᔭᖏᓐᓂᒃ ᒥᓂᔅᑕᖁᑎᖏᑦᑕ, ᓯᕗᓕᖅᑎ ᐅᕗᖓ ᑭᐅᔪᓐᓇᓚᐅᖏᑦᑐᖅ ᓄᓇᑦᓯᐊᖅ 
ᐱᕙᓪᓕᐊᔪᓕᕆᔨᒃᑯᖏᓐᓄᑦ, ᐊᐱᖅᓱᑕᐅᑎᓪᓗᒍ ᐃᓱᒫᓘᑎᖃᖏᓐᓂᕋᓚᐅᖅᑐᖅ ᒥᓂᔅᑕᖁᑎᒥᓂᒃ 
ᓇᓕᐊᓐᓂᑐᐃᓐᓇᖅ. ᑕᕝᕙ ᑖᓐᓇ ᐊᐱᖅᑯᑎ ᐆᒪ, ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐅᑉ ᑐᓴᕈᒪᓚᐅᖅᑕᖓ 
ᑐᓴᓚᐅᓐᖏᑕᕗᑦ ᐅᕙᓂ ᐃᑉᐸᔅᓴᖅ. 
 
ᐅᖃᖅᑎ, ᐊᐅᓚᑦᑎᔨᑦ ᑲᑎᒪᔨᕋᓛᖏᑦ ᓵᓐᖓᔭᔅᓴᒫᖑᒻᒪᑕ ᑭᐅᕝᕕᖃᕆᐊᖃᖅᑐᑎᒃ ᑲᑎᒪᕐᔪᐊᕕᒻᒥ, 
ᐱᕙᓪᓕᐊᔪᓕᕆᔩᓪᓕ ᑐᓴᖅᑎᑦᑎᔨᑐᐃᓐᓇᐅᒻᒪᑕ ᐅᕙᓂᓗ ᓵᓐᖓᔭᔅᓴᒫᖏᓐᓈᓘᒐᑦᑕ ᐸᓯᔭᔅᓴᒫᓐᖏᓐᓇᐅᓪᓗᑕ. 
ᑖᓐᓇ ᐅᖃᓕᖅᑭᒍᒪᔭᕋ. 
 
ᐊᒻᒪ ᐱᐅᔪᒥᓪᓕ ᐃᓱᓕᔾᔪᑎᖃᕈᒪᒐᒪ ᑭᖑᓪᓕᖅᐹᕆᓕᕋᑦᑎᒍᑦ ᐅᓪᓗᒥ ᑲᑎᒃᑲᓐᓂᓛᕆᓪᓗᑕ ᕕᑉᕗᐊᕆᐅᑉ 
ᕿᑎᖓᓂ. ᒫᓐᓇ ᐱᕕᖃᕐᓂᓐᓂ, ᒪᓕᒐᓕᐅᖅᑎᓕᒫᑦᑎᐊᑦ ᐅᕙᓃᑦᑐᐃᑦ ᖁᕕᐊᓱᕝᕕᒻᒥ ᖁᕕᐊᓱᑦᑎᐊᓛᖅᑯᓯ 
ᐊᒻᒪᑦᑕᐅᖅ ᖁᕕᐊᓇᖅᑐᒥᒃ ᖁᕕᐊᓱᕝᕕᔅᓯᐅᕐᓂᖃᓛᖅᑯᓯ ᐃᓘᓐᓇᓯ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 159 - 6(2): ᖁᔭᒋᔭᖃᕐᓂᖅ ᐃᓕᓴᖅᓯᕕᐅᑉ ᐃᖅᑲᓇᐃᔭᖅᑎᖏᓐᓂᒃ 

(ᕿᓕᖅᑎ)  
ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. ᒫᓐᓇᓕ ᐅᓪᓛᒥ ᐅᖃᐅᓯᖃᑲᐃᓐᓇᕈᒪᓪᓗᖓ ᑐᓴᖅᑎᑦᑐᒪᓪᓗᓯ. 
ᑐᓴᕈᒥᓇᑦᑎᐊᖅᑐᒥᒃ ᐆᒥᖓ ᐃᓕᓴᖅᓯᓂᕐᒥᒃ ᐃᓕᓴᖅᓯᕕᒃ ᑕᑉᐱᑲᓃᑦᑐᖅ ᑲᖏᖅᑐᒑᐱᒻᒥ ᐃᖅᑲᓇᐃᔭᖅᑎᖏᑦ 
ᐊᔅᓱᐊᓗᒃ ᐱᕕᐊᕐᓇᖅᑐᒥᒃ ᖁᕕᐊᓇᖅᑐᒥᒃ ᐊᑑᑎᓐᓂᓚᐅᕐᒪᑕ ᐸᕐᓈᕆᓯᒪᓚᐅᖅᑕᖓᓂᒃ ᓄᓇᓕᐅᑉ ᓯᓚᑖᓂ 
ᒪᒥᓴᕐᕕᐅᖃᑦᑕᓂᐊᖅᑐᒥᒃ. 
 
ᐸᕐᓈᖃᖅᓯᒪᓚᐅᕐᒪᑕ ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑎᓪᓗ ᐊᕐᕌᒍᓂ ᕿᒪᑦᑕᑎᓐᓂ ᐃᓅᓯᓕᕆᓂᕐᒧᑦ ᐆᒥᖓ 
ᐊᔪᓕᖅᓯᒪᐅᑎᖃᖅᑐᓄᑦ ᐃᒥᐊᓗᒻᒧᑦ ᒪᑭᑦᑕᐅᑎᓄᑦ ᐋᖓᔮᕐᓇᖅᑐᓄᑦ ᐃᓅᓯᕐᒥᒃ ᐊᔾᔨᒌᖏᑦᑐᓄᑦ. 
 
ᑕᐃᒪᐃᓕ ᐅᐱᒍᓱᓪᓚᕆᒃᑲᒪ ᑖᓐᓇ ᐅᓪᓗᓂᒃ 28-ᓂᒃ ᑐᕌᒐᖃᖅᑎᑕᐅᓪᓗᓂ ᐋᖅᑭᑦᑕᐅᓯᒪᓚᐅᕐᒪᑦ ᓄᓇᓕᐅᑉ 
ᓯᓚᑖᓂ ᑲᖏᖅᑐᒑᐱᒻᒥ ᐊᐅᓚᑦᑎᓂᕐᒥᒃ, ᑖᓐᓇ ᑕᐃᔭᐅᓂᖃᖅᑐᓂ ᐋᖅᑭᑦᑕᐅᓯᒪᔪᖅ “ᑕᔾᔫᔭᑦ” ᐅᕝᕙᓘᓐᓃᑦ 
“ᑕᔾᔫᔭᖅ.” 
 
(ᑐᓵᔨᑎᒍᑦ) ᑎᑭᑎᑦᑎᖃᑦᑕᕐᒪᑕ ᐃᓄᓐᓂᒃ ᕿᑭᖅᑖᓗᒻᒥᒃ ᓄᓇᓕᕋᓛᒧᑦ (ᑐᓵᔨᒃᑰᕈᓐᓃᖅᑐᖅ) ᐊᒻᒪᓗ ᑕᐃᒫᒃ 
ᐃᓕᓐᓂᐊᕈᒪᓚᐅᖅᑐᑦ ᐊᒻᒪᓗ ᓴᓇᔭᐅᓚᐅᖅᓯᒪᓪᓗᓂ ᑲᖏᖅᑐᒑᐱᐅᑉ ᓯᓚᑖᓂ. ᐃᓚᐅᖃᑕᐅᔪᑦ ᐅᓪᓗᓄᑦ 28-ᓄᑦ 
ᐃᓕᓐᓂᐊᖃᑦᑕᖅᑐᑦ ᐊᒻᒪᓗ ᐃᑲᔪᖅᑕᐅᓪᓗᑎᒃ ᐊᒻᒪᓗ ᐃᑲᔪᖅᑕᐅᓪᓗᑎᒃ ᐊᔪᓕᕈᑎᓕᖕᓄᑦ. (ᑐᓵᔨᑎᒍᑦ) 

ᐊᒃᓱᕈᖃᑦᑕᕐᓂᖏᓐᓄᑦ, ᐅᐱᒍᓱᑦᑎᐊᖅᐳᖓ ᐋᖅᑭᒃᓱᐃᔨᓂᒃ ᑲᑎᑎᑦᑎᓚᐅᖅᑐᓂᒃ ᑖᒃᑯᓂᖓ ᐊᒻᒪ 
ᐸᕐᓇᐃᓚᐅᖅᑐᓂᒃ ᐱᓕᕆᐊᒥᒃ "ᑕᔾᔫᔭᖅ" ᑐᕌᒐᖃᖅᖢᑎᒃ ᐋᖅᑭᒋᐊᕈᑎᒃᓴᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ 
ᐃᓅᓯᓕᕆᔨᓄᑦ ᐊᐅᓚᑦᑎᓲᓄᑦ ᓄᓇᓕᕋᓛᖃᕐᕕᖕᒥ. ᐱᔨᑦᑎᕋᖅᑕᐅᔪᑦ ᓇᑭᓐᖔᕈᓘᔭᖅᑐᑦ ᐃᓄᐃᑦ ᓄᓇᖏᓐᓂᒃ 
ᐃᓕᓐᓂᐊᖃᑕᐅᔪᓂᒃ. 
 
(ᑐᓵᔨᑎᒍᑦ) ᑖᒃᑯᐊ ᐊᖏᖅᓯᒪᓂᖃᑦᑎᐊᖅᑐᑦ ᐃᑲᔪᕈᒪᓂᖃᖅᑐᑎᒃ ᓄᓇᖓᑕ ᓄᓇᖓᓂ 
ᐊᐅᓪᓚᖅᓯᒪᑲᐃᓐᓇᓂᐊᕐᓗᑎᒃ ᑕᖅᑭᓕᒫᖅ ᐊᒻᒪᓗ ᐃᑲᔪᖅᑕᐅᔭᖅᑐᖅᓯᒪᔪᑦ ᐊᓯᖏᓐᓂᒃ ᓄᓇᓕᓐᓂᒃ 
ᓇᑭᓐᖔᖅᓯᒪᓪᓗᑎᒃ. (ᑐᓵᔨᑎᒍᑦ) ᐃᓕᓴᖅᓯᕕᒃ ᐱᔭᕇᖅᓯᕋᑖᓚᐅᕐᒪᑦ ᓯᕗᓪᓕᖅᐹᒥᒃ ᑕᔾᔫᔭᖅ ᐱᓕᕆᐊᖓᓂᒃ 
ᑕᖅᑭᖓᓂᒃ ᐊᒃᑑᕝᕙᒥ. ᐃᖅᑲᓇᐃᔭᖅᑎᓕᒫᑦ ᐱᓕᕆᐊᒥᒃ ᐃᓅᓚᐅᖅᑐᑦ, ᐃᓚᐅᓪᓗᑎᒃ ᐃᓕᓐᓂᐊᖅᑎᑦᑎᔨᑦ 
ᐃᓅᓯᓕᕆᔨᓪᓗ.  
 
(ᑐᓵᔨᒃᑰᖏᑦᑐᖅ) ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ, ᒪᓕᒐᓕᐅᖅᑎᐅᖃᑎᓕᒫᖏᓐᓄᑦ ᐊᖏᖅᑕᐅᒍᒪᔪᖅ ᐱᔭᕇᕈᓐᓇᓂᐊᕐᖓᑦ. 
ᐋᒃᑳᖅᑕᐅᕚ?  
ᐋᒃᑳᖅᑐᖃᖏᒻᒪᑦ ᑲᔪᓯᒋᐊᑐᐃᓐᓇᕆᑦ ᒥᔅ ᕿᓕᖅᑎ. 
 
ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᐱᒋᓪᓚᕆᒃᑲᒃᑯᓖᓛᒃ ᑕᑉᐱᓐᓇ ᑲᖏᖅᑐᒑᐱᒃ. ᐱᓇᓱᔅᓯᑎᐊᓘᒻᒪᑕ ᑕᑉᐱᑲᓂᒥᐅᑦ, ᑲᖏᖅᑐᒑᐱᒻᒥ ᑭᒡᒐᑐᖅᑕᒃᑲ. 
ᐅᑯᐊ ᐅᐱᒋᔪᒪᓪᓚᕆᒃᑲᒃᑭᑦ ᐸᕐᓇᐅᔨᐅᓚᐅᖅᑐᑦ ᐊᒻᒪᓗ ᐃᓅᓯᓕᕆᔩᑦ ᑕᐃᒍᒪᓪᓗᒋᑦ: 
 
• ᒦᑲ ᐸᓂᓗᒃ, ᑲᖏᖅᑐᒑᐱᒻᒥᐅᖅ 
• ᒫᑎᓐ ᐃᒃᑲᕐᕆᐊᓗᒃ, ᑲᖏᖅᑐᒑᐱᒻᒥᐅᖅ 
• ᔩᓂ ᒪᐃᒃ, ᐸᓐᓂᖅᑑᒥᐅᖅ 
• ᐱᑦᓯᐅᓛᖅ ᒪᐃᑯ, ᑭᒻᒥᕈᕐᒥᐅᖅ 
• ᐃᓕᓴᐱ ᖁᐊᓴ, ᐃᖃᓗᒻᒥᐅᖅ 
• ᐊᒻᒪ ᓇᐃᔫᒥ ᐃᓄᒃ, ᒥᑦᑎᒪᑕᓕᒻᒥᐅᖅ. 
 
ᑖᒃᑯᐊ ᐱᓇᓱᑦᑕᒥᓐᓂᒃ ᑲᔪᓯᑦᑎᑦᑎᑦᑎᐊᓚᐅᕐᒪᑕ ᐱᔭᕇᖅᓯᓪᓗᑎᓪᓗ ᓯᕗᓪᓕᖅᐹᖅᓯᐅᒻᒥᒃ ᐃᓅᖃᑎᒥᓂᒃ 
ᐊᔪᓕᕈᑎᖃᖅᓯᒪᔪᓂᒃ ᑭᓐᖒᒪᔭᐅᕙᑦᑐᓄᑦ ᐃᓄᓐᓄᑦ. ᑖᒃᑯᐊ ᐃᓅᓯᓕᕆᔩᑦ ᐊᒻᒪ ᐃᖅᑲᓇᐃᔭᖅᑏᑦ 
ᐊᑐᓕᖅᑎᑦᑎᑦᑎᐊᓚᐅᕐᒪᑕ ᓯᕗᓂᔅᓴᕆᔭᒥᓂᒃ ᐊᔅᓱᕈᕐᓇᕋᓗᐊᖅᑎᓪᓗᒍ ᑕᒪᓐᓇ ᐅᖃᐅᓯᕆᑲᐃᓐᓇᕈᒪᕋᑖᕋᒃᑯ 
ᐅᐱᒍᓱᑦᑐᖓ, ᐃᔅᓯᕙᐅᑖᖅ, ᖁᕕᐊᒋᔭᐅᓕᓗ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ-ᑕᓯᓘᑉ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᓯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 160 - 6(2): ᐃᖅᑲᐅᒪᓂᖃᖅᐳᒍᑦ ᐊᓯᐅᔨᓂᖏᓐᓄᑦ ᕼᐋᓐᓴᓐ ᖃᑕᓐᖑᑎᖏᑦ 

(Hᐃᒃᔅ)  
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᔭᓕᒋᒃᑭᑦ ᐃᓕᓴᕆᒐᕕᓐᖓ. 
 
ᐅᖃᖅᑏ, ᑐᐊᕕᕐᓗᖓ ᐅᖃᐅᑎᔪᒪᑐᐃᓐᓇᖅᑕᒃᑲ ᓇᓪᓕᒋᑦᑎᐊᕋᒃᑭᑦ Hᐋᓐᓴᓐ ᖃᑕᓐᖑᑎᖏᑦ.  
 
ᐅᖃᖅᑏ, ᐋᓐᒥᑦ ᐹᑉᒧᑦ ᐊᒻᒪᓗ ᐃᓚᒋᔭᖏᓐᓄᑦ, ᐊᒃᓱᕈᖅᑐᐃᓐᓇᐅᒐᔭᖅᐸᓪᓚᐃᔪᒍᑦ ᓇᓂᓯᓇᓱᐊᕐᓗᑕ ᐃᓚᒌᓂᒃ 
ᐃᑲᔪᖅᓯᒪᓪᓚᕆᑦᑐᓂᒃ ᐱᐅᔪᒧᑦ ᐱᕙᓪᓕᐊᓂᐅᔪᒧᑦ ᐊᒻᒪᓗ ᐃᓕᖅᑯᓯᖃᑦᑎᐊᓂᕐᒧᑦ ᐃᓄᓐᓄᑦ ᑕᒫᓂ ᓄᓇᕗᒻᒥ, 
ᑭᓯᐊᓂᓕ ᐱᓗᐊᖅᑐᒥᒃ ᑕᒫᓂ ᐃᖃᓗᓐᓂ.  

ᓴᐃᒻᒪᖅᑎᑕᐅᑦᑎᐊᓚᐅᕋᒪ ᐹᑉ ᑲᑎᖃᑎᒋᓵᕋᒃᑯ ᐃᖃᓗᖕᓄᑦ ᓅᓕᖅᑎᓪᓗᖓ ᐅᐱᒋᑦᑎᐊᕋᒃᑯ 
ᑭᖑᓂᖃᓈᕆᓂᐊᖅᑕᕋᓗ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐃᓱᒪᒋᔭᐅᕗᓯ ᐃᓚᒌᖑᔪᑦ ᑕᐃᒃᑯᐊ ᐃᓚᓐᖓᖅᑐᑦ.   
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ. ᒥᔅ ᐳᕉᔅᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 161 - 6(2): ᓄᓇᕗᒻᒥ ᓱᒃᑲᓂᑭᓴᐅᑎᔪᑦ ᓯᐊᕐᕆᔭᖅᖢᑎᒃ ᐱᖃᑕᐅᓂᐊᖅᑐᓄᑦ 

(ᐳᕉᔅᑐ)  
ᐳᕉᔅᑐ (ᑐᓵᔨᑎᒍᑦ): ᐅᓪᓛᒃᑯᑦ ᓄᓇᕗᒻᒥᐅᑦ. ᖁᔭᓐᓇᒦᒃ ᐅᖃᖅᑎ. 
 
ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᓇᓪᓕᒋᔪᒪᔭᒃᑲ Hᐋᓐᓴᓐ ᖃᑕᓐᖑᑎᖏᑦ. ᔭᒐᐃᔪᒻᒪᕆᐅᒻᒪᑦ ᐊᒻᒪᓗ 
ᐃᖅᑲᐅᒪᓇᖅᑐᒻᒪᕆᐅᓪᓗᓂ ᕿᒪᑦᑕᒥᓂᖓ. 
 
ᐅᖃᖅᑏ, ᓄᓇᕗᒻᒥᐅᑦ ᐅᖃᐅᑎᔪᒪᕙᒃᑲ ᕿᑎᖅᑰᒥ 18-ᖑᔪᑦ ᓯᐊᕐᕆᔮᖅᑏᑦ ᐊᒻᒪ ᑕᓪᓕᒪᑦ ᑲᒪᔨᖏᑦ ᓄᓇᕗᒻᒥ 
ᓯᐊᕐᕆᔮᖅᑏᑦ ᑲᑐᔾᔨᖃᑎᒌᒃᑯᖏᓐᓃᓐᖔᖅᑐᑦ ᓵᓚᑦᑕᐅᓐ-ᒨᕐᓂᐊᕐᒪᑕ 30-ᒋᓕᖅᑕᖓᓂᒃ ᓇᓪᓕᐅᓂᖅᓯᐅᖅᑎᓪᓗᒋᑦ 
ᐊᑦᓛᓐᑎᒃ ᐃᕐᖑᓯᖓ ᓱᒃᑲᓴᐅᔾᔪᐊᖅᑎᓪᓗᒋᑦ. ᖁᕕᐊᓱᓪᓚᕆᑦᑐᖓ ᑖᒃᑯᐊ ᑲᑐᔾᔨᖃᑎᒌᑦ ᐊᒥᓱᓂᒃ 
ᐃᑲᔪᒃᑲᒻᒪᕆᐅᒻᒪᑕ ᓯᓚᕐᔪᐊᒥᒃ, ᐃᓛᒃ, ᐊᒻᒪᓗ ᐊᖓᔪᖅᑳᕆᔭᐅᔪᑦ ᐊᒻᒪᓗ ᐃᓚᒌᑦ ᑐᐹᖅᓯᖃᑦᑕᖅᑐᑦ ᓯᕙᑖᕐᕕᒻᒥ, 
ᑕᐃᒪᐃᒻᒪᑦ ᑕᐃᒪᐃᖃᑦᑕᖅᑯᒍᑦ.  
 
ᐅᑭᐅᖃᖁᓇᕋᓗᐊᖅᐳᖅ ᐊᐳᑎᖃᓐᖏᓪᓗᓂ ᑕᓪᓕᒥᕐᒥ ᐅᓐᓄᖓᓂᒃ ᐊᖓᔪᖅᑳᕆᔭᐅᔪᑦ ᐃᖅᑯᒻᒪᖃᑦᑕᖁᓇᒋᑦ ᐊᒻᒪ 
ᐳᐊᕐᕆᓯᖃᕆᐊᖃᖁᓇᒋᑦ ᐊᓂᓚᐅᓐᖏᓐᓂᖏᓐᓂᒃ ᐊᓐᓂᑭᑦᑐᐊᕐᔪᕐᕕᒻᒧᑦ 7:00-ᒥ ᐅᓪᓛᒃᑯᑦ. ᐊᐳᑎᖃᖅᐸᑦ, ᑭᓱᑦ 
ᐊᑑᑎᖃᖅᐸᑦ ᑖᔅᓱᒧᖓ, ᐱᓪᓗᒍ ᑖᓐᓇ ᓱᒃᑲᔪᒥᒃ ᓯᐊᕐᕆᔮᖅᑎ ᐊᓈᓇᐅᔪᖅ, ᐅᒃᐱᕈᓱᓕᖅᑎᓐᓇᓱᒡᓗᒍ ᕿᑐᕐᖓᐃᑦ 
ᐳᐊᕐᕆᓯᓕᕐᓂᖅ ᐊᐳᒻᒥᒃ ᐅᖅᑰᓯᕐᔪᐊᕐᓂᖓᓂᒃ. 
 
ᑖᒃᑯᐊ ᓯᐊᕐᕆᔮᖅᑎᖁᑎᕗᑦ ᑲᔪᓯᑦᑎᐊᖁᕙᒃᑲ. ᖁᕕᐊᓱᖁᓇᖅᐳᑦ ᐊᒻᒪ ᐊᐅᓪᓚᑦᑎᐊᕐᓂᐊᖅᐳᑦ. ᓱᑲᖓᓗᒍ, 
ᓴᐅᒥᖔᖅ. ᖁᔭᓐᓇᒦᒃ ᐅᖃᖅᑎ. 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᖏᑦ. ᐊᒥᑦᑐᖅ ᒪᓕᒐᓕᐅᖅᑎᖓ. ᒥᔅᑕ ᖃᐃᕐᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 6(2): ᑭᒡᒐᖅᑐᐃᑦᑎᐊᕋᓱᖃᑦᑕᕐᓂᖅ ᓂᕈᐊᖅᑎᑦᑎᓐᓂᒃ (ᖃᐃᕐᓂᖅ)  
 
ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ ᐊᒥᑦᑐᕐᒥᐅᑦ, ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ, ᒥᓂᔅᑐᐃᑦ. 
ᑕᕝᕙᓃᑦᑐᐃᓪᓗ ᑐᓐᖓᓱᒋᑦᑎ. 
 
ᐅᓪᓛᖑᔪᕐᓕ ᓇᖏᖅᓯᔾᔪᑎᖃᕐᒥᔪᖓ ᐅᖃᖅᑎᑦᑎᔨ, ᖁᔭᓕᔪᒪᒋᓪᓗᖓ ᕿᑐᕐᖓᒃᑲ ᐸᐃᓪᓗᑎᒃ ᐊᓈᓇᖓ ᑕᐅᓇᓂ 
ᐊᑖᑕᖓᓂᒃ ᒪᓕᒃᓯᒪᓪᓗᓂ ᐊᑐᕚᒥ. ᐅᑕᖅᑭᔪᓐᓇᑦᑎᐊᖅᑐᑯᓘᓚᐅᕋᔅᓯ, ᑕᐃᒃᑯᐊᓗ ᐸᐃᕆᔨᒋᖃᑦᑕᓚᐅᖅᑕᖏᑦ 
ᖁᔭᓐᓇᒦᕐᔪᐊᖅᖢᒋᑦ. ᖃᐅᒃᐸᑦ ᐊᖏᕐᕋᕐᓂᐊᓕᕋᓗᐊᖅᑐᖓ. ᐃᖅᑲᐅᒪᓇᖅᐳᓯ. 
 
ᐅᓪᓛᖑᔪᖅ ᑕᒪᓐᓇ ᓂᑯᕕᔾᔪᑎᒋᔭᕋ ᑕᕝᕙᓂ ᑲᑎᒪᓂᖃᖅᑎᓪᓗᑕ ᐅᑭᐊᒃᓵᖑᔪᒥ ᐅᕙᓐᓄᑦ 
ᐊᔪᕐᓇᕈᓘᔭᖃᑦᑕᓚᐅᕐᒪᑦ. 
 
ᑖᒃᑯᐊ ᑭᒡᒐᖅᑐᖅᑕᒃᑲ ᑭᓯᐊᓂ ᐃᓱᒫᓘᑎᒋᔭᖏᓐᓂᒃ ᓂᓪᓕᐊᕐᔪᑎᒋᓇᓱᖃᑦᑕᓚᐅᕋᒃᑭᑦ ᑕᕝᕙᓂ ᐃᒡᓗᕐᔪᐊᕐᒥ. 
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐃᓄᐃᑦ ᕿᓄᕐᖓᓲᑎᒋᖃᑦᑕᖅᑕᖏᑦ, ᐃᓱᒫᓘᑎᒋᖃᑦᑕᖅᑕᖏᑦ, ᓂᓪᓕᐊᔾᔪᑎᒋᓪᓗᒋᑦ ᑭᓯᐊᓂ ᑕᕝᕙᓂ 
ᐱᖃᑦᑕᕋᒪ. ᐅᖃᐅᓯᕋᓗ ᐊᑐᖅᖢᒍ ᓂᓪᓕᐊᖃᑦᑕᕋᒪ ᑕᐃᒪᓐᓇ ᐅᖃᓪᓚᒍᒪᓪᓗᖓ ᐅᓪᓛᖑᔪᖅ ᑕᒪᓐᓇ 
ᑲᑎᒪᓂᕆᓚᐅᖅᑕᕗᐃᓛᒃ ᐅᕙᓐᓄᑦ ᐊᔪᕐᓇᕈᓘᔭᓚᐅᕐᒪᑦ.  
 
ᐅᕙᖓᑐᐊᖑᖏᑦᑐᒃᓴᐅᒐᓗᐊᕆᕗᖅ. ᐃᓱᒪᑦᑎᒍᑦ, ᑎᒥᑦᑎᒍᑦ, ᐊᔪᕐᓇᖃᑦᑕᓚᐅᕐᒪᑦ ᑕᕝᕙᓂ ᑕᐃᒪᓐᓇ 
ᒪᓕᒐᓕᐅᖅᑎᐅᓇᓱᒃᖢᓂ ᐊᔪᕐᓇᖅᑐᒥᒃ ᓴᐱᕐᓇᖅᑐᒥᐅᖏᑦᑑᒐᓗᐊᖅ ᖃᓄᖅᑑᕐᓂᕐᒧᑦ ᑎᑭᓐᓇᖃᑦᑕᕐᒪᑦ. 
 
ᑕᐃᒪ ᐊᕐᕌᒍᐃᑦ ᐱᖓᓱᑦ ᓱᓕ ᐊᑐᕐᓂᐊᕐᒥᔭᕗᑦ, ᑕᐃᒪᓐᓇ ᓯᓚᑐᓂᕐᒥᑦᑕᐅᖅ ᑎᒍᓯᕙᓪᓕᐊᓐᓇᖃᑦᑕᕐᒥᖕᒪᑦ. 
ᓇᒥᑐᐃᓐᓇᑦᑎᐊᖅ ᑲᑎᒪᔨᐅᖃᑦᑕᖅᑎᓪᓗᓯ ᕼᐊᒪᓚᒃᑯᓐᓄᑦ, ᐃᒡᓗᓕᕆᔨᒃᑯᓐᓄᑦ. ᑕᒪᒃᑯᐊ ᐊᑏ ᒪᒃᑯᒃᑐᓯᒍᑦᑕᐅᖅ 
ᐱᒋᐊᒃᑲᓐᓂᖃᑦᑕᕆᑦᑎ ᑕᒪᓐᓇ ᐊᔪᕈᓐᓃᖅᓴᕈᑕᐅᖃᑦᑕᕐᒪᑦ ᑕᕝᕙᓂ ᐱᓗᐊᖅᑐᒥᒃ ᓇᖏᖅᓯᔭᕆᐊᖃᖅᑎᓪᓗᑕ 
ᑭᒡᒐᖅᑐᐃᓇᓱᒃᑎᓪᓗᑕ ᓂᕈᐊᖅᑎᒋᓯᒪᔭᑦᑎᓐᓂᒃ ᐊᔪᕐᓇᕋᓱᒋᔭᐅᖃᑦᑕᖅᑰᖏᒃᑲᓗᐊᕐᒪᑦ.  
 
ᑭᓯᐊᓂ ᐊᔪᕐᓇᖅᑐᒧᑦᑕᐅᖅ ᑎᑭᓐᓇᖃᑦᑕᕐᒥᖕᒪᑦ. ᓇᖏᖅᓯᑐᐃᓐᓇᖅᑰᔨᓪᓗᑕ ᐱᖃᑦᑕᕋᓗᐊᖅᑎᓪᓗᑕ, ᐋᒃᑲ. 
ᑭᒡᒐᖅᑐᖅᑕᑦᑎᓐᓂᒃ ᓂᑯᕕᔾᔪᑎᖃᖃᑦᑕᖅᑐᒍᑦ ᖃᓄᖅ ᑕᐃᒪ ᓂᓪᓕᐊᓂᐊᓕᕋᓗᐊᕆᕗᖓ, ᖃᓄᖅ ᑕᐃᒪ 
ᐊᐱᕆᓂᐊᓕᕋᓗᐊᕆᕗᖓ. ᑕᒪᒃᑯᐊ ᐃᓱᒪᒃᓴᖅᓯᐅᕈᑎᓐᓇᖃᑦᑕᕐᒪᑕ. 
 
ᑕᕝᕙᓂ ᐅᑭᐊᒃᓵᖑᔪᖅ, ᖁᔭᓐᓇᒦᕈᒪᑦᑎᐊᖅᑐᖓ ᐊᒥᑦᑐᕐᒥᐅᓄᑦ ᑕᒪᐃᓐᓂᒃ ᐃᒡᓗᓕᒃ ᐊᒻᒪ ᓴᓂᕋᔭᒃ. 
ᖁᔭᓐᓇᒦᖑᕙᒃᑐᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 163 - 6(2): ᑲᓇᑕᒥ ᑯᐊᐸᒃᑯᓐᓄᑦ ᐱᓇᓱᐊᕈᓯᕆᔭᖓ (ᖁᐊᓴ)  
 
ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. ᓯᕗᓪᓕᕐᒥᑦ ᐃᕐᖑᑕᕐᒪ ᐃᓚᖓᑦ ᓇᓪᓕᐅᑎᓯᒪᖕᒪᑦ ᐅᓪᓗᒥ 
ᓇᓪᓕᐅᑎᓯᒪᑦᑎᐊᖁᕙᕋ ᑰᕕᓐ ᓕᐋᓐ ᖁᐊᓴ. 
 
ᐆᒥᖓᓕ ᓂᑯᕕᔾᔪᑎᖃᖅᑐᖓ. (ᑐᓵᔨᑎᒍᑦ) ᐅᖃᖅᑎ, ᑲᓇᑕᓗᒃᑖᒥ ᐃᓕᓴᕆᔭᐅᓂᖃᓚᐅᕐᒪᑦ ᑯᐊᐸᓄᑦ 
ᐱᓇᓱᐊᕈᓯᐅᓪᓗᓂ ᐅᑐᐱᕆ 20-ᖏᓐᓃᑎᓪᓗᒍ. ᒫᓐᓇ ᐃᓕᓴᕆᔪᒪᓪᓗᒍ ᐊᖏᔪᒥᒃ ᐃᑲᔪᕐᓂᖃᖅᓯᒪᓂᖏᓐᓂᒃ 
ᓄᓇᓕᖕᓂᒃ ᑯᐊᐸᐅᔪᑦ ᓄᓇᕗᒻᒥ. 
 
2022 ᐊᕐᕌᒍᖓ 50-ᒋᓕᖅᑕᖓᓂᒃ ᑯᐊᐸᐅᔪᑦ ᐅᑭᐅᖅᑕᖅᑐᒥ ᐱᑕᖃᖅᓯᒪᓕᕐᓂᖓ ᓇᓪᓕᖅᑎᓪᓗᒍ ᓄᓇᓖᑦ 
ᑯᐊᐸᑎᒍᑦ ᐱᕙᓪᓕᐊᓯᒪᕗᑦ ᐃᑲᔪᖅᐸᒃᖢᑎᒡᓗ ᓄᓇᕗᒥ ᑕᐃᒪᓐᖓᓂᑦ ᑭᓐᖓᕐᓂ ᑯᐊᐸᑖᓯᒋᐊᓚᐅᖅᓯᒪᖕᒪᑕ 
1959-ᖑᑎᓪᓗᒍ. ᑯᐊᐸᐅᔪᑦ ᑐᕌᒐᖓ ᐱᓪᓗᒍ ᑕᒪᕐᒥᒃ ᐱᓕᕆᖃᑎᒌᓲᖑᖕᒪᑕ ᐃᓄᐃᑦ ᐃᓅᓯᕐᒥᓄᑦ, 
ᑮᓇᐅᔭᓕᐅᕈᑎᒃᓴᓄᑦ, ᐱᕚᓪᓕᕈᑎᒃᓴᒥᓄᑦ. ᑯᐊᐸᐅᔪᖅ ᓂᐅᕕᕐᕕᑐᐃᓐᓇᐅᖏᒻᒪᑦ. ᐃᒡᓗᑐᐃᓐᓇᐅᖏᓚᕐᓗ. 
ᐃᓅᖃᑎᒌᑦ ᐊᑕᐅᓯᐅᖃᑎᒌᖕᓂᕆᕙᐅᒡᓕ ᐊᑕᐅᑦᑎᒥᒃ ᐃᓱᒪᖃᖅᖢᑎᒃ. 
 
ᐃᒡᓗᓕᖕᒥ ᑯᐊᐸᕗᑦ ᐃᑭᓚᐅᕐᒪᑦ ᓂᐅᕕᕐᕕᖃᕈᓐᓇᐃᖅᖢᑕ. ᑭᓯᐊᓂᓕ ᑯᐊᐸᒋᔭᕗᑦ ᐊᓯᐅᔨᓚᐅᓐᖏᑕᕗᑦ. 
ᐃᓅᖃᑎᕗᑦ ᓄᓇᓕᑦᑎᓐᓂ ᑯᐊᐸᓕᐅᖅᑐᑦ ᑲᑐᔾᔨᖃᑎᒌᖕᓂᕐᒥᒍᑦ ᐱᕈᖅᑎᑦᑎᒃᑲᓐᓂᖅᖢᑎᒃ ᐊᒻᒪᓗ 
ᒪᑐᐃᓛᕐᓂᖓᓂᒃ ᑯᐊᐸᑖᖅᑲᐅᕗᑦ ᕿᓚᓈᕆᕙᕋ 2023-ᒥ ᐃᖅᑲᓇᐃᖅᑕᐅᓯᒪᓕᖅᐸᑦ. ᓂᕆᐅᑦᑎᐊᖅᐳᒍᑦ. 
 
ᐃᓚᒋᔪᒪᕙᔅᓯ ᐃᓕᓴᖅᓯᑎᓪᓗᖓ ᓄᓇᓖᑦ ᑯᐊᐸᖏᑦᑕ ᐃᑲᔪᖅᓯᒪᓪᓚᕆᖕᓂᖏᑦ ᐊᒻᒪᓗ ᑯᐊᐸᓄᑦ 
ᐱᓇᓱᐊᕈᓯᐅᓂᖓᓄᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 6(2): ᓱᒃᑲᐃᑦᑐᒻᒪᕇᑦ ᑎᑎᖅᑲᒃᑯᕕᓕᕆᓂᖓᑦ ᑲᖏᖅᖠᓂᕐᒥ 

ᑲᔪᓯᕗᖅ ᓱᓕ (ᑯᓱᒐᖅ)  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ ᐅᖃᖅᑎᑦᑎᔩ. ᐃᖃᓗᖕᒥᐅᑦᑕᐅᖅ ᐃᒃᐱᒋᖃᑎᒋᕙᒃᑲ ᐊᖏᔪᒻᒪᕆᖕᒦᓛᒃ 
ᐃᓚᐃᖅᓯᒪᖕᒪᑕ ᑕᒡᕙᓂ. ᐃᑲᔪᖅᓯᒪᕕᒡᔪᐊᖅᑐᒥᒃ ᓄᓇᕗᒻᒥᐅᑕᕐᓂᒃ ᐃᖃᓗᖕᒥᐅᑕᕐᓂᒡᓗ. ᐃᒃᐱᒋᖃᑎᒋᕙᒃᑲ 
ᐃᓚᑯᓗᖏᑦ. 
 
ᐅᖃᖅᑎᑦᑎᔩ ᐃᖃᓗᖕᒥᐅᓪᓗ ᖁᔭᓐᓇᒦᕈᒪᑉᓗᒋᑦ ᑕᒫᓂ ᑲᑎᒪᑎᓪᓗᑖᓯᑦ ᑐᓐᖓᓱᒃᑎᑕᐅᑦᓯᐊᖃᑦᑕᕋᑉᑕ. 
ᐊᖏᕐᕋᖅᓯᒪᔫᔭᕐᓇᒥᐊᖃᑦᑕᕐᒪᑦ ᑕᒫᓂ ᐃᓄᐃᑦ ᑐᓐᖓᓇᕐᓂᖏᓐᓄᑦ, ᖁᔭᓐᓇᒦᒃ. ᖁᔭᓐᓇᒦᒻᒪᕆᐊᓗᒃ. ᑕᒫᓂ 
ᐱᓕᕆᑉᓗᓂ ᐊᖏᕐᕋᖅᓯᕐᓇᖃᑦᑕᐱᒃᓯᖕᓇᖅᑎᓪᓗᒍ ᐃᖃᓗᖕᒥᐅᑕᐃᑦ ᑐᓐᖓᓇᕐᓂᖏᓐᓄᑦ 
ᐊᖏᕐᕋᖅᓯᓗᐊᕐᓇᖃᑦᑕᖏᒻᒪᓪᓘᓐᓃᑦ ᖁᔭᒋᕙᒃᑲ. 
 
ᐅᖃᖅᑎᑦᑎᔩ ᐃᑉᐸᒃᓵᓂ ᑲᑎᒪᒋᐊᓵᖅᑎᓪᓗᑕ ᐅᖃᐅᓯᕆᓚᐅᕋᒃᑯ ᑎᑎᖅᑲᖅᓯᐅᕐᕕᖓ 
ᑎᑎᖅᑲᖅᓯᐅᕐᓇᕈᓐᓃᕐᒪᓪᓘᓐᓃᑦ ᑎᑎᖅᑲᐃᑦ ᐊᑐᐃᓐᓇᕈᖅᑕᐅᓯᒪᖃᑦᑕᖏᓐᓂᑯᖏᓐᓄᑦ ᒫᓐᓇᓗ ᑎᑎᖅᑲᖅᑖᕐᕕᒃ 
ᐊᑐᓗᐊᕕᒃᑎᓪᓗᒍ ᖁᕕᐊᓱᒡᕕᖕᒧᑦ ᐸᕐᓇᓕᖅᑎᓪᓗᒋᑦ, ᑎᑭᓴᐃᕙᒌᕋᓱᒃᑐᑦ ᐱᖁᑎᒃᓴᓂᒃ ᖁᕕᐊᓱᒡᕕᐅᑉ ᑕᖅᑭᐊᓂᒃ 
ᐊᑐᖅᑕᐅᓂᐊᖅᑐᓂᒃ ᒫᓐᓇ ᑭᖑᕙᖅᓯᒪᓂᐊᓕᕐᒥᖕᒪᑕ ᑎᑭᓴᖅᑕᐅᓯᒪᔪᑦ ᐊᑯᓂᒻᒪᕆᐊᓗᒃ 
ᓴᖅᑭᑕᐅᔪᓐᓇᐃᓪᓕᖃᑦᑕᕐᒪᑕ.  
 
ᖃᐅᔨᒪᔭᖃᖅᐳᖓ ᒪᖅᕉᖕᓂᒃ ᐃᓛ ᒪᕐᕉᐃᔪᑎᒃᑲᓪᓛᖕᓂᒃ ᑕᖅᑮᖕᓂᒃ ᒪᕐᕉᖕᓄᒃ ᐅᖓᑖᓄᓪᓗ ᐅᑕᖅᑭᓕᖅᑑᒃ 
ᐊᓕᓚᔪᖅᑖᖅᓯᒪᔫᒐᓗᐊᑦ ᑎᑭᓴᖅᑕᖏᒡᖒᖅ ᑎᑭᓯᒪᓕᕐᒪᑕ. ᑭᓯᐊᓂ ᐊᓕᓚᔫᑎᑖᓚᐅᓐᖏᓚᑦ ᓱᓕ 
ᑐᓂᔭᐅᓚᐃᓐᖏᓚᑦ ᓱᓕ ᑕᐃᑯᓂᖓ ᑎᑭᓴᖅᑕᖏᓐᓄᑦ.  
 
ᐅᖃᖅᑎᑦᓯᔩ, ᑲᓇᑕᒥ ᑎᑎᖅᑲᕐᓂᐊᕐᕕᓕᕆᔨᒃᑯᑦ ᓄᓇᓕᖕᓄᑦ ᑕᐃᒪᐃᓐᓄᑦ ᐃᑲᔪᕋᓱᒋᐊᖃᕋᓗᐊᕐᒪᑦ ᑲᖏᖠᓂᕐᒥᒃ 
ᐅᑕᖅᑭᔪᑦ ᑮᓇᐅᔭᒃᓴᒥᖕᓂᒃ ᓇᒃᓯᐅᔾᔨᓯᐊᒥᖕᓂᒃ ᓂᕿᒃᓴᒥᖕᓂᒃ ᓱᓇᒥᖕᓂᒃ ᑎᑎᖅᑲᖅᑖᕐᕕᖕᒥ ᐊᑯᓂᒻᒪᕆᐊᓗᒃ 
ᐅᑕᖅᑭᕙᖕᒪᑕ.  
 
ᑕᐃᒃᑯᐊ ᐱᓕᕆᔩᑦ ᐃᓱᒪᑕᖏᑦ ᑲᓇᑕᒥ ᑎᑎᖅᑲᓂᐊᕐᕕᓕᕆᔨᒃᑯᑦ ᑐᓵᓐᓂᖅᐸᑕ ᑲᖏᖠᓂᖅᑕᐅᖅ 
ᑲᓇᑕᐅᒐᓗᐊᕐᒥᖕᒪᑦ X0C 0G0-ᒥᒃ ᑐᕌᕈᑎᖃᐸᓈᕋᓗᐊᖅᖢᓂ ᑕᐃᑰᖓᑐᕐᖏᒃᑯᐊ ᐱᓕᕆᔭᖅᑐᓚᐅᕐᓕᑦ 
ᐃᓱᒪᑕᒡᒍᑎᖏᑦ. ᑕᐃᑲᓂ ᐱᓕᕆᔪᑦ ᐊᓐᖑᑎᓐᖏᑦᑕᒃᑲ ᐱᓕᕆᔪᑦ ᐱᓕᕆᓇᓱᒃᑑᒐᓗᐊᑦ ᐊᖑᒻᒪᑎᔪᓐᓃᕐᒪᑕ 
ᐃᓱᒪᑕᒡᒍᑎᖏᑦ ᑕᐃᑯᖓ ᐃᑲᔪᕆᐊᕋᔭᕐᒪᑕ ᑎᑎᖅᑲᖅᓯᐅᕐᕕᒃᑯᑦ ᑎᑎᖅᑲᐅᑎᖏᑦ ᐃᓄᖕᓄᑦ 
ᑐᓂᔭᐅᔪᓐᓇᖅᓯᖁᑉᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 165 - 6(2): ᓄᑖᕈᖅᓯᒪᔪᑦ ᑎᑎᕋᕐᕕᖕᒥ ᐊᐅᓚᓂᕆᔭᖏᑎᒍᑦ (ᔪᐊᓇᓯ)  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᑦ ᐱᓗᐊᖅᑐᒥᒃ ᕿᑭᖅᑖᓗᑉ 
ᓂᒋᐊᓂᕐᒥᐅᑦ. ᐅᖃᖅᑎ ᐱᒋᐊᓚᐅᓐᖏᓐᓂᓐᓂ, ᐃᖅᑲᐅᒪᖃᑎᒋᑦᓯᐊᒍᒪᒋᕙᑭᒃᑕᐅᖅ ᑖᒃᑯᐊ ᐋᓐ ᒥᑭᔾᔪᒃ ᕼᐋᓐᓴᓐ, 
ᐃᓚᒌᓕᒫᑦ ᐃᓚᓐᖓᖅᓯᒪᑎᓪᓗᒋᑦ ᑖᒃᑯᐊ ᑭᒻᒥᕈᒻᒥᐅᓄᑦᑕᐅᖅ ᐃᒃᐱᒋᔭᐅᓂᖅᓴᐅᓂᖅᐹᖑᖃᓯᐅᑎᔪᑦᓴᐅᒻᒥᒻᒪᑕ 
ᑖᒃᑯᐊ ᐃᓚᒌᓕᒫᑦ.  
 
ᐅᖃᖅᑎ ᑖᓐᓇ ᑭᖑᓪᓕᖅᐹᕆᑎᓪᓗᓂᐅᒃ ᑲᑎᒪᓂᑦᑎᓐᓄᑦ ᐅᑭᐊᑦᓵᖑᔪᖅ ᐃᓚ ᐃᖅᑲᐃᑎᒋᐊᕈᒪᕙᒃᑲ ᓂᕈᐊᖅᑏᑦ 
ᐊᒻᒪᓗ ᑭᓐᖓᕐᒥᐅᑦ ᑭᒻᒥᕈᒻᒥᐅᑦ ᑖᒃᑯᐊ ᐊᓪᓚᕝᕕᒐ ᑕᐃᑲᓂ ᑭᓐᖓᕐᓂ ᐅᓪᓛᒃᑯᑦ ᒪᑐᐃᖓᖃᑦᑕᓲᖑᒐᓗᐊᕐᒪᑦ. 
ᑖᓐᓇ 897-8753 ᖃᖓᑐᐃᓐᓇᖅ ᐅᓪᓛᒃᑯᑦ ᐅᖄᓚᕕᐅᒍᓐᓇᖃᑦᑕᓲᖅ. ᑕᐃᑲᓂᓗ ᑭᒻᒥᕈᒻᒥ ᐅᓐᓄᓴᒃᑯᑦ ᐊᓪᓚᑎᒐ 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᓲᖑᑎᓪᓗᒍ ᐅᖄᓚᐅᑎᖓ ᑖᓐᓇ 939-2778. ᓂᕈᐊᖅᑎᐅᖃᑕᐅᔪᑦ ᑭᓐᖓᕐᓂ ᑭᒻᒥᕈᒻᒥᓗ ᑕᐃᑰᓇ 
ᐅᖄᓚᒍᓐᓇᖃᑦᑕᕐᒪᑕ.  
 
ᑭᓯᐊᓂᑦᑕᐅᖅ ᐅᖃᖅᑎ, ᑕᒪᓐᓇ ᑕᒫᓂ ᐅᑭᐊᒃᓵᖑᔪᖅ ᒪᓕᒐᓕᐅᕐᕕᒻᒥᒃ ᓴᖅᑭᑕᐅᓚᐅᕐᒪᑦ ᐊᒻᒪᓗ 
ᖃᐅᔨᒪᔭᐅᒃᑲᓐᓂᖁᑐᐃᓐᓇᖅᓱᒍ ᑕᒪᓐᓇ ᓂᕈᐊᖅᑐᓕᕆᓂᐅᑉ ᑭᒡᓕᖏᑦ ᑖᓐᓇ ᓂᕆᐅᒋᔭᐅᖃᑦᑕᖅᓯᒪᒻᒪᑦ. 
ᕿᑭᖅᑖᓘᑉ ᓂᒋᐊᓂᒥᐅᓄᑦ. ᑖᓐᓇ ᐊᑑᑎᓚᖓᒻᒪᑦ ᕿᒥᕐᕈᔭᐅᓗᓂ ᑖᒃᑯᓄᖓ ᑎᒃᑯᐊᖅᑕᐅᕋᑖᖅᑐᓄᑦ. ᑖᓐᓇ 
ᖃᐅᔨᒪᔭᐅᖁᒃᑲᓐᓂᑐᐃᓐᓇᖅᑕᕋ ᐊᒻᒪᓗ ᓂᕆᐅᓐᓇᖅᑯᖅ ᑕᐃᑲᓂ ᖃᓄᖅ ᐊᑐᓕᖁᔨᔾᔪᑎᓂᒃ ᓴᖅᑮᓂᐊᕐᓂᖓᓂᒃ. 
ᑕᕝᕗᖓ ᒪᓕᒐᓕᐅᕐᕕᒻᒧᑦ ᓈᒻᒪᓈᓕᖅᐸᑦ.  
 
ᑭᓯᐊᓂᑦᑕᐅᖅ ᐅᖃᖅᑎ, ᑖᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ ᐊᒻᒪᓗ ᓄᓇᕗᒥᐅᑦ ᑕᒫᓂ ᐅᑭᐅᖅ ᐊᒡᒋᓕᕐᒪᑦ ᐊᒻᒪᓗ 
ᖁᕕᐊᓱᕝᕕᐅᑉ ᐅᓪᓗᖏᑦ ᖃᐃᓕᖅᑎᓪᓗᒋᑦ. ᐃᓚᒌᓯᒍᑦ, ᖃᑕᓐᖑᑎᒌᓯᓗ ᓄᓇᖅᑲᓯᑎᓪᓗ 
ᐊᑑᑎᑦᓯᐊᖁᓇᕐᓂᐊᖅᐳᖅ ᑕᒫᓂ ᖁᕕᐊᓱᕝᕕᐅᑉ ᐅᓪᓗᖏᓐᓂᒃ ᐊᒻᒪᓗ ᐊᕐᕌᒍ ᓄᑖᒧᑦ ᐃᑳᑦᓯᐊᖁᓇᓛᖅᑯᓯ. 
ᖁᔭᓐᓇᒦᒃ ᐅᖃᖅᑎᑦᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᐃᖃᓗᐃᑦ-ᓂᐊᖁᓐᖒᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 166 - 6(2): ᐃᖅᑲᐅᒪᑦᑎᐊᕐᓂᕗᑦ ᐸᑉ ᕼᐋᓐᓴᓐ ᖃᑕᕐᖑᑎᖏᓪᓗ (ᐊᕿᐊᕈᖅ, 

ᐸ)  
ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᓕᓴᕆᒍᓐᓇᕋᕕᓐᖓ. ᑖᓐᓇᐃᓛᒃ ᐹᑉ ᕼᐋᓐᓴᓐ 
ᐊᖏᔪᐊᓗᒻᒥᒃ ᕿᒪᐃᒻᒪᑦ ᐅᕙᑦᑎᓐᓄᑦ. ᐱᓕᕆᓯᒪᓂᖓ ᐃᓚᑯᓗᖏᑦᑕᐅᖅ ᐃᓕᓴᕆᒍᒪᑦᑎᐊᕋᒃᑭᑦ ᑭᒡᒐᖅᑐᖅᖢᒌᓛᒃ 
ᑖᓐᓇ ᐹᑉ-ᖑᓚᐅᖅᑐᖅ ᓄᓕᐊᑯᓗᐊᓗ ᐋᓐ.  
 
ᑖᒃᑯᐊ ᑲᑎᑎᑕᐅᕕᖓ 56-ᓄᑦ ᐊᕐᕌᒍᓄᑦ ᑎᑭᕋᑖᑦᑎᐊᓚᐅᕐᒥᒻᒪᑦ ᐅᑐᐱᕆ 22-ᑎᓪᓗᒍ. ᑖᓐᓇ ᐱᒻᒪᕆᕐᔪᐊᕐᒥᕐ 
ᕿᒪᐃᒻᒪᑦ ᐃᖃᓗᓐᓄᑦ ᓂᐊᖂᓐᖒᒧᓪᓗ. ᐊᔾᔨᒋᓚᐅᖅᓯᒪᔾᔮᒍᓐᓃᕐᒥᔭᖓ ᓇᓗᓇᓐᖏᑦᑐᖅ. 
ᐊᔅᓱᕈᓪᓚᑦᑖᖃᑦᑕᖅᓯᒪᒻᒪᑦ ᐃᖃᓗᖕᒥᐅᑕᓄᑦ ᐊᒻᒪᓗ ᓄᓇᕗᓕᒫᒧᑦ ᐊᖏᔪᒥᒃ ᑐᓂᓯᓯᒪᓂᖓ ᑖᓐᓇ ᐅᓪᓗᒥ.  
 
ᑖᒃᑯᐊ ᐸᓂᑯᓗᖏᑦ ᐃᓱᒪᖏᕙᕗᑦ ᑐᔅᓯᐅᔾᔨᖃᑦᑕᖅᑕᕗᑦ. ᑐᔅᓯᐅᔾᔨᑲᑕᓐᓂᐊᖅᐸᕗᐃᓛᒃ. ᑖᒃᑯᐊ 
ᐃᓕᓴᕆᒍᒪᑦᑎᐊᕋᑖᕐᒥᒐᒃᑯ ᑖᓐᓇ ᑕᕝᕙᐅᒍᓐᓃᕋᓗᐊᖅᑎᓪᓗᒍ ᐋᓐᑯᑦ ᐸᓂᑯᓗᖏᓪᓗ ᐃᓱᒪᒋᕙᕗᑦ 
ᐊᔅᓱᕈᕐᓇᑐᒃᑰᖅᑎᓪᓗᒋᑦ. ᑐᔅᓯᐅᔾᔨᖃᑦᑕᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 167 - 6(2): ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓂᕈᐊᕐᓂᖃᖅᑐᑦ (ᒍᕌᔅ)  
 
ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑕᑦ, 
ᐃᖃᓗᒃᑑᑦᑎᐊᒦᑦᑐᓪᓗ. ᒫᓐᓇ ᖁᔭᓐᓇᒦᕈᒪᓪᓗᒍ ᒥᔅᑕ ᓵᒥ ᐊᓇᑉᓚᒃ ᕿᑎᕐᒥᐅᓂ ᐱᔨᑦᓯᓚᐅᕐᓂᖓᓄᑦ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᖅᑲᕐᓂᐊᓕᕐᒪᑦ ᑲᔪᓯᑦᑎᐊᖁᓇᕐᓂᐊᖅᐳᖅ. ᐅᖃᖅᑕᐅᓂᐊᖅᐳ ᐅᓪᓗᒥ 
ᓂᕈᐊᖅᑕᐅᔪᔅᓴᑦ. ᐅᓄᒃ ᒪᑐᓚᐅᕐᒪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑕᐃᒃᑯᐊ ᓂᕈᐊᔅᓴᐅᓂᐊᖅᑐᑦ 
ᖁᕕᐊᓱᑦᑎᐊᓂᐊᖅᐳᑦ ᐊᓕᐊᓇᐃᑦᑐᒥᓪᓗ ᖁᕕᐊᓱᕝᕕᓯᐅᕐᓂᖃᕐᓗᑎᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
  
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅ ᖁᑦᓯᑦᑐᒧᑦ, ᒥᔅᑕ ᐊᕿᐊᕈᖅ.  
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 168 - 6(2): ᑲᔪᓯᑦᑎᐊᖅᓯᒪᓂᐊ ᕿᓚᓗᒐᕋᓱᒃᑎᖏᑦ ᐃᒃᐱᐊᕐᔫᑉ (ᐊᕿᐊᕈᖅ, 
ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊᖏᓛᒃ ᕼᐋᓐᓴᓐᑯᑦ ᐃᓚᒌᑦ 
ᐃᓱᒪᒋᑦᑎᐊᖅᐸᕗᑦ.  
 
ᑕᕝᕙᓂ ᐅᖃᕆᐊᕌᕐᔪᒍᒪᓪᓗᖓ ᑖᒃᑯᐊ ᐃᒃᐱᐊᕐᔪᒻᒥᐅᑕᐃᑦ ᑕᒫᓂ ᐊᕐᕌᒍᒋᔭᑦᑎᓐᓂ ᕿᓚᓗᒐᑦᑎᐊᖅᑐᐊᓘᓯᒪᒻᒪᑕ 
ᑑᒑᖃᑦᑎᐊᖃᑦᑕᖅᓱᑎᓪᓗ ᐊᔪᖅᓴᕈᓐᓃᕚᓪᓕᖃᑦᑕᕐᒪᑕ ᑕᒪᒃᑯᓂᖓ ᐊᑭᑐᔫᑎᓂᒃ ᓂᐅᕕᕈᓐᓇᓯᓪᓗᑎᒃ ᓯᑭᑑᓂᒃ, 
ᑎᓴᒪᓕᓐᓂᒃ. ᑕᐃᒪᓐᓇ ᐱᔪᓐᓇᖅᓯᖃᑦᑕᕐᒪᑕ ᖁᕕᐊᒋᑦᑎᐊᖅᓱᒋᑦ ᑕᐃᒪᓐᓇᐃᖃᑦᑕᖅᑕᖏᑦ.  
 
ᐊᒻᒪᓗ ᐅᐱᒋᖃᑦᑕᖅᓱᒋᑦ ᐃᓚᖏᓪᓘᓐᓃᑦ ᒪᒃᑯᒃᑐᑯᓗᐃᑦ ᓯᑭᑑᖅᑖᕆᐊᖅᑐᖃᑦᑕᖅᓱᑎᒃ ᐊᒻᒪᓗ 
ᑎᓴᒪᓕᑦᑖᕆᐊᖅᑐᖃᑦᑕᖅᓱᑎᒃ ᓂᐅᕕᕐᕕᓐᓂᒃ.  
 
ᐅᓇ ᐃᓱᒫᓘᑎ ᓴᖅᑭᑕᐅᓚᐅᕐᒪᑦ ᑖᒃᑯᐊ ᓂᐅᕕᖅᑎᒃᑯᑦ ᓯᑭᑑᓂᒃ ᐊᒻᒪᓗ ᑎᓴᒪᓕᓐᓂᒃ ᓂᐅᕕᐊᔅᓴᖃᖃᑦᑕᕐᒪᑕ 
ᑭᓯᐊᓂ ᑕᐃᒪᓐᓇ ᐃᓗᐃᑦᑐᕐᒥᒃ ᐊᑭᓖᔭᖅᑐᕋᐃᒻᒪᑕ ᑖᒃᑯᐊ ᐊᖑᓇᓱᑦᑎᐊᓐᓄᑉᐳᑦ ᐱᔭᐅᔪᒪᖃᑦᑕᓚᐅᓐᖏᒻᒪᑕ 
ᓯᑭᑑᖅ ᐊᑐᐃᓐᓇᐅᓐᖏᑦᑐᕉᖅ ᐃᒪᓐᓇᒎᖅ ᑭᓯᐊᓂ ᑕᖅᑭᑕᒫᖅᓯᐅᑎᓂᖔᖅ ᐊᑭᓕᖅᓱᐃᓗᓯ ᐱᔪᓐᓇᓂᐊᖅᑕᓯ.  
 
ᑕᐃᒪᓐᓇᐃᓕᐅᖅᑕᐅᑎᓪᓗᒋᑦ ᐊᑲᕆᓚᐅᓐᖏᓇᒃᑭᑦ ᓲᕐᓗ ᑖᓐᓇ ᑕᖅᑭᑕᒫᖅᓯᐅᑎ ᐊᑭᑦᑐᖅᑐᐊᓘᖃᑦᑕᕐᒪᑦ 
ᐃᓐᓂᐅᕐᕕᖏᑎᒍᑦ ᑖᒃᑯᐊ ᓂᐅᕕᕐᕕᒃᑯᑦ ᑕᐃᒪᓐᓇᐃᓕᐅᖅᑎᓪᓗᒋᑦ. ᑖᒃᑯᐊ ᐊᖑᓇᓱᑦᑎᕗᑦ ᐊᑭᑭᓂᖅᓴᐅᔪᓂᒃ 
ᐱᓇᓱᖃᑕᐅᓚᐅᕐᒪᑕ ᑕᒪᒃᑯᐊ ᒑᓰᑦ ᐊᑭᑐᑎᓪᓗᒋᑦ ᑕᐃᒪ ᕿᒥᕆᓂᐊᖅᑐᐃᑦ ᐊᒥᓱᐊᓗᓐᓂᒃ ᐃᓄᓐᓂᒃ 
ᑕᐃᒪᓐᓇᐃᓕᖓᒐᓗᐊᖅᑎᓪᓗᒋᑦ.  
 
ᑭᓯᐊᓂ ᑖᒃᑯᐊ ᓂᐅᕕᖅᑎᒃᑯᑦ ᑕᐃᒪᓐᓇᓐᖔᖅ ᐱᓇᓱᑦᑎᓪᓗᒋᑦ ᐊᑲᕆᔭᐅᓐᖏᑦᑐᑦ ᐅᖃᐅᓯᐅᓯᒪᓕᕐᒪᑕ ᐊᒻᒪᓗ 
ᑖᒃᑯᐊ ᐊᖑᓇᓱᑦᑏᑦ ᑕᐃᒪᓐᓇᐃᓕᐅᖅᑕᐅᔪᐃᑦ ᐱᕕᖃᕋᔅᓯ ᑕᕝᕘᓇ ᓂᐅᕕᐊᒃᓴᖃᖅᑐᓕᕆᔨᒃᑯᑦᑎᒍᑦ 
ᕿᐱᓗᖃᑦᑕᕆᔅᓯ ᑕᐃᒪᓐᓇᐃᓕᐅᖅᑕᐅᓇᓱᓕᕋᐃᒍᔅᓯ. ᑕᒪᓐᓇ ᑕᐃᒪᓐᓇᐃᒋᐊᖃᓐᖏᒃᑲᓗᐊᕐᒪᑦ ᑖᒃᑯᐊ ᓯᕐᓈᖅᓱᒋᑦ 
ᐊᒻᒪᓗ ᑐᓴᐅᒪᖃᑎᒋᔪᒪᓪᓗᒋᑦ.  
 
ᑖᒃᑯᐊ ᓄᓇᕗᒻᒥᐅᑕᐃᑦ ᑕᐃᒪᓐᓇᐃᓕᐅᖅᑕᐅᒻᒥᒍᔅᓯ ᐱᕕᖃᖅᑐᓯ.  
ᑕᐃᒪᓐᓇᐃᓕᐅᕆᐊᖃᓐᖏᒃᑲᓗᐊᕐᒪᑕ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑉᐸᑕ ᓯᑭᑑᑖᑲᐅᑎᒋᒍᓐᓇᕆᐊᖃᕋᓗᐊᕐᒪᑕ 
ᐅᕝᕙᓘᓐᓃᑦ ᑎᓴᒪᓕᓐᓂ.  
 
ᑕᐃᒪᓐᓇ ᐅᖃᕆᐊᕌᔪᒍᒪᕋᑖᖅᓱᖓ ᐊᒻᒪᓗ ᖁᕕᐊᓱᕝᕕᓯᐅᑦᑎᐊᕐᓂᐊᖅᐳᓯ ᐊᒻᒪᓗ ᑕᐃᑲᓂ ᔮᓐᓄᐊᕆᒥ 
ᑕᑯᖃᑦᑕᐅᑎᑦᑎᐊᓛᕆᕗᒍᑦ ᑲᑎᒪᔨᐅᖃᑎᒃᑳ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 169 - 6(2): ᑲᔪᓯᑦᑎᐊᓚᐅᖅᑐᖅ ᐅᑭᐊᒃᓵᒃᑯᑦ ᑐᒃᑐᖕᓇᓱᖕᓂᖏᑦ 

ᖃᒪᓂᑦᑐᐊᕐᒥᐅᑦ (ᓯᒪᐃᓚᒃ)  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᖅᑭᐅᓚᐅᖅᑐᒥ ᖃᒪᓂᑦᑐᐊᕐᒥ ᑐᒃᑐᕈᓈᖅᑐᐊᓂᒃ 
ᑎᑭᑕᐅᓚᐅᖅᓯᒪᒐᑉᑕ ᓈᓴᒐᒃᓴᐅᔫᔭᓐᖏᒻᒥᓚᐅᖅᑐᑦ ᐊᒡᓛᑦ. ᖁᕕᐊᓇᓚᐅᖅᑐ’ᑕᐅᖅ ᑕᑯᕋᓐᓂᑦᓯᐊᒥᐊᓚᐅᖅᑐᖅ 
ᐊᒡᓛᑦ.  
 
ᑐᓴᖅᑕᓚᐅᖅᑐᒍᑦ ᑐᑦᑐᒃᑖᖓᑕ ᐊᒥᖅᑳᖃᑎᒌᑦᑕᓚᐅᕐᒪᑕ ᓂᕿᓂᒃ ᑐᓂᐅᖅᑲᐃᒥᐊᖅᖢᑎᒃ 
ᐊᐃᒃᖠᖁᔨᑦᑕᒻᒫᓚᐅᖅᖢᑎᒃ ᖁᕕᐊᓇᓚᐅᖅᑐᖅ.  
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐃᓚᖏᑦ ᒪᖃᐃᓐᓂᖅ ᐊᔪᖅᑐᑦ ᒪᖃᐃᕈᑎᒃᓴᓂᓪᓗ ᕼᐋᓐᑕᖃᖏᑦᑐᑦ ᐱᖃᓐᖏᑦᑐᑦ 
ᓂᕿᑖᖅᑑᓪᓗᐊᓕᓚᐅᕐᒪᑕ ᖁᕕᐊᓇᓚᐅᖅᑐᖅ. ᐊᒻᒪ ᐃᓚ’ᓈᕋ ᐊᑯᑉ’ᑕᕐᓂᖅ, ᐊᖃᒎᑉ ᑎᐊ’ᓇ ᑕᐃᕼᐆᕋᑉᖁ 
ᐊᑲᐅᕼᐃ’ᓈᕋ ᓯᕗᓪᓕᖅᐹᒥᓂᒃ ᑐᑦᑐᑑᓪᓗᐊᓚᐅᕋᒥ ᐊᖏᔪᓐᓈᓂᓗ ᒪᖃᐃᕌᓪᓚᓚᐅᖅᓯᒪᖕᒪᑕ ᖁᕕᐊᓇᓚᐅᖅᑐᖅ. 
ᑕᐃᒪ ᐃᓄᓲᒃᑐᓐᓈᖑᓕᕋᒥ ᐊᒃᑑᑎᖅᐸᓪᓕᐊᓕᕋᒥ ᑕᐃᒪ ᑐᓐᓄᓕᒐᑉᑕᕐᓇᓕᓂᐊᖅᐳᖅ ᓇᓗᓇᓐᖏᑦᑐᖅ. ᑖᒻᓇ 
ᐅᖃᐅᓯᕆᐊᓪᓚᒍᐊᓚᐅᖅᐸᕋ. ᒪ’ᓇ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 170 - 6(2): ᐃᖅᑲᓇᐃᔭᖃᑎᒌᖕᓂᖅ ᓄᓇᕗᑦ ᐱᐅᓯᒃᑲᓐᓂᖁᓪᓗᒍ 

(ᐊᓇᕕᓗᒃ)  
ᐊᓇᕕᓗᒃ: ᖁᐊᖅᑯᑎᑦ, ᐅᖃᖅᑏ. ᐊᒻᒪᓗ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑦ, ᖁᕐᓗᖅᑐᒥᐅᓪᓗ, 
ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᑕᐃᒃᑯᐊ ᐃᓚᐃᖅᑐᑦ ᐃᓱᒪᒋᑦᑎᐊᐸᒃᑲᓗ. ᐊᑕᐅᓯᖅ ᓄᖅᑲᑎᑦᓯᒍᓐᓇᖏᑦᑐᖅ 
ᑐᖁᓂᕐᒥᒃ ᐃᓅᔪᓐᓃᕐᓂᕐᒥᓪᓗ ᓇᓪᓕᒋᔭᑦᑎᓐᓂᒃ. 
 
ᐃᑉᐸᒃᓴᖅ ᐱᕙᓪᓕᐊᔪᓂᒃ ᓈᓚᓚᐅᕋᒪ, ᐊᒻᒪᓗ ᑕᑯᓚᐅᖅᑐᖓ ᒪᓕᒐᓕᐅᖅᑎᐅᖃᑎᒪ ᒥᒃᓵᓄᑦ ᓱᐊᒃᓯᑎᓪᓗᒍ 
ᓯᕗᓕᖅᑎᒥᒃ  ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᓐᓂᒃ. ᐃᓱᒪᓚᐅᖅᑐᖓ ᑖᓐᓇ ᐅᓂᒃᑳᖅ ᓈᒻᒪᒍᓱᖏᓐᓂᖓᓂᒃ 
ᒥᓂᔅᑕᐃᑦ ᖃᓄᐃᓕᐅᕐᓂᖏᓐᓄᑦ ᐊᒻᒪ ᐅᕙᒍᑦ ᒪᓕᒐᓕᐅᕐᕕᒻᒦᑦᑐᑎᒍᑦ ᐱᓕᕆᖃᑎᒌᑦᑕᕆᐊᖃᕋᑉᑕ 
ᒫᓃᒃᑯᑦᑕᓘᓐᓃᑦ ᐅᕝᕙᓗ ᐱᓕᕆᖃᑎᒋᒋᐊᖃᕋᑉᑎᒍᑦ ᒥᓂᔅᑕᐅᔪᑦ ᓯᕗᓕᖅᑏᑦ ᓯᕗᓂᑦᓯᐊᖃᕐᓂᖅᓴᐅᖁᑉᓗᑕ 
ᓄᓇᕗᒻᒥᐅᓕᒫᓄᓪᓗ. 
 
ᐱᕙᓪᓕᐊᔪᓂᒃ, ᓇᓗᓇᕈᓐᓃᕐᒪᑦ ᐃᓚᑰᓂᖃᕐᒪᑕ ᐱᓕᕆᐊᖏᑦ ᒪᓕᒐᓕᐅᖅᑏᑦ ᐊᒻᒪᓗ ᐃᓱᒪᓕᐅᕈᑎᒥᓃᑦ 
ᐃᓕᑉᐸᓪᓕᐊᔭᓐᓂᒃ, ᐊᒻᒪᓗ ᑕᒪᓐᓇ ᐊᒃᓱᕈᐊᕆᔭᕆᐊᖃᒻᒪᕆᑦᑕᕋ ᑭᒡᒐᖅᑐᐃᓗᓂ ᓂᕈᐊᖅᑎᒋᓯᒪᔭᑦᑎᓐᓂᒃ, ᐊᒻᒪᓗ 
ᐅᖃᕈᒪᓪᓗᖓ ᓄᓇᕗᒻᒥ ᐊᒥᓲᒻᒪᑕ ᐃᓚᒌᑦ ᐃᓚᖃᖅᑐᑦ ᐊᓯᖏᓐᓂᒃ ᓄᓇᓕᓐᓂ. 
 
ᐱᓕᕆᖃᑎᒌᒃᑯᑦᑕ ᐅᕙᓂ, ᐃᓚᒌᑎᒍᑦ ᐊᒻᒪᓗ ᑲᑐᔾᔨᖃᑎᒌᓪᓗᑕ, ᓴᖅᑮᓂᐊᕐᒪᑦ ᐱᐅᓂᖅᓴᒥᒃ ᐃᓄᓐᓄᑦ ᐊᒻᒪᓗ 
ᖃᐅᔨᒪᑦᑎᐊᕐᓗᑕ ᐊᑭᕋᖅᑐᖏᓪᓗᑕ ᐃᓄᓐᓂᒃ ᐅᖃᐅᓯᐅᓚᐅᕐᒪᑦ ᐱᕙᓪᓕᐊᔪᑎᒍᑦ, ᑭᓯᐊᓂᓕ ᐊᖏᖃᑎᒌᓐᓂᒃᑯᑦ 
ᓴᓇᓗᑕ ᐊᖏᖃᑎᒌᒍᑎᒥᒃ, ᑕᐃᒪᐃᒻᒪᑦ ᐅᕙᒍᑦ ᒪᓕᒐᓕᐅᖅᑎᐅᔪᒍᑦ ᐱᓕᕆᖃᑎᖃᕆᐊᖃᑦᑐᒍᑦ ᒥᓂᔅᑕᓂᒃ ᐊᒻᒪᓗ 
ᒥᓂᔅᑕᐅᔪᓂᒃ, ᑕᒪᓐᓇ ᓴᖅᑭᑎᑦᑎᓕᕈᓐᓇᖅᐳᖅ ᐱᐅᔪᓂᒃ ᖃᓄᐃᓕᖓᓕᕐᓂᕆᔭᐅᔪᓂᒃ ᓄᓇᕗᒻᒥᐅᓄᑦ. 
 
ᐊᒥᓱᑎᒍᑦ ᐃᓚᒌᒃᑲᑦᑕ ᐊᕕᑦᑐᖅᓯᒪᔪᓂ ᓄᓇᕗᒻᒥ, ᐊᒻᒪᓗ ᐃᑲᔪᖅᑐᐃᔪᐃᓐᓇᐅᓪᓗᑕ ᐅᕙᑦᑎᓐᓂᒃ 
ᐱᓕᕆᐊᖃᕈᒪᓪᓗᑕ ᑐᕌᕋᓱᐊᖅᑕᑎᓐᓂᒃ ᐱᐅᓂᖅᓴᒧᑦ ᓯᕗᓂᒃᓴᒧᑦ ᐊᒻᒪᓗ ᐱᔨᑦᑎᕐᓗᑎᒃ ᐃᓄᓐᓂᒃ ᓄᓇᕗᒻᒥ. 
ᑕᒪᓐᓇ ᐅᖃᐅᓯᕆᒍᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 171 - 6(2): ᖁᕕᐊᓲᑎᖃᕐᓂᖅ ᐅᑭᐊᒃᓵᒧᑦ ᑲᑎᒪᓂᕆᔭᑦᑎᓐᓄᑦ 

ᒪᓕᒐᓕᐅᕐᕕᖕᒥ (ᖃᕝᕕᒃ)  
 
ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐅᓪᓛᕕᓂᑐᖃᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  
 
ᓯᕗᓪᓕᐹᒥᒃ ᓇᑯᕐᒦᕈᒪᑦᓱᖓ ᐃᖃᓗᒻᒥᐅᓂᒃ ᑐᓐᖓᓱᑦᑎᑕᐅᖃᑦᑕᕋᑦᑕ ᓇᓂᑐᐃᓐᓇᖅ. ᐱᓱᓕᑐᐊᕋᒪ 
ᖃᐅᔨᒪᔭᐅᔫᔮᖅᐸᔪᓐᓇᖓ ᓴᓂᑭᓗᐊᕐᒥᐅᕈᕖᓚᔭᐅᑐᐊᕋᒪ, ᐊᐃ’ ᖃᐅᔨᒪᔭᐅᕗᖓ. ᑕᐃᒫᒃ ᐃᓱᒪᖃᖅᐸᒃᑲᒪ 
ᑐᓐᖓᓇᕐᒪᑕ ᓇᑯᕐᒦᒃ ᓯᕗᓪᓕᒥᒃ.  

ᐊᒻᒪᓗ ᓇᑯᕐᒦᒍᒪᑦᓱᖓ ᑖᒃᑯᐊ ᐃᒻᒪᐃᓯᕆᖃᑦᑕᓚᐅᖅᑕᕗᑦ ᐱᔨᑲᑖᑦ, ᐊᓕᒃᓯᔅ ᐊᒻᒪᓗ ᔮᒃᓃᑕ. ᐃᒃᑯᐊᓗ 
ᓄᐃᑕᔾᔭᓐᖏᑦᑑᒐᓗᐊᑦ ᑐᓵᔨᕆᔭᕗᑦ ᓇᑯᕐᒦᕈᒪᑦᓱᒋᑦ ᑕᒫᓃᒍᓐᓇᓚᐅᕐᒪᑕ. ᓇᑯᒻᒦᕈᒪᑐᐃᓐᓇᑦᓱᖓ ᒪᑭᒍᑎᖃᖅᑐᖓ 
ᐅᖃᖅᑏ. ᑕᐃᒪᑐᐊᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓈᓴᐅᑖ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓈᓴᐅᑖ 5. ᒪᓕᒐᓕᐅᕐᕕᖕᒧᑦ 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. ᓂᓪᓕᕋᑖᓐᖏᓐᓇᒪ ᐅᖃᐅᓯᕆᔪᒪᔭᒃᑲ 
ᐅᖃᖅᑕᐃᓐᓇᕆᕙᓪᓚᐃᒐᔅᓯᐅᒃ, ᖁᔭᓕᖃᑎᒋᕙᔅᓯ.  
 
ᐃᓕᓴᖅᓯᒍᒪᓪᓗᖓ ᐊᐃᑉᐸᕋ ᐅᕙᓃᒻᒪᑦ. ᐱᔭᔅᓴᖃᖃᑦᑕᒥᒻᒪᑦᑕᐅᖅ ᑭᓯᐊᓂ ᐃᑲᔪᖅᓱᕐᓂᕆᕙᑦᑕᖓ 
ᓴᖅᑭᔮᖅᑐᐊᓘᓐᖏᒃᑲᓗᐊᖅᑎᓪᓗᒍ ᐊᔅᓱᐊᓗᒃ ᐃᑲᔪᕐᓂᖓ ᐅᕙᓐᓂᒃ ᒪᑭᒪᑎᑦᑎᔾᔪᑎᒋᖃᑦᑕᕋᒃᑯ, ᕿᓄᐃᓵᕐᓂᖓᓗ. 
ᐃᓚᒃᑲᓗ ᑕᐃᒪᐃᒻᒥᒻᒪᑕ ᑕᒫᓃᓐᖏᑦᑑᒐᓗᐊᑦ ᕿᑐᕐᖓᑯᓗᒃᐳᑦ. ᖁᔭᓐᓇᒦᖅᑐᖓ ᐃᓕᓴᕆᔪᒪᕋᑖᕋᒃᑯ ᐊᐃᑉᐸᕋ 
ᐋᓐᓄᓘ ᓇᑲᓱᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᔅᓯᓐᓄᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑦᑎᐊᕆᕗᖓ ᑖᓐᓇ ᓂᑯᕕᒍᑎᒋᒍᓐᓇᖅᖢᒍ 
ᑐᓐᖓᓱᖁᑦᑎᐊᕆᓪᓗᒍ ᐃᓕᓴᕆᔭᐅᕋᑖᑦᑎᐊᖅᑑᒐᓗᐊᖅ ᑭᒡᒐᖅᑐᖅᑕᒪ ᐃᓗᐊᓃᖅᖢᓂ ᐋᓐᓄᓘ ᓇᑲᓱᒃ, ᑕᕝᕗᖓ 
ᐃᒡᓗᖓᓄᑦ ᑐᓐᖓᓱᖁᕋᑖᕐᒥᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᐊᕐᓕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-
ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 254 - 6(2): ᑎᑎᕋᕆᐊᕐᖓᐅᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ (Hᐃᒃᔅ) 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᒻᒪᑦᑎᐊᖅᑰᔨᒻᒪᑦ ᒥᔅ ᓇᑲᓱᒃ ᑕᕝᕙᓃᒻᒪᑦ ᐅᓪᓗᒥ ᐊᐱᕆᔪᒪᓪᓗᖓ 
ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᐱᔾᔪᑎᒋᓪᓗᒍ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑦ. 
 
ᐅᖃᖅᑎᑦᑎᔩ, ᐊᕙᑎᓕᕆᔨᒃᑯᑦ ᓄᓇᕗᑦ ᒐᕙᒪᖓᑕ ᓯᕗᓕᖅᑎᒋᔭᐅᕗᑦ ᐊᓯᔾᔨᒋᐊᒐᒃᓴᐅᔪᒥᒃ ᓄᓇᒥᒃ ᐊᑐᕐᓂᕐᒧᑦ 
ᐱᕙᒌᔭᖅᑕᐅᓯᒪᔪᒥᒃ. ᐅᖃᖅᑏ, ᐅᐸᒍᓐᓇᓚᐅᓐᖏᓐᓇᒪ ᓈᓚᓐᓂᐅᔪᓄᑦ. ᑕᒫᓂ ᐃᖃᓗᓐᓂ ᖃᐃᔪᖃᓛᕐᖓᑦ, 
ᐱᓇᓱᐊᕈᓯᐅᓂᐊᖅᑐᒥ ᒪᕐᕉᓂᓪᓘᓐᓃᑦ ᐱᖃᑕᐅᔪᓐᓇᓛᖅᑐᔅᓴᐅᒐᓗᐊᖅᑯᖓ. 
 
ᐊᐱᖅᑯᑎᔅᓴᖃᕋᒪ ᒥᓂᔅᑕᒧᑦ. ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᖓᓂᒃ ᐱᑕᖃᓗᐊᖅᑑᔮᖏᒻᒪᑦ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᒥᒃ. ᓇᓗᓇᐃᖅᓯᕕᐅᒍᔪᒪᑐᐃᓐᓇᖅᑐᖓ ᒥᓂᔅᑕᒧᑦ ᓄᓇᕗᑦ ᒐᕙᒪᒃᑯᑦ ᖃᓄᖅ ᐃᓱᒪᖃᕐᒪᖔᑕ 
ᑎᑎᕋᕆᐊᓐᖓᐅᑎᒥᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒥᒃ ᐊᒻᒪᓗ ᐅᔭᕋᕐᓂᐊᕐᓂᕐᒧᑦ ᐱᕙᓪᓕᐊᓂᕐᒥᒃ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓄᓕᒫᖅᑎᑦᑎᑲᑕᓛᖅᑐᑦ ᓄᕕᐱᕆ 14-ᒥ 
19-ᒧᑦ ᐃᖃᓗᖕᓂ ᐊᒻᒪᐃᓛᒃ ᔭᓄᐊᕆ 10, 2023-ᒥ ᑭᖑᓪᓕᖅᐹᒥᒃ ᑎᑎᕋᖅᑕᐅᔪᑦ ᒪᑐᓛᖅᖢᑎᒃ. 
 
ᒫᓐᓇᐅᔪᖅ, ᒐᕙᒪᐅᓪᓗᑕ, ᓈᓚᒃᑲᑦᑕ ᐃᓄᓐᓂᒃ ᐅᖃᖃᑎᖃᖅᐸᓪᓕᐊᓂᖏᓐᓂᒃ, ᐱᔾᔪᑎᒋᓪᓗᒍ ᑭᖑᓪᓕᖅᐹᒥᒃ 
ᑎᑎᕋᖅᑕᐅᒋᐊᖓᖅᑐᖅ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎ ᐊᒻᒪᓗ ᑖᒃᑯᑎᒎᓇᖅ, ᐊᑎᓕᐅᖅᑎᐅᓪᓗᑕ 
ᑎᑎᕋᖅᑕᐅᒋᐊᖓᖅᑐᒧᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒧᑦ, ᐃᓱᒪᓕᐅᕈᑎᖃᕐᓂᐊᖅᑐᒍᑦ ᓈᒻᒪᓈᓕᖅᐸᑦ ᑖᒃᑯᐊ 
ᐱᖓᓱᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᒋᐊᖃᕐᓂᐊᖅᑐᑦ ᐊᖏᕐᓂᐊᕐᒪᖔᑕ ᐊᖏᖏᒻᒪᖔᑕᓘᓐᓃᑦ 
ᑎᑎᕋᖅᑕᐅᒋᐊᖓᖅᑐᒥᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᒥᓂᔅᑕᐅᑉ ᑭᐅᔾᔪᑎᖓ ᐃᓚᖓᒍᑦ; ᑭᓯᐊᓂᓕ, ᓄᓇᕗᑦ 
ᒐᕙᒪᒃᑯᖏᑦ ᐅᓂᒃᑳᖃᑦᑕᓐᖏᒻᒪᑕ ᓈᓚᒃᑎᑦᑎᑎᓪᓗᒋᑦ, ᑐᑭᓯᓇᓗᐊᖅᓯᒪᓐᖏᒻᒪᑦ ᐅᕙᓐᓄᑦ ᓄᓇᕗᑦ ᒐᕙᒪᒃᑯᖏᑦᑕ 
ᖃᓄᐃᓕᖓᓂᖓᓂᒃ, ᐱᓗᐊᖅᑐᒥᒃ ᑐᒃᑐᐃᑦ ᒥᒃᓵᓄᑦ, ᐊᒃᑐᐃᓂᓕᖕᓂᒃ ᐅᔭᕋᖕᓂᐊᒐᒃᓴᓂᒃ ᐱᕙᓪᓕᐊᓂᐅᔪᓂᒃ. 
 
ᐃᓚᖓᑦ ᐃᓱᒫᓘᑎᐅᔪᖅ ᐅᕙᓐᓄᑦ ᐅᖃᐅᓯᐅᓯᒪᔪᖅ ᑕᒪᓐᓇ ᑐᑭᓯᒋᐊᕈᑎᐅᔪᖅ ᐱᑕᖃᖅᑎᓐᓇᒍ, ᐊᓪᓛᑦ ᓄᓇᕗᑦ 
ᒐᕙᒪᒃᑯᖏᓐᓂ ᖃᐅᔨᓴᖅᑎᐅᔪᓂᒃ, ᓴᖅᑭᔮᖏᑦᑐᑦ ᓈᓚᓐᓂᐅᔪᓂᒃ, ᐃᓱᒫᓘᑎᐅᓇᖅᑯᖅ ᐃᓄᓐᓄᑦ 
ᓇᓗᓇᐃᖅᑐᕐᕕᐅᓯᒪᓐᖏᑦᑐᓄᑦ ᖃᓄᖅ ᐊᑦᑐᐃᓂᖃᕈᓐᓇᕐᒪᖔᑕ ᑐᑦᑐᐃᑦ ᓇᔪᖅᐸᑦᑕᖏᓐᓂᒃ ᐊᒻᒪᓗ 
ᐊᑦᑕᓇᖏᑦᑐᓂᒃ. ᑐᑭᓯᑎᑕᐅᑦᑎᐊᕈᒪᔪᖓ ᒥᓂᔅᑕᒧᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᓂᕆᐅᒻᒪᖔᑕ 
ᐅᔭᕋᕐᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒻᒥ ᑐᒃᑐᐃᑦ ᓴᐳᔾᔭᐅᓯᒪᓂᖏᓐᓄᑦ ᓄᓇᐃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᐱᖅᑯᑎᑦᑎᐊᕙᐅᒻᒪᑦ, 
ᐊᐱᖅᑯᑕᐅᔪᑦ ᓈᓚᓐᓂᐅᔪᓂᒃ ᐊᒻᒪᓗ ᓈᓚᑦᑐᑕ, ᐊᒻᒪᓗ ᖃᐅᔨᓇᓱᐊᕐᓂᐊᖅᑯᒍᑦ ᖃᓄᐃᓕᐅᕐᓂᐊᕐᒪᖔᑦᑕ. 
ᑐᑦᑐᐃᑦ ᐱᔾᔪᑎᒋᓪᓗᒋᑦ, ᑕᒪᓐᓇ ᓈᒻᒪᑎᐊᖅᑐᖅ ᒪᑭᒪᒐᓱᐊᕐᓂᖅ ᐱᕙᓪᓕᐊᓂᒃᑯᑦ ᐊᒻᒪᓗ ᐅᔭᕋᖅᓯᐅᕐᓂᒃᑯᑦ. 
ᒐᕙᒪᐅᓪᓗᑕ ᓇᓂᓯᓇᓱᐊᖅᐸᒃᑐᒍᑦ ᓈᒻᒪᑦᑐᓂᒃ. 
 
ᑖᒃᑯᐊ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ ᐋᖅᑭᒃᓯᒪᓕᕐᒪᑕ ᐊᒻᒪᓗ ᑕᐃᑲᓃᑦᑐᑦ, ᓇᓗᓇᐃᖅᓯᓯᒪᖕᒪᑕ 
ᓇᓃᒻᒪᖔᑕ ᐊᐅᐸᖅᑐᑦ, ᓇᒥ ᓴᐳᒻᒥᐅᓯᖅᑕᐅᓯᒪᖕᒪᖔᑕ, ᐊᒻᒪᓗ ᓇᒦᒻᒪᖔᑕ ᐅᔭᕋᐃᑦ. ᑖᒃᑯᐊ ᒪᕐᕉᒃ 
ᐅᖃᖃᑎᒌᑦᑎᐊᖅᑑᒃ ᓄᓇᕗᒻᒥᐅᑦ ᐅᖃᖃᑎᒌᖃᑦᑕᖅᑐᑎᒃ ᐃᓄᖏᓐᓂᒃ ᐃᓄᓕᒫᓂᒃ ᐊᒻᒪᓗ ᓈᓚᒐᓱᐊᖅᑕᕗᑦ. 
ᑕᒪᒃᑯᐊᓕᒫᑦ ᐃᓄᓕᒫᑎᑦᑎᓂᖅ ᐱᔭᕇᖅᐸᑦ ᐊᑎᓕᐅᖃᑕᐅᓂᐊᖅᑎᓪᓗᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐊᖏᖅᑕᐅᔪᒪᓂᐊᖅᑐᖓ ᖃᓄᐃᑦᑐᓂᒃ ᓯᕗᒧᐊᑉᐸᓪᓕᐊᔾᔪᑎᖃᕈᓐᓇᕐᓂᐊᕋᑦᑕ. ᓯᕗᕐᖓᓂ ᐃᓱᒪᓕᐅᕈᒪᓐᖏᑦᑐᖓ 
ᖃᓄᖅ ᖃᓄᐃᓕᖓᓂᐊᕐᒪᖔᑦ ᑭᓯᐊᓂ ᓈᓚᑦᑐᒍᑦ. ᑕᐃᒃᑯᐊ ᑐᓐᖓᕕᒋᓪᓗᒋᑦ ᒫᓐᓇ ᐊᐃᕙᐅᑎᒋᔭᐅᔪᑦ 
ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ. ᐱᑐᐃᓐᓇᐅᖏᒻᒪᓂᓛᒃ ᐱᓗᐊᕐᓗᒍ 
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᑐᒃᑐᑦ ᓇᔪᒐᕆᖃᑦᑕᖅᑕᖏᑦ. ᒪᑐᐃᑦᑎᐊᒻᒪᕆᓪᓗᑕ ᐅᔭᓐᓂᐊᓂᕐᒧᑦ 
ᐅᕝᕙᓘᓐᓃᑦ ᒪᑐᑦᑎᐊᒻᒪᕆᓪᓗᒋᑦ ᑕᒪᒃᑯᐊ ᐱᓱᒃᑐᑦ ᓴᐳᒻᒥᐅᓯᖅᑕᐅᓯᒪᔪᓐᓇᓂᐊᕐᒪᑕ. ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑏᑦ 17-ᓄᑦ ᐊᕐᕌᒍ ᐱᓕᕆᐊᕆᔭᐅᓯᒪᓕᕐᒪᑦ.  
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᑕᐃᓐᓇ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᑐᓐᖓᕕᒃᑯᑦ, ᒐᕙᒪᒃᑯᑦ, 
ᑲᓇᑕᐅᑉ ᒐᕙᒪᒃᑯᖏᓪᓗ, ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᖏᑦ ᑕᐃᒪ ᐱᔭᕇᖅᑕᐅᓂᐊᓕᑕᐃᓐᓇᖅᐹᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᖓᓕᒫᖅ ᐱᐅᔪᓂᒃ 
ᑕᑯᓐᓇᕋᓱᓲᖑᒐᒪ ᐊᒻᒪᓗ ᓇᓗᖅᑯᑎᓐᖏᑦᑎᐊᖅᖢᖓ ᒫᓐᓇ ᐃᓄᓕᒫᖅᓯᐅᑎᓄᑦ ᐃᑲᔫᑎᖃᕐᓂᐊᕐᒪᑦ. ᐊᒻᒪᓗ 
ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐊᑯᓂᐊᓗᒃ ᑕᒪᓐᓇ ᐱᓕᕆᐊᕆᔭᐅᓯᒪᓕᖅᑐᖅ. ᐱᖓᓱᐃᓕᖓᓪᓗᑕ 
ᐊᑎᓕᐅᕆᓂᐊᖅᑐᑦ ᑖᒃᑯᐊ ᑖᔅᓱᒥᖓ ᐱᔭᕇᖅᓯᔪᒪᓕᖅᑐᑦ. ᐸᕐᓇᐅᑎᑕᖃᓐᖏᑎᓪᓗᒍ ᑕᐃᒪ 
ᐸᕐᓇᐅᑎᖃᕆᐊᖃᖅᑐᒍᑦ. ᓄᓇᕗᒻᒧᑦ ᐊᑐᖅᑕᐅᓂᐊᖅᑐᑦ ᓇᓗᓇᐃᔭᑦᑕᐅᑦᑎᐊᖅᓯᒪᔪᓐᓇᓂᐊᕐᒪᑕ.  
 
ᐃᓄᐃᑦ ᓴᐳᒻᒥᐅᓯᖅᑕᐅᓯᒪᓂᐊᖅᑎᓪᓗᒋᑦ ᒪᑯᐊᓗ ᓯᒥᑦᑐᐃᓂᖅ ᐱᕙᓪᓕᐊᔪᐋᓐᓂᒃ ᑕᑯᔪᒪᒐᑦᑕ ᓄᓇᑦᑕ ᐃᓗᐊᓂ. 
ᑕᐃᒪᐃᑦᑐᓂᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᐸᕐᓇᐅᑎᓂᒃ ᑕᑯᔪᒪᔪᒍᑦ. ᐱᖓᓱᐃᓕᖓᔪᑎᒍᑦ ᑕᐃᒃᑯᓂᖓ ᐸᕐᓇᐅᑎᓂᒃ 
ᑕᑯᔪᒪᒐᑦᑕ ᐱᔭᕇᖅᑕᐅᖁᒐᑦᑎᒍᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  
 
ᐊᐱᖅᑯᑦ 255 - 6(2): ᐅᔭᕋᓐᓂᐊᕐᓂᖅ (ᐊᓇᕕᓗᒃ) 
 
ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᓪᓗᒥ ᐊᐱᖅᑯᑎᒋᔪᒪᔭᒃᑲ (ᑐᓵᔨᑎᒍᑦ) ᐅᔭᕋᓐᓂᐊᓂᕐᒧᑦ ᒥᓂᔅᑕᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᐱᕐᖔᒥ ᑲᑎᒪᕐᔪᐊᑎᓪᓗᑕ ᑕᕝᕙᓂ ᒥᓂᔅᑕ ᖃᐅᔨᒪᓪᓗᓂ ᑕᒪᓐᓇ ᐅᔭᕋᓐᓂᐊᕐᓂᖅ 
ᐊᒃᓱᐊᓗᒃ ᐱᕐᔪᐊᖑᔪᖅ ᕿᑎᕐᒥᐅᓂ ᐊᒻᒪᓗ ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᑕᒪᑐᒪᓂ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ 
ᑕᒪᓐᓇ ᑐᓐᖓᓇᕐᒪᑦ ᐅᔭᕋᔅᓯᐅᓂᕐᒧᑦ ᑮᓇᐅᔭᓕᖅᓯᓂᒧᓪᓗ ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᖅᖢᑎᒃ $1 
ᒥᓕᐊᓐᓂᒃ ᐅᔭᕋᓐᓂᐊᓂᕐᒧᑦ ᑐᕌᖓᔪᓂᒃ. ᑖᒃᑯᐊ ᐋᖅᑭᑕᐅᓯᒪᔪᑦ ᐅᔭᕋᒃᓯᐅᓂᕐᒥᒃ ᑐᓐᖓᕕᖃᕐᒪᑕ ᒪᑯᓄᖓ 
ᐊᖏᓗᐊᓐᖏᑦᑐᓄᑦ. ᑖᒃᑯᐊ ᐃᑲᔪᖅᓱᓂᖅᓴᐅᔪᓐᓇᖅᑰᕐᒪᑕ ᐃᖅᑲᓇᐃᔮᖅᑖᖅᑎᑎᓪᓗᑎᓪᓗ ᓄᓇᕗᒻᒥᐅᓂ.  
 
ᒥᓂᔅᑕᖃᐃ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᓐᓇ ᓄᑖᖅ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐅᔭᕋᓐᓂᐊᕐᓂᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᑐᐊᒐᖅ ᐊᖏᖅᑕᐅᓯᒪᓕᖅᑐᖅ 
ᐊᒻᒪᓗ ᐱᒋᐊᖅᑎᑕᐅᓯᒪᓪᓗᓂ. ᐃᓗᓕᑯᓘᔭᖏᑦ ᐱᓯᒪᓐᖏᑕᕋᓗᐊᒃᑲ ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ ᑭᓯᐊᓂ 
ᐃᖏᕐᕋᓯᒋᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᑯᑎᖕᓄᑦ, ᒥᔅᑕ ᐊᓇᕕᓗᒃ.  
 
ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅᑯᑎᓪᓗ ᑭᐅᔪᓐᓇᕋᕕᑦ ᒥᓂᔅᑖ. (ᑐᓵᔨᑎᒍᑦ) ᑕᒪᑐᒪᓂ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᕆᔭᐅᑎᓪᓗᒋᑦ ᐃᒪᐃᓕᔪᖃᓚᐅᕐᒪᑦ “ᒐᕙᒪᒃᑯᑦ ᑐᑭᒧᐊᕈᑏᑦ ᐸᕐᓇᐅᑎᖏᓐᓂᒃ 
ᓄᑖᓐᖑᕆᐊᖅᑎᑦᑎᓂᐊᖅᑐᑦ ᒪᑭᒪᓗᒍ ᑮᓇᐅᔭᓕᐅᕋᓱᐊᕈᑏᑦ ᓴᖅᑭᓵᕈᓐᓇᓂᐊᕐᒪᑕ ᐃᓚᒋᓗᒍ ᐅᔭᕋᓐᓂᐊᕐᓂᖅ.”  
 
ᒥᓂᔅᑕᐃ ᖃᖓ ᑖᒃᑯᐊ ᓄᑖᑦ ᐸᕐᓇᐅᑏᑦ ᐃᓱᓕᑦᑕᕐᕕᓕᐅᖅᓯᒪᓂᐊᕐᒪᖔᖏᑦ ᐊᒻᒪ ᐅᔭᕋᒃᓯᐅᕐᓂᖅ ᐱᓪᓗᒍ ᐊᒻᒪᓗ 
ᖃᖓ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᕐᒪᖔᖓ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐅᔭᕋᓐᓂᐊᓂᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ ᑕᒪᓐᓇ ᐊᔾᔨᒌᓐᖏᑦᑐᓄᑦ 
ᐅᔭᕋᓐᓂᐊᕐᓂᖅ ᓲᕐᓗ ᐱᒋᐊᓕᖅᑎᓪᓗᒋᑦ ᐸᕐᓇᐃᑎᑦ ᑕᐃᒃᑯᐊ ᓄᑖᓐᖑᕆᐊᖅᑎᑕᐅᓂᐊᖅᑐᑦ ᐊᒻᒪ 
ᑲᔪᓯᑎᑕᐅᕙᓪᓕᐊᓕᕐᓗᑎᒃ. ᐃᓱᓕᑦᑕᕐᕕᖏᑦ ᑕᒪᒃᑯᐊ ᐱᓯᒪᓐᖏᑕᕋᓗᐊᒃᑲ ᑭᓯᐊᓂ ᐱᔭᕇᖅᑕᐅᑉᐸᑕ 
ᓄᓇᕗᒻᒥᐅᓄᑦ ᓴᖅᑭᓂᐊᖅᑕᒃᑲ ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ.  
 
ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᑲᑎᒪᕐᔪᐊᓯᒋᐊᖅᑎᓪᓗᑕ ᐅᖃᐅᓯᖃᓚᐅᖅᑐᖓ 
ᐊᕐᕌᒍᑕᒫᖅᓯᐅᑏᑦ ᑲᑎᒪᓂᕆᔭᖓᓐᓄᑦ ᐅᐸᒃᓯᒪᓚᐅᕋᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ. 
ᒥᓂᔅᑕᖃᐃ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᕐᒪᖔᖅ ᐱᓕᕆᕝᕕᖏᑦ 
ᑲᑐᔾᔨᖃᑎᒌᓐᓂᒃᑰᖃᑎᖃᕐᓗᑎᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᔭᕋᓐᓂᐊᕐᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᔭᕋᑦᑕᕆᐊᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᓕᕆᖃᑎᒌᓐᓇᖅᑕᕗᑦ ᑖᒃᑯᐊ 
ᐊᔾᔨᒌᓐᖏᑦᑑᑎᓂᒃ ᓲᕐᓗ ᑕᐃᓐᓇ ᒎᓗᒧᑦ ᐅᔭᕋᓐᓂᐊᕐᕕᐅᕋᑖᓚᐅᖅᑐᖅ (ᑐᓵᔨᑎᒍᑦ) ᑐᑭᓯᐅᒪᖃᑎᒌᖕᓂᕐᒧᑦ 
ᓇᓗᓇᐃᖅᓯᓂᖅ (ᑐᓵᔨᒃᑰᖏᑦᑐᖅ) ᑕᐃᒃᑯᐊ ᖃᓄᖅ, ᐊᖏᕈᑎᐅᔪᖅ ᑐᑭᓯᐅᒪᖃᑎᒌᓐᓂᕐᒧᑦ ᑕᒪᒃᑯᓂᖓ 
ᐋᖅᑭᓯᒐᓱᑦᑐᑕ ᑖᒃᑯᐊ ᑖᔅᓱᒧᖓ.  
 
ᐊᒻᒪᓗ ᑕᐃᒃᑯᐊ ᑕᕝᕙᓂ ᐃᓪᓗᕐᔪᐊᒥ ᐅᖃᐅᓯᕆᕋᑖᓚᐅᖅᑕᕋ ᒍᕋᐃᔅ ᐸᐃᒥ ᐱᓕᕆᔨᐅᒻᒪᑕ ᑖᒃᑯᐊ ᕿᑎᕐᒥᐅᓂ 
ᐃᓄᐃᑦ ᑲᑐᔾᔨᖃᑎᒌᑦ. ᒫᓐᓇᕋᑖᖅ ᑕᓚᐴᖃᑎᒋᓚᐅᖅᓱᒋᑦ ᑖᒃᑯᐊ ᐊᖓᔪᖅᑳᕆᔭᐅᑲᐃᓐᓇᖅᑐᐃᑦ 
ᖃᓄᖅᑑᖃᑎᒋᔪᒪᑦᓯᐊᖅᑐᒋᑦ ᑖᒃᑯᓂᖓ ᓄᓇᑦᓯᐊᖅ ᒐᕙᒪᒃᑯᖏᓐᓂᒃ ᐊᒻᒪᓗ ᐅᕙᒍᑦ ᐊᒻᒪᓗ ᑖᒃᑯᐊ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ.  
 
ᑖᓐᓇ ᐊᖅᑯᑎᒥᒃ ᓴᖅᑮᒍᒪᓯᒪᒻᒪᑕ. ᑖᒃᑯᐊ ᑕᐃᒪᓐᓇᐃᑎᓪᓗᒋᑦ ᑖᓐᓇ ᖃᓄᖅ ᓇᓪᓕᐊᒃᑰᕈᓐᓇᕐᒪᒃᑭᐊᖅ 
ᕿᒥᕐᕈᑦᑎᐊᖃᑎᒋᔪᒪᓪᓗᒋᑦ ᐅᖃᓪᓚᖃᑎᒋᓯᒪᔭᒃᑲ ᐅᓪᓗᒥᒧᑦ. ᑖᒃᑯᐊ ᑕᕝᕙ ᒪᕐᕈᑐᐊᒃ ᐅᖃᐅᓯᕆᑲᐃᓐᓇᖅᑖᒃᑲ 
ᐊᓯᖃᕐᒥᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ.  
 
ᐊᐱᖅᑯᑦ 256 - 6(2): ᐆᒻᒪᖅᑯᑎᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ ᓄᑖᕐᒧᑦ ᐃᒫᓂ ᓇᑉᐸᖅᑎᑕᐅᓯᒪᔪᒧᑦ 

(ᕿᓕᖅᑎ) 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᓪᓛᖑᔪᒥ ᓴᔪᓐᓂᐅᓴᔪᖅᐹᓘᒐᒪ ᐃᓕᕋᓱᓐᓂᐅᓴᔫᔮᕋᒪ ᐃᓕᔅᓯᓐᓂᓕᒫᖅ. 
ᖁᔭᓐᓇᒦᒃ, ᐅᖃᖅᑏ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᓪᓗᒍ ᑕᐃᑲᓐᖓᑦ ᕿᒥᕐᕈᓂᖃᓚᐅᖅᑎᓪᓗᑕ ᑖᕙᓂ ᐄᒐᕐᕕᐅᓕᖅᑐᒥᒃ 
ᕿᒥᕐᕈᐊᓚᐅᕋᑦᑕ ᑕᕝᕙᓂ ᐃᖃᓗᓐᓂ ᐊᐱᖅᑯᑎᔅᓴᖅᑖᕈᑎᒋᓯᒪᒐᒃᑯᑦ ᑭᒡᒐᑐᖅᑕᕋ ᕿᑭᖅᑕᕐᔪᐊ ᑕᒪᔅᓱᒥᖓ 
ᐄᒐᕕᔅᓴᒧᑦ ᐱᓕᕆᐊᖑᓕᖅᑎᓪᓗᒍ. ᐃᓱᒫᓗᒐᐃᔭᕈᒪᓪᓗᖓ ᑐᑭᓯᒋᐊᕐᕕᒋᔪᒪᒐᒃᑯ ᐊᐱᖅᓱᑲᐃᓐᓇᕈᒪᓪᓗ. 
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖓᓂᐊᖅᑐᖅ (ᑐᓵᔨᑎᒎᓕᖅᑐᖅ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᒥᓂᔅᑕ ᖃᐅᔨᒪᖕᒪᑦ ᕿᑭᖅᑕᕐᔪᐊᕐᒥᐅᑦ ᖁᕕᐊᓱᖕᒪᑕ ᑐᓚᒃᑕᕐᕕᒃᓴᖅ ᓯᕗᒧᐊᒃᐸᓪᓕᐊᓕᕐᒪᑦ. ᑖᓐᓇ ᓄᑖᖅ ᐃᓪᓗ 
ᐱᕚᓪᓕᑎᑦᓯᓂᐊᖅᑐᖅ ᐃᓄᖏᓐᓂᒃ ᓂᕈᐊᕐᑕᐅᓯᒪᕕᓐᓂ ᐃᓕᓐᓂᐊᑲᓐᓂᕐᓗᑎᒃ ᐃᖅᑲᓇᐃᔮᑦᓴᖃᕐᓗᑎᓪᓗ 
ᐃᖃᓗᒐᓱᐊᕐᓂᕐᒥᒃ ᐊᒻᒪᓗ "ᑮᓇᐅᔭᓕᐅᑦᓯᐊᓂᕐᒥᒃ." 

ᐅᖃᖅᑏ, ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐅᖃᖅᓯᒪᓚᐅᖅᑐᑦ 
ᑖᓐᓇ ᓄᑖᖅ ᐃᒡᓗ ᐊᒃᑐᐃᓂᖃᕐᓂᐊᕐᒪᑦ ᐆᒻᒪᖅᑯᑎᑖᕈᒪᓂᖏᓐᓄᑦ, ᐆᒻᒪᖅᑯᑎᖏᓪᓗ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᖅᑲᓇᐃᔭᖃᑎᖃᕐᒪᖔᑦ 
ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᓪᓗ ᑎᑎᕋᐅᔭᖅᑕᐅᓂᖓᓄᑦ ᓄᑖᖅ ᐃᒡᓗ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓᓂᒃ. 
ᑕᒪᓐᓇ ᐊᒃᓱᐊᓗᒃ ᖁᕕᐊᓇᕐᒪᑦ ᐊᒻᒪᓗ ᐊᒃᓱᐊᓗᒃ ᐱᐅᒐᔭᖅᑐᓂ ᓄᓇᓕᐅᔪᓄᑦ. ᐅᓪᓗᒥᒧᑦ 
ᐅᖃᖃᑎᖃᖅᓯᒪᖏᑦᑐᒍᑦ ᐊᖓᔪᖅᑳᐅᖃᑎᓐᓂᒃ ᑕᒪᑐᒧᖓ. ᑕᐃᒪᓐᓇ ᑭᓯᐊᓂ ᒫᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ.  
 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᑏ ᑖᔅᓱᒥᖓ ᐃᓱᒫᓗᔅᓵᕆᐊᒃᑲᓂᖅᑲᒋᑦ ᐃᑉᐱᒋᒋᐊᑦᑎᐊᖃᓐᖑᓱᒻᒪᓂᓛᒃ 
ᐊᖏᔪᒻᒪᕆᐅᓐᖑᓱᒻᒪᑦ ᑕᒪᓐᓇ. ᑎᓕᒋᐊᒃᑲᓂᖅᑲᒋᑦ.  
 
ᑭᓯᐊᓂᓕ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐅᖃᖅᓯᒪᓚᐅᕐᒥᔪᑦ ᐃᓚᖓᑦ ᐱᓕᕆᐊᒃᓴᕐᔪᐊᖅ ᓄᑖᖅ ᐅᖅᓱᐊᓗᖃᐅᑎᒃᑯᕕᒃ ᐊᒻᒪ 
ᒥᓪᓗᐊᕐᕕᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᕐᒪᖔᑕ ᐅᖅᓱᐊᓗᓕᕆᔨᒃᑯᓐᓂᑦ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᑦ ᑕᒪᑐᒪ ᒥᒃᓵᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᔅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᖏᔪᐊᓘᒻᒪᑦ ᐱᓕᕆᐊᖑᔪᖅ ᐊᒻᒪᓗ 
ᑲᑐᔾᔨᖃᑎᒌᒋᐊᖃᕋᔭᖅᑐᑎᒃ, ᐅᖃᖅᑲᐅᒐᕕᑦ, ᑖᒃᑯᐊ ᐱᖓᓱᑦ ᐱᓕᕆᕕᐅᔪᑦ: ᐅᕙᖓ, ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. 
 
ᑖᓐᓇ ᐊᐱᖅᑯᑎᒋᔭᐅᔪᖅ, ᐊᑲᐅᓛᖑᓇᔭᖅᑐᖅ ᐊᐱᖅᑯᑎᐅᑉᐸ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 
ᖃᓄᐃᓕᖓᖁᔨᒻᒪᖔᑦᑕ ᑐᓴᖅᑎᑦᑎᕙᒃᑲᑦᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᒃ 
ᐱᔭᕆᐊᖃᖅᑕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ.  
 
ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᒥᓂᔅᑕᓃᑦ ᐊᑐᕐᓗᒍ ᑕᒪᒃᑯᐊ ᓄᓇᓖᑦ ᐱᕚᓪᓕᓂᐊᕐᓂᖏᑦ ᐊᖏᔫᑎᓄᑦ 
ᐱᑕᖃᖅᑎᓪᓗᒍ ᐃᓱᒪᒋᔪᓐᓇᖅᑕᐅᑲᓐᓂᖁᓪᓗᒍ ᑕᒪᔅᓱᒧᖓ ᑕᒪᓐᓇ ᐊᒃᑐᐊᒻᒪᑦ ᐊᖏᔫᓂᖓᐃᓛᒃ, ᑖᓐᓇ 
ᐅᖃᐅᓯᕆᔭᕗᑦ.  
 
ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᓪᓗᒍ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᑐᓚᑦᑕᕐᕖᑦ 
ᓴᓇᔭᐅᕙᓪᓕᐊᒻᒪᑕ ᐃᖃᓗᓐᓂ ᐊᒻᒪ ᒥᑦᑎᒪᑕᓕᒻᒥ. ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᖃᓄᖅ ᐃᓕᓯᒪᕕᓯ 
ᑖᒃᑯᓇᓐᖓᑦ ᐊᑐᖅᑕᐅᔪᓐᓇᖅᑐᖅ ᕿᑭᖅᑕᕐᔪᐊᕐᒥ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ, ᒥᔅᑕ ᓯᒪᐃᓚᒃ.  
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᐊᐱᖅᑯᑎᒋᔭᖓᓂᒃ. 
ᐱᓕᕆᐊᒃᓴᐃᑦ ᑕᐃᒪᓐᓇ ᐊᖏᑎᒋᔪᒥᑦ ᓄᑖᓂᒃ ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐱᕕᖃᖅᑎᑦᑎᔪᑦ, ᓲᕐᓗ ᖃᓄᑎᒋ 
ᖃᐅᒻᒪᖅᑯᑎᖃᕆᐊᖃᕐᓂᐊᕐᒪᖔᑦ. ᖃᐅᔨᒪᔪᕐᔪᐊᓂᒃ ᓇᓚᐅᑦᑖᖅᑎᑦᑎᔪᓐᓇᖅᐳᒍᑦ ᖃᓄᑎᒋ 
ᐃᑯᒻᒪᖅᑯᑎᑖᒃᑲᓐᓂᕆᐊᖃᕋᔭᕐᒪᖔᑦᑕ, ᖃᓄᑎᒋ ᐅᖅᓱᐊᓗᒃᑲᓐᓂᕐᒥᒃ ᑎᑭᑎᑦᑎᒃᑲᓐᓂᕆᐊᖃᕋᔭᕐᒪᖔᑦᑕ 
ᐅᕝᕙᓘᓐᓃᑦ ᐃᑭᑎᑕᐅᔭᕆᐊᖃᕋᔭᕐᒪᖔᑦ ᐊᕐᕌᒍᑕᒫᑦ. ᑕᒪᒃᑯᐊ ᐃᓱᒪᒋᔭᐃᓐᓇᕆᕙᑉᐸᕗᑦ ᐊᒻᒪᓗ 
ᐱᔪᓐᓇᕐᓂᓕᒫᑦᑎᒍᑦ ᐱᓇᓱᐊᖅᑐᑕ ᐊᒻᒪᓗ ᓲᖃᐃᒻᒪ ᐃᓚᓕᐅᔾᔨᓇᓱᐊᖏᓐᓇᖅᐸᑉᐳᒍᑦ ᓇᓪᓕᐅᒃᑯᒫᖑᔪᓂᒃ ᑕᒪᓐᓇ 
ᐊᒥᒐᖅᓯᓂᐊᖏᒻᒪᑕ. ᑕᐃᒪᓐᓇ ᑭᐅᔪᓐᓇᖅᑕᕋ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  
 
ᐊᐱᖅᑯᑦ 257 - 6(2): ᐃᖅᑲᓇᐃᔭᖅᑐᓕᕆᓂᖅ ᓄᕙᒡᔪᐊᕐᓇᖅ-19 ᖃᓂᒪᓐᓇᐅᑎᓪᓗᒍ (ᓄᑕᕋᖅ) 
 
ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕐᓂᐊᖅᑐᖓ ᐅᓪᓛᖑᔪᖅ ᐃᖅᑲᓇᐃᔭᖅᑐᓕᕆᔨᒧᑦ ᒥᓂᔅᑕᒧᑦ.  
 
ᐅᖃᖅᑎᑦᑎᔩ, ᐋᓐᓂᐊᖃᕐᓇᓐᖏᑦᑐᓕᕆᔨ ᑐᐊᕕᕐᓇᖅᑐᓅᖅᑐᖅ ᐊᑐᕈᓐᓃᓚᐅᖅᑎᓪᓗᒍ ᐊᐃᐳᕈᒥ ᑕᒫᓂ ᐊᕐᕌᒎᔪᒥ 
ᒐᕙᒪᒃᑯᑦ ᖃᔅᓯᑲᓪᓚᖕᓂᒃ ᐊᓯᔾᔩᓚᐅᕐᒪᑕ ᐊᐅᓚᓂᕆᔭᖓᓐᓂᒃ ᐊᒻᒪ ᐱᓕᕆᐊᕆᔭᖏᓐᓂᒃ.  
 
(ᑐᓵᔨᑎᒎᓕᖅᑐᖅ) ᑐᑭᓯᒋᐊᕈᑎᐅᔪᖅ ᑐᓂᔭᐅᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᐳᕈᒥ ᑕᒫᓂ ᐊᕐᕌᒍᒥ 
ᓇᓗᓇᐃᖅᓯᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐃᒪᐃᓐᓂᐊᖅᐳᐃᑦ “... 
ᐱᔭᕆᐊᖃᖅᑎᑕᐅᖃᑦᑕᕈᓐᓃᖅᑐᖅ ᐃᓚᒍᑕᖓᓂᒃ C, ᐃᖅᑲᓇᐃᔭᖅᑏᑦ ᓇᒻᒥᓂᖅ-ᖃᐅᔨᓴᕐᓂᕐᒧᑦ ᐱᓕᕆᔾᔪᑎᓂᒃ, 
ᖃᐅᑕᒫᑦ ᖃᐅᔨᒃᑲᐅᑎᖃᑦᑕᖏᓐᓂᕐᒥᒃ ᐃᖅᑲᓇᐃᔭᕐᕕᒻᒧᑦ. ᐃᖅᑲᓇᐃᔭᖅᑏᑦ ᓱᓕ ᐊᖏᕐᕋᖅᓯᒪᖁᔭᐅᕗᑦ 
ᖃᓂᒪᒑᖓᒥᒃ. ᑭᓯᐊᓂ, ᐃᖅᑲᓇᐃᔭᖅᑏᑦ ᐊᑐᕆᐊᖃᕐᓂᐊᖅᑐᑦ ᓄᖅᑲᖓᔾᔪᖏᓐᓂᒃ ᐊᑐᕐᓗᑎᒃ 
ᓄᖅᑲᖓᑲᐃᓐᓇᕐᔪᖏᑦ ᐊᔾᔨᐅᖏᑦᑐᑦ 08-ᒥᒃ ᐃᖅᑲᓇᐃᔭᓐᖏᑲᐃᓐᓈᕐᔪᖏᓐᓄᑦ." 
 
ᐅᖃᖅᑏ, ᑕᐃᒪᓐᓇᐃᑦᑐᑦ ᓄᖅᑲᖓᓂᐅᔪᑦ ᓇᓗᓇᐃᖅᑕᐅᓯᒪᕗᑦ ᐃᒪᓐᓇ "ᐊᓂᑦᑕᐃᓕᑎᑕᐅᓂᖅ". 
 
ᐅᖃᖅᑏ, ᓂᕈᐊᖅᑎᒃᑲ ᐅᓄᖅᑐᑦ ᐊᐱᕆᓯᒪᒻᒪᑕ ᓇᓗᓇᐃᖅᓯᕕᐅᔪᒪᓪᓗᑎ ᐅᕙᒃᑯᑦ ᑕᒪᑐᒪ ᒥᒃᓵᓄᑦ. ᒥᓂᔅᑕ 
ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᐃᒻᒪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖃᕆᐊᖃᕐᒪᖔᑕ ᐊᓂᑦᑕᐃᓕᑎᑕᐅᔪᓂᒃ 
ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ ᐊᑐᖃᑦᑕᕆᐊᖃᕐᓂᖏᓐᓂᒃ ᓄᖅᑲᖓᑲᐃᓐᓇᕐᔪᑎᖏᓐᓄᑦ ᐊᔾᔨᐅᖏᑦᑐᒃᑯᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᖁᕕᐊᒋᓪᓗᒍ 
ᑖᓐᓇ ᐊᐱᑯᑎᒋᔭᐃᑦ ᑕᐃᔅᓱᒪᓂ ᓄᕙᔾᔪᐊᕐᓇᖅ ᐃᓱᒫᓗᓇᕐᓂᖅᓴᐅᑎᓪᓗᒍ ᑲᐱᔭᐅᓯᒪᓐᖏᓂᖅᓴᐅᑎᓪᓗᒋᑦ 
ᓄᓇᕗᒻᒥᐅᑦ ᐃᓱᒫᓗᓇᓪᓚᕆᖃᑦᑕᔪᒻᒪᑦ ᓄᓇᕗᒻᒧᑦ ᑎᑭᑉᐸᓪᓕᐊᔪᖅ ᓯᐊᒻᒪᖅᓴᕋᐃᓐᓂᖓᓄᑦ. ᑭᓯᐊᓂ ᑖᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐊᒻᒪ ᑲᓇᑕ ᑕᑯᓐᓇᖅᑐᒍ ᐊᑦᑕᓇᓐᖏᓂᖅᓴᐅᓕᖅᓯᒪᓂᕋᖅᑕᐅᑎᓪᓗᒍ.  
 
ᐱᔾᔪᑎᒋᓪᓗᒍ ᐱᒋᐊᖅᓯᒪᓂᖅᓴᕆᖃᑦᑕᓕᖅᑕᕗᑦ ᑲᐴᑎᒧᑦ ᐊᒻᒪᓗ ᐊᔾᔨᒌᓐᖏᓐᓂᖃᖅᐸᒥᒻᒪᑦ ᑖᓐᓇ ᓄᕙᔾᔪᐊᕐᓇᖅ 
ᖃᓄᐃᑦᑑᓂᖓ ᐊᓯᔾᔨᐸᓪᓕᐊᕙᒻᒥᒻᒪᑦ ᐊᓪᓛᑦ. ᑖᓐᓇ ᐱᔾᔪᑎᒋᓪᓗᒍ ᐊᑦᑕᓇᖅᑐᐊᓘᓂᕋᖅᑕᐅᒍᓐᓃᖅᓯᒪᓕᕐᖓᓄᑦ 
ᑕᐃᔅᓱᒪᓂᓕ ᐊᖏᕐᕋᖅᓯᒪᒋᐊᖃᓗᐊᓐᖑᐊᖅᑕᑎᓪᓗᑕ ᒐᕙᒪᒃᑯᑦ ᐃᓱᒫᓗᓐᖏᓂᖅᓴᐅᖃᑦᑕᓚᐅᕐᖓᑕ ᑕᒪᔅᓱᒥᖓ 
ᑕᑕᑎᕆᖁᔨᒐᑎ ᐊᖏᕐᕋᒥ ᐃᖅᑲᓇᐃᔭᕈᓐᓇᕐᓗᑎ.  
 
ᑭᓯᐊᓂ ᑖᓐᓇ ᓴᓐᖏᔫᓂᖓ ᓴᓐᖏᔪᐊᓘᒍᓐᓃᖅᓯᒪᓕᕐᓂᖓ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ ᑕᐃᒫᔅᓴᐃᓐᓇᖅ 
ᐋᓐᓂᐊᓪᓗᑎᑦ ᐋᓐᓂᐊᓗᑎᑦ ᓄᖅᑲᖓᐃᓐᓇᕐᓗᑎᑦ ᐊᑐᕈᓐᓇᖅᐸᓚᐅᕐᖓᑕ. ᑖᓐᓇ ᐊᑐᖅᑕᐅᓕᖅᑐᖅ 
ᐃᖅᑲᓇᐃᔭᖅᑎᓄᑦ ᓄᕙᔾᔪᐊᕐᓇᐅᒐᓗᐊᖅᐸᑦ ᐊᑦᑕᓇᓐᖏᓂᖅᓴᐅᓕᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ.  

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ ᓇᑲᓱᒃ.  
 
(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑐᐊᕕᕐᓇᖅᑐᒦᒍᓐᓃᕋᓗᐊᖅᑎᓪᓗᑕ ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ ᓄᕙᓐᓇᕐᔪᐊᖅ 
ᐱᔾᔪᑎᒋᓗᒍ ᓄᖑᓐᖏᒻᒪᑦ ᓱᓕ ᑕᒪᓐᓇ ᐋᓐᓂᐊᕐᓇᐅᔪᖅ.  
 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᖏᕐᕋᖅᓯᒪᔭᕆᐊᖃᖅᐸᑕ ᕿᑐᕐᖓᖏᑦ ᓄᕙᒡᔪᐊᕐᓇᖃᖅᑎᓪᓗᒋᑦ, ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᓄᖅᑲᖓᔪᓐᓇᐅᑎᓂᒃ ᐊᑐᕈᓐᓇᕋᔭᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 
ᐅᖃᕋᑖᕋᒪ ᐃᖅᑲᓇᐃᔭᖅᑏᑦ ᐋᓐᓂᐊᓗᑎ ᓄᖅᑲᖓᐃᓐᓇᕈᓐᓇᓲᖑᒻᒪᑦ ᐊᒻᒪᓗ ᒫᓐᓇ ᖃᕘᓇᖅᑐᐊᓘᖃᑦᑕᖅᑐ 
ᐃᓕᓴᕆᓯᒪᔭᕗᑦ ᓱᕈᓯᑯᓗᐃᓪᓗ ᐸᐃᕆᕕᒻᒦᒋᐊᖃᕈᓐᓃᖃᑦᑕᖅᑐᑦ ᖃᐅᔨᒪᓪᓗᑎᒍ. ᐃᖅᑲᓇᐃᔭᖅᑏᑦ 
ᐊᖓᔪᖅᑳᖓᓐᓂᒃ ᐅᖃᖃᑎᖃᕆᐊᒃᑲᓐᓂᕈᓐᓇᖅᑐᐃᑦ ᖃᓄᐃᑦᑐᓂᒃ ᐊᑐᕋᔅᓴᓐᓂᒃ ᓄᖅᑲᖓᑲᐃᓐᓇᕈᓐᓇᐅᑎᓄᑦ 
ᐊᑐᕈᓐᓇᔭᕐᒪᖔᑕ ᐱᖃᕈᓐᓃᖅᑲᑕ ᑭᓱᑐᐃᓐᓇᕐᒧᑦ ᓄᖅᑲᖓᑲᐃᓐᓇᕐᔪᑎᒧᑦ ᐅᕝᕙᓘᓐᓃᑦ ᐊᓯᖏᑎᒍᑦ. 
ᐃᖅᑲᓇᐃᔭᖅᑐᓕᕆᔨᒃᑯᑎᒍᓪᓘᓐᓃᑦ ᐃᖅᑲᓇᐃᔭᕐᕕᖓᑎᒍᑦ ᐅᖃᖃᑎᖃᕈᓐᓇᖅᑐᐃᑦ ᐊᖓᔪᖅᑳᖓᓂᒃ 
ᐊᖅᑯᑎᖃᕐᓗᑎᑦ ᖃᓄᖅᑑᕈᑎᔅᓴᑲᓐᓂᕐᒥᒃ. ᐋᓐᓂᐊᓂᕐᒧᑦ ᓄᖅᑲᖓᑲᐃᓐᓇᕐᔪᒻᒧᑦ ᑭᓯᐊᓂ ᒫᓐᓇ 
ᐊᑐᖅᑕᐅᓗᐊᖃᑦᑕᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓄᑕᕋᖅ.  
 
ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᑦᑎᐊᒃᑲᓐᓂᕋᕕᐅᒃ. ᐅᖃᖅᑎᑦᑎᔩ, 
(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᒃᑑᕝᕙᐅᑎᓪᓗᒍ ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ ᐊᑭᑦᑐᑐᕋᐅᓂᒃᑯᑦ ᓴᖅᑭᑎᑦᑎᓚᐅᖅᑐᑦ 
ᓄᕙᓐᓇᕐᔪᐊᒥ ᕿᒥᕐᕈᔭᐅᓂᖓᓂᒃ. ᑖᓐᓇ ᐅᓂᒃᑳᖓ ᑕᑯᔪᒪᔭᕋ ᑲᑎᒪᕕᐅᑉ ᐃᓗᐊᓂ ᓴᖅᑭᑎᓪᓗᒍ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᖃᐅᔨᓴᕐᓂᐅᔪᖅ ᑖᔅᓱᒥᖓ ᐊᒻᒪ ᑖᓐᓇ ᐱᓕᕆᐊᖑᓕᖅᑎᓪᓗᒍ ᐃᑲᕐᕋᐃᑦ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕈᓐᓃᓚᐅᕐᒪᖔᑕ ᖃᓄᑎᒋ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐋᖅᑭᔅᓯᒪᓐᖏᑦᑐᖅ ᖃᖓ ᓴᖅᑭᕋᔭᕐᒪᖔᖅ 
ᓴᖅᑭᕋᔭᕐᒪᖔᓪᓘᓐᓃᑦ ᐅᖃᐅᓯᕆᓯᒪᓐᖏᑕᕗᑦ ᒫᓐᓇᒧᑦ. ᑭᓯᐊᓂ ᑐᑭᓯᒃᑲᓐᓂᕈᒥᓇᕋᔭᕐᒥᔫᒐᓗᐊᖅ 
ᐊᒃᑐᖅᑕᐅᓯᒪᕕᔾᔪᐊᖅᓯᒪᓚᐅᕋᑦᑕᑦᑕᐅᖅ ᑕᒫᓂ ᓄᓇᕗᒻᒥ. ᓴᖅᑭᕐᓂᐊᓂᖅᐸᑦ ᓇᓗᓇᐃᖅᓯᒐᔭᖅᑯᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  
 
ᐊᐱᖅᑯᑦ 258 - 6(2): ᐱᓕᕆᖃᑎᖃᕐᓂᖅ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᓱᖅᑎᓂᒃ (ᐳᕉᔅᑐ) 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᑦᑕᐅᖅ ᖃᐅᔨᒪᑦᑎᐊᕋᓱᒋᐊᖃᖅᑑᔮᖅᑐᖓ 
ᐊᐱᕆᓂᐊᕐᒥᔪᖓᐃᓛᒃ.  
 
ᐊᐱᖅᑯᑎᒃᑲᓕ ᑐᕌᖓᓐᖑᓱᑦᑐᑦ, ᐅᖃᖅᑏ, ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᑖᒃᑯᐊ 
ᖃᓄᖅ ᐱᓕᕆᖃᑎᖃᖅᐸᒻᒪᖔᑕ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᑐᖅᑎᑯᓐᓂᒃ.  
 
ᐅᖃᖅᑏ, ᐃᓄᐃᑦ ᐱᖃᑕᐅᓂᕆᔭᖓ ᕿᓂᖅᑐᖃᖅᑎᓪᓗᒍ ᓴᐳᒻᒥᑦᑎᔪᖃᖅᑎᓪᓗᒍ ᐊᓯᐅᑦᑕᐃᓕᒪᑎᑦᑎᔪᖃᖅᑎᓪᓗᒍ 
ᖃᒻᒪᒥᓂᕐᓂᐊᕐᕕᒥᓂᕐᓂᒃ ᐱᒻᒪᕆᐊᓘᒻᒪᑦ.  

ᑎᔅᓴᒻᒥᐅᔪᔪᒥ ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐅᖃᐅᓯᖃᔪᒻᒪᑦ ᑲᑐᔾᔨᖃᑎᒌᓐᓂᖃᕐᓂᐊᕐᖓᑕᒎᖅ ᐃᓕᖅᑯᓯᓕᕆᔨᒃᑯᑦ 
ᐊᒻᒪᓗ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᑐᖅᑎᒃᑯᑦ. ᒥᓂᔅᑕ ᐅᖃᔪᔪᖅ ᐱᓕᕆᕕᖓᒎᖅ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ ᐱᓕᕆᖃᑎᖃᕐᓂᐊᖅᑐᑦ ᓄᓇᕗᒻᒥ ᐊᖏᖃᑎᒌᒍᑎ ᑲᒪᒋᔭᐅᑦᑎᐊᕋᓗᐊᕐᒪᖔᖅ 
ᖃᒪᒥᓂᕐᓂᐊᖃᑦᑕᖅᑐᓄᑦ ᓄᐊᑦᑎᖃᑦᑕᖅᑐᓄᓪᓗ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ ᐱᒍᓐᓇᓂᕐᒪᖔᑕ ᑕᕝᕙᓐᖓᑦ ᓄᓇᕗᑦ 
ᐊᑐᓕᖅᑕᐅᒍᑎᔅᓴᖏᓐᓂᒃ ᖃᓄᑎᒋᓪᓗ ᑕᒪᓐᓇ ᐱᓕᕆᓂᐅᓂᐊᖅᑲ ᖃᓄ ᐊᖏᑎᒋᓂᐊᖅᑲ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ, ᒥᔅ ᖁᐊᓴ.  
 
ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᑕᒪᑐᒥᖓ ᐊᐱᕆᖕᒪᑦ. 
ᑖᒃᑯᐊ ᐃᑲᔪᖅᑎᒌᒃᑐᑦ ᑖᓐᓇ ᐱᓕᕆᐊᖑᓕᓚᐅᖅᓯᒪᖕᒪᑦ ᖃᖓᑲᓪᓛᕐᔪᒃ ᑖᔅᓱᒧᖓ ᐃᑦᑕᕐᓂᓴᖃᕐᕕᒃᓴᒧᑦ 
ᐱᓕᕆᕙᓪᓕᐊᓕᖅᖢᑎᒃ.  
 
(ᑐᓵᔨᑎᒎᓕᖅᑐᖅ) 2015-ᖑᑎᓪᓗᒍ ᓄᓇᕗᑦ ᒐᕙᒪᖓ ᒥᔅᓴᐅᓴᔅᓯᒪᔪᓂᒃ ᐱᓚᐅᖅᓯᒪᒻᒪᑕ 
ᑎᑎᕋᐅᔭᖅᑕᐅᒍᑎᔅᓴᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᐊᑭᑐᔪᐊᓘᔪᒃᓴᐅᒐᔭᓚᐅᕐᒪᑦ ᑕᐃᒪᓐᓇᐃᓐᓂᖓᓄᑦ 
(ᑐᓵᔨᑎᒎᓕᖅᑐᖅ) ᓄᓇᕗᑦ ᑐᓐᖓᕕᒃᑯᑦ ᑐᓂᓯᒍᓐᓇᖅᓯᓯᒪᔪᑦ $5 ᒥᓕᐊᓐᓂᒃ ᑕᕝᕗᖓ ᐃᑦᑕᕐᓂᓴᖃᕐᕕᔅᓴᒧᑦ ᐊᒻᒪ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕᐅᖅ $5 ᒥᓕᐊᓐᓂᒃ ᑐᓂᓯᒍᓐᓇᓂᐊᕐᓂᕋᕆᓪᓗᑎᒃ ᐃᑦᑕᕐᓂᓴᖃᕐᕕᔅᓴᒧᑦ. 
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑕᐃᒪᓐᓇᐃᑦᑑᓂᖏᓐᓄᑦ ᑲᑎᑦᑎᕙᓪᓕᐊᖑᔭᖅᑐᑦ ᐋᖅᑭᒃᓱᐃᕙᓪᓕᐊᖑᔭᖅᑐᖅ 
ᐊᑭᒃᓴᕆᓇᔭᖅᑕᖓᓂᒃ ᑖᔅᓱᒧᖓ ᐃᑦᑕᕐᓂᓴᖃᕐᕕᒃᓴᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᑯᑎᓐᓄᑦ, ᒥᔅ ᐳᕉᔅᑐ.  
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒃᑲᓂᓚᐅᓐᖏᓂᕐᓂ ᒥᓂᔅᑕ ᓇᓗᓇᐃᖅᓯᑦᑎᐊᖁᔭᕋ ᑕᐃᓐᓇ $5 
ᒥᓕᐊᖑᓂᕋᕋᑖᖅᑕᖓ ᑖᔅᓱᒧᖓ ᑲᑐᔾᔨᖃᑎᒌᓐᓂᒃᑯᓂᓛᒃ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᑐᖅᑎᒃᑯᓐᓄᑦ 
ᐱᓕᕆᖑᓂᐊᖅᑐᒥᒃ, ᐃᓚᖃᕋᓗᐊᕐᒪᖔᑕ ᒪᑯᓂᖓ ᐃᑦᑕᕐᓂᓴᓂᒃ ᖃᒻᒪᒥᓂᕐᓂᒃ ᐱᔭᒥᓂᐅᔪᓂᒃ.  
 
ᒥᓂᔅᑕ ᓇᓗᓇᐃᖅᓯᕋᑖᕐᖓᑦ ᐱᓕᕆᕕᖓᓄᑦ ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᑐᖅᑎᑯᓐᓂᒃ ᐃᑦᑕᕐᓂᓴᓕᕆᓂᕐᒥᒃ 
ᓄᐊᑦᑎᓂᕐᒥᓗ ᐃᑦᑕᕐᓂᓴᕐᓂᒃ ᐃᓕᓴᑎᑦᑎᒻᒪᑕ ᐃᖅᑲᓇᐃᔭᖅᑎᔅᓴᓂᒃ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑕᒪᓐᓇ ᐱᔭᕇᖅᑕᐅᒐᔭᕐᒪᖔᖅ ᐊᒻᒪᓗ ᓇᒥ ᐃᓕᓐᓂᐊᖅᑎᑕᐅᒐᔭᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓄᓪᓗ, ᒥᔅ ᖁᐊᓴ.  
 
ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᑦᑕᕐᓂᓴᖃᕐᕕᖕᓄᑦ ᐃᓄᐃᑦ ᐱᖁᑎᖏᓐᓂᒃ 
ᓇᐅᑦᑎᖅᓱᖅᑎᒃᑯᓐᓄᑦ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᕐᒪᑕ ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᕐᓂᐊᖅᑐᓂᒃ 
ᐃᑦᑕᕐᓂᓴᕐᓂᒃ ᐱᓕᕆᔪᖃᖅᑎᓪᓗᒍ. ᑖᒃᑯᐊ ᐊᔾᔨᒌᓐᖏᑦᑐᓂᒃ ᓄᓇᓂᒃ ᓇᒡᕚᖅᓯᐅᕐᓂᐊᖅᑐᓂᓪᓘᓐᓃᑦ 
ᐃᑲᔪᖅᑎᖃᖅᖢᑎᒃ ᐃᓄᖕᓂᒃ ᐃᓕᓐᓂᐊᖅᑐᓂᒃ ᑕᒪᒃᑯᓂᖓ ᑮᓇᐅᔭᖅᑎᑦᑎᓲᖑᕗᑦ ᑖᓐᓇᓗ ᑲᔪᓰᓐᓇᕐᓂᐊᖅᖢᓂ. 
ᐃᓱᓕᕝᕕᒃᓴᖃᕐᓂᖓᓂᒃ ᐅᖃᕈᓐᓇᓐᖏᑦᑐᖓ ᑖᒃᑯᐊ ᐊᑐᐃᓐᓇᐅᖃᑦᑕᕐᒪᑕ ᑖᒃᑯᓄᖓ ᓇᒡᕚᖅᓯᐅᑎᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖏᓐᓇᒪ ᓱᓕ ᑕᐃᓐᓇ ᓄᓇᕗᒻᒥ ᐊᖏᖃᑎᒌᒍᑎᐅᑉ 
ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖅ ᑐᕌᖅᑎᑕᐅᓂᐊᕋᓗᐊᕐᒪᖔᖅ ᐱᕙᓪᓕᐊᑎᑕᐅᓂᖏᓐᓄᑦ ᐃᑦᑕᕐᓂᓴᖃᕐᕕᔅᓴᖅ 
ᐅᕝᕙᓘᓐᓃᑦ ᐊᑐᖅᑕᐅᖔᕐᓂᐊᕐᒪᖔᖅ ᐊᖏᓂᖅᓴᖔᖑᔪᒧᑦ ᐱᓕᕆᐊᖑᔪᒧᑦ.  
 
ᐅᖃᖅᑏ, ᐃᑲᔪᖅᓯᓪᓚᕆᒃᑲᒃᑭᑦ ᐱᒋᐊᖅᑎᑕᐅᔪᐃᑦ ᐊᓯᐅᑦᑕᐃᓕᑎᑦᑎᓂᕐᒧᑦ ᓴᐳᒻᒥᑦᑎᓂᕐᒧᑦ ᐃᓄᐃᑦ 
ᐃᑦᑕᕐᓂᓴᖁᑎᖏᓐᓂᒃ. ᖃᐅᔨᒪᔪᖓ ᐃᓕᓐᓂᐊᖅᓯᒪᓂᖃᕆᐊᖃᕐᖓᑕ ᐊᒻᒪᓗ ᐃᓕᓐᓂᐊᖅᑎᑕᐅᔪᖃᕆᐊᖃᖅᑐᓂ 
ᐊᒥᓱᕈᕆᐊᕐᓂᐊᖅᑲᑕ ᐃᓄᐃᑦ ᐊᐅᓚᑦᑎᔨᐅᖃᑕᐅᔪᐃᑦ ᓄᓇᕗᑦ ᐃᑦᑕᕐᓂᓴᖁᑎᖏᓐᓂᒃ. ᑕᐃᒃᑯᐊᖏᓛᒃ 
ᖃᒻᒪᒥᓂᕐᓂᐊᓂᕐᒥᒃ ᐃᑦᑕᕐᓂᓴᓕᕆᓂᕐᒥᓪᓗ ᐊᐅᓚᑦᑎᓂᕐᒥᒃ ᐃᓕᓐᓂᐊᕈᒪᔪᐃᑦ ᐱᕕᖃᓛᕋᓗᐊᖅᑲᖅᑲᐃ 
ᐃᓕᓐᓂᐊᑎᑦᑎᔪᖃᓕᖅᑲᑦ?  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑕᒪᓐᓇ ᐱᓕᒻᒪᒃᓴᐃᓂᖅ ᐃᓕᓐᓂᐊᑎᑦᑎᓂᖅ ᓄᓇᕗᒻᒥᐅᓕᒫᓄᑦ 
ᐊᑐᐃᓐᓇᐅᓛᕋᓗᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓄᓪᓗ, ᒥᔅ ᖁᐊᓴ.  
 
ᐊᖓᔪᖅᑳᖅ ᔪᐊᓴ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᒐᕕᑦ ᑖᔅᓱᒥᖓ. ᑖᒃᑯᐊ ᒪᕐᕉᒃ 
ᐊᔾᔨᒌᓐᖏᐊᕐᔪᖕᒪᑎᒃ. ᐱᖃᑖ ᐃᑦᑕᕐᓂᓴᕐᓂᒃ ᑲᒪᔪᓐᓇᕐᓂᕐᒥᒃ ᐱᓕᕆᔪᓐᓇᕐᓂᕐᒥᒃ. ᑕᐃᓐᓇ 
ᐃᓕᓐᓂᐊᖅᑕᐅᕙᓪᓕᐊᒐᔭᖅᐳᖅ ᐃᑉᐸᒃᓴᕐᓗ ᐅᖃᐅᓯᕆᓚᐅᖅᖢᒍ ᐊᕐᕌᒍᓄᑦ ᐱᖓᓱᓄᑦ ᑖᓐᓇ 
ᐃᓕᓐᓂᐊᖅᑕᐅᒐᔭᖅᑐᖅ ᐃᒡᓗᕐᔪᐊᑉ ᐃᓗᐊᓂ ᐱᓕᕆᔨᐅᓗᑎᒃ ᐊᒻᒪ ᐊᓯᐊᓂᒃ ᐱᑕᖃᕐᒥᖕᒪᑦ ᒪᒃᑯᒃᑐᓄᑦ 
ᐊᑐᖅᑕᐅᔪᓐᓇᖅᑐᑦ ᐃᑲᔪᖅᑎᓪᓗᒋᑦ ᓇᒡᕚᖅᓯᐅᑎᓂᒃ. ᑖᓐᓇ ᓇᒡᕚᖅᓯᐅᖅᑎᓄᑦ ᑐᕌᖓᔪᖅ 
ᑐᒃᓯᕋᖅᑕᐅᖃᑦᑕᕈᓐᓇᕐᒪᑦ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑮᓇᐅᔭᖃᖅᑎᑕᐅᓲᖑᓪᓗᑎᒃ ᐃᓕᖅᑯᓯᓕᕆᔨᒃᑯᓐᓂᒃ 
ᐃᑲᔪᖅᑎᖃᐅᖃᑦᑕᕈᓐᓇᕐᓂᐊᕐᒪᑕ ᐃᓕᓴᖅᑕᐅᓗᑎᒡᓗ ᓇᒡᕚᖅᓯᐅᕐᓂᕐᒥᒃ.  
 
ᑕᐃᓐᓇ ᐃᑦᑕᕐᓂᓴᕐᓂᒃ ᑲᒪᖃᑦᑕᕈᓐᓇᕐᓂᖅ ᐱᖓᓱᓄᑦ ᐊᕐᕌᒍᓄᑦ ᒫᓐᓇ ᐊᑐᕐᓂᐊᑲᓚᐅᖅᑐᖅ 
ᐸᕐᓇᒃᐸᓪᓕᐊᖑᔭᕐᓂᐊᕐᒥᖕᒪᑦᑕᐅᖅ ᑕᐃᔅᓱᒧᖓ ᐃᑦᑕᕐᓂᓴᖃᕐᕕᒃᓴᐅᓛᖅᑐᒧᑦ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ.  
 
ᐊᐱᖅᑯᑦ 259 - 6(2): ᐊᑭᑐᔪᖅᑐᕈᑎᓄᑦ ᑮᓇᐅᔭᓕᐅᕐᓂᖅ ᓄᓇᓕᖕᓂ ᒥᑭᓐᓂᖅᓴᓂᒃ (ᖃᐃᕐᓂᖅ) 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ ᐊᐱᖅᑯᑎᒐ ᑐᕌᖅᑎᒍᒪᔭᕋ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᒃᑯ ᒥᓂᔅᑕᖓᓐᓄᑦ ᐊᑭᑐᔪᓄᑦ ᐃᓕᐅᖅᑲᖅᑕᐅᖃᑦᑕᖅᑐᐃᑦ ᐱᓪᓗᒋᑦ. 
 
ᒫᓐᓇᓕ ᑕᐃᒪ ᒪᓕᒐᓕᐅᕐᕕᒃ ᐊᖏᖅᓯᒪᓕᕐᖓᑦ 2023-24 ᐊᑭᑐᔪᖅᑐᕈᑎᔅᓴᖏᓐᓂ. ᓯᕗᒧᑦ ᑕᑯᒋᐊᓚᐅᖅᑕ 
ᓯᕗᒧᓂᓛᒃ ᑕᑯᒋᐊᑲᐃᓐᓇᕈᒪᔪᖓ. ᒥᓂᔅᑕᐃᑦ ᖃᐅᔨᒪᒻᒪᑕ ᑭᒡᒐᖅᑐᐃᖃᑦᑕᕋᑦᑕ ᒥᑭᔫᑕᐅᓂᖅᓴᐅᔪᓂᑦ 
ᓄᓇᓕᕋᓛᖑᓂᖅᓴᐅᔪᓂᓂᓛᒃ. ᑕᒪᒃᑯᐊᖏᓛᒃ ᑭᒻᒥᕈᕐᓗ, ᑭᓐᖓᕐᓗ ᓴᓂᕋᔭᓪᓗ ᑭᒡᒐᖅᑐᕋᒃᑯ ᐃᒡᓗᓕᐅᓪᓗ ᐃᓚᖓ. 
ᓇᑭᓐᖔᕐᒪᖔᕐᒪ ᖃᐅᔨᒪᑦᑎᐊᖅᑐᐃᑦ ᒥᓂᔅᑕᐃᑦ ᐊᑭᑐᔪᓄᑦ ᐃᓕᐅᖅᑲᖅᑕᐅᖃᑦᑕᖅᑐᓂᒃ ᐊᐱᖅᑯᑎᖃᕈᒪᒐᒪ. 
 
ᒥᓂᔅᑕᓄᑦ ᑐᑭᓯᔭᐅᑦᑎᐊᕈᒪᔪᖓ ᐊᑭᑐᔪᓄᑦ ᐃᓕᐅᖅᑲᐃᒐᐃᒐᔅᓯ ᓄᓇᓕᕋᓛᖑᓂᖅᓴᐅᔪᓄᑦ 
ᐱᔨᑦᑎᕋᖅᑕᐅᓐᖏᓗᐊᖅᑐᓄᑦ ᓄᓇᓕᕋᓛᖑᔪᓄᑦ ᐱᔨᑦᑎᕋᖅᑕᐅᓐᖏᓗᐊᖅᑐᓄᓂᓛᒃ. ᓯᕗᓪᓕᖅᐹᖅ ᐊᐱᖅᑯᑎᒐ, 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᒐᕙᒪᒃᑯᑦ ᐊᑭᑐᔪᓕᕆᓂᖓ ᐊᓯᔾᔨᖅᑕᐅᓛᕐᒪᖔᖅ 
ᓯᕗᓪᓕᐅᑎᑕᐅᓂᖅᓴᐅᓕᕐᓗᑎᒃ ᓄᓇᓕᕋᓛᖑᓂᖅᓴᐅᔪᐃᑦ ᐱᖃᓐᖏᑦᑐᐃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 
ᑕᐃᒫᒃ. ᐊᑭᑐᔪᓄᑦ ᐸᕐᓇᓐᓂᕆᖃᑦᑕᖅᑕᕗᑦ, ᐅᖃᖅᑏ, ᐊᓯᔾᔨᐸᓪᓕᐊᓯᒪᔪᖅ ᑕᐃᒪᓐᖓᑦ ᓄᓇᕗᑦ 

ᓴᖅᑭᖅᑕᐅᓚᐅᖅᓯᒪᒻᒪᑦ ᐊᒻᒪᓗ ᓈᒻᒪᓕᖅᑐᓂᒃ ᕿᒥᕐᕈᒋᐊᕈᑦᑎᒍ ᖃᓄᖅ ᐱᕙᓪᓕᐊᔪᖃᖅᐸᒻᒪᖔᖅ 
ᐸᕐᓇᐅᑎᒋᓯᒪᔭᑦᑎᓐᓃᖔᖅᑐᓂᒃ ᐃᓱᒪᒋᒋᐊᕐᓗᒋᑦ ᐊᑐᕋᑖᓚᐅᖅᑕᕗᑦ ᐊᕙᑎᕗᑦ ᑕᑯᓯᒪᒐᑦᑎᒍ ᐃᒡᓗᓕᐅᖅᑏᑦ 
ᖃᓄᐃᓕᐅᖅᓯᒪᓂᕆᔭᖏᓐᓂᒃ. 
 
ᓯᕗᓪᓕᐅᒋᐊᓖᑦ ᐋᖅᑭᑎᖅᑐᑎᒍ ᐊᑭᑐᔪᖅᑐᕈᑎᒃᓴᐃᑦ ᓄᓇᓕᓕᒫᓪᓚᕆᑯᓗᐃᑦ ᐱᒋᐊᓕᖏᓐᓄᑦ ᕿᒥᕐᕈᐊᖃᑦᑕᖅᑐᒍ 
ᐊᒻᒪᓗ ᓴᖅᑭᓕᖅᓯᖃᑦᑕᖅᑐᑕ ᐱᒋᐊᖃᓪᓚᕆᑦᑐᐃᑦ ᒫᓐᓇ ᒪᓕᑦᑐᑎᒍ. ᐊᖏᓂᖅᐹᓂᒃ ᒫᓐᓇ ᐊᑭᑐᔪᖅᑐᕈᑎᒃᓴᓂᒃ 
ᑐᒃᓯᕋᕋᑦᑕ ᑕᐃᒪᓐᖓᓂᒃ ᓄᓇᕗᑦᑖᓚᐅᖅᓯᒪᒐᑦᑕ. ᐅᐱᒋᔭᕆᐊᖃᖅᑕᕗᑦ ᐱᓂᖅᓴᐅᒍᓐᓇᕐᓂᐊᓕᕋᑦᑕ ᑕᒪᐅᓇ. 
 
ᐅᖃᖅᑏ, ᐊᑭᑐᔪᓄᑦ ᐸᕐᓇᓐᓂᖅ ᐃᓗᓕᖅᑐᔪᐊᓘᖃᑦᑕᕐᒪᑦ ᓄᓇᓕᓕᒫᑦᑎᐊᑦ ᕿᒥᕐᕈᐊᖅᐸᑦᑕᕗᑦ ᒥᑭᔫᑎᑦ 
ᐊᖏᔫᑎᓪᓗ. ᑭᓯᐊᓂ ᐃᓕᓴᖅᓯᕙᒃᑲᓗᐊᕐᒥᔪᒍᑦᑕᐅᖅ ᐊᒃᓱᑲᓪᓛᓗᒃ ᑮᓇᐅᔭᖅᑎᒍᑦ 
ᐊᖏᖅᑕᐅᔪᖃᖃᑦᑕᕆᐊᖃᖅᓯᒪᒻᒪᑦ ᐃᓚᖏᓂᓛᒃ ᐅᕘᓇ ᒪᓕᒐᓕᐅᕐᕕᒃᑰᖏᑦᑐᖅ. $200 ᒥᓕᐊᖑᓗᐊᖅᑐᓂᒃ 
ᐃᖃᓗᓐᓄᑦ ᐃᓕᓯᔪᖃᖅᓯᒪᓪᓗᓂ ᐃᒥᓕᕆᔾᔪᑎᔅᓴᖏᓐᓄᑦ ᐱᒋᐊᖃᕐᓂᖏᑦ ᒪᓕᑦᑐᒋᑦ. ᓄᓇᓕᓕᒫᑦ 
ᑕᐃᒪᐃᒐᓱᑉᐸᒃᑲᑦᑎᒍ ᐱᒋᐊᓕᖏᑦ ᐱᒋᐊᖃᕐᓂᖅᐹᑦ ᐱᑎᖅᑳᕋᓱᐊᓲᕆᒐᑦᑎᒍ ᐸᕐᓇᑦᑐᑕ ᐊᑭᑐᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᒃ, ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖃᕐᓂᐅᒻᒪᓂᓛᒃ ᓄᓇᓕᕋᓛᑦ ᐱᒋᐊᖃᕐᖓᑕ. 
ᑕᐃᒪᐃᑦᑐᓂᑦᑕᐅᖅ ᐱᒋᐊᖃᖃᑦᑕᖅᑐᐃᑦ ᑕᑯᔭᕆᐊᖃᖃᑦᑕᖅᑐᐃᑦ ᐊᑭᑐᔪᒥᓂᕐᓂᒃ ᐃᓕᐅᖅᑲᖅᑕᐅᔪᓂᒃ 
ᐱᒋᐊᖃᕐᖓᑕ. ᑕᐃᒫᒃ ᐅᖃᕋᑖᕐᖓᑦ ᐱᒋᐊᖃᕐᖓᑕ. $200 ᒥᓕᐊᓐᓂᒃ ᐃᒥᓕᕆᔾᔪᑎᖏᓐᓂᒃ ᐃᖃᓗᓐᓄᑦ 
ᐊᖏᖅᑕᐅᔪᖃᕐᓂᒥᒻᒪᑦ.  
 
ᐃᒥᕐᒥᒃ ᐅᖃᐅᓯᖃᖅᑎᓪᓗᑕ ᓄᓇᓕᓐᓂ ᒫᓐᓇ ᑲᑎᒪᑐᐃᓐᓇᕐᓂᕆᕋᑖᓚᐅᖅᑕᑎᓐᓂ ᒥᓂᔅᑕᐅᑉ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ ᕿᒥᕐᕈᓪᓗᑕ ᓄᓇᓕᓕᒫᓪᓚᕇᑦ ᐊᑦᑕᓇᓐᖏᑦᑐᒥᒃ ᐱᐅᔪᒥᒃ ᐃᒥᕋᔅᓴᒥᒃ 
ᐃᒥᖃᕆᐊᖃᕐᖓᑕ 2022-ᒦᓕᕋᑦᑕ ᐊᕐᕌᒍᒥ. ᒪᑯᐊ ᓴᓗᒪᔪᐃᑦ ᐃᒥᕋᔅᓴᐃᑦ ᐊᑐᐃᓐᓇᕆᒋᐊᖃᖅᑎᓪᓗᑎᒍ. 
ᐊᖏᑐᐃᓐᓇᕋᔅᓴᐅᖏᒻᒪᑦ ᓄᓇᓕᓐᓂ ᓇᒥᑐᐃᓐᓇᑦᑎᐊᖅ ᓄᓇᓖᑦ ᐊᒥᓱᐊᖅᑎᐊᓗᒃ 
ᑎᖅᑎᑎᑦᑎᖄᖃᑦᑕᖁᔭᐅᓂᕐᒦᖃᑦᑕᕐᖓᑕ ᑕᒪᓐᓇ ᓈᒻᒪᒐᓂᓗ.  
 
ᒥᓂᔅᑕ ᐊᖏᕈᓐᓇᖅᑳ 2024-25 ᐊᑭᑐᔪᖅᑐᕈᑎᔅᓴᓕᕆᓕᖅᑲᑕ ᓄᑖᓂᒃ ᐃᒥᓕᕆᕕᔅᓴᖏᓐᓂᒃ ᐃᓪᓗᓕᒻᒧᑦ 
ᓴᓂᕋᔭᒻᒧᓪᓗ ᐸᕐᓇᓯᒪᒍᓐᓇᓛᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᑦᑑᑉ ᒪᓕᒐᓕᐅᖅᑎᖓ 
ᖁᔭᓐᓇᒦᖅᑕᕋᑦᑕᐅᖅ ᐊᐱᕆᒻᒪᑦ. ᐅᖃᖅᑏ, ᐃᒥᕐᒧᑦ ᐱᖁᑎᕐᔪᐊᒍᑦ ᐊᓯᐊᒎᕐᕕᖃᕋᓂ ᐱᔨᑦᑎᕋᕈᑎᒋᒋᐊᖃᖅᐸᑦᑕᓄᑦ 
ᓄᓇᓕᓕᒫᓄᑦ. ᐅᖓᑖᓅᒻᒪᕆᒻᒪᑦ ᐱᓕᕆᐊᕆᒍᓐᓇᖅᑕᑦᑕ ᑮᓇᐅᔭᕗᑦ ᑕᑯᓐᓈᖅᑐᒋᑦ ᓯᕗᓪᓕᐅᑎᒋᐊᖃᖅᐸᑉᐳᒍᑦ 
ᑖᓐᓇ ᐱᔾᔪᑎᒋᓪᓗᒍ ᐱᖅᑳᕆᐊᖃᓪᓚᕆᑦᑐᐃᑦ. ᐱᓕᕆᕕᒐᑦᑕᐅᖅ ᐱᓕᕆᖃᑎᖃᖃᑦᑕᖅᓯᒪᒻᒥᔪᖅ ᖃᐅᔨᓴᖅᑎᓂᒃ 
ᑮᓇᐅᔭᑎᒍᑦ, ᑭᓯᐊᓂᓕ ᓯᕗᓪᓕᐅᔭᐅᖁᔭᕗᑦ ᒪᓕᑉᐸᑉᐸᕗᑦ ᒪᓕᑦᑐᒋᑦ ᐱᔭᕆᐊᖃᕐᓂᖅᐹᑦ. 
 
ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐱᓕᕆᖃᑎᖃᓚᐅᖕᒥᔪᑦ ᖃᐅᔨᒪᔨᑕᕐᒥᒃ ᓴᖅᑭᑦᑎᓂᕐᒥᒃ ᓯᕗᓪᓕᐅᔾᔭᒃᓴᓂᒃ 
ᐱᓕᕆᐊᒃᓴᓂᒃ ᐃᑲᔫᑕᐅᓂᐊᕐᓗᓂ ᓄᓇᓕᖕᓂᒃ ᐃᒪᕐᒧᑦ ᒪᑭᒪᐅᑎᓂᒃ. ᑖᓐᓇ ᕿᒥᕐᕈᔪᖅ ᖃᓄᑎᒋ 
ᐊᑦᑕᕐᓇᖅᑎᒋᖕᒪᖔᑦ ᐊᒃᑐᐊᓂᖃᕐᓗᓂ ᐱᔪᓐᓇᕐᓂᖓᓄᑦ ᐱᑎᑦᑎᖏᓐᓇᕐᓂᕐᒥᒃ ᐃᒥᑦᑎᐊᕙᖕᒥᒃ ᐱᔨᑦᑎᕋᐅᑎᒥᒃ 
ᓄᓇᓕᖕᒥ. ᑖᒃᑯᐊᓗ, ᑖᓐᓇ ᐱᓕᕆᐊᖅ ᑐᓂᓯᖃᑦᑕᖅᑐᖅ ᓈᓴᐅᑎᓕᖅᓱᐃᓂᕐᒥᒃ ᐃᓘᓐᓇᖏᓐᓄᑦ ᐃᒥᖅᑕᕐᕕᖕᓄᑦ, 
ᐃᒥᕐᒧᑦ ᓴᓗᒻᒪᖅᓴᐃᕕᖕᒥᒃ ᐊᒻᒪᓗ ᖁᑦᑎᖕᓂᖅᐹᓂᒃ ᓄᓇᓕᓐᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᑦᑕᕐᓇᕈᓐᓇᕐᓂᖓᓄᑦ. 
 
ᐅᖃᖅᑏ, ᑖᓐᓇ ᐱᓕᕆᔾᔪᑎᐅᔪᖅ ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ ᐊᑐᑦᑎᐊᕋᓱᐊᖅᑎᓪᓗᑕ ᐱᓕᕆᔾᔪᑎᑦᑎᓐᓂᒃ 
ᑕᒪᒃᑯᐊ ᐃᒪᕐᒥᒃ ᖃᓛᖅᑎᑦᑎᖃᑦᑕᖁᔨᔪᑦ ᑲᒪᒋᔭᐅᑦᑎᐊᖁᓪᓗᒋᑦ ᑮᓇᐅᔭᑎᒍᑦ ᐱᔪᓐᓇᕐᓂᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᒻᒪᕆᐊᓘᔪᖅ ᓄᓇᕗᒻᒥ ᓄᓇᓖᑦ ᐱᐅᔪᒥᒃ, ᓴᓗᒪᔪᒥᒃ 
ᐃᒥᖃᖁᓪᓗᒋᑦ. ᓇᓗᓇᕈᓐᓃᕐᒪᑦ ᐅᓪᓗᒥᐅᓕᖅᑎᓪᓗᒍ ᑕᒪᓐᓇ ᐃᒥᕐᒥᒃ ᖃᓛᖅᑎᑦᑎᑲᑕᖁᔭᐅᓐᖏᖦᖢᓂ 
ᓂᕈᐊᖅᑕᐅᕕᒋᓯᒪᔭᓐᓂ. 
 
ᐅᖃᕋᑖᕋᒪ ᑕᐃᒪ ᑲᑎᒪᑐᐃᓐᓇᑎᓪᓗᑕ ᐊᒻᒪᓗ ᐃᒥᓕᕆᓂᕐᒧᑦ ᐱᖁᑎᕐᔪᐊᓂᒃ ᐊᒻᒪᓗ ᓴᓇᒋᐊᖅᓯᓪᓗᑕ $30 
ᒥᓕᐊᓂᒃ ᐊᖏᖅᓯᓯᒪᒐᑦᑕ ᓴᓇᒋᐊᕈᑎᒃᓴᓂᒃ ᐅᕝᕙᓘᓐᓃᑦ ᐱᖁᑎᕐᔪᐊᓂᒃ ᑭᓐᖒᒪᔭᐅᔪᓂᒃ. ᑕᒪᓐᓇ 
ᐅᖃᐅᓯᕆᒋᐊᓐᖓᖅᑲᐅᔭᕋ. 
 
(ᑐᓵᔨᑎᒎᕈᓐᓃᖅᑐᖅ) ᐃᒪᓐᓇᓕ ᐊᐱᕆᔪᒪᓕᕆᕗᖓ, ᐅᖃᖅᑎᑦᑎᔩ. ᑕᐃᒪ ᐃᑉᐸᒃᓴᖅ ᑕᕝᕗᓐᖓᖅᑐᖃᐅᓚᐅᕐᒪᑦ 
ᒪᐃᔭᓂᒃ ᑕᒪᐅᓐᖓᓪᓗ ᑲᑎᒪᔭᖅᑐᖅᓯᒪᓪᓗᑎᒃ. ᑖᒃᑯᐊ ᓄᓇᕗᒻᒥ ᕼᐋᒻᒪᓚᒃᑯᓐᓂᒃ ᒪᐃᔭᐅᖃᑦᑕᖅᑐᐃᑦ 
ᑲᑎᒪᔭᖅᑐᖃᑦᑕᕐᒪᑕ ᑕᒪᐅᖓ. ᑕᐃᒪ ᐃᑉᐸᒃᓴᖅ ᑕᕝᕙᓂ ᑐᓐᖓᓱᒃᑎᑕᐅᔪᖃᓚᐅᕐᒪᑦ.  
 
ᑕᐃᒪᓕᑭᐊᖅ ᐆᒥᖓ ᐊᐱᕆᓕᕐᓚᒍ ᑭᖑᓪᓕᖅᐹᒥᒃ, ᑕᐃᒪᓕ ᑖᒃᑯᐊ ᑲᑎᒪᓂᖃᖅᑎᓪᓗᒋᑦ ᑖᒃᑯᐊ ᒪᐃᔭᐅᔪᐃᑦ 
ᑕᒫᓂ ᐃᖃᓗᖕᓂ, ᖃᓄᕐᓕ ᑕᐃᒪᑭᐊᖅ ᐅᖃᐅᓯᖃᕈᓐᓇᖅᐸᑦ ᑕᒪᑐᒥᖓ ᓄᓇᓖᑦ ᒥᑭᓐᓂᖅᓴᐅᔪᓂᒃ ᖃᓄᖅ 
ᖃᓄᕐᓕ ᐅᖃᐅᔾᔨᔪᓐᓇᖅᐱᑦ ᑖᒃᑯᓄᖓ ᒪᐃᔭᐅᔪᓄᑦ, ᐊᑭᑐᔫᑎᓄᑦ ᑮᓇᐅᔭᖅᑑᑎᐅᓂᐊᖅᑐᓂᒃ 
ᐊᑐᖃᑦᑕᕐᓂᐊᖅᑎᓪᓗᒋᑦ ᐊᕐᕌᒍᐃᑦ ᐊᒡᒋᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ, ᒥᔅᑕ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᓇᑯᕐᒦᑦᑕᐅᖅ ᐊᒥᑦᑐᕐᒥᐅᑦ ᒪᓕᒐᓕᐅᖅᑎᖓ 
ᐊᐱᖅᓱᖅᑎᓪᓗᓂ. ᑕᒪᓐᓇ ᐊᑭᑐᔫᑎᓕᕆᓂᖅ ᐊᒻᒪᓗ ᕼᐋᒻᒪᓚᐃᑦ ᓇᓗᓇᓐᖏᑦᓯᐊᖅᑐᖅ ᑕᒪᒃᑯᓇᓐᖓᑦ 
ᓂᕆᐅᓐᓂᖃᕐᔪᐊᖃᑦᑕᕐᒪᑕ ᐊᒻᒪᓗ ᓄᓇᓕᒻᒥᓂᒃ ᑕᑯᔪᒥᒐᖃᐃᓐᓇᖃᑦᑕᑎᓪᓗᒋᑦ. ᑖᒃᑯᐊ ᑮᓇᐅᔭᑦ 
ᐊᖏᖃᑦᑕᖅᑕᕗᑦ ᑕᕝᕘᓇ ᒪᓕᒐᓕᐅᕐᕕᒻᒥ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᓕᖏᓐᓄᑦ ᓴᖅᑭᓂᐊᖅᑐᓂᒃ 
ᐅᖃᐅᓯᖃᕈᓐᓇᐃᓐᓇᖃᑦᑕᖅᑐᑦ ᑕᕝᕘᓇ ᐊᖏᖅᑕᐅᓯᒪᓕᖅᑎᓪᓗᒋᑦ.  
 
ᐊᒻᒪᓗ ᐅᖃᖅᑏ, ᑖᒃᑯᐊ ᓄᓇᕗᒻᒥ ᕼᐋᒻᒪᓚᐅᔪᑦ ᑲᑐᔾᔨᖃᑎᒌᖏᑦ ᑲᑎᒪᓕᖅᑎᓪᓗᒋᑦ ᓇᓗᓇᓐᖏᒻᒥᔪᑦᑕᐅᖅ ᑖᓐᓇ 
ᐅᖃᐅᓯᕆᒋᐊᓪᓚᓂᐊᕐᒥᔭᕗᑦ ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᑐᓂᖃᑦᑕᖅᑕᕗᑦᑕᐅᖅ ᓇᓗᓇᐃᖅᓯᒪᓪᓚᑦᑖᓐᖏᑦᑐᓄᑦ 
ᕼᐋᒻᒪᓚᐃᑦ ᐱᖁᑎᒋᔭᖏᓐᓂᒃ ᐋᖅᑭᒋᐊᖅᓯᔪᓐᓇᕐᒪᑕ ᐊᒻᒪᓗ ᓴᓇᒋᐊᕈᓐᓇᖅᑎᑕᐅᖃᑦᑕᑎᓪᓗᒋᑦ. ᑕᒪᓐᓇ 
ᑮᓇᐅᔭᖏᑦ ᐃᓚᒋᐊᓚᐅᕋᑦᑎᒍ ᐊᒻᒪᓗ ᑕᒪᓐᓇ ᑐᓴᕈᒥᓇᓚᐅᖅᑎᓪᓗᓂ ᑭᓯᐊᓂ ᓂᕆᐅᑦᑐᖓ ᑖᓐᓇ 
ᐅᖃᐅᓯᕆᔭᒃᑲᓂᕐᓂᐊᕐᓂᖓᓂᒃ. ᐊᒻᒪᓗ ᑭᓯᐊᓂᑦᑕᐅᖅ ᐊᑭᑐᔫᑎᓕᕆᓂᖅ ᐊᖏᔫᖃᑦᑕᑎᓪᓗᓂ ᑭᓯᐊᓂᑦᑕᐅᖅ 
ᑮᓇᐅᔭᕗᑦ ᐊᒥᒐᐃᓐᓇᐅᔭᖃᑦᑕᕐᒪᑦ.  
 
ᑖᓐᓇ ᐅᖃᐅᓯᕆᔭᐅᖃᑦᑕᑐᐃᓐᓇᓂᐊᕐᒥᔪᖅᑕᐅᖅ ᐊᓯᖏᓐᓄᑦ ᓲᕐᓗ ᓄᓇᕗᑦ ᓯᓚᑖᓂ ᒥᓂᔅᑑᖃᑎᒃᑲ ᑖᔅᓱᒪᓐᖓᑦ 
ᐅᖃᐅᓯᖃᖅᓯᒪᒻᒥᒐᑦᑕᑦᑕᐅᖅ ᐊᑭᑐᔫᑎᓕᕆᓂᖅ ᓄᓇᕐᔪᐊᓕᒫᒥ ᐊᑭᑦᑐᖅᐸᓪᓕᐊᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, 
ᒥᔅᑕ ᓴᒻᒧᖅᑐᖅ. 
 
ᐊᐱᖅᑯᑦ 260 - 6(2): ᐃᒡᓗᖃᕐᕕᖕᒧᑦ ᑖᒃᓰᔭᐃᓂᕐᒧᑦ ᐊᑭᖏᑦ (ᓴᒻᒧᖅᑐᖅ) 
 
ᓴᒻᒧᖅᑐᖅ: ᐅᓪᓛᒃᑯᑦ ᐃᒡᓗᓕᒑᕐᔪᒻᒥᐅᑦ ᑲᖏᖅᖠᓂᕐᒥᐅᓪᓗ.  
 
(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᐱᖅᑯᑎᒃᑲ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓐᓄᑦ.   

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐊᖏᕈᑎᖃᑖᔪᒻᒪᑦ 2022 ᐊᑭᒋᔭᐅᓂᐊᖅᑐᓂᒃ ᐃᓪᓗᒧᑦ ᐱᖁᑎᓄᑦ ᓄᓇᓄᑦ ᐱᖁᑏᑦ 
ᕿᒥᕐᕈᔭᐅᓂᖏᓐᓄᑦ ᑖᒃᓰᔭᕈᑎᐅᕙᑦᑐᓄᓪᓗ ᒪᓕᒐᑎᒍᑦ. ᑖᓐᓇ ᑎᓕᓯᔾᔪᑎᐅᔪᖅ ᑎᑎᕋᖅᑕᐅᕋᑖᔪᕗᖅ ᔫᓂᒥ 
ᓄᓇᕗᑦ ᐱᕙᓪᓕᐊᔪᖓᓂ ᓄᓇᕗᑦ ᒐᔭᑦ.  
 
ᐅᖃᖅᑎᑦᑎᔩ, ᓈᓴᖅᑕᒃᑲ ᓱᓕᒍᑎᑦ 2022 ᐱᖁᑎᓄᑦ ᐃᓪᓗᒧᑦ ᑖᒃᓰᔭᕈᑎᐅᕙᑦᑐᑦ ᐊᖏᕐᕋᖃᖅᑐᓄᑦ ᓄᓇᕗᑦ 
ᓯᓚᑖᓂ ᐃᖃᓗᐃᑦ ᐊᑭᑦᑐᕆᐊᖅᓯᒪᓕᕐᒪᑕ 10 ᐳᓴᓐᑎᒥᒃ ᑕᐃᒪᓐᖓᓂ 2021-ᖑᓚᐅᖅᑎᓪᓗᒍ. ᐊᑭᑦᑐᕆᐊᕐᓂᖏᑦ 
46 ᐳᓴᓐᑎᖏᑦ ᐊᑭᑦᑐᕆᐊᖅᓯᒪᓕᖅᑐᑎᒃ ᐅᑭᐅᑦ ᑕᓪᓕᒪᑦ ᑕᑯᓪᓗᒍ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑕᒪᒃᑯᐊ ᐊᑭᑦᑐᕆᐊᕈᑎᐅᓵᓚᐅᖅᑐᖅ ᖃᓄᖅ ᐃᓱᒪᓕᐅᕈᑕᐅᓚᐅᕐᒪᖔᑕ ᐊᒻᒪᓗ 
ᐅᖃᐸᓗᒍᓐᓇᖅᐸ ᖃᑦᑎᐸᓗᒃ ᑖᒃᓰᔭᕈᑎᒃᑲᓐᓂᐅᔪᑦ ᓄᐊᑕᐅᓂᐊᖅᑐᒋᔭᐅᕙᑦ ᐊᖏᓪᓕᖅᒋᐊᖅᑕᐅᓯᒪᓂᖓᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᖕᒪᑦ ᑲᑎᒪᔨᐅᖃᑎᒐ. 
ᑕᒪᒃᑯᐊᖏᓛᒃ ᓄᓇᒧᑦ ᐊᑭᓕᖅᓲᑕᐅᕙᒃᑐᑦ ᑖᒃᓯᓄᑦ ᖁᕝᕙᕆᐊᖅᑕᐅᓚᐅᕐᒪᑕ. ᑖᒃᑯᐊ ᓄᓇᕗᒻᒥ ᓄᓇᒥᓄᑦ 
ᐊᑭᓕᖅᓱᐃᖃᑦᑕᖅᑐᑦ ᑖᒃᓯᖏᑦ ᖁᕝᕙᕆᐊᕐᓂᖃᓚᐅᖅᑐᑦ ᑕᒫᓂ ᖃᓂᒋᔮᓂ $35-ᒥ ᑖᓐᓇ 10 ᐳᓴᓐᑎ 
ᐅᖃᐅᓯᕆᔭᖓ ᐊᑐᓕᖅᑕᐅᒋᐊᓚᐅᖅᑎᓪᓗᒍ ᑕᐃᑲᓂ ᔫᓐ 2022-ᖑᑎᓪᓗᒍ.  
 
ᐅᖃᖅᑎᑦᑎᔩ, ᑖᓐᓇ ᖁᕝᕙᕆᐊᖅᑕᐅᓂᕆᔾᔪᑎᒋᓚᐅᖅᓯᒪᔭᖓ ᑖᒃᑯᐊ ᐊᔾᔨᒌᓕᕐᔫᒥᒋᐊᖅᑎᑕᐅᓪᓗᑎᒃ (ᑐᓵᔨᑎᒍᑦ) 
ᑕᒪᐃᓐᓄᑦ ᑖᒃᓰᔭᕈᑎᓄᑦ (ᑐᓵᔨᒃᑰᖏᑦᑐᖅ) ᒥᒃᓵᓄᑦ ᑕᕝᕙᓂ ᐃᖃᓗᖕᓂ ᐊᒻᒪᓗ ᐊᓯᖏᓐᓂᒃ ᓄᓇᓕᖕᓂ ᓄᓇᕗᑦ 
ᐃᓗᐊᓃᑦᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  
 
ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒫᓐᓇᓵᖑᓚᐅᖅᑐᑦ ᐊᖏᕐᕋᖃᖅᑐᓄᑦ ᐊᑭᑦᑐᕆᐊᕈᑎᐅᔪᑦ 
ᑕᑯᑎᑦᑎᓯᒪᕗᖅ ᓄᓇᒧᑦ ᐊᑭᑦᑐᕆᐊᕈᑎᐅᔪᑦ ᑖᒃᓰᔭᕈᑎᐅᕙᒃᑐᖅ ᐅᔭᕋᓐᓂᐊᖅᐸᒃᑐᓄᑦ 10 ᐳᓴᓐᑎ 
ᐅᖓᑎᐊᕐᔪᐊᓄᑦ ᐊᑭᑦᑐᕆᐊᖅᓯᒪᓪᓗᓂ. ᑖᓐᓇ ᓯᕗᓪᓕᖅᐹᖑᓪᓗᓂ ᐊᑭᑦᑐᕆᐊᕐᓂᐅᔪᖅ ᐊᕐᕌᒍᒐᓴᐅᔪᑦ 
ᐊᓂᒍᖅᑎᓪᓗᒋᑦ.  
 
ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᐊᑭᑦᑐᕆᐊᕈᑕᐅᕋᑖᓚᐅᖅᑐᖅ ᐃᓱᒪᓕᐅᕈᑕᐅᓐᓂᕐᒪᖔᑦ ᐊᒻᒪᓗ 
ᐅᖃᕆᐊᒃᑲᓐᓂᕈᓐᓇᖅᐸ ᖃᑦᑎᒃᑲᓐᓂᕐᓂᒃ ᑮᓇᐅᔭᓕᐅᕐᓂᐊᕐᒪᖔᑕ ᑖᒃᓰᔭᒃᑲᓐᓂᕈᑎᐅᔪᓄᑦ 
ᐊᑭᑦᑐᕆᐊᕆᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᐱᖅᑯᑎᒋᔭᖏᑦ ᓈᓴᐅᑎᓂᒃ ᐃᓗᓕᖃᕐᒪᑕ 
ᑐᒃᓯᕋᕐᓂᕆᔭᖏᑦ ᐋᖅᑭᐅᒪᑦᑎᐊᑯᓗᒡᓗᒋᑦ ᑭᐅᓂᐊᕋᒃᑭᑦ ᐊᐱᖅᑯᑎᒋᔭᖓᒍᑦ, ᐅᖃᖅᑎᑦᑎᔩ, ᑎᒍᕙᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᐅᔪᖅ ᓇᓗᓇᐃᖅᑕᐅᓯᓗᓂ ᑎᒍᔭᐅᕗᖅ ᑭᐅᔭᐅᓛᕐᓂᖓᓂᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  
 
ᐊᐱᖅᑯᑦ 261 - 6(2): ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᑖᖅ ᐃᓕᖅᑯᓯᑐᖃᓕᕆᕕᖏᑦ (ᒪᓕᑭ) 
 
ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᖃᕈᒪᔪᖓ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ 
ᐃᑦᑕᕐᓂᓴᓕᕆᔨᒃᑯᓐᓄᓪᓗ.  

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᑎᕐᕕᒋᔪᒪᓪᓗᒍ ᒥᓂᔅᑕ ᐅᖃᐅᓯᕆᔪᔭᖓ ᐱᖓᑦᓯᐅᔪᔪᒥ ᑕᒪᑐᒪᓂ 
ᐃᑦᓯᕙᓂᖃᖅᑎᓪᓗᑕ ᑖᒃᑯᐊ ᐱᔾᔭᑕᐅᑎᓪᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᖅᑯᓯᖃᕐᕕᐅᔪᖅ ᐱᓪᓗᒍ 
ᐊᕕᒃᑐᖅᓯᒪᔪᓂ.  
 
ᐅᖃᖅᑎᑦᑎᔩ, ᐅᐱᒋᔪᒪᓪᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓄᑖᒥᒃ ᐃᓕᖅᑯᓯᕐᕕᓕᐅᕐᓂᐊᓕᕐᒪᑕ ᓇᐅᔮᓂ. 
ᑖᓐᓇ ᐃᓪᓗ ᓄᑖᖅ ᐊᒃᓱᐊᓗᒃ ᐊᑲᐅᔪᓂᒃ ᓴᖅᑭᒍᑎᐅᓂᐊᖅᑐᖅ ᓄᓇᓕᒻᒥ.  
 
ᒥᓂᔅᑕᐅᔪᖅ ᓇᓗᓇᐃᔭᐃᑦᑎᐊᕈᓐᓇᖅᐸ ᖃᓄᑎᒋᓕ ᐃᓕᖅᑯᓯᓕᕆᔨᒃᑯᑦ ᐃᓚᐅᑎᒋᒻᒪᖔᑕ ᑕᒪᑐᒧᖓ 
ᐱᒻᒪᕆᐅᔪᒧᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᔨᒃᑯᓄᓪᓗ ᒥᓂᔅᑕ, ᒥᔅ ᖁᐊᓴ.  
 
ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᓄᖓ ᐅᖃᐅᓯᕆᓚᐅᖅᑕᓐᓄᑦ ᐃᑦᑕᕐᓂᓴᖃᕐᕕᖕᓄᑦ 
ᑖᓐᓇ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ $285,000-ᓂᒃ ᑐᓂᓯᓚᐅᖅᐳᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 
ᐋᖅᑭᒃᓯᒋᐊᕈᑕᐅᔾᔪᑕᐅᒐᓱᒃᖢᓂ ᓴᖅᑭᑦᑎᔪᓐᓇᕐᓂᐊᕐᒪᑕ ᓴᓇᔪᒪᔭᒥᓂᒃ ᑖᒃᑯᓇᓂ ᓄᓇᓕᖕᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  
 
ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒋᐊᕈᓐᓇᕋᖕᓂ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ 
ᐅᖃᐅᓯᖏᓐᓂᒃ ᐅᖃᖅᓯᒪᕗᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᔭᐅᓚᐅᖅᐳᑦ $285,000-ᓂᒃ 
ᐃᓕᖅᑯᓯᓕᕆᔨᒃᑯᓐᓂᒃ ᓴᓇᔭᐅᓂᒃᓴᖓᑕ ᓄᑖᖅ ᐃᓪᓗ ᓇᐅᔮᓂ ᐊᒻᒪᓗ ᑎᑭᕋᕐᔪᐊᕐᒥ.  
 
ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᐃᓕᖅᑯᓯᖃᕐᕕᐅᔪᑦ ᑮᓇᐅᔭᖃᖅᑎᑕᐅᔅᓴᐃᓐᓇᕈᓐᓇᓂᐊᕐᒪᖔᑕ ᐊᐅᓚᔾᔪᑎᔅᓴᓄᑦ 
ᑖᒃᑯᓇᖓᑦ ᑐᓂᔾᔪᓯᐊᖑᕙᑦᑐᓂᒃ ᐃᑲᔫᑎᐅᕙᑦᑐᓂᒃ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᖁᐊᓴ.  
 
ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐱᑕᖃᓕᖅᐸᑕ, ᐄ, ᐆᒃᑐᕈᓐᓇᑦᑎᐊᕐᓂᐊᖅᑐᑦ 
ᑕᕝᕗᖓ ᐃᑦᑕᕐᓂᓴᓕᕆᔾᔪᑎᒃᓴᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᔾᔪᑎᒃᓴᓄᑦ ᑕᐃᓐᓇ ᐊᐅᓚᔪᓐᓇᖁᓪᓗᒍ 
ᑐᒃᓯᕋᖃᑦᑕᕈᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᒪᓕᑭ.  
 
ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ ᑖᔅᓱᒥᖓ. ᑕᑯᔪᒥᓇᕐᓂᐊᖅᑐᖅ ᓯᕗᓂᒃᓴᑦᑎᓐᓂ 
ᑖᓐᓇ ᐃᖏᕐᕋᓯᓗᓂ ᑮᓇᐅᔭᓕᐅᖅᑕᐅᔪᓐᓇᕐᓂᐊᖅᑐᖅ ᐆᒃᑐᖅᑕᐅᔪᓐᓇᕐᓂᐊᖅᑐᖅ.  
 
(ᑐᓵᔨᑎᒎᓕᖅᑐᖅ) ᓴᖅᑮᓂᖅ ᐃᓕᖅᑯᓯᓕᕆᕝᕕᒻᒥᒃ ᓄᓇᓕᕋᓛᖑᓂᖅᓴᓄᑦ ᑮᓇᐅᔭᓕᐅᕈᑎᔅᓴᒥᒃ 
ᓄᐃᑦᓯᒍᑎᐅᓂᐊᕐᒪᑦ ᐃᓕᓴᐅᑎᔅᓴᓂᓪᓗ ᓄᓇᓕᒻᒥ.  
 
ᓂᕆᐅᒐᓗᐊᖅᐳᖓ ᑖᓐᓇ ᐃᓪᓗ ᑖᒃᑯᐊ ᑕᑯᔭᕋᖃᖅᑎᑦᑎᕙᓐᓂᐊᖅᑐᑦ ᐃᑦᑕᕐᓂᓴᕐᓂᒃ ᐊᒻᒪᓗ ᓄᓇᓕᓐᓂ 
ᓴᓇᔭᐅᕙᑦᑐᓂᒃ ᓂᐅᕕᐊᔅᓴᐅᒍᓐᓇᓂᐊᖅᑐᓂᒃ ᐊᒻᒪᓗ ᐃᓂᔅᓴᖃᕐᓗᑎᒃ ᐃᓐᓇᕐᓂᒃ ᐃᓕᓴᐃᒍᓐᓇᖅᑐᓂᒃ 
ᖃᐅᔨᒪᔭᑐᖃᖏᓐᓂᒃ ᐃᓄᐃᑦ ᒪᒃᑯᑦᑐᓄᑦ ᐊᒻᒪᓗ ᓴᓇᕝᕕᖃᕈᓐᓇᕐᓗᑎᒃ ᓴᓇᕐᕈᑎᖃᕈᓐᓇᕐᓗᑎᒃ.  
 
ᒥᓂᔅᑕ ᐅᖃᕆᐊᓪᓚᒍᓐᓇᖅᐸ ᑖᓐᓇ ᓄᑖᖅ ᓇᐅᔮᓂ ᐃᓕᖅᑯᓯᖃᕐᕕᐅᓂᐊᖅᑐᖅ ᑭᓱᑐᐃᓐᓇᕐᓄᑦ 
ᐊᑐᖅᑕᐅᔪᓐᓇᕐᓂᐊᕐᓂᖓᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᖁᐊᓴ.  
 
ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᒃᑯᐊ ᑕᐃᓵᖅᑕᖏᑦ ᐱᑕᖃᐅᕐᓂᐊᖅᑐᑦ ᑕᐃᑯᖓ 
ᐸᕐᓇᑦᑕᐅᔪᒧᑦ ᑎᑎᕋᖅᓯᒪᔪᑦ. ᓴᓇᕝᕕᖃᕈᓐᓇᕐᓂᐊᖅᑐᓂᒃ ᐊᒻᒪ ᑲᑎᕝᕕᖃᕈᓐᓇᕐᓂᐊᖅᑐᓂᒃ 
ᓂᐅᕕᕐᕕᕋᓛᖃᕐᓂᐊᖅᑐᓂᓪᓗ ᐃᓛᒃ ᑕᒪᒃᑯᐊ ᐃᒡᓗᕈᓰᑦ ᐱᑕᖃᐅᕐᓂᐊᖅᑐᑦ ᑕᐃᓵᖅᑕᖏᓐᓂᒃ ᐸᕐᓇᒃᑕᐅᓯᒪᔪᒥᒃ 
ᑕᒪᒃᑯᐊ ᑎᑎᕋᖅᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  
 
ᐊᐱᖅᑯᑦ 262 - 6(2): ᐊᑭᓕᖅᓲᑎᒋᔭᐅᓲᑦ ᓴᖅᑭᔮᕆᔪᓐᓇᖅᑕᐅᓂᖏᓐᓄᑦ ᒪᓕᒐᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᓱᕈᒪᕗᖓ ᒥᓂᔅᑕᖓᓐᓄᑦ 
ᐃᖅᑲᓇᐃᔭᖅᑏᑦ, ᐱᔾᔪᑎᖃᕐᒪᑕ ᑮᓇᐅᔾᔭᔅᓵᓄᑦ ᓴᖅᑭᔮᑦᑎᐊᓂᕐᒧᑦ ᒪᓕᒐᕐᒥᒃ. 
 
ᐅᖃᖅᑎᑦᑎᔩ, ᐋᓐᑎᐅᕆᐅᒥ ᓯᕗᓪᓕᖅᐹᖑᓚᐅᖅᐳᖅ ᑲᓇᑕᒥ ᐊᓂᒍᐃᑎᑦᑎᓪᓗᑎᒃ ᐊᑭᓕᖅᓱᖅᑕᐅᔪᑦ 
ᑕᑯᒃᓴᐅᑦᑎᐊᕐᓂᖏᓐᓂᒃ ᒪᓕᒐᓕᐊᖑᔪᒪᔪᓂᒃ 2018-ᒥ. ᐅᖃᖅᑏ, ᑖᓐᓇ ᒪᓕᒐᒃᓴᖅ ᓴᖅᑭᔮᑦᑎᐊᓂᖅᓴᐅᖁᓪᓗᒍ 
ᐃᖅᑲᓇᐃᔭᖅᑎᑖᖃᑦᑕᕐᓂᖅ ᐊᒻᒪᓗ ᐊᕐᓇᐃᑦ ᑐᓴᖅᑎᒃᑲᓐᓂᕐᓗᒋᑦ ᐋᔩᖃᑎᖃᖅᑎᓪᓗᒋᑦ ᐊᖑᑎᓂᒃ, ᐊᒻᒪᓗ 
ᑕᖅᑲᒃᑯᓄᖓ ᓴᖅᑭᔮᖅᑎᑕᐅᔪᓕᒫᑦ ᐃᖅᑲᓇᐃᔮᒃᓴᐃᑦ ᑮᓇᐅᔾᔭᒃᓵᖏᑦ ᐃᓚᓕᐅᔾᔭᐅᖁᓪᓗᒋᑦ. ᒥᓂᔅᑕ 
ᖃᐅᔨᒪᔪᔅᓴᐅᒻᒪᑦ ᑖᒃᑯᐊ ᑲᓇᑕᒥ ᒐᕙᒪᖃᕐᕖᑦ ᖄᖏᖅᓯᒪᓕᕐᒪᑕ ᐅᕝᕙᓘᓐᓃᑦ ᐊᓂᒍᐃᔪᒪᓕᕐᒪᑕᒎᖅ ᐅᕝᕙᓘᓐᓃᑦ 
ᐃᓱᒪᒋᔭᖃᖅᐸᑦ ᐊᓂᒍᖅᑎᑦᑎᔪᒪᓪᓗᑎᒃ ᒪᓕᒐᕐᓂᒃ ᐱᔾᔪᑎᖃᕐᓗᑎᒃ ᐊᑭᓕᖅᓱᖅᑕᐅᓂᕐᒧᑦ ᑕᑯᒃᓴᐅᑦᑎᐊᖅᐸᖕᓂᕐᒥᒃ. 
 
ᐅᖃᖅᑏ, ᐅᖃᕈᒪᔪᖓ ᑎᑎᕋᖅᑕᐅᓯᒪᓂᐊᕐᒪᑦ ᐃᑲᔪᖅᑐᐃᓂᐊᕋᒪ ᓴᖅᑭᑕᐅᓂᖓᓂᒃ ᑮᓇᐅᔾᔭᒃᓵᓄᑦ 
ᓴᖅᑭᔮᑦᑎᐊᓂᕐᒧᑦ ᒪᓕᒐᖅ ᓄᓇᕗᒻᒥ, ᐃᑲᔪᕐᓂᖃᕋᔭᕐᒪᑦ ᐃᖅᑲᓇᐃᔭᕐᓂᒃᑯᑦ ᐊᔾᔨᒌᑎᑦᑎᓂᒃᑯᑦ ᑕᒪᒃᑮᑎᒍᑦ 
ᑭᒃᑯᑐᐃᓐᓇᕐᓄᑦ ᐊᒻᒪᓗ ᓇᖕᒥᓂᖅ ᐱᓕᕆᕕᖃᖅᑐᓄᑦ. 
 
ᐊᐱᕆᔪᒪᓪᓗᖓ: ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᓴᖅᑭᑦᑎᓂᐊᕐᒪᖔᑦ ᑮᓇᐅᔾᔭᒃᓵᓄᑦ ᓴᖅᑭᔮᑦᑎᐊᕐᓂᒃᑯᑦ 
ᒪᓕᒐᕐᒥᒃ ᑕᕝᕙᓂ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪ'ᓈᖅᖢᒍ ᐊᐱᖅᑯᑎᒋᔭᖓᓂᒃ. 
ᒫᓐᓇᐅᔪᖅ ᑮᓇᐅᔾᔭᔅᓵᓄᑦ ᓴᖅᑭᔮᑦᑎᐊᓂᕐᒧᑦ ᒪᓕᒐᖅ ᑎᑎᕋᖅᓯᒪᓐᖏᒻᒪᑦ, ᑭᓯᐊᓂ ᐅᑉᐱᕈᓱᒃᑲᒪ ᐱᒻᒪᕆᐅᒋᐊᖓ. 
ᐊᔾᔨᒌᒥᒃ ᐊᑭᓕᖅᑕᐅᔭᕆᐊᓕᒃ; ᑕᒪᓐᓇ ᐊᖏᖃᑎᒋᕙᕋ. ᐱᒻᒪᕆᐅᖕᒪᑦ. ᒫᓐᓇ ᑎᑎᕋᖅᓯᒪᓐᖏᒻᒪᑦ, ᑭᓯᐊᓂ 
ᖃᐅᔨᒋᐊᕈᒪᑐᐃᓐᓇᑎᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓚᕆᑦᑕᒃᑲ ᒥᓂᔅᑕᐅᑉ ᐅᖃᐅᓯᖏᑦ ᐊᒻᒪᓗ 
ᐊᖏᖃᑎᒌᒍᑎᖏᑦ ᑕᒪᓐᓇ ᐱᒻᒪᕆᐅᒋᐊᖓ. ᐅᖃᖅᑏ, ᑕᐃᒪᓐᖓᓂᒃ ᖃᐅᔨᒐᒪ ᓴᖅᑭᔮᑦᑎᐊᕐᓂᒃᑯᑦ ᒪᓕᒐᕐᒥᒃ, 
ᖃᐅᔨᒪᓂᖅᓴᐅᖃᑦᑕᓕᕋᒪ ᐃᖅᑲᓇᐃᔮᓄᑦ ᓴᖅᑭᔮᖅᑎᑕᐅᔪᓂᒃ ᓴᖅᑭᑕᐅᓯᒪᔪᓂᒃ ᓄᓇᕗᒻᒥ ᐊᒻᒪᓗ 
ᖁᐊᖅᓵᓚᐅᖅᐳᖓ ᑕᑯᔭᕆᐊᒃᓴᖅ ᐊᒥᓲᓂᖏᓐᓂᒃ ᐃᖅᑲᓇᐃᔮᑦ ᓴᖅᑭᔮᖅᑎᑕᐅᔪᑦ ᐱᖃᓯᐅᔾᔨᖏᑦᑐᑦ 
ᑮᓇᐅᔾᔭᒃᓵᖏᓐᓂᒃ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᐊᖏᕈᓐᓇᕐᒪᖔᑦ ᐱᓕᕆᕕᖓ ᐱᒋᐊᖁᓪᓗᒍ 
ᐋᖅᑭᒃᓱᐃᕙᓪᓕᐊᓗᑎᒃ ᐊᑭᓕᐅᔾᔭᐅᔭᕆᐊᖃᖅᑐᓂᒃ ᓴᖅᑭᔮᑦᑎᐊᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᑐᓕᕆᓂᕐᒧᑦ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓂᖅᑐᒍ 
ᐊᐱᖅᑯᑎᒋᔭᖓᓂᒃ. ᐄ, ᑕᒪᓐᓇ ᖃᐅᔨᒋᐊᕈᓐᓇᑎᐊᖅᑕᕗᑦ. ᕿᒥᕐᕈᒍᓐᓇᖅᑐᒍᑦ ᐊᓯᖏᑦ ᐊᕕᑦᑐᖅᓯᒪᓂᐅᔪᑦ 

ᑲᓇᑕᒥ ᖃᓄᐃᓕᐅᕐᒪᖔᑕ ᒪᓕᒍᓐᓇᕐᓂᐊᕋᑦᑕ ᑲᓇᑕᒥᐅᓕᒫᑦ ᖃᓄᐃᓕᐅᕐᒪᖔᑕ ᐊᒻᒪᓗ ᑕᒻᒪᕐᓂᐊᖏᓐᓇᑦᑕ 
ᐅᕝᕙᓘᓐᓃᑦ ᓴᐅᒥᐊᓄᑦ; ᑕᒪᓐᓇ ᑕᒪᐃᓐᓅᖓᓪᓗᐊᖅᑐᖅ, ᐃᓱᒪᒋᔭᒃᑯᓪᓕ. ᐊᔾᔨᒌᒥᒃ ᐊᑭᓕᖅᑕᐅᔭᕆᐊᓕᒃ; 
ᐊᖏᖃᑎᒋᕙᒋᑦ. ᖃᐅᔨᒪᒋᐊᕈᒪᕗᖓ ᑕᑯᒋᐊᕐᓗᑕ ᐊᓯᖏᓐᓂᒃ ᐊᕕᒃᑐᖅᓯᒪᔪᓂ ᖃᓄᐃᓕᐅᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᒃᑲ ᒥᓂᔅᑕᐅᑉ ᐅᖃᐅᓯᖏᑦ. ᐱᑕᖃᓐᖏᒃᑲᓗᐊᖅᑎᓪᓗᒍ 
ᐱᑐᐃᓐᓇᐅᓐᖏᑦᑐᒥᒃ ᓄᓇᕗᒻᒧᑦ-ᐊᒃᑐᐊᓂᓕᖕᓂᒃ ᐊᕐᓇᐃᑦ/ᐊᖑᑎᑦ ᐊᑭᓕᖅᓱᖅᑕᐅᕙᖕᓂᖏᓐᓄᑦ 
ᖃᔅᓯᐅᓂᕋᖅᑕᐅᔪᓂᒃ, ᑭᓯᐊᓂᓗᑦᑕᐅᖅ, ᑭᒡᓕᓯᓂᐊᖅᑕᐅᓯᒪᔪᑦ ᑲᓇᑕᒥ, ᖃᖓᑦᑎᐊᓵᒃᑯᑦ 2021-ᒥ, 
ᓇᓗᓇᐃᖅᓯᓯᒪᓕᖅᐳᑦ ᐊᕐᓇᐃᑦ ᑮᓇᐅᔭᓕᐅᖅᐸᖕᓂᖏᓐᓂᒃ 89-ᓴᒥᒃ ᑕᒪᐃᓐᓄᑦ $1-ᒧᑦ ᐊᖑᑎᒧᑦ 
ᑮᓇᐅᔭᓕᐊᕆᕙᒃᑕᖏᓐᓄᑦ ᓇᓕᒧᒃᓱᖅᑐᒥᒃ ᐃᓂᒧᑦ. ᑎᑎᕋᖅᑕᐅᓯᒪᓂᐊᕐᒪᑦ, ᐋᓐᑎᐅᕆᐅᒥ ᐊᒻᒪᓗ ᐳᕌᕕᓐᓯᒥ 
ᐳᕆᓐᔅ ᐃᐊᑦᕗᑦ ᐊᐃᓚᒥ ᖄᖏᖅᑎᑦᑎᓯᒪᒻᒪᑕ ᐊᑭᓖᓂᕐᒧᑦ ᒪᓕᒐᕐᒥᒃ ᐊᒻᒪᓗ ᒫᓂᑑᕙᒥ ᐊᒻᒪᓗ ᐳᕆᑎᔅ 
ᑲᓚᒻᐱᐊᒥ ᒫᓐᓇᐅᔪᖅ ᕿᒥᕐᕈᒻᒥᔪᑦ ᑕᐃᒪᐃᑦᑐᒥᒃ ᒪᓕᒐᕐᒥᒃ. 
 
ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐊᕐᕌᒍᑕᒫᑦ ᑲᑎᒪᖃᑎᖃᖃᑦᑕᕐᒪᑦ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖏᓐᓂᒃ, ᐊᒻᒪᓗ 
ᐊᐱᕆᔪᒪᔪᖓ ᑕᒪᓐᓇ ᑮᓇᐅᔾᔭᒃᓵᓄᑦ ᐊᔾᔨᒌᑎᑦᑎᓂᕐᒧᑦ ᒪᓕᒐᖅ ᓴᖅᑭᓯᒪᖕᒪᖔᑦ ᐅᖃᖃᑎᒌᒃᑎᓪᓗᒋᑦ ᑕᐃᑲᓂ 
ᑲᑎᒪᓂᐅᔪᓂᒃ ᐊᒻᒪᓗ, ᐋᒡᒐᐅᒍᓂ, ᒥᓂᔅᑕ ᐊᖏᕈᓐᓇᖅᐸ ᓴᖅᑭᑦᑎᓂᐊᕐᓂᕋᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕈᓐᓇᖅᑕᕋ. ᑕᒪᓐᓇ 
ᐅᖃᐅᓯᐅᖃᑦᑕᖅᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ ᐊᒻᒪᓗ ᑕᒪᓐᓇ 
ᐱᓕᕆᐊᕇᓐᓇᖅᑕᕗᑦ. ᑕᒪᓐᓇ ᐱᓕᕆᐊᕇᓐᓇᕐᓂᐊᖅᑕᕗᑦ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  
 
ᐊᐱᖅᑯᑦ 263 - 6(2): ᐊᓪᓚᐃᑦ ᐊᒻᒪ ᐃᓄᐃᑦ ᐸᓖᓯᕈᕆᐅᖅᓴᓂᕐᒧᑦ ᐱᓕᕆᐊᖓ (ᓴᕕᑲᑖᖅ) 
 
ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᔅᓯ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ ᐊᐱᕆᒍᒪᓪᓗᒍ ᒥᓂᔅᑕᐃᑦ ᐅᖃᐅᓯᖏᓐᓂᒃ, 
ᐊᓪᓚᐃᑦ  ᐊᒻᒪᓗ ᐃᓄᐃᑦ ᐸᓖᓯᓕᕆᔾᔪᓯᖏᓐᓄᑦ. 
 
ᐊᐃᑉᐸᖓᓂᒃ ᑎᑎᕋᖅᓯᒪᔪᒥ ᐅᖃᖅᓯᒪᒻᒪᑦ ᑕᒪᓐᓇ ᐱᓕᕆᐊᖑᔪᖅ ᐊᑭᖃᕐᒪᑦ 52 ᐳᓴᓐᑎ ᒐᕙᒪᑐᖃᒃᑯᓐᓂᑦ 
ᐊᒻᒪᓗ 48 ᐳᓴᓐᑎ ᓄᓇᕗᑦ, ᑕᒫᓂ 50 ᐳᓴᓐᑎ. ᖃᑦᑎᓂᒃ ᑲᓇᑕᐅᑉ ᒐᕙᒪᒃᑯᖏᑦ ᑐᓂᓯᕙᑉᐸᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᕐᕌᒍᑕᒫᑦ ᑮᓇᐅᔭᑎᒍᑦ,  ᐳᓴᓐᑎᖑᑎᒎᓐᖏᑦᑐᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ 
ᑕᒪᑐᒥᖓ ᖁᕕᐊᓇᖅᑐᒥᒃ ᐱᓕᕆᐊᖑᓯᒪᓕᖅᑐᒥᒃ ᐊᕐᕌᒍᒐᓴᓐᓄᑦ. ᐊᕐᕌᒍᑦ ᖁᓕᑦ ᐅᖓᑎᑦᑎᐊᖓᓂᐅᖅ. 
ᒐᕙᒪᐅᓚᐅᖅᑐᑦ ᑕᒪᑐᒥᖓ ᐱᓕᕆᐊᖃᖅᓯᒪᕗᑦ.  
 
ᑖᒃᑯᐊ ᑮᓇᐅᔭᐃᑦ ᖃᑦᑎᐅᒻᒪᖔᑕ ᒫᓐᓇ ᑭᐅᔪᓐᓇᓐᖏᑕᕋ, ᐅᖃᖅᑎᑦᑎᔩ. ᑭᖑᓪᓕᖅᐹᖏᓐᓃᓕᕋᑦᑕ 
ᐊᑎᓕᐅᖅᐸᓪᓕᐊᓪᓗᑕ ᑭᓱᓕᒫᓂᑦ, ᑭᐅᓇᓱᔾᔮᓐᖏᑕᕋ ᒪᓕᒐᓕᐅᖅᑎ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᑐᖃᒃᑯᑦ ᐊᖏᖅᓯᒪᕗᑦ ᑮᓇᐅᔭᖃᖅᑎᑦᑎᓂᐊᕐᓂᕋᖅᑐᑎᒃ 
ᐊᒻᒪᓗ ᐃᓱᒪᒐᔭᓚᐅᕋᓗᐊᖅᑐᖓ ᓈᓴᐅᑎᑕᖃᕋᔭᕆᐊᖓᓂᒃ, ᑭᓯᐊᓂ ᐊᓯᐊᓂ ᐊᐱᖅᑯᑎᖃᓕᕐᒥᓚᖓ.  
ᐊᐃᑉᐸᖓᓂᒃ ᑎᑎᕋᖅᓯᒪᔪᒥᒃ ᐅᖃᐅᓯᖃᖅᑐᖅ "ᑖᒃᑯᐊ ᓄᑖᑦ, ᓄᓇᓕᓐᓂ ᐸᓖᓯᐅᔪᑦ ᓇᓗᓇᐃᖅᓯᒻᒪᑕ 
ᐱᒻᒪᕆᐅᔪᒥᒃ ᐊᓪᓗᕆᐊᕈᑎᑦᑎᓐᓂᒃ ᐊᖏᓪᓕᒋᐊᕆᒐᓱᐊᖅᑎᓪᓗᑕ ᓄᓇᓕᓐᓂ ᐃᓚᐅᑎᑦᑎᓂᕐᒥᒃ..." ᑖᒃᑯᐊ 
ᓄᑖᖑᖅᑰᔨᔪᑦ ᐸᓖᓯᐅᓕᓵᖅᑐᑦ. ᑖᒃᑯᐊ ᐸᓖᓯᑐᐃᓐᓇᐃᑦ ᐅᖃᐅᓯᕆᔭᕗᑦ ᐅᕝᕙᓘᓐᓃᑦ ᐊᓯᐊᓂᒃ 
ᐸᓖᓯᖃᕐᓂᐊᖅᐸᑦ ᑕᕝᕙᓂ ᐱᓕᕆᐊᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐸᓖᓯᐅᕗᑦ ᑐᕌᒐᖃᖅᑐᑎᒃ ᓄᓇᓕᓐᓂᒃ 
ᐸᓖᓯᓕᕆᓂᕐᒥᒃ ᐊᒻᒪ ᑕᒪᓐᓇ ᒪᓕᒃᑲᔭᖅᑐᓂ ᐊᑐᓂ ᓄᓇᓕᓐᓂᒃ. ᑲᓇᑕᒥᐅᓄᑦ ᐸᓖᓯᐅᕗᑦ ᐱᓗᐊᖅᑐᒥᒃ ᑕᕝᕘᓇ 
ᐱᓕᕆᐊᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᓪᓚᐃᑦ ᐊᒻᒪᓗ ᐃᓄᐃᑦ ᐊᑐᐊᒐᖏᓐᓄᑦ ᐱᓕᕆᐊᖅ, 
ᐃᓱᒪᓂᐊᕋᒪ ᑖᒃᑯᐊ ᓄᑖᑦ ᐸᓖᓰᑦ ᐃᓅᒋᐊᖃᕐᓂᐊᕐᒪᑕ ᐊᒻᒪᓗ, ᐃᓅᒋᐊᖃᑉᐸᑕ, ᐸᓖᓯᒃᑯᑦ ᐊᒻᒪᓗ 
ᐃᖅᑲᖅᑐᐃᕕᓕᕆᔨᒃᑯᑦ ᐊᔾᔨᒋᖏᑕᖓᓂᒃ ᐱᓕᕆᕙᑦ ᐃᓄᓐᓂᒃ ᐸᓖᓯᑖᒃᑲᓐᓂᕋᓱᐊᕐᓗᑎᒃ? ᒫᓐᓇᐅᔪᖅ, ᑕᒪᓐᓇ 
ᐃᖅᑲᐅᒪᓐᖏᑲᐃᓐᓇᖅᑕᕋ, ᑭᓯᐊᓂᓕ ᐱᖓᓱᐃᓐᓇᑯᓗᐃᑦ ᐃᓄᐃᑦ ᐸᓖᓯᐅᔪᑦ ᓄᓇᕗᒻᒥ. ᑖᒃᑯᐊ ᐃᓄᖕᓄᑦ-
ᑐᕌᖓᔪᑦ ᐸᓖᓯᐅᒃᐸᑕ, ᐸᓖᓯᒃᑯᑦ ᖃᓄᐃᓕᐅᓕᖅᐸᓪᓕ ᐃᓄᖕᓂᒃ ᐱᔪᒪᓕᖅᑎᑦᑎᓇᓱᓪᓗᑎᒃ ᑖᒃᑯᓄᖓ 
ᐃᓂᐅᔪᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑎᖓ ᓱᓕᓐᖏᕈᔪᒻᒪᑦ, ᐃᖅᑭᓖᑦ ᐊᒻᒪᓗ 
ᐃᓄᐃᑦ ᐸᓖᓯᐅᓂᖏᓐᓄᑦ ᐱᓕᕆᐊᖅ. ᐃᓄᖕᓄᑐᐊᖅ ᑐᕌᖓᔾᔮᓐᖏᑦᑐᖅ; ᑐᕌᖓᕗᖅ ᐊᕕᑦᑐᖅᓯᒪᔪᓄᑦ 
ᓄᓇᖃᖅᑳᖅᓯᒪᔪᓄᑦ, ᐃᓄᓐᓄᑦ, ᑕᐃᒪᐃᒻᒪᑦ ᐸᓖᓯᐅᓂᐊᖅᐳᑦ ᐊᒻᒪ ᐸᓖᓯᒃᑯᑦ. ᐸᓖᓯᒃᑯᑦ ᐱᓇᔪᐃᓐᓇᖃᑦᑕᖅᐳᑦ 
ᑎᓕᐅᒃᑲᓐᓂᕈᒪᓪᓗᒋᑦ ᓄᓇᕗᒻᒥᐅᑦ ᐃᓄᐃᑦ ᐱᓇᔪᖁᓪᓗᒋᑦ ᐸᓖᓯᓐᖑᕐᓂᕐᒧᑦ. ᒪᒥᐊᓇᖅ ᐊᑎᖓ ᓱᓕᑦᑎᐊᖏᒻᒪᑦ, 
ᐱᓕᕆᐊᑉ ᑕᐃᔭᐅᓂᖓ; ᓇᓕᐊᑐᐃᓐᓇᖅ ᑲᓇᑕᒥ ᐸᓖᓯᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ.  
 
ᐊᐱᖅᑯᑦ 264 - 6(2): ᖃᖓᑕᓲᖃᖃᑦᑕᕐᓂᖅ ᐊᒻᒪ ᐃᑲᔫᑎᑦ (ᖃᕝᕕᒃ) 
 
ᖃᕝᕕᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓲᑎᖃᖅᑐᖓ ᐅᓪᓛᖑᔪᖅ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ. ᐊᐱᖅᓲᑎᒃᑲ ᐃᓗᓕᖏᑦ ᐃᓱᒫᓘᑎᖃᖅᐳᑦ ᑎᒥᓲᑦ ᐃᖏᕐᕋᓂᕆᕙᑦᑕᖓᓂᒃ.  
 
ᐅᖃᖅᑏ, ᓄᓇᕗᒻᒥ ᓯᕗᓕᖅᑎᕆᔭᕗᑦ ᓴᓂᑭᓗᐊᕐᒧᑦ ᐳᓛᓚᐅᖅᓯᒪᑎᓪᓗᒍ ᐊᐅᔭᐅᓚᐅᖅᑐᒥ ᐊᐅᓪᓚᓚᐅᖅᓯᒪᔪᖅ 
ᓴᓂᑭᓗᐊᕐᒧᑦ ᑐᕋᐃᓐᓇᑐᒃᑯᑦ ᑎᑭᕙᑦᑐᓂᒃ ᐃᖃᓗᓐᓂ ᐱᔪᒥᒃ ᑎᒻᒥᔫᒃᑯᑦ. ᑕᐃᓐᓇ ᑎᒻᒥᔫᖅ ᑎᑭᕙᑦᑐᖅ ᐊᕐᕌᒍ 
ᐊᑕᐅᓯ ᐅᖓᑖᓄᑦ ᐃᖏᕐᕋᓂᖃᓕᖅᑐ.  
 
ᒥᓂᔅᑕ ᖃᐅᔨᒪᕗᖅ ᑖᓐᓇ ᐃᖏᕐᕋᓂᖓ ᑐᓴᕋᔅᓴᐅᓚᐅᖅᓯᒪᔪᖅ ᖃᐅᔨᓴᕈᑎᐅᓚᖓᑦᓱᓂ ᑕᐃᑦᓱᒥᖓ 
ᐊᑑᑎᓐᓂᖃᖅᑎᓪᓗᑕ ᓱᕐᕋᑕᐅᓯᒪᑎᓪᓗᑕ ᓄᕙᓐᓇᕐᔪᐊᒧᑦ.  
 
ᐅᖃᕈᓐᓇᑐᖓ ᐊᑑᑎᓯᒪᒐᒃᑯ ᐅᐱᒍᓲᑎᖃᖅᓯᒪᑦᓱᑎᒃ ᐅᕙᓐᓄᑦ ᐱᔨᖃᑎᑕᐅᔪᓐᓇᕋᑦᑕ ᓴᓂᑭᓗᐊᕐᒥᐅᖑᑎᒍᑦ 
ᑐᕋᐃᓐᓇᑐᒥᒃ ᐃᖃᓗᓐᓂ ᓴᓂᑭᓗᐊᕐᒧᑦ ᐅᓪᓗᐃᓐᓇᖅ. ᓴᓂᑭᓗᐊᕐᒥᐅᑦ ᓯᓂᑦᑕᕆᐊᖃᖃᑦᑕᓚᐅᖅᓯᒪᒻᒪᑕ 
ᓲᕈᒥᓈᑦᓱᑎᓪᓗ ᑕᐃᔅᓱᒧᖓ ᖃᓪᓗᓈᑦ ᓄᓇᖓᓄᑦ.  



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᐸ ᑕᒪᓐᓇ ᐃᖏᕐᕋᓂᖓ ᐱᓐᖑᕈᕆᐊᖅᑕᐅᒍᓐᓇᕐᒪᖔᖅ ᐊᕐᕌᒍ ᐊᑕᐅᓯᒃᑲᓂᕐᒧᑦ? ᓇᑯᕐᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᑦᑎᐊᕚᓘᒻᒪᑦ. 
ᑖᓐᓇᐃᓛᒃ ᐆᒃᑐᕋᓱᒃᓯᒪᒐᑦᑎᒍ ᑖᒃᑯᐊ ᒐᕙᒪᒃᑰᓪᓗᑕ ᑖᓐᓇ ᓴᓂᑭᓗᐊᕐᒥ ᑕᒪᐅᖓ ᓄᓇᕗᒻᒧᑦ ᕿᒪᕈᑎᖐᓇᕐᓗᑎᒃ 
ᓄᓇᓕᓐᓅᕈᓐᓇᑎᑦᑎᓇᓱᒃᓯᒪᒐᑦᑎᒍ. ᒫᓐᓇᒧᑦ ᑖᓐᓇ ᓯᕗᒧᐊᕆᐊᒃᑲᓂᕐᓂᐊᒪᒃᑭᐊᖅ ᐋᖅᑭᓚᐅᓐᖏᑕᕗᑦ ᓱᓕ ᑖᓐᓇ 
ᑕᕝᕙᓂ ᖃᓂᓪᓕᒻᒪᑦ.  
 
ᑕᐃᒪᓐᓇᐃᑎᓪᓗᒍ ᑖᒃᑯᐊ ᐱᖓᓱᐃᓕᖓᓪᓗᑕ ᐱᓕᕆᖃᑦᑕᕋᑦᑎᒍᑦ ᑖᒃᑯᐊᖑᓪᓗᑕ ᐅᖃᓪᓚᖃᑎᒌᑦᑎᐊᓚᐅᕐᒥᓗᑕ 
ᐊᒻᒪᓗᖃᐃ ᓄᓇᓕᓐᓄᖃᐃ ᖃᐅᔨᒋᐊᕐᓗᑕ ᑕᐃᒪᓐᓇ ᖃᓄᖅ ᐊᑑᑎᕚᓪᓕᖅᓯᒪᒻᒪᒃᑭᐊᖅ ᐊᒻᒪᓗ ᑖᒃᑯᐊ 
ᑲᑎᖅᓱᖅᑕᐅᕙᓪᓕᐊᒻᒪᑕ ᖃᑦᑏ ᖃᖓᑕᓲᒥ ᐊᑐᖃᑦᑕᖅᑕᖏᑦ. ᐊᒻᒪᓗ ᑕᐃᒪᓐᓇᐃᑎᓪᓗᒍ ᑖᒃᑯᐊ ᐊᔾᔨᒌᓐᖏᑦᑐᓂᒃ 
ᕿᒥᕐᕈᔭᕆᐊᖃᕐᓂᐊᕋᑦᑕ ᑖᓐᓇ ᖃᓄᖅ ᐱᒋᐊᒃᑲᓂᕐᓂᐊᒪᓗᑭᐊᖅ ᑭᐅᔪᓐᓇᓐᖏᑦᓱᒍ ᒫᓐᓇᐅᔪᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥᒃ ᐃᓚᒋᐊᕈᑎ, ᒥᔅᑕ ᖃᕝᕕᒃ.  
 
ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ 
$2.8 ᒥᓕᐊᒃᑲᓂᕐᓂᒃ ᑮᓇᐅᔭᓂᒃ ᐊᑖᒍᑦ ᒐᕙᒪᑐᖃᒃᑯᑦ ᐃᖏᕐᕋᔾᔪᑎᓕᕆᔨᒃᑯᖏᑕ ᐅᖓᓯᑦᑐᒥ ᖃᖓᑕᖃᑦᑕᕐᓂᕐᒧᑦ 
ᐱᔨᑦᑎᕈᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐋᒡᒋᓯᐅᑎᓪᓗᒍ ᑕᒫᓂ ᐊᕐᕌᒍᒥ ᐃᑲᔪᖅᑐᐃᓂᐊᕐᒪᑕ 
ᖃᖓᑕᖃᑦᑕᓂᕐᒥᒃ ᑕᒪᒃᑯᓄᖓ ᐅᖓᓯᑦᑐᓄᑦ ᓄᓇᓕᓐᓄᑦ ᓄᓇᕗᒻᒥ. 
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᑦ ᐊᑐᖅᑕᐅᓯᒪᓕᕐᒪᖔᑕ 
ᓴᓂᑭᓗᐊᕐᒥ ᐆᒃᑑᑕᐅᔪᖅ ᐃᑲᔫᑕᐅᓪᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒫᓐᓇᒧᑦ ᑎᑭᖦᖢᒍ, ᑮᓇᐅᔭᓂᒃ 
ᐊᑐᖅᑐᖃᖅᓯᒪᓐᖏᑦᑐᖅ ᑖᔅᓱᒧᖓ ᐆᒃᑑᒪᔭᒍᑕᐅᔪᒧᑦ ᐱᓕᕆᐊᒧᑦ, ᑭᓯᐊᓂ ᑲᓇᑕᒥ ᑮᓇᐅᔭᑦ 
ᐊᑐᖅᑕᐅᑐᐃᓐᓇᓚᐅᖅᑐᑦ ᐊᖅᑯᑎᒋᕙᒃᑕᖏᓐᓄᑦ. ᓴᓂᑭᓗᐊᕐᒧᑦ ᖃᓪᓗᓈᑦ ᓄᓇᖓᓐᓅᖅᑐᓄᑦ, 
ᐊᒃᑐᐃᓂᖃᕋᔭᓚᐅᖅᑐᖅ ᑮᓇᐅᔭᓂᒃ, ᑭᓯᐊᓂ ᑖᓐᓇ ᐆᒃᑐᕋᐅᑕᐅᔪᖅ ᑐᕌᖓᓪᓗᐊᑕᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᒻᒪᓗ ᑕᒪᓐᓇ ᖃᖓᑕᓲᓕᕆᔩᑦ ᐱᔪᒪᔪᑦ ᓴᓂᑭᓗᐊᖅ ᖃᖓᑕᒍᓐᓇᖁᓪᓗᒍ ᓄᓇᕗᑦ ᓯᓚᑖᓄᑦ ᐊᐅᓪᓚᖏᓪᓗᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ.  
 
ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᑎᒋ ᑕᐃᒃᑯᐊ ᐃᑭᒪᔪᑦ 
ᐅᓯᔭᐅᖃᑦᑕᖅᑐᓪᓗ ᓴᓂᑭᓗᐊᕐᒨᖅᑕᐅᖃᑦᑕᕐᒪᖔᑕ ᑕᐃᒪᓐᖓᑦ ᐱᒋᐊᓚᐅᖅᓯᒪᒻᒪᓂᑦ ᐆᒃᑐᕋᐅᑕᐅᔪᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᖐᔪᒥᒃ ᐅᓂᒃᑳᒥᒃ ᓴᖅᑮᔪᖃᕆᐊᓕᒃ 
ᐊᒻᒪᓗ ᐅᖃᖅᑲᐅᒐᒪ, ᑖᒃᑯᐊ ᐱᓕᕆᕕᐅᖃᑎᒌᑦ ᑲᑐᔾᔨᔨᖏᑦ ᑕᒪᐅᖓ ᐊᖅᑯᓵᖅᑐᑦ. ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐱᓯᒪᔭᕗᑦ ᔪᓚᐃ 21-ᒥ ᔫᓂ 2022-ᒧᑦ, 70-ᖏᓐᓃᓚᐅᖅᑐᑦ ᐃᑭᒪᔪᑦ 92-ᓂᒃ 
ᐅᓐᓄᓐᖏᖦᖢᑎᒃ ᐊᒻᒪᓗ 8-ᓂᒃ ᐃᓄᖃᖅᖢᑎᒃ ᑕᖅᑭᒥᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  
 
ᐊᐱᖅᑯᑦ 265 - 6(2): ᐊᓪᓚᐃᑦ ᐊᒻᒪ ᐃᓄᐃᑦ ᐸᓖᓯᕈᕆᐅᖅᓴᓂᕐᒧᑦ ᐱᓕᕆᐊᖓ (Hᐃᒃᔅ) 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐊᐱᕆᔪᒪᔭᕋ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐅᓪᓗᒥ 
ᒥᓂᔅᑕᐃᑦ ᐅᖃᐅᓯᕆᓚᐅᖅᑕᖏᓐᓂᒃ, ᑭᓯᐊᓂ ᓯᕗᓪᓕᖅᐹᒥᒃ ᐅᖃᐅᑎᔪᒪᔭᒃᑲ ᓄᓇᕗᒻᒥᐅᑦ ᐱᓐᖑᐊᖅᑎᖏᑦ 
ᑲᓇᑕᒥ ᑲᑎᓐᖓᐅᖅᑐᑦ ᑰᓕᖕᓂᑭᓴᐅᑎᑎᓪᓗᒋᑦ, ᓵᓚᒃᓴᓚᐅᖅᑐᑦ 2015-ᒥᓂᑦ ᕗᕆᑎᔅ ᑲᓚᒻᐱᐊᒥ ᐃᑉᐸᒃᓴᖅ 6-
4ᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᑯᒍᑦᑎᒍ ᒥᓂᔅᑕᐅᑉ ᐅᖃᐅᓯᖏᑦ ᓯᕗᓪᓕᖅᐹᖓᓂᒃ ᒪᑉᐱᖅᑐᒐᕐᒥ, ᒥᓂᔅᑕ ᐅᖃᖅᑲᐅᒻᒪᑦ 
ᐊᖏᓪᓕᒋᐊᕆᓂᕐᒥᒃ ᐱᓕᕆᔾᔪᑎᐅᔪᓂᒃ ᐊᕐᕌᒎᓂᐊᖅᑐᓄᑦ ᐱᖓᓱᓄᑦ ᒪᑭᒪᔾᔪᑕᐅᒍᓐᓇᓂᖅᓴᐅᓪᓗᓂ. 
ᓇᓗᓕᕈᔪᒃᑲᒪ ᐅᖃᐅᓯᐅᔪᒥᒃ ᖃᖓᑐᐃᓐᓇᕐᒨᖏᑦᑐᖅ ᐊᒻᒪᓗ ᐅᖃᐅᓯᖃᖅᑐᓂ ᒪᑭᒪᒍᓐᓇᓂᖅᓴᐅᔪᒥᒃ ᐊᑭᒥᒃ. 
ᒥᓂᔅᑕᒥᓐᖔᖅᑐᒥᒃ ᑐᓴᕈᒪᔪᖓ ᖃᓄᖅ ᓇᓗᓇᐃᖅᓯᔪᓐᓇᕐᒪᖔᑦ ᖃᑦᑎᐅᒻᒪᖔᑕ ᒪᑭᒪᔾᔪᑎᐅᔪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪ'ᓈᖅᖢᒍ ᐊᐱᖅᑯᑎᒋᔭᖓᓂᒃ. ᑖᒃᑯᐊ 
ᐱᔾᔪᑎᒋᓪᓗᒋᑦ ᑖᒃᑯᐊ ᒪᕐᕉᒃ ᐃᖅᑲᓇᐃᔭᖅᑏᒃ, ᑖᒃᑯᐊ ᒪᕐᕉᒃ ᐸᓖᓯᖃᕐᕖᒃ. ᑕᒪᓐᓇ ᒥᑭᓪᓕᕚᓪᓕᑎᑦᑎᒻᒪᑦ 
ᐃᓱᒪᓕᕆᓂᕐᒧᑦ ᐃᓱᒫᓘᑎᐅᔪᓂᒃ, ᑕᖃᓂᕐᒥᒃ ᐊᒻᒪᓗ ᑭᓱᑐᐃᓐᓇᕐᒥᒃ, ᑭᓯᐊᓂᓕ ᐃᓚᓯᒻᒥᔪᖅ ᐊᑭᖏᓐᓄᑦ 
ᑲᑐᔾᔨᓂᕐᒧᑦ ᐱᓕᕆᐊᖑᔪᒧᑦ. ᑕᕝᕙᓂ ᐱᓕᕆᐊᒥᒃ ᒫᓐᓇᐅᔪᖅ 70 ᐳᓴᓐᑎ ᑮᓇᐅᔭᖃᖅᑎᑕᐅᒻᒪᑕ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪᓗ 30 ᐳᓴᓐᑎ ᒐᕙᒪᑐᖃᒃᑯᓐᓄᑦ. ᑖᓐᓇ ᓄᑖᖅ 52 ᐳᓴᓐᑎ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐊᒻᒪᓗ 48 ᐳᓴᓐᑎ ᓄᓇᕗᑦ ᑮᓇᐅᔭᖏᓐᓄᑦ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᑎᐊᖅᑐᖓ ᐃᓚᖏᓐᓂᒃ ᑮᓇᐅᔭᑎᒍᑦ 
ᐊᒃᓱᕈᕈᑎᒋᕙᑦᑕᖏᓐᓂᒃ ᐸᓖᓯᒃᑯᑦ ᐊᒻᒪᓗ ᐃᖅᑲᑦᑐᐃᕕᓕᕆᔨᒃᑯᑦ ᐊᕐᕌᒎᒐᓴᐅᓕᖅᑐᓂᒃ. ᐅᓄᑲᓪᓚᒃᑐᓂᒃ 
ᐃᓚᒋᐊᕈᑎᓂᒃ ᑮᓇᐅᔭᖅᑐᕈᑎᒃᓴᓂᒃ ᐱᑕᖃᖃᑦᑕᖅᓯᒪᖕᒪᑦ ᐊᕐᕌᒍᓄᑦ ᒪᓕᒐᓕᕆᔨᒃᑯᓐᓄᑦ, ᑕᒪᒃᑯᐊ 
ᐸᓖᓯᑭᒃᓴᕐᓂᖏᑦ ᐱᔾᔪᑎᒋᓪᓗᒋᑦ ᐸᓖᓯᓕᕆᓂᕐᒧᑦ ᑳᓐᑐᕌᒃᑯᑦ. ᐄ, ᖃᐅᔨᒪᔪᖓ ᑕᒪᓐᓇ ᐅᓄᖅᓯᒋᐊᕈᑕᐅᔪᖅ 
ᑲᓇᑕᐅᑉ ᒐᕙᒪᒃᑯᖏᑕ ᐸᓖᓯᓕᕆᔾᔪᓯᖏᓐᓄᑦ ᓄᓇᕗᒻᒥ ᐊᒃᑐᐃᓂᖃᓪᓚᕆᓐᓂᐊᖅᑐᖅ ᐅᕝᕙᓘᓐᓃᑦ ᓂᕆᐅᒃᑐᖓ. 
 
ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ, ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᓂᒃ ᐊᑐᕐᓂᖅᓴᐅᓂᐊᓕᕌᖓᑕ, ᒪᓕᒐᓕᕆᔨᒃᑯᑦ 
ᖃᓄᖅ ᐸᕐᓇᒃᓯᒪᕙᑦ ᒫᓐᓇ ᐊᑭᓕᖅᓱᐃᓪᓗᑎᒃ? ᖃᑦᑏᓐᓇᕈᕆᐊᕐᓂᐊᖅᐹᑦ ᓄᓇᕗᒻᒥ ᒐᕙᒪᒃᑯᑦ ᐅᕝᕙᓘᓐᓃᑦ 
ᑮᓇᐅᔭᐃᑦ ᐊᔾᔨᒌᖏᓐᓇᕐᓂᐊᖅᐹᑦ ᐋᖅᑮᒋᐊᕐᓂᕐᒧᑦ ᓄᓇᕗᒻᒥ ᓄᓇᓕᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒍᒪᒐᓗᐊᖅᑐᖓ 
ᖃᑦᑏᓐᓇᕈᕆᐊᖅᑎᑦᑎᓂᐊᓐᖏᓇᑦᑕ ᓄᓇᕗᒻᒥ, ᓱᒃᑲᓪᓕᒋᐊᖅᑎᒋᐊᕐᓗᑎᒍ ᐊᒻᒪ ᐃᓚᒋᐊᒃᑲᓐᓂᕐᓗᑎᒍ. ᑖᒃᑯᐊ 
ᒪᕐᕉᒃ ᐃᖅᑲᓇᐃᔭᖅᑏᒃ ᐲᕈᒪᒐᑦᑎᒍᑦ ᓄᓇᕗᒻᒥ, ᑕᐃᒪᐃᒻᒪᑦ ᓱᒃᑲᒃᑎᒋᐊᕈᒪᕙᕗᑦ ᐃᓚᒋᐊᕐᓗᑎᒍᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ ᐅᓪᓗᒥ ᐅᖃᖅᑲᐅᒻᒪᑦ, 
"ᑖᓐᓇ ᐱᓕᕆᐊᖅ ᓄᓇᓕᓐᓂ ᐃᓚᐅᑎᑦᑎᓂᖅ, ᐱᕋᔭᑦᑕᐃᓕᒪᑎᑦᑎᓂᖅ, ᐊᒻᒪᓗ ᓄᓇᓕᓐᓂ ᐊᑦᑕᓇᐃᖅᓯᒪᓂᖅ. 
ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᓄᓇᕗᒻᒥᐅᑦ ᓂᓪᓕᕐᕕᖃᕐᓂᖅᓴᐅᓂᐊᖅᐳᑦ ᖃᓄᖅ ᐸᓖᓯᓕᕆᕙᖕᒪᖔᑕ 
ᓄᓇᓕᖕᒥᓂᒃ." 
 
ᐅᖃᖅᑏ, ᑖᒃᑯᐊ 25-ᖑᔪᑦ ᓄᓇᓖᑦ ᐊᔾᔨᒌᓐᖏᑦᑐᑦ ᐊᔾᔨᒌᓐᖏᒻᒪᑕ ᑭᓐᖒᒪᔭᐅᔪᑦ ᐊᔾᔨᓐᖏᒻᒪᑕ ᑕᒫᓂ ᓄᓇᕗᒻᒥ 
ᐊᔾᔨᒌᓐᖏᑦᑐᓪᓗ ᐊᕕᑦᑐᖅᓯᒪᔫᒐᓗᐊᑦ. ᑭᖑᓪᓕᖅ ᐊᐱᖅᑯᑎᒐ, ᑕᑯᒍᑦᑕ ᓄᓇᓕᓐᓂ ᐃᓚᐅᑎᑦᑎᓂᖅᓴᐅᓂᕐᒥᒃ, 
ᓇᓗᓇᓐᖏᑦᑐᖅ ᐊᒥᓲᓂᖅᓴᐃᑦ ᐸᓖᓯᒃᑯᑦ ᐱᕕᖃᑦᑎᑦᑎᒻᒪᑕ ᒫᓐᓇᐅᔪᖅ ᐃᓚᒋᔭᐅᔪᓂᒃ ᐅᕝᕙᓘᓐᓃᑦ 
ᐊᓯᒃᑲᓐᓂᖏᓐᓂᒃ ᐃᓚᒋᔭᐅᔪᓂᒃ ᐃᓚᓕᐅᔾᔨᒍᓐᓇᓂᖅᓴᐅᓪᓗᑎᒃ ᓄᓇᓕᓐᓄᑦ ᑐᓴᕆᐊᒃᑲᓐᓂᕈᓐᓇᖅᓯᖁᓪᓗᒋᑦ. 
ᑭᖑᓪᓕᖅᐹᖅ ᐊᐱᖅᑯᑎᒐ: ᑭᓱᓪᓕ ᒫᓐᓇᕋᑖᖑᓂᖅᐹᒥᒃ ᑐᒃᓯᕋᖅᓯᒪᕙᑦ ᐃᖅᑲᓇᐃᔭᖅᑎᑖᕈᒪᓪᓗᑎᒃ ᐊᒻᒪᓗ 
ᐱᓕᕆᔾᔪᑎᒃᓴᓂᒃ ᐸᓖᓯᒃᑯᓐᓂᒃ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ; ᑖᒃᑯᐊ ᐱᓯᒪᓐᖏᓐᓇᒃᑭᑦ ᑭᓯᐊᓂ 
ᐅᑎᕐᕕᒋᓛᖅᑕᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ.  
 
ᐊᐱᖅᑯᑦ 266 - 6(2): ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
ᑲᔪᓯᔪᒪᔪᖓ ᐃᑉᐸᒃᓴᖅ ᒪᓕᒐᓕᐅᖅᑏᑦ ᐅᖃᐅᓯᕆᓚᐅᖅᑕᖏᓐᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᐅᑉ 
ᐱᒻᒪᕆᐅᓂᖓᓂᒃ. 
 
ᐅᖃᖅᑏ, ᖃᐅᔨᓚᐅᕋᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᖅᑲᒃᑯᓄᖓ ᑐᓴᖅᑎᑦᑎᓚᐅᕐᒪᑕ ᓯᕗᓪᓕᖅᐹᖅᓯᐅᑎᒥᒃ 
ᐃᒻᒥᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐊᑐᐊᒐᕐᒥᒃ, ᐊᒻᒪᓗ ᓇᓗᓇᐃᖅᓯᔪᒪᓪᓗᖓ ᐃᓱᒫᓘᑎᒋᔭᓐᓂᒃ. ᐅᖃᖅᑏ, ᒪᑉᐱᒐᖅ 
5-ᒥ ᑕᕝᕙᓂ ᐊᑐᐊᒐᐅᔪᒥᒃ, “ᑖᒃᑯᐊ ᑲᑎᓪᓗᒋᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᓯᐅᕈᑏᑦ ᓄᓇᓕᓐᓂ ᐆᒻᒪᖅᑯᓯᐅᕈᑏᑦ 
ᐅᖓᑕᐅᔾᔨᒋᐊᖃᓐᖏᑦᑐᑦ ᓄᓇᓕᓐᓂ...” 
 
ᐅᖃᖅᑏ, ᑖᓐᓇ ᐱᖃᓯᐅᔾᔨᖏᑦᑐᖅ ᓱᓇᒃᑯᑖᓂᒃ ᐊᒻᒪᓗ ᐊᑐᖅᑕᐅᓂᖏᓐᓂᒃ ᐹᑕᓖᑦ ᐊᒻᒪᓗ ᐆᒻᒪᖅᑯᑎᓄᑦ 
ᑐᖅᑯᐃᕖᑦ. ᐊᐱᕆᔪᒪᔪᖓ: ᖃᓄᐃᒻᒪᑦ ᑖᓐᓇ ᐊᑐᐊᒐᖅ ᑕᐃᒪᓐᓇ ᐅᖃᖅᓯᒪᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕐᓗᒍ ᐊᐱᖅᑯᑎᒋᔭᖓᓂᒃ. 
ᑕᒪᓐᓇ ᓴᖅᑭᑕᐅᓚᐅᕐᒥᔪᖅ ᐊᒻᒪᓗ ᐃᓄᓐᓂᒃ ᐅᖃᖃᑎᖃᖅᑎᓪᓗᒋᑦ. ᓄᑖᕐᖑᕆᐊᖅᑕᐅᕙᓪᓕᐊᕗᖅ ᓄᑖᒧᑦ 
ᐊᑐᐊᒐᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ. ᑕᒪᓐᓇ 
ᑐᓴᕈᒥᓇᖅᑐᒻᒪᕆᐅᕗᖅ. ᐅᒃᐱᕈᓱᒃᐳᖓ ᐱᒻᒪᕆᐅᓇᓱᒋᓪᓗᒍ ᐹᑕᓖᑦ ᐊᒻᒪ ᐆᒻᒪᖅᑯᑎᓄᑦ ᑐᖅᑯᖅᓯᓯᒪᕝᕖᑦ 
ᐊᑐᓗᐊᕈᓐᓃᕐᓗᒋᑦ ᐅᖅᓱᐊᓗᖕᒨᖅᑐᑦ ᐊᐅᓚᐅᑎᑦ. 
 
ᐅᖃᖅᑏ, ᒪᑉᐱᒐᖅ 6-ᒥᒃ ᐊᑐᐊᒐᕐᒥᒃ ᓂᐅᕕᖅᐸᓪᓕᐊᓂᕐᒧᑦ ᐊᑭᖏᓐᓂᒃ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑏᑦ, 
ᐅᖃᖅᓯᒪᖕᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, “ᓂᐅᕕᕐᓂᐊᖅᑐᑦ ᐆᒻᒪᖅᑯᑎᓂᒃ ᐃᒻᒥᒃᑰᖅᑐᓂᒃ ᐆᒻᒪᖅᑯᓯᕆᔨᓂᒃ... 
ᐅᖅᓱᐊᓗᒃᑐᓗᐊᕆᐊᖃᖏᓐᓂᖓ,” ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᖅᓯᒪᒻᒪᑕ, 25-ᓴᓐᔅ ᓖᑕᒧᑦ. ᐅᖃᖅᑏ, 

ᓇᓗᓐᖏᓚᖓ ᐊᒥᓲᖕᒪᑕ ᓄᑖᖑᓂᖅᓴᐃᑦ ᐊᐅᓚᐅᑎᖃᕝᕕᕗᑦ ᐆᒻᒪᖅᑯᑎᖃᖅᑎᑦᑎᔪᑦ ᐆᒪᖅᑯᑎᓂᒃ 
ᐊᑐᑦᑎᐊᖅᑐᑎᒃ ... 
 
ᐅᖃᖅᑎ (ᑐᓵᔨᑎᒍᑦ): ᑐᓵᔩᑦ ᑐᓵᖏᒻᒪᑕ ᐅᖃᓪᓚᒃᑎᓪᓗᑎᑦ. 
 
ᒪᒥᐊᓇᐅᔪᓯ ᑲᑎᒪᔩᑦ. ᖃᐅᔨᒪᓐᖏᓇᑦᑕ ᖃᓄᑎᒋᐅᓂᕐᒪᖔᖅ ᐋᖅᑭᑦᑕᐅᒐᓱᓐᓂᖓ. ᐅᓪᓗᕈᕐᒥᑕᖅᑐᕆᐊᖅᑐᓕᖅᑕ 
ᐅᑎᕐᓂᐊᕐᓗᑕ 1:30-ᐸᑦ.  
 
ᐃᖅᓱᖅᑏ.  
 
>>ᓄᖅᑲᖓᑲᐃᓐᓇᖅᑐᑦ 12:08ᒥ 13:29ᒧᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᔅᓯ ᐅᑎᕋᔅᓯ. ᓄᖅᑲᑳᓪᓚᖅᑲᐅᒐᑦᑕ. ᑭᐅᖅᑲᐅᑎᓪᓗᒍ ᒥᓂᔅᑕ. ᐊᐱᖅᑯᑎ 
ᓯᕗᓪᓕᖅ, ᐊᐱᕆᒃᑲᓐᓂᕈᓐᓇᕈᓐᓂ, ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᓐᓄᑦ ᐅᖃᖅᑐᖃᖅᑲᐅᔪᖅ ᑖᓐᓇ 
ᐊᐱᖅᑯᑎᒐ ᑕᑭᓛᖑᖅᑰᕐᒪᒡᒎᖅ ᓄᓇᕗᒻᒥ...  
 
>>ᐃᒡᓚᖅᑐᑦ 
 
...ᑕᐃᒫᒃ ᖁᔭᓐᓇᒦᖅᐸᒋᑦ ᐅᖃᖅᑏ. 
 
ᐅᖃᖅᑏ, ᐃᑉᐸᔅᓴᖅ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᒃ ᐅᖃᐅᓯᖃᓚᐅᕋᒪ ᒥᓂᔅᑕᖓᓐᓂᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᑦ ᑐᓂᓚᐅᖅᑕᖏᓐᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
2020-ᒥ ᐱᔾᔪᑎᒋᓪᓗᒍ ᓂᐅᕐᕈᑎᖃᕋᓱᐊᖅᑐᓄᑦ ᐊᒻᒪ ᐱᓕᕆᕝᕕᓄᑦ ᐃᑯᒻᒪᖅᑯᑎᓕᐅᖅᑏᑦ ᓂᐅᕕᖃᑦᑕᖅᑐᑦ 25-
ᓴᒥᒃ ᑭᓗᕚᑦ ᐃᑲᕐᕋᕐᒧᑦ, ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᓚᐅᓐᖏᒻᒪᑕ ᑐᒃᓯᕋᐅᒻᒥᒃ, 
ᐅᖃᖅᑐᑎᒃ ᖃᑦᑏᓐᓇᐅᓗᐊᕐᒪᑕ ᐊᒻᒪ ᓈᒻᒪᓐᖏᓗᐊᕐᓂᕋᖅᑕᐅᓪᓗᑎᒃ ᐱᓕᕆᖃᑕᐅᔪᓄᑦ. 
 
ᐅᖃᖅᑏ, ᐅᑎᕐᓗᖓ ᐃᒻᒥᒃᑰᖅᑐᒧᑦ ᐆᒻᒪᖅᑯᑎᓕᐅᖅᑎᒧᑦ ᑎᑎᕋᖅᑕᐅᒋᐊᖓᖅᑐᒧᑦ ᐊᑐᐊᒐᖅ, ᒪᒃᐱᖅᑐᒐᖅ 6-ᒥ 
ᐱᖃᓯᐅᔾᔨᔪᖅ ᓂᐅᕕᕐᓂᐅᑉ ᐊᑭᖓᓂᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᐊᒻᒪᓗ ᐅᖃᖅᓯᒪᓪᓗᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ "ᓂᐅᕕᕐᓂᐊᖅᑐᑦ ᐆᒻᒪᖅᑯᑎᒥᒃ ᐃᒻᒥᒃᑰᖅᑐᒥᒃ ᐆᒪᖅᑯᑎᓕᐅᖅᑎᓂᒃ... 
ᐅᖅᓱᐊᓗᖕᒧᑦ ᐊᑭᖓ ᐊᑐᖅᑕᐅᑦᑕᐃᓕᔪᖅ," 25-ᓴᒥᒃ ᑭᓗᕚᑦ ᐃᑲᕐᕋᒧᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐅᖃᓚᐅᖅᓯᒪᖕᒪᑕ. 
 
ᐅᖃᖅᑏ, ᖃᐅᔨᒪᔭᐅᑦᑎᐊᖅᑐᖅ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᑎᕐᔪᐊᖏᑦ ᐱᑐᖃᕈᖅᐸᓪᓕᐊᔪᑦ 
ᐊᐅᓚᐅᑎᖃᕝᕕᖏᑦ ᐊᐅᓚᒍᓐᓇᑎᐊᕐᒪᑕ ᐊᑐᕈᓐᓇᕐᓂᖏᑦᑕ ᐅᖓᑖᓄᑦ. ᐊᐱᕆᔪᒪᓪᓗᖓ ᒥᓂᔅᑕ: ᖃᑦᑎᑦ 
ᐊᐅᓚᐅᑎᖃᕝᕕᕗᑦ ᐆᒪᖅᑯᑎᓕᐅᖃᑦᑕᖅᑲᑦ 25-ᓴᒥᒃ ᐅᖅᓱᐊᓗᒻᒧᑦ ᐊᑕᐅᓯᕐᒧᑦ ᑭᓗᕚᑦ ᐃᑲᕐᕋᒧᑦ ᐊᑕᐅᓯᕐᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 
ᐊᐱᕆᕗᖅ ᖃᑦᑎᑦ ᐊᐅᓚᐅᑎᖃᕐᕖᑦ ᐊᐅᓚᓂᖃᕐᒪᖔᑕ ᐊᑭᖃᖅᑎᑦᑕᐃᓕᓪᓗᒋᑦ ᐅᖅᓱᐊᓗᒻᒧᑦ 25-ᓴᒥᒃ 
ᐊᑕᐅᓯᕐᒧᑦ ᑭᓗᕚᑦ ᐃᑲᕐᕋᒧᑦ. ᓇᓗᓇᐃᖅᓯᕕᐅᔪᓐᓇᖅᐳᖔ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᖅᓯᖁᔨᒻᒪᑦ ᐃᕝᕕᑦ ᐊᐱᖅᑯᑎᖓᓄᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ. ᐊᐱᖅᑯᑎᒐ ᑕᑭᓪᓕᑲᓐᓂᐊᕐᔪᒃᑭᕗᖅ.  

ᐅᖃᖅᑏ, ᐄ, ᑕᒪᓐᓇ ᓱᓕᔪᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᓇᓗᓇᐃᖅᓯᓯᒪᒻᒪᑕ 
ᐊᑭᓖᓂᐊᕐᓂᕋᖅᑐᑎᒃ 25-ᓴᑐᐃᓐᓇᕐᒥᒃ ᐊᑕᐅᓯᕐᒧᑦ ᑭᓗᕚᑦ ᐃᑲᕐᕋᒧᑦ ᐊᑐᒃᑲᓐᓂᕈᓐᓇᖅᑐᒧᑦ ᐆᒻᒪᖅᑯᑎᓄᑦ. 
ᐊᐱᕆᔪᒪᔪᖓ: ᐃᓱᒪᔅᓴᖅᓯᐅᕈᑎᒋᓗᒍ ᐱᑐᖃᕈᖅᐸᓪᓕᐊᔪᑦ ᐱᖁᑎᕐᔪᐊᖑᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, 
ᖃᑦᑎᑦ ᐊᐅᓚᐅᑎᖃᕐᕖᑦ ᓈᒻᒪᑉᐸᑦ ᓴᖅᑮᓂᐊᕐᓗᑎᒃ ᐊᑕᐅᓯᕐᒥᒃ ᑭᓗᕚᑦ ᐃᑲᕐᕋᒥᒃ ᐊᑐᕐᓂᐊᕐᓗᑎᒃ 25-ᓴᒥᒃ 
ᐅᖅᓱᐊᓗᒻᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᓇᓗᓇᐃᖅᓯᒻᒪᑦ. 
ᑭᐅᔾᔪᑎᒐ ᐱᑕᖃᕋᔭᓐᖏᓚᖅ ᐊᒻᒪᓗ ᑕᒪᓐᓇ ᐱᔾᔪᑎᖃᕐᓂᖅᓴᐅᒻᒪᑦ ᐆᒻᒪᖅᑯᓯᐅᕐᓂᕐᒧᑦ ᐊᑭᐅᔪᒥᒃ 
ᐅᖅᓱᐊᓗᑐᐃᓐᓇᕐᒥᒃ. ᐱᑕᖃᕋᔅᓯ ᓱᓇᖁᑎᓂᒃ ᐊᐅᓚᐅᑎᓄᑦ, ᕿᔪᓐᓄᑦ ᐊᐅᓚᐅᑎᖃᕝᕕᓐᓄᑦ, ᐃᒐᓛᓄᑦ, 
ᐊᐅᓚᐅᑎᖃᕝᕕᓐᓄᑦ ᐊᐅᓚᑦᑎᔨᓄᑦ, ᑮᓇᐅᔾᔭᔅᓵᓄᑦ ᐊᒻᒪᓗ ᐊᓯᖏᓐᓄᑦ, ᑕᐃᒪᐃᒻᒪᑦ ᐱᑕᖃᕐᓂᖅᓴᐅᔪᖅ 
ᐊᐅᓚᐅᑎᓅᖅᑐᓂᒃ, ᑭᓯᐊᓂ ᑭᐅᔾᔪᑎᒐ ᐱᑕᖃᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓕᕈᔪᒃᑲᒪ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐅᖃᖃᑦᑕᖅᓯᒪᕗᑦ ᐊᑕᐅᓯᐊᕐᓇᑎᒃ ᓂᐅᕕᕐᓂᐊᕐᓂᕋᖅᑐᑎᒃ ᐃᑯᒻᒪᖅᑯᑎᓂᒃ 25-ᓴᒥᒃ ᐃᑲᕐᕋᒧᑦ 
ᐊᑕᐅᓯᕐᒧᑦ, ᑕᒪᓐᓇᓗ ᐅᖅᓱᐊᓗᑐᐃᓐᓇᕐᒧᑦ ᐊᑐᖅᑕᐅᑦᑕᐃᓕᓪᓗᓂ ᐊᐅᓚᐅᑎᖃᕈᑎᓄᑦ. ᐅᖃᖅᑏ, 
ᖃᐅᔨᒍᒪᑦᑎᐊᖅᑯᖓᓕ ᖃᑦᑎᐅᔪᑦ ᐊᐅᓚᐅᑎᖃᕐᕕᐅᔪᑦ ᐆᒻᒪᖅᑯᑎᓕᐅᖅᐸᒻᒪᖔᑕ, ᑭᓯᐊᓂᓕ ᓅᒍᒪᓕᖅᑯᖓ 
ᑭᖑᓪᓕᕐᒧᑦ ᐊᐱᖅᑯᓯᕆᓂᐊᖅᑕᓐᓄᑦ. 
 
ᐅᖃᖅᑎᑦᑎᔩ, ᐊᕐᕌᓂ, 2021-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᑎᓚᐅᖅᓯᒪᕗᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ, 
ᐅᕝᕙᓘᓐᓃᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ, ᐱᔾᔪᑎᒋᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᐊᑭᖏᓐᓄᑦ ᖃᓄᐃᓕᐅᕈᑕᐅᔪᒪᔪᑦ 
ᓄᓇᒥᓐᖔᖅᑐᓂᒃ ᐆᒻᒪᖅᑯᑎᓄᑦ ᓇᓗᓇᐃᖅᓯᓇᓱᒃᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓂᐅᕕᕆᐊᖃᕐᒪᖔᑕ 
ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᐃᓛᒃᑰᖅᑐᓂᒃ ᐆᒻᒪᖅᑯᑎᓕᐅᖅᑎᓂᒃ ᐊᒻᒪ ᑮᓇᐅᔭᓕᐅᕋᓱᐊᖅᑎᓂᒃ ᐊᒻᒪ 
ᐱᓕᕆᕝᕕᖕᓂ ᐆᒻᒪᖅᑯᑎᓕᕆᔨᓂᒃ. 
 
ᐅᖃᖅᑏ, ᐊᕐᕌᒎᓗᐊᓕᖅᑐᖅ ᑕᐃᓐᓇ ᐅᓂᒃᑳᖅ ᐱᒋᐊᖅᑎᑕᐅᓚᐅᖅᓯᒪᒻᒪᓂᑦ ᐊᒻᒪᓗ ᐊᐱᕆᔪᒪᔪᖓ ᑖᒃᑯᐊ 
ᖃᐅᔨᔭᐅᓚᐅᖅᑐᑦ ᐃᑲᔪᖅᑐᐃᒻᒪᖔᑕ ᐊᑭᑦᑐᕆᐊᕆᓂᕐᒥᒃ ᐊᑭᖏᑕ ᐋᖅᑭᒃᓯᒪᓂᖏᓐᓂᒃ ᐅᖓᑖᓄᑦ ᐅᖅᓱᐊᓘᑉ 
25-ᓴᒥᒃ ᐊᑕᐅᓯᕐᒧᑦ ᑭᓗᕚᑦ ᐃᑲᕐᕋᒧᑦ ᐊᒻᒪᓗ ᒥᓂᔅᑕ ᐊᖏᕈᓐᓇᕐᒪᖔᖅ ᓴᖅᑮᓂᐊᕐᓂᕋᕐᓗᓂ ᐅᓂᒃᑳᒥᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᓂᒃᑳᖅ ᖃᐅᔨᓚᐅᖅᑐᖅ 
ᐊᑭᑐᓂᖅᓴᐅᒋᐊᖃᕋᓗᐊᕐᖓᑦ ᐅᖅᓱᐊᓗᒻᒧᑦ, ᑭᓯᐊᓂ ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᖅᑕᕋ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑭᓖᔪᓐᓇᖅᐳᑦ ᑭᓯᐊᓂ ᐅᖅᓱᐊᓗᖕᒧᑦ ᐊᑭᑦᑐᕆᐊᖅᑎᑦᑎᒃᑲᓐᓂᖃᑦᑕᔾᔮᓐᖏᓐᓇᑦᑕ 
ᐊᑭᓕᖅᓱᐃᔨᓄᑦ, ᓄᓇᕗᒥᐅᓄᑦ. ᑕᐃᒪᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᕿᒥᕐᕈᕗᑦ ᐅᖅᓱᐊᓘᑉ 
ᐊᑭᖓᓂᒃ ᑭᓯᐊᓂ. 
 
ᓴᖅᑭᕐᓗᒍ ᐅᓂᒃᑳᖅ, ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ ᑕᒪᑐᒧᖓ ᓱᓕ ᕿᒥᕐᕈᒐᑦᑕ ᖃᖓᒃᑯᑦ 
ᑕᐃᒪᐃᒍᓐᓇᕐᒪᖔᑦᑕ ᐅᕝᕙᓘᓐᓃᑦ ᑕᐃᒪᐃᒋᐊᖃᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ ᑐᒃᓯᕋᖅᑐᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᑲᔪᓯᔪᒪᓪᓗᓂ 
ᐊᐱᖅᓱᕐᓇᐅᑎᓪᓗᒍ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᕐᒪᑦ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᐃᓕᓴᕆᕙᕋ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 001 - 6(2): ᓯᕗᓕᖅᑎᐅᑉ ᐱᓕᕆᓂᖓᓄᑦ ᐊᐅᓪᓚᖃᑦᑕᕐᓂᖓ (ᓴᕕᑲᑖᖅ) 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐊᐱᖅᑯᑎᒃᑲ ᐅᓪᓗᒥ ᓯᕗᓕᖅᑎᒧᑦ ᐱᔾᔪᑎᖃᖅᐳᑦ 
ᐃᖅᑲᓇᐃᔭᕆᐊᖅᑐᖅᑐᑎᒃ ᐊᐅᓪᓚᖃᑦᑕᕐᓂᕐᒧᑦ. 
 
ᐅᖃᖅᑏ, ᖃᐅᔨᒪᔪᒍᑦ ᐃᖅᑲᓇᐃᔭᕆᐊᖅᑐᕐᓗᓂ ᐊᐅᓪᓚᖃᑦᑕᖅᑐᑦ ᐃᖅᑲᓇᐃᔮᓕᒫᓄᑦ, ᑭᓯᐊᓂ ᑐᓴᖅᑲᐅᒻᒥᔪᒍᑦ 
ᐅᓪᓛᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓂᒃ ᑮᓇᐅᔭᑭᔅᓴᓗᐊᕐᓂᖏᓐᓂᒃ. ᒪᓕᒐᓕᐅᖅᑎ 
ᐊᒥᑦᑐᕐᒥᐅᖅ ᐅᖃᐅᓯᖃᓚᐅᕐᒪᑦ ᐃᒪᕐᒥᒃ ᖃᓛᖅᑎᑦᑎᖃᑦᑕᖁᔨᓪᓗᓂ ᐊᒻᒪ ᒥᓂᔅᑕ ᔪᐊᓇᓯ ᐅᖃᖅᑐᓂ 
ᑮᓇᐅᔭᖅᑕᖃᓐᖏᓗᐊᕐᓂᖓᓂᒃ, ᐃᓚᖏᑦ ᐱᓕᕆᐊᒃᓴᑦ ᐱᐊᓂᒃᑕᐅᖃᑦᑕᓐᖏᒻᒪᑕ. ᖃᐅᔨᒪᒋᐊᖃᖅᐳᒍᑦ ᑭᓱᒥᒃ 
ᐱᔾᔪᑎᖃᕐᒪᖔᑕ ᐊᐅᓪᓚᖃᑦᑕᖅᑐᑦ. ᐆᒃᑑᑎᒋᓗᒍ, ᐃᖅᑲᓇᐃᔭᕆᐊᖅᑐᕐᓗᓂ ᐊᐅᓪᓚᕐᓂᖅ 
ᐊᔾᔨᓕᐅᖅᑕᐅᑐᐃᓐᓇᓂᐊᕐᓂᕐᒧᑦ ᐱᔾᔪᑕᐅᔪᔅᓴᐅᓐᖏᓚᖅ. ᖃᐅᔨᒪᒋᐊᖃᖅᐳᒍᑦ ᐃᓱᓕᕝᕕᖃᕐᒪᑕ ᐊᐅᓪᓚᖃᑦᑕᖅᑐᑦ, 
ᑭᓯᐊᓂ ᖃᐅᔨᒪᕗᖓ ᐱᓕᕆᐊᖑᒋᐊᖃᕐᒪᑦ. 
 
ᑎᑎᖅᑲᑎᒍᑦ ᐊᐱᖅᑯᑎᒐ ᐅᓇ: 
 
1.  ᐅᖃᐅᓯᕆᓗᒋᑦ ᑐᑭᓯᒋᐊᒐᒃᓴᑦ ᐊᔾᔨᑦᑎᐊᖓᒍᑦ ᐋᖅᑭᒃᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᑦ 

ᐊᑐᐃᓐᓇᕈᖅᑎᓚᐅᖅᑕᖏᑦ ᑭᐅᔾᔪᑎᒧᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 75 - 5(2), ᑭᓱᓂᒃ ᐱᓕᕆᔭᖅᑐᖅᑐᓂᒃ 
ᐊᐅᓪᓚᖅᓯᒪᓚᐅᖅᐸᑦ ᓯᕗᓕᖅᑎ ᓄᕕᐱᕆ 20, 2021 ᐊᒻᒪ ᓄᕕᐱᕆ 7, 2022 ᐊᑯᓐᓂᖓᓂ? 

 
2.  ᖃᓄᖅ ᐊᑯᓂᐅᑎᒋᓚᐅᖅᐸ ᐊᐅᓪᓚᖅᓯᒪᓂᕆᔭᐅᔪᖅ, ᖃᖓᑕᓂᕆᓇᔭᖅᑕᖓ, ᐱᔾᔪᑎᖓ ᐊᐅᓪᓚᕐᓂᕆᔭᐅᔫᑉ, 

ᐊᑭᖏᓪᓗ ᐊᑐᓂᑦ ᐊᐅᓪᓚᕐᓂᕆᔭᐅᕙᒃᑐᓂ?  
 
3.  ᑭᒃᑯᑦ ᐊᐅᓪᓚᖃᑕᐅᓚᐅᖅᐸᑦ?  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᖅ 9. 
ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᔅᓴᖅ 11. 
ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᐃᓕᓴᕆᕙᕋ ᒪᓕᒐᓕᐅᖅᑎ 
ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ Hᐃᒃᔅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 009 - 6(2): ᐅᓂᒃᑳᓕᐊᑦ ᕿᒥᕐᕈᔭᐅᓂᖏᓐᓄᑦ 2020-21 ᐊᒻᒪ 2021-22 

ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ ᑐᑭᓯᒋᐊᕐᓂᕐᒥᒃ ᖃᐅᔨᔭᐅᔭᕆᐊᖃᖏᑦᑐᓄᓪᓗ ᑲᒥᓯᓇᒧ ᓄᓇᕗᒻᒥ (Hᐃᒃᔅ) 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᓂᒃᑲᐅᓯᖃᕈᒪᓪᓗᖓ ᑲᑎᒪᔨᕋᓛᑦ 
ᖃᐅᔨᓴᖃᑦᑕᕐᓂᕐᒧᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑭᒃᑯᓕᒫᓄᓪᓗ ᑮᓇᐅᔭᖏᓐᓄᑦ ᕿᒥᕐᕈᓚᐅᖅᑎᓪᓗᒋᑦ 2020-21-ᒥ 
2021-22-ᒥᓪᓗ ᐊᕐᕌᒍᑕᒫᒧᑦ ᐅᓂᒃᑳᓕᐊᖏᓐᓂᒃ ᑐᑭᓯᒋᐊᕐᓂᕐᒥᒃ ᖃᐅᔨᔭᐅᔭᕆᐊᖃᓐᖏᑦᑐᓄᓪᓗ ᑭᒡᒐᖅᑐᐃᔨᒥᕐ 
ᓄᓇᕗᒻᒥᑦ. 

ᐅᖃᖅᑎᑦᑎᔩ, ᐊᔭᐅᖅᑎᑦ ᑲᑎᒪᔨᕋᓛᑦ ᓇᐅᑦᑎᐅᒪᔪᓂᒃ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᐊᒻᒪ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓄᑦ ᑕᓚᕖᓴᒃᑯᑦ ᓈᓚᖕᓂᖃᓚᐅᖅᐳᑦ ᑖᔅᓱᒧᖓ ᐅᓂᒃᑳᓕᐊᒧᑦ ᓯᑎᐱᕆ 26-ᒥ 27-ᒧᑦ, 2022. 
ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐊᒻᒪ ᑕᓚᕖᓴᒃᑯᑦ 
ᑕᑯᒃᓴᐅᑲᐅᑎᒋᓪᓗᑎᒃ ᓄᓇᕗᓕᒫᒥ. ᓈᓚᖕᓂᖃᖅᑎᓪᓗᒋᑦ ᑭᒃᑯᑐᐃᓐᓇᐃᑦ ᐊᒻᒪ ᐱᕙᓪᓕᐊᔪᓕᕆᔨᑦ 
ᓈᓚᒋᐊᖅᑐᖅᓯᒪᓚᐅᖅᑐᑦ ᐳᓛᕐᕕᖕᒥ, ᐊᒻᒪ ᑕᑯᒃᓴᐅᑲᐅᑎᒋᓪᓗᑎᒃ ᒪᓕᒐᓕᐅᕐᕕᐅᑉ ᖃᕆᑕᐅᔭᒃᑯᑦ 
ᑐᑭᓯᒋᐊᕐᕕᖁᑎᖓᓐᓂ. ᑲᑎᒪᔾᔪᑎᕕᓂᖏᑦ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ ᐊᑐᐃᓐᓇᐅᔪᑦ 
ᒪᓕᒐᓕᐅᕐᕕᐅᑉ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂᒃ. 
 
ᐅᖃᖅᑏ, ᑲᑎᒪᔨᕋᓛᑦ ᓵᖓᓐᓃᓚᐅᖅᑐᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐊᒻᒪ 
ᐅᓄᑲᓪᓚᒃᑐᑦ ᒐᕙᒪᒃᑯᑦ ᐱᓕᕆᕕᖏᑦᑕ ᐊᖓᔪᖅᑲᐅᑎᖏᑦ, ᐱᖃᓯᐅᑎᓪᓗᒍ ᒥᓂᔅᑕᐅᑉ ᑐᖏᓕᖓ 
ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᖁᔭᓕᓂᕐᒥᓂᒃ ᐊᐱᖅᓱᖅᑕᐅᔪᓂᒃ. 
 
ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ ᐃᓗᓕᖃᖅᐳᑦ 15-ᓂᒃ ᐊᑐᓕᖁᔭᓕᐊᓂᒃ ᑐᕌᖓᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ, ᑖᒃᑯᐊ ᐃᓗᓕᖃᐅᖅᖢᑎᒃ ᐅᓄᑲᓪᓚᒃᑐᓂᒃ, ᐱᖃᓯᐅᑎᓪᓗᒍ: 
 

• ᐋᖅᑭᒋᐊᕈᑎᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓄᑦ; 
• ᒐᕙᒪᒃᑯᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐱᓪᓗᒋᑦ ᐊᐅᓚᑕᐅᓂᖏᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᒪᓕᒐᕐᔪᐊᑦ ᐊᒻᒪ ᐊᑑᑎᖃᖅᑐᑦ ᐊᑐᐊᒐᑦ; 
• ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᐅᔨᔭᐅᔭᕆᐊᖃᓐᖏᑦᑐᓄᑦ ᐃᓱᒪᒋᔭᒃᓴᐃᑦ ᐋᖅᑭᒃᓱᐃᕙᓪᓕᐊᓂᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ-ᑐᕌᖓᓪᓗᐊᑕᖅᑐᓂᒃ ᖃᐅᔨᔭᐅᔭᕆᐊᖃᓐᖏᓐᓂᕐᒧᑦ 
ᐱᖁᔭᕆᔭᐅᓂᐊᓕᖅᑐᓂᒃ; 

• ᐊᑐᖅᑕᐅᓂᖓ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᑦ ᓄᓇᓕᑦ 
ᒐᕙᒪᖏᓐᓄᑦ  
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐊᓯᖏᓐᓄᑦ ᑎᒥᐅᔪᓄᑦ; 

• ᑲᓐᖑᓇᖅᑑᑎᒋᔭᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᑕ ᖃᐅᔨᒋᐊᖅᑕᐅᓂᖏᑦ; 
• ᖃᕆᑕᐅᔭᒃᑯᑦ ᐱᔭᐅᔾᔭᐃᖅᓯᒪᓂᖅ ᐊᒻᒪᓗ ᐅᓗᕆᐊᓇᖅᑐᖅ ᖃᕆᑕᐅᔭᒃᑯᑦ ᐱᔭᐅᔪᓇᐅᑎᒧᑦ; 
• ᐊᖏᖃᑎᒌᒍᑏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓯᓚᑖᓃᑦᑐᓄᑦ ᑎᒥᐅᔪᓄᓪᓗ ᐊᑖᒍᑦ ᓲᕐᓗ ᐸᓖᓯᒃᑯᑦ 

ᐱᖁᔭᖓᑎᒍᑦ; ᐊᒻᒪᓗ 
• ᐱᓕᕆᐊᖃᖅᐳᑦ ᐊᑐᕈᓐᓇᕐᓂᕐᒥᒃ ᑐᓴᖅᑕᐅᔪᒃᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᓐᖏᑦᑐᓂᒃ 

ᐊᐅᓚᑦᑎᔨᒋᔭᐅᔪᓂᒃ. 
 
ᐅᖃᖅᑏ, ᐅᖃᕈᒪᔪᖓ ᑎᑎᕋᖅᑕᐅᓯᒪᓂᐊᕐᒪᑦ ᑲᑎᒪᔨᕋᓛᑦ ᑐᒃᓯᕋᕐᒪᑕ ᒐᕙᒪᒃᑯᑦ ᑐᓂᓯᖁᓪᓗᒋᑦ 
ᐃᓗᐃᑦᑑᓈᖅᓯᒪᔪᓂᒃ ᑭᐅᔾᔪᑎᓂᒃ ᐅᑯᓄᖓ ᐅᓂᒃᑳᓕᐊᓄᑦ, ᒪᓕᒡᓗᒍ ᒪᓕᒐᖅ 91(5) ᓄᓇᕗᑦ ᒪᓕᒐᓕᐅᕐᕕᐊᑕ 
ᒪᓕᒐᖏᑦᑕ ᐃᓗᐊᓃᑦᑐᖅ. 
 
ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ ᐃᓗᓕᖃᕐᒥᔪᑦ ᐱᖓᓱᓂᒃ ᑎᑎᕋᖅᓯᒪᔪᓂᒃ ᐊᑐᓕᖁᔭᓕᐊᓂᒃ ᑐᕌᖓᔪᓂᒃ 
ᑎᑎᕋᕐᕕᖓᓐᓄᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ. ᓂᕆᐅᖕᐳᖓ ᐊᒡᓚᒡᕕᐅᑉ ᑭᐅᔾᔪᑎᖏᑦ 
ᑖᒃᑯᓄᖓ ᐊᑐᓕᖁᔭᐅᓯᒪᔪᓄᑦ ᓴᖅᑭᑕᐅᓂᐊᖅᑐᑦ ᒪᓕᒐᓕᐅᕐᕕᖕᒥ ᐃᓕᒃᑎᒍᑦ. 
 
ᑕᕝᕗᖓ ᑎᑭᓪᓗᒍ, ᐱᖁᔨᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᐱᔭᐅᖁᓪᓗᒍ ᐊᒻᒪᓗ 
ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐱᒋᐊᖅᑎᑦᑎᕗᖅ ᑲᑎᒪᔨᕋᓛᑦ ᐅᓂᒃᑳᖓᑦ ᐱᔭᐅᖁᓪᓗᒍ ᒪᓕᒐᓕᐅᕐᕕᒻᒥ 
ᐊᒻᒪᓗ ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔭᐅᖁᓪᓗᒍ. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᑦ.  
 
ᑎᑎᕋᖅᓯᒪᔪᐃᑦ ᓴᖅᑭᑕᐅᓂᖏᑦ. ᓯᕗᓪᓕᖅᐹᖑᓂᐊᖅᑯᖓ ᐅᓪᓗᒥ. ᐱᖓᓱᓂᒃ ᓴᖅᑭᕋᔅᓴᖃᖅᑐᖓ ᐅᓪᓗᒥ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᖅ 070 - 6(2): 2023-ᒥ ᐅᓪᓗᖅᓯᐅᑎᒃ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ (ᐅᖃᖅᑎ) 
 
ᓴᖅᑭᑕᐅᔪᖅ ᑎᑎᖅᑲᖅ 071 - 6(2): ᐅᓂᒃᑳᖅ ᐊᑭᓕᐅᑎᓂᒃ ᑮᓇᐅᔾᔭᓵᓂᒃ, ᐊᑭᓕᐅᑎᓂᒃ ᐊᑭᓕᐅᑎᓂᓪᓗ 

ᒪᓕᒐᓕᐅᖅᑎᓄᑦ 6-ᒋᔭᖓᓐᓄᑦ ᒪᓕᒐᓕᐅᕐᕕᖕᒧᑦ ᓄᕕᐱᕆ 19, 2021ᒥᒃ ᒫᑦᓯ 31, 2022ᒧᑦ 
(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᖅ 072 - 6(2): ᐅᖃᖅᑎᐅᑉ ᑎᑎᕋᖅᓯᒪᔪᖁᑎᖏᑦ ᓴᖅᑭᑕᐅᒋᐊᓕᖕᓂᒃ (ᐅᖃᖅᑎ) 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 2023-ᒥ ᒪᓕᒐᓕᐅᖅᑏᑦ ᑲᑎᒪᓂᕆᓛᖅᑕᖓᑕ ᐅᓪᓗᖅᓯᐅᑎᖏᑦ ᓄᓇᕗᑦ 
ᒪᓕᒐᓕᐅᕐᕕᐊᓄᑦ.   
 
ᐊᐃᑉᐸᖓ ᑎᑎᕋᖅᓯᒪᔪᖅ ᐅᓂᒃᑳᖅ ᐊᑭᓕᐅᑕᐅᔪᓄᑦ ᑮᓇᐅᔾᔭᒃᓵᓄᑦ, ᐃᑲᔫᓯᐊᓄᑦ, ᐊᑭᓕᖅᓱᕆᐊᓕᖕᓄᑦ, 
ᐃᑲᔫᓯᐊᓄᓪᓗ ᒪᓕᒐᓕᐅᖅᑎᓄᑦ 6-ᒋᓕᖅᑕᖓᓄᑦ ᒪᓕᒐᓕᐅᕐᕕᖕᒥ ᓄᕕᐱᕆ 19, 2021-ᒥ ᒫᑦᓯ 31, 2022-ᒧᑦ.  
 
ᐱᖓᔪᐊᑦ ᑎᑎᕋᖅᓯᒪᔪᖅ ᒪᓕᒐᖅᑎᒍᑦ ᓴᖅᑭᑕᐅᒋᐊᓕᓐᓂᒃ. ᖁᔭᓐᓇᒦᒃ.  
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᓴᖅᑭᑕᐅᔪᖅ ᑎᑎᖅᑲᖅ 073 - 6(2): ᒥᓂᔅᑕᐃᑦ ᐱᓕᕆᐊᒃᓴᖏᑦ ᑎᑎᖅᑲᐃᑦ (ᐊᕿᐊᕈᖅ, ᐸ) 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 
ᒥᓂᔅᑕᐅᑉ ᐱᓕᕆᐊᕆᔭᕆᐊᖃᖅᑕᖏᓐᓂᒃ ᑎᑎᖅᑲᓂᒃ. 
  
ᐅᖃᖅᑏ, ᐃᓄᒃᑎᑑᖓᔪᑦ ᑎᑎᖅᑲᐃᑦ ᓴᖅᑭᑕᐅᓂᐊᖅᐳᑦ ᐃᓄᒃᑎᑑᓕᖅᑎᑕᐅᓂᖏᑦ ᐱᔭᕇᖅᑕᐅᒃᐸᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐱᓕᕆᐊᖃᖅᑐᖅ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ, ᒥᔅ 
ᓇᑲᓱᒃ. 
 
ᓴᖅᑭᑕᐅᔪᖅ ᑎᑎᖅᑲᖅ 074 - 6(2): ᒥᓂᔅᑕᐅᑉ 2011-2022-ᒥ ᐅᓂᒃᑳᖅ ᐊᔪᖅᓴᓗᐊᖅᑕᐃᓕᕆᓂᕐᒧᑦ 

(ᓇᑲᓱᒃ) 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᓴᖅᑭᑦᑎᔭᕆᐊᒃᓴᖅ 
ᒥᓂᔅᑕᐅᑉ 2021-22-ᒧᑦ ᐅᓂᒃᑳᖅ ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ. 
 
ᐅᖃᖅᑏ, ᐃᓄᒃᑎᑑᖓᔪᑦ ᐊᕐᕌᒍᑕᒫᑦ ᐅᓂᒃᑳᑦ ᓴᖅᑭᑕᐅᓂᐊᖅᐳᑦ ᐃᓄᒃᑎᑑᓕᖅᑎᑕᐅᓂᖏᑦ ᐱᔭᕇᖅᑕᐅᒃᐸᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 
ᑕᐃᕕᑎ ᐊᕿᐊᕈᖅ. 

ᓴᖅᑭᑕᐅᔪᖅ ᑎᑎᖅᑲᖅ 075 - 6(2): 2020-ᒥ ᐃᖏᕐᕋᔪᓄᑦ ᐊᑦᑕᓇᖅᑕᐃᓕᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᑦ 
ᐅᓂᒃᑳᖅ (ᐊᕿᐊᕈᖅ, ᑕ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑎᑦᑎᔩ, ᖁᕕᐊᓱᒃᐳᖓ ᓴᖅᑭᑎᑦᑎᔪᓐᓇᕋᒪ 2020-ᒥ 
ᐃᖏᕐᕋᔪᓄᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᒪᓕᒐᕐᒥᒃ ᐊᕐᕌᒍᑕᒫᑦ ᐅᓂᒃᑲᐅᓯᕐᒥᒃ. 
 
ᐅᖃᖅᑏ, ᐃᓄᒃᑎᑑᖓᔪᑦ ᐊᕐᕌᒍᑕᒫᑦ ᐅᓂᒃᑳᑦ ᓴᖅᑭᑕᐅᓂᐊᖅᐳᑦ ᐃᓄᒃᑎᑑᓕᖅᑎᑕᐅᓂᖏᑦ ᐱᔭᕇᖅᑕᐅᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 
ᔪᐊᓇᓯ. 
 
ᓴᖅᑭᑕᐅᔪᖅ ᑎᑎᖅᑲᖅ 076 - 6(2): ᑳᓐᑐᕌᓕᕆᔾᔪᑕᐅᓚᐅᖅᑐᓄᑦ ᐅᓂᒃᑳᖅ 2020-21ᒧᑦ (ᔪᐊᓇᓯ) 
 
ᓴᖅᑭᑕᐅᔪᖅ ᑎᑎᖅᑲᖅ 077 - 6(2): ᓂᐅᕕᕐᓂᕐᒧᑦ ᐊᑐᖅᑕᐅᓚᐅᖅᑐᓄᑦ ᐅᓂᒃᑳᖅ 2020-21 (ᔪᐊᓇᓯ) 
 
ᓴᖅᑭᑕᐅᔪᖅ ᑎᑎᖅᑲᖅ 078 - 6(2): ᐊᑐᖅᑐᐊᕐᓂᕐᒧᑦ ᐅᓂᒃᑳᑦ 2020-21ᒧᑦ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᐅᓪᓗᒥ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᓴᖅᑭᖅᓯᔪᓐᓇᕋᒪ ᑖᒃᑯᐊ ᑳᓐᑐᕌᖃᖅᑎᑕᐅᖃᑦᑕᖅᑐᒥᓃᑦ ᐊᒻᒪᓗ ᒐᕙᒪᒃᑯᑦ ᓂᐅᕕᖃᑦᑕᕈᑎᖏᓐᓄᑦ ᐊᒻᒪᓗ 
ᒐᕙᒪᒃᑯᑦ ᐊᑐᖅᑐᐊᕈᑎᖏᓐᓄᑦ ᐅᓂᒃᑳᓕᐊᑦ ᑖᓐᓇ ᐊᕐᕌᒍ 2020-21-ᒥ ᐊᑐᓚᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᖅᑎᕆᓂᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 
 
ᓴᖅᑭᑕᐅᔪᖅ ᑎᑎᖅᑲᖅ 079 - 6(2): 2021-22 ᐊᕐᕌᒍᑕᒫᑦ ᐅᓂᒃᑳᖅ - ᐃᓕᖅᑯᓯᖃᑦᑎᐊᖅᑐᓕᕆᔨ 

ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ (ᓇᑲᓱᒃ) 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 
ᐋᖅᑭᐅᒪᑎᑦᑎᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 2021-22 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. (ᑐᓵᔨᑎᒍᑦ) 
ᓇᑯᕐᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᖅᑎᕆᓂᖅ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 080 - 6(2): ᑭᐅᔾᔪᑎᑦ 2022-23ᒧᑦ ᑎᑎᖅᑲᓄᑦ ᓂᕆᐅᖕᓂᕐᒧᑦ (ᑯᓱᒐᖅ) 
 
ᓴᖅᑭᑕᐅᔪᖅ ᑎᑎᖅᑲᖅ 081 - 6(2): 2022-ᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᖑᓚᐅᐱᓪᓚᒃᑐᑦ (ᑯᓱᒐᖅ) 
 
ᓴᖅᑭᑕᐅᔪᖅ ᑎᑎᖅᑲᖅ 082 - 6(2): 2020-21 ᓄᓇᕗᑦ ᒐᕙᒪᒃᑯᑦ ᑐᓂᕐᕈᓯᐊᖏᑦ ᐃᑲᔫᑎᖏᓪᓗ (ᑯᓱᒐᖅ) 
 
ᓴᖅᑭᑕᐅᔪᖅ ᑎᑎᖅᑲᖅ 083 - 6(2): 2021-22 ᓄᓇᕗᑦ ᒐᕙᒪᒃᑯᑦ ᑐᓂᕐᕈᓯᐊᖏᑦ ᐃᑲᔫᑎᖏᓪᓗ (ᑯᓱᒐᖅ) 
 
ᓴᖅᑭᑕᐅᔪᖅ ᑎᑎᖅᑲᖅ 084 - 6(2): 2021-22 ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 

ᐊᕐᕌᒍᑕᒫᑦ ᐅᓂᒃᑳᖅ (ᑯᓱᒐᖅ) 
 
ᓴᖅᑭᑕᐅᔪᖅ ᑎᑎᖅᑲᖅ 085 - 6(2): ᒐᕙᒪᒃᑯᑦ ᑮᓇᐅᔭᖁᑎᖏᑦ ᓄᓇᕗᑦ ᒐᕙᒪᒃᑯᖓᓐᓄᑦ ᐊᕐᕌᒍᒧᑦ 

ᐃᓱᓕᓚᐅᖅᑐᖅ ᒫᑦᓯ 31, 2022 (ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 6-ᓂᒃ 
ᐅᓂᒃᑳᓂᒃ:  
 
• ᑭᐅᔾᔪᑕᐅᔪᑦ 2022-23-ᒧᑦ ᑎᑎᖅᑲᓄᑦ ᓂᕆᐅᒋᔭᖃᕐᓂᕐᒧᑦ;  
 
• 2022-ᒥ ᐊᑯᓐᓂᖅᓱᖅᑐᑦ ᑮᓇᐅᔭᑦ ᐅᓂᒃᑳᖏᑦ; 
 
• ᓄᓇᕗᑦ ᒐᕙᒪᒃᑯᑦ 2020-21 ᐊᐃᑦᑑᑎᖏᑦ ᐃᑲᔫᑎᖏᓪᓗ; 
 
• 2021-22 ᐊᐃᑦᑑᑎᑦ ᐃᑲᔫᑎᓪᓗ; 
 
• ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 2021-22 ᐊᕐᕌᒍᓕᒫᖅᓯᐅᑦ ᐅᓂᒃᑳᖅ; ᐊᒻᒪᓗ  
 
• ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ ᓄᓇᕗᑦ ᒐᕙᒪᖓᓂ ᐊᕐᕌᒍᒧᑦ ᐃᓱᓕᑦᑐᒧᑦ ᒫᑦᓯ 31, 2022.  
 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕᕆᔭᐅᔪᖅ ᐆᒻᒪᖅᑯᑎᓕᕆᓂᕐᒧᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 
 
ᓴᖅᑭᑕᐅᔪᖅ ᑎᑎᖅᑲᖅ 086 - 6(2): 2021 ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓ 

(ᐊᕿᐊᕈᖅ, ᐸ) 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 2021-ᒥ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ, ᒥᔅ ᓇᑲᓱᒃ.  
 
ᓴᖅᑭᑕᐅᔪᖅ ᑎᑎᖅᑲᖅ 087 - 6(2): ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ 2021-ᒥ ᐊᕐᕌᒍᑕᒫᑦ 

ᐅᓂᒃᑳᖓᑦ (ᓇᑲᓱᒃ) 
 
ᓴᖅᑭᑕᐅᔪᖅ ᑎᑎᖅᑲᖅ 088 - 6(2): ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ 2023ᒧᑦ ᐊᐅᓚᓂᕐᒧᑦ 

ᐸᕐᓇᐅᑎᖓᑦ (ᓇᑲᓱᒃ) 
 
ᓴᖅᑭᑕᐅᔪᖅ ᑎᑎᖅᑲᖅ 089 - 6(2): ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ 2023-27 ᐊᖅᑯᑎᒃᓴᖅ 

ᐊᑦᑕᓇᖅᑕᐃᓕᓂᕐᒧᑦ ᐸᕐᓇᐅᑎ (ᓇᑲᓱᒃ) 
 
ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓴᖅᑭᑎᑦᑎᔪᓐᓇᕋᒪ 
ᐱᖓᓱᓂᒃ ᐅᓂᒃᑳᓂᒃ:  
 
• ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ 2021-ᒥ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ;  
 
• ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ 2023-ᒧᑦ ᐊᐅᓚᑦᑎᕕᐅᑉ ᐸᕐᓇᐅᑎᖓ; 

ᐊᒻᒪᓗ  
 
• ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 2023-27 ᐊᖅᑯᑎᖓ ᑐᕌᒐᖃᕐᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐋᖅᑭᒃᓯᒪᐅᑎᒃᓴᓄᑦ ᐸᕐᓇᐅᑎᒥᒃ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 
ᑯᓱᒐᖅ. 
 
ᓴᖅᑭᑕᐅᔪᖅ ᑎᑎᖅᑲᖅ 090 - 6(2): ᐊᖏᕐᕋᑖᑦᑎᐊᖅᑎᔅᓯᓂᖅ - ᖃᓄᐃᓕᖓᓂᖓ ᐃᒡᓗᓕᕆᓂᕐᒧᑦ 

ᐊᔾᔨᓕᐅᖅᑕᐅᓯᒪᔪᑦ 2022 (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 
ᐊᖏᕐᕋᑖᑦᓯᐊᖅᑎᑦᓯᓂᖅ: ᐃᑲᔪᕐᓂᖅ ᓇᓂᓯᑦᑎᐊᓂᕐᒥᒃ ᐊᖏᕐᕋᒥᒃ ᖃᓄᐃᓕᖓᓂᖓ ᐃᓪᓗᓕᕆᓂᕐᒧᑦ 
ᐊᔾᔨᓕᐅᖅᑕᐅᓯᒪᔪᑦ 2022-ᒥ.  
 
ᐅᖃᖅᑏ, ᐃᓄᒃᑎᑑᖓᔪᑦ ᐊᕐᕌᒍᑕᒫᑦ ᐅᓂᒃᑳᑦ ᓴᖅᑭᑕᐅᓂᐊᖅᐳᑦ ᐃᓄᒃᑎᑑᓕᖅᑎᑕᐅᓂᖏᑦ ᐱᔭᕇᖅᑕᐅᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 
 
ᓴᖅᑭᑕᐅᔪᖅ ᑎᑎᖅᑲᖅ 091 - 6(2): 2020-21 ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ (ᒍᕌᔅ) 
 
ᓴᖅᑭᑕᐅᔪᖅ ᑎᑎᖅᑲᖅ 092 - 6(2): ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᓯᒪᓂᖏᓐᓄᑦ ᐅᓂᒃᑳᖅ 

ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒐᕐᓂᒃ ᐊᒻᒪ ᐃᓕᓐᓂᐊᕈᑎᓕᐅᖅᑕᐅᔪᓂᒃ (ᒍᕌᔅ) 
 
ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᒪᕐᕉᖕᓂᒃ ᐅᓂᒃᑳᕐᓂᒃ:  
 
• ᐃᓕᓐᓂᐊᕐᓂᓕᕆᔨᒃᑯᑦ 2020-21 ᐊᕐᕌᒍᓕᒫᖅᓯᐅᑦ ᐅᓂᒃᑳᖓ; ᐊᒻᒪᓗ  
 
• ᖁᕕᐊᓱᒃᑭᕗᖓᑦᑕᐅᖅ ᓴᖅᑭᑎᑦᑎᔪᓐᓇᕋᒪ ᐱᕙᓪᓕᐊᓂᕆᓯᒪᔭᖏᓐᓄᑦ ᐅᓂᒃᑳᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐅᖃᐅᓯᖓᓂᒃ ᐃᓕᓴᐃᓂᕐᒧᑦ ᒪᓕᒐᕋᓛᖏᓐᓂᒃ ᐊᒻᒪ ᐃᓕᓐᓂᐊᕈᑎᓕᐅᕐᓂᕐᒧᑦ ᐱᕙᓪᓕᐊᔭᐅᓂᕐᒥᒃ 
ᐊᑐᓕᖅᑎᑦᑎᓂᕐᒥᓪᓗ ᐃᓚᒋᓪᓗᓂᐅᒃ ᐊᑐᖅᑕᐅᔭᕆᐊᖃᖅᑐᓂᒃ ᐅᖃᐅᓯᐅᓚᐅᑲᒃᑐᒥᒃ ᐃᓕᓴᐃᓂᕐᒧᑦ ᒪᓕᒐᕐᒥᒃ.  

 
ᖁᐊᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐅᔪᑦ. 
ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ 
ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ  ᒪᓕᒐᒃᓴᐃᑦ 4, 8, 11, ᐊᒻᒪᓗ 15 ᒥᔅᑕ Hᐃᒃᔅ ᐃᒃᓯᕙᐅᑕᐅᓗᓂ. 
 
ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᒋᐊᖅᑕᐅᔾᔪᑎᒧᑦ 11 - 6(2), ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᖅᑲᑕ 
ᓄᖅᑲᕐᓗᑎᒃ.  
 
ᑖᒃᑯᐊ ᑲᑎᒪᔨᓕᒫᑦ ᑕᕝᕙᓃᖏᓐᓇᖁᕙᒃᑲ ᑲᑎᒪᑐᐃᓐᓇᖅᑐᓅᑲᐅᑎᒋᓂᐊᕋᑦᑕ.  
 
ᐃᖅᓱᖅᑏ. 
 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ 
ᐅᑯᓂᖓ ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 4, 8, 11, ᐊᒻᒪᓗ 15. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ ᒪᓕᑭ. 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᒋᐊᕈᒪᔪᒍᑦ ᕿᒥᕐᕈᓗᑕ ᒪᓕᒐᒃᓴᖅ 8-ᒥᒃ ᐊᒻᒪᓗ ᑖᒃᑯᐊ 
ᑎᑎᖅᑲᐃᑦ, ᑭᖑᓂᐊᒍᑦ ᕿᒥᕐᕈᓗᑕ ᒪᓕᒐᒃᓴᖅ 4, 11, ᐊᒻᒪᓗ 15. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᒪᓕᒐᒃᓴᖅ 08 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2022-2023 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᒥᓂᔅᑕ ᑯᓱᒐᖅ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᓐᓂᒃ 
ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕕᑦ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᓵᔅᓯᓐᓃᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ.  
 
ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, ᑖᒃᑯᐊ ᓇᓚᐅᑦᑖᖅᑑᔮᑲᐃᓐᓇᕐᖓᑕ ᐃᕝᕕᑦ ᓴᓂᐊᓃᓐᓂᐊᖅᑐᑦ. 
 
ᒥᓂᔅᑕ ᑯᓱᒐᖅ, ᑭᒃᑰᖕᒪᖔᑕ ᐱᓕᕆᔨᑎᑦ ᓇᓗᓇᐃᖅᑐᖅᑳᑲᐃᓐᓇᒃᑭᑦ ᐊᒻᒪ ᒪᓕᒐᒃᓴᖅ 8-ᓕᕆᓂᐊᖅᑐᒍᑦ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᕿᓄᐃᓵᑦᑎᐊᕋᔅᓯ 
ᒪᓕᒐᓕᐅᖅᑎᐅᖃᑎᒃᑳ.  ᐅᓪᓗᒥ ᐅᕙᓃᖃᑎᒃᑲ ᐅᕙᖓ ᓴᐅᒥᓐᓂ, ᒥᓂᔅᑕᐅᑉ ᑐᖏᓕᖓ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ, ᒥᔅᑕ ᓰᓕ. ᐊᒻᒪ ᑕᓕᖅᐱᓐᓂ, ᔨᐊᕝ ᑦᓴᐅᓐ, ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᔨᒃᑯᓐᓂ. 
ᖁᔭᓐᓇᒦᒃ ᕿᓄᐃᓵᑦᑎᐊᕈᓐᓇᕋᔅᓯ ᐃᔅᓯᕙᐅᑖᖅ.  
 
ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 8-ᒥᒃ, ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔪᓄᑦ) ᒪᓕᒐᖅ, 
ᓈᓴᐅᑎᓕᒃ 2, 2022-2023. ᒪᓕᒐᒃᓴᖅ 8 ᐱᓇᓱᐊᖅᐳᖅ ᐃᓚᒋᐊᕈᑏᑦ ᑮᓇᐅᔭᓂᒃ $19,136,000 ᒥᓕᐊᓐᓂᒃ 
ᐊᑭᑐᔫᑎᑦ ᐱᓕᕆᐊᒃᓴᓄᑦ 2022-23-ᒧᑦ. ᑭᓯᐊᓂ ᐊᑕᐅᓯᕐᒧᑦ, ᒪᓕᒐᒃᓴᖅ 8 ᐋᖅᑭᒋᐊᕈᑎᓅᖅᐳᖅ ᐊᑭᑐᔫᑎᑦ 
ᓅᑕᐅᔪᓄᑦ 2021-22-ᒥᑦ 2022-23-ᒧᑦ ᐊᖏᖅᑕᐅᓚᐅᖅᓯᒪᓪᓗᑎᒃ ᒪᓕᒐᓕᐅᕐᕕᖕᒥᑦ ᔫᓂᐅᑎᓪᓗᒍᑦ. 
 
ᐃᒃᓯᕙᐅᑖᖅ, ᐊᑭᑐᔫᑎᓄᑦ ᓅᑎᑕᐅᔪᑦ ᐊᖏᕈᑕᐅᑎᓪᓗᒋᑦ ᔫᓂ-ᒥᑦ, ᐅᓄᕐᓂᖏᑦ ᖃᔅᓯᐅᓂᐊᕋᓱᒋᔭᐅᔪᓄᑦ ᐊᒻᒪ 
ᐃᓚᕙᓪᓕᐊᔪᓄᑦ ᒪᓕᓚᐅᖅᐳᑦ. ᑕᐃᒪᓐᖓᓂ, ᐊᑭᓕᖅᑕᐅᓯᒪᓐᖏᓐᓂᑯᐃᑦ ᐊᑭᓕᖅᑕᐅᓚᐅᖅᐳᑦ ᐊᔾᔨᒌᓐᖏᑦᑐᓪᓗ 
ᑮᓇᐅᔭᓕᕆᔾᔪᑎᑦ ᐋᖅᑭᒋᐊᖅᑕᐅᔪᑦ ᖃᕆᓴᐅᔭᒧᐊᖅᑎᖅᑕᐅᓪᓗᑎᒃ. ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᑕᑯᑎᑦᑎᕗᑦ 
ᓅᑎᑦᑎᔭᕆᐊᖃᕐᓂᑦᑎᓐᓂᒃ $18.136 ᒥᓕᐊᓐᑲᓐᓂᕐᓂᑦ ᐊᔾᔨᒌᓐᖏᑦᑐᓄᑦ ᐊᑭᑐᔫᑎᓂᒃ ᐱᓕᕆᐊᒃᓴᓄᑦ.  
 
ᑖᒃᑯᐊ ᓅᑎᑕᐅᒃᑲᓐᓂᖁᔭᐅᔪᑦ ᐊᖏᖅᑕᐅᔭᕆᐊᓖᑦ ᐱᔭᕆᑐᓂᐊᖅᐳᑦ. ᑖᒃᑯᐊ ᐱᓕᕆᐊᒃᓴᑦ ᑲᔪᓰᓐᓇᖅᐳᑦ, ᐊᒻᒪ 
ᒪᓕᒐᒃᓴᖅ 8-ᒥ ᓇᓗᓇᐃᖅᓯᒪᕗᖅ ᑲᔪᓯᑎᑕᐅᓂᖏᓐᓂᒃ. ᖃᐅᔨᒪᔭᕆᐊᖃᖅᐳᖅ ᓄᑖᕐᓂᒃ 
ᑮᓇᐅᔭᖅᓯᐅᓐᖏᓐᓂᑦᑎᓐᓂᒃ ᑕᒪᒃᑯᓄᖓ ᐋᖅᑭᒋᐊᖅᑕᐅᔪᓄᑦ. ᑭᓯᐊᓂᓕ, ᐊᖏᖅᑕᐅᓇᓱᐊᖅᐳᒍᑦ ᓅᑦᑎᔪᒪᓪᓗᑕ 
ᐊᑐᖅᓯᒪᓐᖏᑦᑐᓂᒃ 2021-22-ᒥᑦ 2022-23-ᒧᑦ ᐊᒻᒪᓗ ᐃᓚᖏᑦ ᒥᑭᒡᓕᒋᐊᕈᒪᓪᓗᒋᑦ ᐊᖏᖅᑕᐅᓯᒫᓂᒃᑐᑦ 
ᓅᑎᓐᓇᓱᒃᑕᕗᑦ. 
 
ᑲᑎᖦᖢᒋᑦ 42-ᓂᒃ ᐱᓕᕆᐊᒃᓴᖅᑕᖃᖅᐳᖅ ᑖᒃᑯᓇᓂ ᐋᖅᑭᒋᐊᖅᑕᐅᔪᓂᒃ ᓅᑎᑕᐅᖁᔭᐅᔪᓄᑦ. ᐋᖅᑭᒋᐊᖅᑕᐅᔪᑦ 
ᐊᑭᑐᔪᓄᑦ ᓅᑎᑕᐅᔪᑦ ᐊᒡᒍᖅᑐᖅᑕᐅᕗᑦ ᐃᒪᓐᓇ: 
 
• $1,062,000 ᒪᓕᒐᓕᕆᔨᒃᑯᓐᓄᑦ ᑲᔪᓯᖁᓪᓗᒍᑦ ᐋᕿᒋᐊᕐᕕᒃ; 

• $4,044,000 ᐃᓕᓐᓂᐊᕐᓂᓕᕆᔨᒃᑯᓐᓄᑦ 8-ᖑᔪᓄᑦ ᐱᓕᕆᐊᒃᓴᕐᓄᑦ, ᐱᖃᓯᐅᑎᓪᓗᓂ ᒥᑭᒡᓕᒋᐊᖅᓯᓂᖅ 
ᓅᑦᑎᓂᕐᒥᒃ ᒪᕐᕉᖕᓄᑦ ᐋᖅᑭᒃᓱᕆᐊᓕᖕᓄᑦ ᐊᒻᒪᓗ ᐅᓄᖅᓯᒋᐊᖅᓯᓂᖅ ᓅᑦᑎᓂᕐᒥᒃ ᐱᓕᕆᐊᒃᓴᐅᔪᓄᑦ 
ᐊᕐᕕᓂᓖᑦ ᐃᓕᓐᓂᐊᕐᕕᖕᓂ; 

 
• $133,000 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᓇᕗᒻᒥ ᐊᑯᓂᐅᔪᒧᑦ ᑲᒪᒋᔭᐅᔭᕆᐊᓕᖕᓄᑦ ᐱᓕᕆᐊᒃᓴᕐᒧᑦ - 

ᓯᕗᓪᓕᖅᐹᖓ ᑲᖏᖅᖠᓂᕐᒥ; 
 
• $122,000 ᐊᕙᑎᓕᕆᔨᒃᑯᓐᓄᑦ ᑲᖏᖅᑐᒑᐱᖕᒥ ᐊᒡᒍᑦᑎᓐᓂ ᒥᕐᒍᐃᖅᓯᕐᕕᖕᒧᑦ ᐱᓕᕆᐊᒃᓴᕐᒧᑦ; 
 
• $310,000 ᐃᓄᓕᕆᔨᒃᑯᓐᓄᑦ ᑲᒪᒋᔭᐅᔪᓄᑦ ᐊᐅᓚᑦᑎᔾᔪᑎᖓᓄᑦ; 
 
• $1,758,000 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒪᑯᓄᖓ ᐱᖓᓱᓄᑦ ᐱᓕᕆᐊᒃᓴᕐᓄᑦ: 

ᐃᖏᕐᕋᔾᔪᑏᑦ ᐱᖁᑏᓪᓗ ᒥᑦᑎᒪᑕᓕᖕᒥ ᐳᓚᕋᑦᑐᓕᕆᕝᕕᖓᓄᑦ ᐅᖅᓱᐊᓗᖃᐅᑎ, ᐃᖃᓗᖕᓂᓗ 
ᑐᓚᒃᑕᕐᕕᖓᓄᑦ; ᐊᒻᒪᓗ 

 
• $10,707,000 ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 27 ᐱᓕᕆᐊᒃᓴᕐᓄᑦ ᐱᖃᓯᐅᑎᓪᓗᒋᑦ 

ᓄᓇᕗᒻᒥ ᐅᖅᓱᐊᓗᖃᐅᑎᓄᑦ ᒪᓕᒋᐊᓕᖕᓄᑦ, ᑭᕙᓪᓕᖅ ᐆᒪᖅᑯᑎᓂᑦ ᐊᐅᓚᑦᑎᓂᕐᒧᑦ ᐱᓕᕆᐊᖅ, 
ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑎᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᒃᓴᖅ, ᐊᒻᒪᓗ ᐊᓯᖏᑦ ᐱᓕᕆᐊᒃᓴᕐᓄᑦ.  

 
ᐃᒃᓯᕙᐅᑖᖅ, ᐱᓇᓱᐊᖅᐳᒍᑦ $1 ᒥᓕᐊᓐᓂᒃ ᑕᒪᑐᒨᓇ ᐃᓚᒋᐊᕈᑎᒃᑯᑦ ᐅᑎᖁᓪᓗᒍᑦ ᐊᑐᕐᕕᐅᓯᒪᔪᑦ 
ᑐᓴᐅᒪᔾᔪᑎᓕᕆᓂᕐᒧᑦ ᓄᑖᓐᖑᕆᐊᕈᑎᖓᓄᑦ, ᑮᓇᐅᔭᖃᖁᓪᓗᒍᑦ ᑲᖏᖅᖠᓂᕐᒥ ᐊᕕᒃᑐᖅᓯᒪᓂᒃᑯᑦ 
ᐱᔨᑦᑎᕋᕐᕕᖓᑦᑕ ᑐᐊᕕᕐᓇᖅᑐᒃᑯᑦ ᐃᒡᓗᕐᔪᐊᑉ ᖁᓛ ᐊᓯᔾᔨᖅᑕᐅᔭᕆᐊᖃᕐᓂᖓᓄᑦ.   
 
ᔫᓂᒥ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓅᑦᑎᓚᐅᖅᑐᑦ ᑮᓇᐅᔭᕐᓂᒃ ᑐᓴᐅᒪᔾᔪᑎᓕᕆᓂᕐᒧᑦ 
ᓄᑖᓐᖑᕆᐊᕈᑎᓂᒃ ᑲᖏᖕᖠᓂᕐᒧᑦ ᐱᔨᑦᑎᕋᕐᕕᐊᑕ ᑎᑎᕋᕐᕕᐊᓄᑦ ᑐᐊᕕᕐᓇᖅᑐᒃᑯᑦ 
ᖄᓕᐅᖅᑕᐅᔭᕆᐊᖃᕐᓂᖓᓄᑦ. ᑖᓐᓇ ᐊᑐᕆᐊᖃᓚᐅᖅᐳᖅ ᖁᓛᒍᑦ ᑯᑐᖃᑦᑕᓗᐊᕐᓂᖓᓄᑦ ᐅᐱᕐᖔᖑᓵᖅᑐᖅ 
ᐊᐅᒃᐸᓪᓕᐊᑎᓪᓗᒍᑦ.  
 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑲᒪᒋᔭᖃᓚᐅᖅᑐᑦ ᐅᐸᓗᖓᐃᔭᖅᓯᒪᔪᒃᑯᑦ ᓱᕋᒃᑎᓗᐊᖁᓐᖏᖦᖢᒍᑦ 
ᑭᓯᐊᓂ ᒫᓐᓇᐅᔪᖅ ᑐᒃᓯᕋᓕᖅᐳᑦ ᑮᓇᐅᔭᑦ ᐊᖏᖅᑕᐅᓯᒪᔪᕐᓂᒃ ᐅᑎᖅᑎᖁᓪᓗᒍᑦ ᑮᓇᐅᔭᖁᑎᒋᔭᐅᔪᖅ 
ᑐᓴᐅᒪᔾᔪᑎᓕᕆᓂᕐᒧᑦ ᓄᑖᓐᖑᕆᐊᕈᑎᓄᑦ.  
 
ᑭᐅᖃᑦᑕᕈᓐᓇᖅᑐᖓ ᐊᐱᖅᑯᑎᒋᔭᐅᔪᓂᒃ ᒪᓕᒐᓕᐅᖅᑎᓂᑦ ᒪᓕᒐᒃᓴᖅ 8 ᒥᒃᓵᓄᑦ. ᑭᓯᐊᓂᓕ, 
ᓇᓗᓇᐃᔭᖅᓯᒪᑦᑎᐊᖅᑐᑦ ᐊᐱᖅᑯᑏᑦ ᓇᓕᐊᖕᓄᑦ ᐱᓕᕆᐊᒃᓴᕐᒧᑦ ᐊᐱᖅᑯᑕᐅᖔᕆᐊᓖᑦ ᑲᒪᒋᔭᓕᖕᓄᑦ ᒥᓂᔅᑕᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᐱᕆᔪᒪᔪᖓ ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᕐᒥᒃ 
ᐅᖃᐅᓯᒃᓴᖃᖅᐹᑦ ᑖᒃᑯᐊ ᒪᑉᐱᒐᐃᑦ ᓇᓪᓕᑭᑖᓚᐅᓐᖏᓂᑦᑎᓐᓂ? ᐱᑕᖃᓐᖏᒻᒪᑦ, ᒪᒃᐱᕐᓗᒍ 4-ᒧᑦ. ᐃᓚᒋᐊᕈᑎᑦ 
ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) ᓈᓴᐅᑖ 2, 2022-23. ᒪᓕᒐᓕᕆᔨᒃᑯᑦ. $1,062,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 5-ᒨᕐᓗᓯ. ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) 
ᓈᓴᐅᑖ 2, 2022-2023. ᐃᓕᓐᓂᐊᖅᑐᓕᕆᔨᒃᑯᑦ. $4,044,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) ᓈᓴᐅᑖ 2, 2022-
23. ᐋᓐᓂᐊᖃᕐᓇᓐᖏᑦᑐᓕᕆᔩᑦ. $133,000. ᐊᖏᖅᐱᓰ? 
   
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 7-ᒨᕐᓗᓯ. ᐊᔾᔨᑐᐃᓐᓇᖏᑦ ᐃᓚᒋᐊᕈᑏᑦ ᑮᓇᐅᔭᐃᑦ. 
ᐊᕙᑎᓕᕆᔨᒃᑯᑦ. $122,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 9-ᒨᕐᓗᓯ ᐱᒋᐊᕐᓗᓯ ᒪᑉᐱᒐᖅ 10-ᒨᓕᕐᓗᓯ. ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. $10,117,000. ᐊᐱᖅᑯᑎᒃᓴᖅᑕᖃᖅᐸ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖅᓱᐊᓗᓕᕆᔨᒃᑯᑦ ᐊᑖᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ. 
$1,590,000. ᐊᐱᖅᑯᑎᒃᓴᖅᑕᖃᖅᐸ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 9. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. $11,707,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10-ᒨᕐᓗᓯ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. $1,758,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 11-ᒨᕐᓗᓯ. ᐃᓄᓕᕆᔨᒃᑯᑦ. $310,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᓯ ᒪᒃᐱᒐᖅ 2-ᒧᑦ. ᓇᐃᓈᖅᓯᒪᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
ᓂᕈᐊᕈᑕᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᓕᕆᓐᓇᖅ ᐊᕐᕌᒍᒧᑦ ᐃᓱᓕᑦᑐᒧᑦ 
ᒫᑦᓯ 31, 2023-ᒧᑦ. ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. $19,136,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᒃᓴᖅ 8-ᒧᐊᕐᓗᓯ ᑕᕝᕙᓂ ᐃᔾᔪᔪᖁᑎᒃᓯᓐᓂ.  
 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᓕᒐᒃᓴᖅ 8, ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) ᒪᓕᒐᖅ, ᓈᓴᐅᑖ 
2, 2022-2023. ᑎᑎᕋᖅᓯᒪᓂᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. ᐊᖏᖅᐱᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐅᐃᒍᖓᓅᕐᓗᓯ ᒪᑉᐱᒐᖅ 2-ᒥ. ᑲᑎᓪᓗᒋᑦ ᐃᓚᒋᐊᕈᑎᑦ 
ᐊᑐᖅᑐᒃᓴᓄᑦ. $19,136,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 5. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 7. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ ᒪᓕᒐᒃᓴᖅ 8 ᐃᓗᐃᑦᑑᓗᒍ ᐃᓕᔭᐅᓗᓂᓗ ᑲᑎᒪᔾᔪᑎᒃᓴᓄᑦ 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᔾᔪᑎᖃᕈᒪᕖᑦ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪ'ᓇᓪᓗᐊᕕᒃ, ᒪᓕᒐᓕᐅᖅᑎᐅᖃᑎᒃᑲ, ᐃᑲᔪᖅᑐᐃᓂᔅᓯᓐᓄᑦ. 
ᖁᔭᓐᓇᒦᕈᒪᔭᒃᑲ ᐊᐱᖅᓱᖅᑕᐅᑎᓪᓗᒋ ᐅᓪᓗᒥ ᑭᐅᖃᑦᑕᕐᓂᖏᓐᓄᑦ ᐱᔭᕆᐊᑐᔪᓂᒃ ᐊᐱᖅᑯᑎᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
>>ᐃᒡᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ; ᓄᖅᑲᑲᐃᓐᓇᕐᓂᐊᕋᒪ.  
 
ᖁᔭᓐᓇᒦᒃ. ᒥᓂᔅᑕ ᑯᓱᒐᖅ... ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ? ᒪᓕᒐᒃᓴᖅ 4 
ᑲᒪᒋᓂᐊᓕᖅᐸᕗᑦ.  
 
ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, ᓇᓗᓇᐃᖅᓯᔪᒪᑐᐃᓐᓇᖅᑐᖓ, ᐊᖏᕇᖅᑲᐅᒐᑦᑎᒋᑦ 
ᐊᐱᖅᓱᖅᑕᐅᔪᒃᓴᖁᑎᖃᕈᒪᓪᓗᑎᑦ, ᑖᓐᓇ ᐊᓪᓗᕐᓂᐊᖅᐸᕗᑦ, ᑭᓯᐊᓂ ᑖᒃᑯᐊ ᑭᒃᑰᒻᒪᖔᑎᒃ ᐅᖃᐅᓯᕆᑲᐃᓐᓇᒃᑭᒃ 
ᐊᒻᒪᓗ ᒪᑐᐃᕈᑎᑎᑦ ᐅᖃᐅᓯᕆᓕᕐᓗᒋᑦ. 
 
ᒪᓕᒐᒃᓴᖅ 04 - ᐃᒥᐊᓗᖕᒥᒃ ᑖᒃᓰᔭᐃᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑐᖏᓕᕋ ᑮᓇᐅᔭᓕᕆᓂᕐᒧᑦ 
ᒥᔅᑕ ᑦᓴᐅᓐ, ᐊᒻᒪᓗ ᓴᐅᒥᓐᓂ, ᒥᔅᑕ ᑖᓐ ᔭᖕ, ᑐᖏᓕᕐᒪ ᐃᑲᔪᖅᑎᖓ.  
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᕙᓃᑉᐳᖓ ᐅᖃᐅᓯᖃᕈᒪᓪᓗᖓ ᒪᓕᒐᒃᓴᖅ 4, ᐃᒥᐊᓗᖕᒧᑦ ᑖᒃᓰᔭᖅᑎᑕᐅᒍᑎᓄᑦ ᒪᓕᒐᖅ. 
ᓄᓇᕗᒻᒥᐅᑦ ᖃᔅᓯᐊᕐᔪᖕᓄᑦ ᑭᒡᒐᖅᑐᐃᕕᖕᓄᑦ ᐃᓚᒋᔭᐅᖃᑕᐅᕗᑦ ᑲᓇᑕᒥ ᐃᒥᐊᓗᖕᒧᑦ ᑖᒃᓰᔭᕈᑎᒧᑦ 
ᐃᓚᔭᐅᓲᖑᓐᖏᑦᑐᑦ. ᐊᓯᖏᑦ ᑖᒃᓰᔭᖅᑎᑦᑎᓲᖓᒐᓗᐊᑦ ᑭᓯᐊᓂ ᐊᑕᐅᓯᕐᒧᑦ ᑐᕌᒐᓪᓚᕆᑦᑐᒧᑦ ᐃᒥᐊᓗᖕᒧᑦ 
ᑖᒃᓰᔭᖅᑎᑕᐅᒍᑎᑦ, ᓂᐅᕕᕐᓂᕐᒧᑦ ᑕᒃᓰᔭᒃᑲᓐᓂᕈᑎᓄᑦ, ᐅᕝᕙᓗ ᑕᒪᒃᑮᓐᓂᒃ.   
 
ᒪᓕᒐᓕᐅᖅᑏᑦ ᓂᕈᐊᖅᐸᑕ ᑖᓐᓇ ᑲᔪᓯᑎᑕᐅᖁᓪᓗᒍ ᒪᓕᒐᒃᓴᖅ 4, ᑖᓐᓇ ᓄᑖᖅ ᐃᒥᐊᓗᖕᒧᑦ 
ᑖᒃᓰᔭᖅᑎᑕᐅᒍᑎᒧᑦ ᒪᓕᒐᖅ ᐱᔪᓐᓇᖅᓯᑎᑦᑎᒍᑕᐅᒐᔭᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ, ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᑎᒍᑦ, ᑖᒃᓰᔭᖅᑎᑦᑎᒍᓐᓇᖅᓯᓗᑎᑦ ᐃᒥᐊᓗᖕᓄᑦ.  
 
ᓂᐅᕕᖅᑏᑦ, ᑖᒃᑯᐊᓗ ᐱᖃᑕᐅᓗᑎᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᒻᒪᓗ 
ᓚᐃᓴᖃᖅᑎᑕᐅᔪᑦ ᐃᒥᕋᓚᕝᕖᑦ, ᑖᒃᓰᔭᖅᑎᑕᐅᒐᔭᖅᑐᑦ ᓂᐅᕕᖅᑎᓂ ᓂᐅᕕᖅᑕᐅᑎᓪᓗᒍ.  
 
ᑖᒃᓰᔭᖅᑎᑦᑎᒍᑕᐅᒐᔭᕐᒥᔪᑦ ᑎᑭᓴᖅᑕᐅᓯᒪᔪᓄᑦ ᐃᒥᐊᓗᓐᓄᑦ. ᓂᐅᕕᖅᑐᑦ ᐊᑭᓖᓗᑎᑦ ᑖᒃᓰᔭᕈᑎᒥᒃ ᓂᐅᕕᖅᐸᑕ 
ᑎᑭᓴᐃᔾᔪᑎᒥᒃ ᑖᓐᓇ ᐃᒥᐊᓗᑦᑖᕈᓐᓇᑕᐅᒥᑦ ᑖᒃᓰᔭᕈᑎᔭᕐᕕᒋᒐᔭᖅᑕᖓ. 
 
ᒪᓕᒐᒃᓴᖅ 4 ᐋᖅᑮᔪᒪᕗᖅ ᑖᒃᓰᔭᕈᑎᒥᒃ ᐊᓯᖏᓐᓂᒡᓗ ᐃᖏᕐᕋᓂᕐᒧᑦ ᐊᑐᖅᑕᐅᓇᔭᖅᑐᓂᒃ ᐊᑐᐊᒐᑎᒍᑦ. ᑖᓐᓇ 
ᑲᒪᒋᔭᖃᕈᑕᐅᑲᐅᖅᑐᕈᓐᓇᖅᐳᖅ ᐋᖅᑭᒃᓱᖅᑕᐅᓇᔭᖔᕐᓂᕈᑎᒃ ᒪᓕᒐᒃᓴᒥᒃ. ᑖᓐᓇ ᐊᑭᖓ ᐊᑭᑐᔪᐊᓘᑎᔾᔮᖏᑦᑕᕗᑦ 
ᐊᒻᒪᓗ ᑲᒪᒋᔭᐅᔭᕆᐊᖃᕐᓂᖓᓄᑦ ᐱᔭᕆᐊᑭᑦᑑᓗᓂ, ᑐᑭᐊᒍᑦ ᑖᒃᑯᐊ ᐅᖃᐅᓯᖃᖃᑦᑕᖅᓯᒪᔪᑦ ᑐᓴᓚᐅᖅᑕᕗᑦ 
ᐱᖃᑕᐅᓂᐊᖅᑐᓂᒃ.  
 
ᐃᒃᓯᕙᐅᑖᖅ, ᓂᕆᐅᒃᐳᒍᑦ ᑖᒃᓰᔭᕈᑎᖃᕐᓂᐊᕋᓱᒋᓪᓗᒍᑦ 5-12 ᐳᓴᓐᑎᒥᕈᔪᒃ. ᑖᓐᓇ ᒪᓕᒡᓗᒍᑦ, ᑖᒃᓰᔭᕈᑎ 
ᑲᑎᖅᓱᐃᔾᔪᑕᐅᓇᔭᖅᑐᖅ $870,000-ᒥᑦ $2,000,000-ᒧᑦ ᒐᕙᒪᒧᑦ ᐊᕐᕌᒍᑕᒫᖅ. 
ᑖᓐᓇ ᐊᖏᔪᐊᓘᖂᔨᓐᖏᑦᑑᒐᓗᐊᖅ ᓄᓇᕗᑦ ᒐᕙᒪᖓᑕ ᑮᓇᐅᔭ ᐊᑐᖅᑐᔅᓴᖏᑦ ᑕᑯᒍᑦᑎᒍ, ᖁᔭᓕᔪᖓ 
ᐃᓚᖏᓐᓄᑦ ᒪᓕᒐᓕᐅᖅᑎᓄᑦ ᒫᓃᑦᑐᓄᑦ ᐃᑲᔪᖅᑐᐃᓯᒪᔪᓂᒃ ᑲᔪᓯᑎᑦᑎᓂᕐᒥᒃ ᖃᓄᖅᑑᕈᑎᖁᔨᓪᓗᑎᒃ ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᓕᐅᒃᑲᓐᓂᕈᓐᓇᕐᒪᖔᑕ ᕿᓂᐅᔭᓕᐅᖃᑦᑕᖁᔨᒻᒪᑕ ᓇᖕᒥᓂᖅ 
ᑮᓇᐅᔭᖅᑖᕆᕙᓪᓕᐊᔪᓐᓇᖅᑕᑎᓐᓂᒃ.     
 
ᑕᒪᒃᑯᐊ ᑖᒃᓰᑦ ᐃᑲᔫᑎᓂᐊᖅᑐᑦ ᓄᓇᕗᑦ ᒐᕙᒪᐅᑉ ᑮᓇᐅᔭᓕᐊᖏᓐᓄᑦ ᑮᓇᐅᔭᖃᕈᑕᐅᓇᔭᖅᖢᑎᒡᓗ ᐊᓯᖏᓐᓄᑦ 
ᒐᕙᒪᐅᑉ ᐱᓕᕆᐊᒃᓴᖏᓐᓄᑦ ᐱᔨᑦᑎᕋᐅᖏᓐᓄᓪᓗ ᒪᓕᒐᓕᐅᕐᕕᐅᑉ ᓂᕈᐊᖃᑦᑕᖅᑕᖏᓐᓂᒃ ᐊᕐᕌᒍᑕᒫᖅ.  
 
ᐅᖃᖅᑎᑦᑎᔩ, ᓂᕆᐅᒋᔭᖃᕐᒥᔪᒍᑦ ᑖᓐᓇ ᑖᒃᓰᔭᕈᑎᐅᓯᒪᔪᓂᑦ ᑲᔪᖏᖅᓴᐃᔾᔪᑕᐅᔪᓐᓇᕐᓂᐊᕐᒪᑦ ᓂᐅᕕᖅᐸᑦᑐᑦ 
ᐊᑐᕈᓐᓃᖅᐹᓪᓕᔾᔪᑕᐅᒐᔭᕐᒪᑦ ᐃᒥᐊᓗᖃᑦᑕᕐᓂᕆᕙᑦᑕᖏᓐᓂᑦ. ᓄᓇᕐᔪᐊᕐᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᒃᑯᖏᑦ, ᑲᓇᑕᒥ ᐃᒥᐊᓗᓕᕆᓂᕐᒧᑦ ᐊᑐᐊᒐᕐᒥᒃ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᖑᔪᒥᒃ, ᐊᒻᒪᓗ 
ᑲᓇᑕᒥ ᑐᖅᑲᑕᕐᕕᐅᔪᖅ ᐊᔪᓕᕈᑎᖃᖅᓯᒪᔪᓂᒃ ᐊᒻᒪᓗ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᕐᒧᑦ ᑖᒃᑯᐊ ᑕᒪᕐᒥᒃ 
ᐊᑐᓕᖁᔨᓯᒪᔪᑦ ᑖᒃᓰᔭᕈᑎᖃᖅᑎᑦᑎᓂᕐᒥᒃ ᐊᑐᖅᑕᐅᔪᓐᓇᖁᓪᓗᒍ ᑕᒪᓐᓇ ᐃᑲᔪᖅᑐᐃᒍᑕᐅᓗᓂ 
ᐃᒥᐊᖃᑦᑕᖏᓐᓂᖅᓴᐅᓕᖅᑎᑦᑎᒍᑕᐅᓗᓂ.  
 
ᐱᒋᐊᖅᑎᑦᑎᓂᕐᒥᒃ ᑖᔅᓱᒥᖓ ᓄᑖᖑᔪᒥᑦ ᑖᒃᓰᔭᖅᑎᑦᑎᒍᑎᒥᒃ ᐋᖅᑭᔅᓱᐃᒍᑕᐅᔾᔮᖏᑦᑐᖅ ᐊᑲᐅᓐᖏᓕᐅᕈᑕᐅᔪᓂᒃ 
ᐃᒥᐊᓗᒻᒧᑦ ᓄᓇᕗᒻᒥ, ᑭᓯᐊᓂ ᐊᓪᓗᕆᐊᕈᑕᐅᔪᖅ ᑕᐃᑯᓪᓗᐊᖅ ᑐᕌᕐᕕᒋᔭᕆᐊᓕᑦᑎᓐᓄᑦ. ᒪᓕᒐᓕᐅᖅᑏᑦ 
ᑖᔅᓱᒥᖓ ᐱᐅᔅᓴᕐᓂᖅᑐᑦ, ᐊᑲᐅᓐᖏᓕᐅᕈᑕᐅᖃᑦᑕᖅᑐᑦ ᓄᓇᓕᒋᔭᑦᑎᓐᓂᒃ ᐊᑐᖅᑕᐅᔪᑦ ᐃᒥᐊᓗ ᐱᔾᔪᑕᐅᓪᓗᓂ, 
ᐊᓪᓗᕆᐊᕈᑕᐅᔪᓕᒫᑦ ᐊᑑᑎᖃᖅᑐᐃᓐᓇᐅᒻᒪᑕ.  
 
ᐊᖏᖅᑕᐅᒍᓂ ᒪᓕᒐᒃᓴᖅ 4 ᒪᓕᒐᓕᐅᖅᑏᑦ ᐊᑐᒐᒃᓴᓕᐅᒃᑲᓐᓂᕋᔭᖅᑐᑦ ᑲᒪᒋᔭᖃᕈᑎᒋᓇᔭᖅᑕᑦᑎᓐᓂᒃ 
ᓱᕋᐃᓪᓗᑎᒃ ᐃᒥᐊᓗᖕᓂ ᓂᐅᕕᐊᒃᓴᖃᖅᑎᓄᑦ. ᐱᓗᐊᖅᑐᒥᑦ, ᒪᓕᒐᒃᓴᖅ 4 ᑐᔅᓯᕋᕈᑕᐅᒻᒥᔪᖅ ᓄᑖᒥᒃ ᒪᓕᒐᕐᒥᒃ 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᔅᓴᖅᑖᖅᑎᑦᑎᒍᑕᐅᔪᓐᓇᖅᓯᓗᓂ ᐊᒻᒪᓗ ᐊᔪᖅᑎᑕᐅᓕᕐᓗᑎᒃ ᑖᒃᑯᐊ ᐃᒥᐊᓗᓂ ᓂᐅᕕᐊᔅᓴᖃᖅᑎᐅᕙᑦᑐᑦ 
ᐱᔪᓐᓇᐅᑎᖃᕐᓇᑎᒃ ᑖᒃᓰᔭᕈᑎᑎᒍᑦ - ᐊᒻᒪᓗᑦᑕᐅᖅ ᐃᓗᓕᑲᓐᓂᖏᑦ ᑖᒃᑯᓇᓃᕌᓂᒃᑐᑦ ᐃᒥᐊᓗᓕᕆᓂᕐᒧᑦ 
ᒪᓕᒐᕐᒥ.  
 
ᑖᔅᓱᒥᖓ ᐅᖃᐅᓯᕆᔭᓐᓂᒃ, ᖃᐅᔨᒪᒐᑦᑎᒍᑦ ᓄᓇᕗᑦ ᐊᑐᖅᑕᖓ ᐊᐅᓚᑦᑎᓂᕐᒥᒃ ᐃᒥᐊᓗᒻᒥᒃ ᐊᖏᓂᖅᓴᒃᑯᑦ 
ᐃᑲᔪᕈᑎᖃᕐᓂᐊᖅᑐᖅ ᐊᒻᒪᓗ ᐊᓯᔾᔨᕆᐊᕈᑕᐅᓪᓚᕆᓪᓗᓂ. ᐊᒥᓱᑦ ᓱᓕ ᐊᔅᓱᕈᕐᓇᖅᑐᒃᑰᖅᑐᑦ ᓄᓇᒋᔭᑦᑎᓐᓂᒃ, 
ᐊᒻᒪᓗ ᖃᐅᔨᒪᔭᕗᑦ ᑖᓐᓇ ᒫᓐᓇ ᐱᓕᕆᔾᔪᑎᒋᔭᐅᔪᖅ ᐊᑐᖅᑕᐅᔪᖅ ᐱᐅᓯᒋᐊᕈᓐᓇᖅᑐᖅ.  
 
ᑖᓐᓇ ᐱᔾᔪᑎᒋᓪᓗᒍ ᕿᒥᕐᕈᕙᓪᓕᐊᒻᒥᔪᒍᑦ ᑖᔅᓱᒥᖓ ᐃᒥᐊᓗᓕᕆᓂᕐᒧᑦ ᒪᓕᒐᕐᒥ, ᐃᓚᖓ ᑖᓐᓇ ᐊᑐᓪᓚᕆᑦᑐᖅ 
ᐊᐅᓚᑦᑎᔾᔪᑕᐅᔪᖅ, ᐃᒥᐊᓗᑦᑖᖅᑎᑦᑎᓂᕐᒧᑦ ᐊᒻᒪᓗ ᓂᐅᕐᕈᑎᖃᕐᓂᕐᒧᑦ ᓄᓇᕗᒻᒥ. ᐃᓗᓕᖏᑦ ᑖᔅᓱᒪ 
ᐃᒥᐊᓗᓕᕆᓂᕐᒧᑦ ᐱᔭᕆᐊᑐᔫᒻᒪᑦ ᐊᒻᒪᓗ ᑐᔅᓯᕋᖅᑕᐅᔪᑦ ᕿᒥᕐᕈᔭᐅᒋᐊᒃᑲᓐᓂᖁᔭᐅᔪᑦ ᑕᕝᕙᓃᑦᑐᑦ 
ᐃᒥᐊᓗᓕᕆᓂᕐᒧᑦ ᒪᓕᒐᖅ ᐃᓗᐊᓂ ᐃᑲᔪᕐᓂᐊᖅᑐᑦ ᓄᑖᒥᑦ ᒐᕙᒪᐅᓂᐊᖅᑐᒥᒃ ᐃᓱᒪᒃᓴᖅᓯᐅᕈᑕᐅᔪᓐᓇᖁᓪᓗᒍ 
ᐊᑕᖐᔪᒥᒃ ᐱᔪᓐᓇᖅᓯᑉᐸᑕ. 
ᑐᔅᓯᕋᐅᑕᐅᒻᒪᑦ ᑕᐃᒫᒃ,  
 
ᒪᓕᒐᒃᓴᖅ 4 ᐅᕙᑦᑎᓐᓂᒃ ᓯᕗᒧᑦ ᑲᔪᓯᒋᐊᖅᑎᑦᑎᔪᖅ ᐅᓪᓗᒥ ᒐᕙᒪᐅᓗᑕ ᑲᒪᒋᖃᕐᓂᕐᒥᑦ ᐊᕕᔅᓯᒪᒍᑕᐅᓗᐊᖅᑐᓂᒃ 
ᑖᒃᓰᔭᕈᑎᓕᕆᓂᕐᒥᑦ ᐊᒻᒪᓗ ᐃᒥᐊᓗᒻᒧᑦ ᒪᓕᒐᖏᓐᓂᒃ.  
 
ᑲᑎᒪᑎᑦᑎᔩ ᒪᓕᒐᓕᐅᖅᑏᓪᓗ, ᐅᖃᐅᓯᒃᓴᒃᑲ ᐃᓱᓕᑲᓚᐅᖅᐳᑦ ᑖᔅᓱᒧᖓ ᐱᒋᐊᕈᑎᒋᔭᓐᓄᑦ ᐅᖃᐅᓯᔅᓴᓄᑦ. 
ᐅᕙᖓ ᐃᖅᑲᓇᐃᔭᖃᑎᒃᑲᓗ ᐊᑐᐃᓐᓇᐅᔪᒍᑦ ᐊᐱᖅᑯᑎᒃᓴᖃᕈᔅᓯ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.    
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᒃᓯᕙᐅᑕᖓᑦ ᒪᑐᐃᕈᑎᖃᖅᐹ ᑲᑎᒪᔨᕋᓛᑦ? ᒥᔅᑕ 
ᓴᕕᑲᑖᖅ? 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᑕ ᐃᒃᓯᕙᐅᑕᐅᑕᐅᓪᓗᖓ, 
ᓇᐃᓈᕐᓗᒋᑦ ᐅᖃᐅᓯᖃᑲᐃᓐᓇᕈᒪᔪᖓ ᑲᑎᒪᑐᐃᓐᓇᕐᓂᒃᑯᑦ ᐃᓱᒪᒃᓴᖅᓯᐅᕈᑕᐅᕙᓪᓕᐊᓕᖅᑎᓪᓗᒍ ᒪᓕᒐᒃᓴᖅ 4, 
ᐃᒥᐊᓗᐃᑦ ᑖᒃᓰᔭᖅᑕᐅᓂᖏᓐᓄᑦ ᒪᓕᒐᕐᔪᐊᖅ. 
 
ᑲᑎᒪᔨᕋᓛᑦ ᑐᑭᓯᐅᒪᔪᑦ ᒪᓕᒐᒃᓴᐅᑉ ᐱᔾᔪᑎᖏᓐᓂᒃ, ᑕᒪᒃᑯᐊ ᒥᓂᔅᑕᐅᑉ ᓇᓗᓇᐃᔭᖅᑲᐅᖕᒪᒋᑦ ᒪᑐᐃᖅᓯᔾᔪᑎᒥᓂᒃ 
ᐅᖃᐅᓯᖃᖅᑎᓪᓗᒍ. 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ, ᑕᖅᑲᐅᖓ ᑐᑭᓯᓇᕐᓂᖅᓴᐅᖁᓪᓗᒍ ᒐᕙᒪᒃᑯᑦ 
ᐃᓱᓕᑦᑕᕐᕕᓕᐊᕆᓯᒪᔭᖏᓐᓂᒃ ᓄᑖᑦ ᒪᓕᒐᕐᔪᐊᑦ ᐊᑐᓕᖅᑎᑕᐅᓂᐊᖅᑎᓪᓗᒋᑦ. ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 
ᐱᔭᕐᓂᓐᖏᔾᔪᑎᖃᐅᓲᖑᓂᖏᓐᓂᒃ, ᐃᓚᓕᐅᓪᓗᒍ ᐃᒥᐊᓗ`ᖕᓄᑦ ᑖᒃᓰᔭᐅᑏᑦ ᖃᔅᓯᕌᕋᔭᕐᒪᖔᖓ 
ᐊᒃᑐᐃᓂᖃᕐᓂᐊᕐᒪᑦ ᐃᒥᐊᓗᖕᓂᒃ ᓂᐅᕕᖅᐸᒃᑐᓂᒃ, ᐊᒻᒪ ᐊᑭᑐᓗᐊᖅᑕᐃᓕᒪᓗᒍ ᒫᓐᖓᑐᐃᓐᓇᖅ 
ᓂᐅᕕᕋᓱᓕᖁᓇᒋᑦ. 
 
ᓂᐱᓕᐅᖅᑕᐅᕙᓪᓕᐊᓂᕗᑦ ᐱᔾᔪᑎᒋᓪᓗᒍ, ᒪᓕᒐᒃᓴᕐᒧᑦ ᑐᕌᖓᔪᓂᒃ ᑎᓴᒪᓂᒃ ᒪᓕᒐᕗᖔᖅᑕᖃᖅᑐᖅ 
ᐊᖏᖅᑕᐅᓚᐅᖅᑐᓂᒃ ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ. ᑖᒃᑯᐊ ᐱᖁᔨᕗᖔᕈᑏᑦ 
ᓇᓗᓇᐃᖅᓯᒃᑲᓐᓂᖅᑐᑦ ᒪᓕᒐᕐᔪᐊᑉ ᒪᓕᒃᑕᐅᔭᕆᐊᖃᕐᓂᖏᓐᓄᑦ ᑐᕌᖓᔪᑦ. 
 
ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑭᓇᑐᐃᓐᓇᖅ ᐅᖃᐅᓯᔅᓴᖃᖅᑐᖃᖅᐹ 
ᒪᑐᐃᖅᓯᔾᔪᑎᐅᔪᓄᑦ? ᒫᓐᓇ ᑲᔪᓯᕙᓪᓕᐊᓂᐊᕋᑦᑕ. ᒪᓕᒐᒃᓴᖅ 4, ᐃᒥᐊᓗᒻᒧᑦ ᑖᒃᓰᔭᐅᑎᓄᑦ ᒪᓕᒐᖅ. 
ᑎᑎᕋᖅᓯᒪᓂᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

48 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓪᓗᐃᒋᐊᑲᐃᓐᓇᕋᒪ ᒪᒃᐱᖅᑐᒐᕐᒥ. ᑎᑎᕋᖅᓯᒪᓂᖓ 15. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓂᖅᓴ ᐊᒡᒐᒃᑲ ᐊᑐᓐᖏᓚᒃᑲ; ᓄᖑᕈᑎᑲᓴᑦᑐᖓ.  
 
>>ᐃᒡᓚᖅᑐᑦ 
 
ᑎᑎᕋᖅᓯᒪᓂᖓ 31. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ? ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᑲᐅᖅᑐᕐᓗᖓ ᒥᓂᔅᑕᒧᑦ ᐊᒻᒪᓗ ᖁᔭᓕᔪᖓ ᒪᓕᒐᒃᓴᖅ 4 
ᓴᖅᑮᒻᒪᑦ ᓴᓇᕐᕈᑎᒃᑲᓐᓂᐅᔪᓂᒃ ᐊᑐᖅᑕᐅᒍᓐᓇᖅᑐᓂᒃ ᓄᖅᑲᑎᑦᑎᒐᓱᐊᕐᓂᕐᒥᒃ ᐃᒥᐊᓗᓐᓂᒃ 
ᓂᐅᕐᕈᑎᖃᖃᑦᑕᖅᑐᓂᒃ. 
 
ᐃᓚᖓ 43, ᐃᓚᒃᑲᓐᓂᖓ 4, ᑎᑎᕋᖅᓯᒪᕗᑦ ᖃᓄᐃᓕᔭᐅᓯᒪᔪᑦ ᐊᓯᖏᓐᓄᑦ ᐱᕋᔭᒍᑕᐅᔪᓄᑦ $1,000 
ᑐᖔᓃᓐᖏᑦᑐᓄᑦ $2,000 ᓯᕗᓪᓕᕐᒧᑦ ᐱᕋᔭᓐᓂᕐᒧᑦ, ᐊᒻᒪᓗ ᑎᒍᔭᐅᓂᖅ ᐅᖓᑖᓅᖏᑦᑐᖅ 30 ᐅᓪᓗᐃᑦ, 
ᐊᒻᒪᓗᑦᑕᐅᖅ ᓴᖅᑮᓪᓗᓂ ᑭᖑᓂᐊᒍᑦ ᐊᑭᓖᒋᐊᖃᕐᓂᕐᒥᒃ ᑐᖔᓂᐅᖏᑦᑐᖅ $2,000 ᐊᒻᒪᓗ ᐅᖓᑖᓅᖏᑦᑐᖅ 
$10,000, ᐊᒻᒪᓗ ᑎᒍᔭᐅᒪᓗᓂ ᐅᖓᑖᓅᖏᑦᑐᖅ ᑕᖅᑭᓄᑦ 6-ᓄᑦ. ᐄ, ᖁᔭᓕᔪᖓ ᑖᒃᑯᐊ 
ᐊᑭᓖᑎᑕᐅᒋᐊᖃᖃᑦᑕᖅᑐᑦ. ᐆᒃᑑᑎᒋᓗᒍ, ᐃᒥᐊᓗᖕᒥᑦ ᓂᐅᕕᐊᒃᓴᖃᓲᑦ ᐸᓯᔭᒃᓴᓐᖑᖅᑎᑕᐅᔭᕌᖓᑕ ᐃᒥᐊᓗᖕᓄᑦ 
ᑖᒃᓰᔭᐃᓂᕐᒧᑦ ᒪᓕᒐᒃᑯᑦ, ᐱᑎᑕᐅᓇᔭᖅᑐᑦ ᑖᒃᑯᓂᖓ ᐊᑭᓕᒐᒃᓴᓂᒃ.  
 
ᓇᓗᓇᐃᖅᓯᕕᐅᔪᒪᑐᐃᓐᓇᕋᑖᖅᐳᖓ ᐊᔾᔨᐸᓗᖏᓐᓂᑦ ᐊᑭᓖᑎᑦᑎᕙᒻᒪᑕ ᒪᓕᒐᕐᓂᒃ ᓱᕋᐃᓪᓗᑎᒃ 
ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ ᒪᓕᒐᕐᒥᒃ. ᖃᐅᔨᒍᒪᑐᐃᓐᓇᕋᑖᖅᑯᖓ ᓇᓪᓕᐊᒃ ᓯᕗᓪᓕᐅᑎᑕᐅᒐᔭᕐᒪᖔᖅ. 
ᐃᒥᐊᓗᒻᒥᑦ ᓂᐅᕕᐊᔅᓴᖃᖃᑦᑕᖅᑐᑦ ᐊᑭᓖᑎᑕᐅᑉᐸᑕ, ᐊᑭᓖᑎᑕᐅᒐᔭᖅᐹᑦ ᐃᒥᐊᓗᒻᒧᑦ ᑖᒃᓰᔭᐃᓂᕐᒧᑦ ᒪᓕᒐᒃᑯᑦ 
ᐊᒻᒪ ᒐᕙᒪᒃᑯᑦ ᐊᑭᓖᑎᑕᐅᔪᓄᑦ ᐅᕝᕙᓘᓐᓃᑦ ᐊᑭᓖᑎᑕᐅᒐᔭᖅᐸᑦ ᐱᕋᔭᓐᓂᒃᑯᑦ ᐱᖁᑎᑖᖑᓂᑯᓂᒃ 
ᐊᖅᓵᖅᓯᓂᕐᒧᑦ ᒪᓕᒐᖅ ᐊᒻᒪ ᑐᕌᖅᑎᑕᐅᓗᑎᒃ ᐱᕋᔭᑕᐅᕙᑦᑐᑦ ᐱᔨᑦᓯᖅᑕᐅᓂᖏᓐᓄᑦ ᑮᓇᐅᔭᖃᕐᕕᒻᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᓇᓗᓇᐃᕆᐊᑐᐃᓐᓇᕐᓗᒍ, ᑭᓇᑐᐃᓐᓇᖅ 
ᐃᖅᑲᖅᑐᕋᔅᓴᕈᖅᑎᑕᐅᕙᒻᒪᖔᖅ ᐃᒥᐊᓗᒻᒥᒃ ᓂᐅᕕᐊᔅᓴᖃᖃᑦᑕᖅᑐᓄᑦ? ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ ᑕᐃᒃᑯᐊ 
ᐊᑭᓖᑎᑕᐅᒐᔭᖅᑐᑦ ᑕᒪᒃᑮᑎᒍᑦ, ᐃᒃᓯᕙᐅᑖᖅ. ᓇᑯᕐᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᐃᒥᐊᓗᒻᒥᑦ ᓂᐅᕕᐊᔅᓴᖃᖃᑦᑕᖅᑐᑦ ᐊᑭᓖᑎᑕᐅᑉᐸᑕ 
ᐃᒥᐊᓗᒻᒧᑦ ᑖᒃᓰᔭᐃᓂᕐᒧᑦ ᒪᓕᒐᐅᑉ ᐊᑖᓂ, ᐊᑭᓖᑎᑕᐅᒐᔭᖅᑐᑦ $1,000-ᒥᑦ $2,000-ᒧᑦ ᓯᕗᓪᓕᖅᐹᒥᒃ 
ᐱᕋᔭᑦᑐᒥᓂᐅᑉᐸᑕ. ᓲᕐᓗ ᐃᒥᐊᓗᓐᓂᒃ ᓂᐅᕕᐊᒃᓴᖃᖃᑦᑕᖅᑐᑦ ᑕᐃᒪᓐᓇᓂᒃ ᑮᓇᐅᔭᓂᒃ ᐱᓯᒪᑦᑎᑎᓪᓗᒋᑦ, 
$1,000-ᑐᐃᓐᓇᐅᑉᐸᑕ, ᐊᑭᓖᑎᑕᐅᒐᔭᖅᐹᑦ ᑖᒃᑯᓄᖓ ᐊᒻᒪᓗ ᒐᕙᒪᒃᑯᑦ ᑲᑎᖅᓱᖅᓯᒪᔭᖏᓐᓄᑦ ᐃᓯᖅᑐᓅᕋᔭᖅᐹᑦ 
ᐅᕝᕙᓘᓐᓃᑦ, ᐆᑦᑑᑎᒋᓗᒍ, $1,000-ᓂᒃ $2,000-ᓄᑦ ᐊᒻᒪᓗ ᐊᐅᓚᑦᑎᔨᐅᔪᖅ ᐊᖅᓵᖅᓯᓂᕐᒧᑦ ᓇᓗᓇᐃᖅᓯᑉᐸᑦ 
ᑕᒪᓐᓇ ᐊᖅᓵᖅᑕᐅᒋᐊᖃᕐᒪᖔᖅ ᐱᕋᔭᑕᐅᕙᑦᑐᑦ ᐱᔨᑦᑎᖅᑕᐅᓂᖏᓐᓄᑦ ᑮᓇᐅᔭᖃᕐᕕᒻᒧᑦ? ᐊᑭᓖᑎᑕᐅᑉᐸᑕ 
ᑕᒪᒃᑮᑎᒍᑦ ᒪᓕᒐᒃᑯᑦ, ᓇᓗᓇᕈᔪᒻᒪᑦ ᓇᓪᓕᐊᒃ ᓯᕗᓪᓕᐅᔾᔭᐅᒐᔭᕐᒪᖔᖅ, ᑮᓇᐅᔭᐃᑦ ᐊᖅᓵᖅᑕᐅᔪᑦ ᐃᒥᐊᓗᓐᓂᒃ 
ᓂᐅᕕᐊᒃᓴᖃᖃᑦᑕᖅᑐᓄᑦ ᐃᓕᔭᐅᒐᔭᕐᒪᖔᑕ ᐱᕋᔭᑕᐅᕙᑦᑐᑦ ᐱᔨᑦᑎᖅᑕᐅᓂᖏᓐᓄᑦ ᑮᓇᐅᔭᖃᕐᕕᒻᒧᑦ 
ᐅᕝᕙᓘᓐᓃᑦ ᑮᓇᐅᔭᐃᑦ ᐊᑭᓕᐅᑕᐅᒐᔭᖅᑐᑦ ᐃᒥᐊᓗᒻᒧᑦ ᑖᒃᓰᔭᐃᓂᕐᒧᑦ ᒪᓕᒐᕐᒧᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖔᖓᓄᑦ ᑕᑉᐸᐅᓐᖓᖅᑐᖃᖅᐸᑦ ᑖᓐᓇ 
ᐱᑐᐃᓐᓇᐅᓐᖏᑦᑐᓪᓚᕆᐊᓘᖕᒪᑦ ᐊᐱᖅᑯᑎᒋᔭᖓ ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᑲᐃᓐᓇᕈᒃ. ᒪᒥᐊᓇᖅ. ᑐᓴᖅᓴᐅᕗᖔ?  
 
ᒥᔅᑕ ᑯᓱᒐᖅ, ᑖᓐᓇ ᒥᔅᑕ ᐃᐅᓪᕗᐊᔅ ᑕᕝᕗᖓ ᓇᓗᓇᐃᑲᐃᓐᓇᕈᒃ ᑭᓇᐅᒻᒪᖔᖓ. ᒥᓂᔅᑕ ᑯᓱᒐᖅ. 
 
>>ᐃᒡᓚᖅᑐᑦ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᖁᕙᕋ ᑭᐅᔪᓐᓇᖅᑐᖅ ᒥᔅᑕ ᑖᒪᔅ 
ᐃᐅᓪᕗᐊᔅ ᒪᓕᒐᕐᓂᐊᖅᑎᓕᕆᔨ ᒪᓕᒐᓕᕆᔨᒃᑯᓐᓄᑦ. ᐱᕕᖃᖅᑎᒍᓐᓇᖅᓯᒍᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᕗᐊᔅ ᐊᑏ.  
 
ᐃᐅᓪᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑐᐃᓐᓇᕈᒪᑐᐃᓐᓇᖅᑕᕋ. ᑕᐃᒪᓕ, ᑖᒃᑯᐊ ᒪᕐᕉᒃ ᑲᔪᓯᑉᐸᑎᒃ 
ᐊᑕᐅᑦᑎᒃᑯᑦ, ᑕᐃᒪᓕ ᑮᓇᐅᔭᐃᑦ ᐊᖅᓵᖅᓯᕕᐅᑉᐸᑕ, ᑕᕝᕗᖓᕋᔭᖅᑐᑦ ᐊᖅᓵᖅᓯᓂᕐᒧᑦ ᑮᓇᐅᔭᖃᕐᕕᒻᒧᑦ ᐊᒻᒪᓗ 
ᐸᓯᔭᐅᔫᑉ ᑮᓇᐅᔭᕆᒍᓐᓃᕐᓗᓂᐅᒃ. ᖃᐅᔨᔭᐅᑉᐸᑕ ᐸᓯᔭᒃᓴᐅᒋᐊᖏᓐᓂᒃ ᐊᒻᒪᓗ ᐊᑭᓖᑎᑕᐅᓗᑎᒃ ᐃᒥᐊᓗᒻᒧᑦ 
ᑖᒃᓰᔭᐃᓂᕐᒧᑦ ᒪᓕᒐᐅᑉ ᐊᑖᓂ, ᑕᐃᒪᓕ, ᑮᓇᐅᔭᖃᕈᓐᓃᕋᔭᖅᑐᑦ ᐊᒻᒪᓗ ᐊᑭᓕᒃᓴᖃᓕᕋᔭᖅᑐᑎᒃ 
ᐊᑭᓖᑦᑎᐊᕐᓂᐊᕐᓗᑎᒃ. 
 
ᑕᐃᒪᓕ, ᑮᓇᐅᔭᓂᒃ ᐊᖅᓵᖅᓯᔪᖃᕐᓂᖏᑉᐸᑦ ᐊᒻᒪᓗ ᐊᑐᐊᒐᖅᑕᖃᑉᐸᑦ ᐃᒥᐊᓗᒻᒧᑦ ᑖᒃᓰᔭᐃᓂᕐᒧᑦ ᒪᓕᒐᕐᒥᒃ 
ᐊᒻᒪᓗ ᐊᑭᓖᑎᑕᐅᓗᑎᒃ ᐊᒻᒪᓗ ᐊᑭᓖᑎᑕᐅᓕᕐᓗᑎᒃ ᐊᒻᒪᓗ ᐊᖅᓵᖅᓯᑐᐃᓐᓇᕐᓗᑎᒃ, ᑕᒪᓐᓇ ᐊᔾᔨᐅᒐᔭᖏᒻᒪᑦ. 
ᑕᐃᒪᐃᑦᑐᖃᖅᑎᓪᓗᒍ, ᑕᐃᒪᓕ, ᑕᐃᒃᑯᐊ ᑮᓇᐅᔭᐃᑦ ᐱᓯᒪᔪᓐᓃᕋᔭᕐᒪᑕ, ᑭᓯᐊᓂᓕ ᐊᒥᓱᐊᖅᑎᖅᑐᑎᒃ, ᑕᐃᒃᑯᐊ 
ᑮᓇᐅᔭᐃᑦ ᐱᔭᐅᒐᔭᖅᑐᑦ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᒐᔭᕈᓐᓃᖅᑐᑎᒃ ᐱᔪᒪᔭᖏᓐᓄᑦ ᐊᒻᒪᓗ ᑕᐃᒪᐃᒻᒪᑦ 
ᑕᐃᒃᑯᐊ ᑮᓇᐅᔭᐃᑦ ᐊᑐᕈᓐᓇᕋᔭᓐᖏᑦᑐᑦ ᐊᑭᓕᔭᕆᐊᖃᖅᑕᒥᓂᒃ ᐊᒻᒪᓗ ᐊᑭᓕᒃᓴᖃᓕᕋᔭᖅᑐᑎᒃ ᒐᕙᒪᒃᑯᓐᓄᑦ 
ᐊᑭᓕᑎᑕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 43. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 47. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 50. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 4 ᐃᓗᐃᒃᑲᐅᑎᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᒪᓕᒐᒃᓴᖅ ᑲᑎᒪᔾᔪᑎᔅᓴᓅᖅᑕᐅᖁᓪᓗᒍ ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ, ᒪᑐᓯᔾᔪᑏᑦ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
ᑕᖅᑭᒐᓴᓐᓄᑦ ᐃᒻᒪᖃ 6-ᓄᑦ ᑕᖅᑭᓄᑦ ᑖᒃᑯᐊ ᒪᓕᒐᐃᑦ ᑎᑎᕋᖅᑕᐅᕙᓪᓕᐊᓂᐊᖅᑐᑦ. ᖁᔭᓐᓇᒦᒃ 
ᐱᕕᖃᓐᖑᐊᑕᖅᓯᓐᓇᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ ᐱᓕᕆᔨᖏᑦ. ᐃᒃᓯᕚᖏᓐᓇᕐᓗᓯ ᒪᓕᒐᒃᓴᖅ 11 
ᕿᒥᕐᕈᓂᐊᓕᕐᒥᒐᑦᑎᒍ, ᒥᔅᑕ ᓯᒪᐃᓚᒃ ᓵᔅᓯᓐᓃᓪᓗᓂ. ᐅᐊᑦᑎᐊᕈᐊᐃ.  
 
>>ᑲᑎᒪᔩᑦ ᓄᖅᑲᑲᐃᓐᓇᖅᑐᑦ 14:18 ᐊᒻᒪᓗ ᑲᔪᓯᒃᑲᓐᓂᖅᑐᓂ 14:19 

ᒪᓕᒐᒃᓴᖅ 11 - ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᑲᑎᒪᔨᕋᓛᓂᒃ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒃᑲᓐᓂᕐᓂᐊᕋᑦᑕ ᒪᓕᒐᒃᓴᖅ 11 ᕿᒥᕐᕈᓗᑎᒍ. ᓯᕗᓪᓕᖅᐹᒥᒃ 
ᐊᐱᕆᔪᒪᕙᕋ ᒥᓂᔅᑕ ᓯᒪᐃᓚᒃ: ᐃᖅᑲᓇᐃᔭᖅᑎᑯᑎᖕᓂᒃ ᑕᑉᐹᓃᖃᑎᖃᕈᒪᕖᑦ ᓵᑦᑎᓐᓂ?  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᖓᖅᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᑲᐃᓐᓇᒃᑭᑦ. ᖁᔭᓐᓇᒦᒃ.  
 
ᓂᐱᓕᐅᖅᑕᐃᓯᒪᒐᔅᓯ ᑭᓇᒃᑯᖕᒫᖔᑏᒃ ᓇᓗᓇᐃᑲᐃᓐᓇᓚᐅᕐᓗᒋᒃ ᒪᑐᐃᖅᓯᔾᔪᑎᓐᓂ ᐅᖃᐅᓯᖃᓕᕐᓗᑎᑦ.  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᐊ, ᒥᔅᑕ 
ᒫᓐᓯᐅᓪ, ᒪᓕᒐᕐᓂᐊᖅᑎᓕᕆᔨ ᑖᒪᔅ ᐃᐅᓪᕗᐊᔅ.  
 
ᐅᓪᓗᑦᑎᐊᕙᒃᑯᑦ ᐅᖃᖅᑎᑦᑎᔩ. ᐅᓪᓗᒥ ᐅᖃᐅᓯᖃᕐᓂᐊᖅᑐᖓ ᒪᓕᒐᒃᓴᖅ 11-ᒥ; ᑖᓐᓇ ᒪᓕᒐᒃᓴᖅ 
ᐋᖅᑭᒋᐊᖅᓯᔾᔪᑕᐅᓂᐊᕐᒪᑦ ᓄᑖᓐᖑᕆᐊᓕᖕᓄᑦ ᑕᐃᒎᓯᕐᒥᒃ ᑯᐃᑉ ᑭᒡᒐᖅᑐᖅᑎᖏᑦ-ᓚᓯᒪᔪᑦ 
ᐃᓅᔪᓐᓃᓚᐅᖅᓯᒪᑎᓪᓗᒍ ᑯᐃᓐ ᐃᓕᓴᐱ 2 ᐊᒻᒪᓗ ᐃᓇᖏᖅᑕᐅᑎᓪᓗᒍ ᑭᖕ ᓵᓕ 3-ᒧᑦ.  
 
ᖃᔅᓯᑲᓪᓚᐅᖕᒪᑕ ᑕᐃᒎᓯᖅ ᓴᖅᑭᔮᖅᖢᓂ ᑯᐃᓐ ᑭᒡᒐᖅᑐᖅᖢᒍ, "ᑯᐃᓐ" ᑎᑎᕋᖅᓯᒪᔪᑦ ᐊᒻᒪᓗ “ᑯᐃᓐ ᐃᓕᓴᐱ 2”-
ᓚᓯᒪᔪᑦ ᐊᓯᖏᓐᓂᒃ ᒪᓕᒐᑎᒍᑦ ᑎᑎᖅᑲᐅᑎᓂᒃ ᓄᓇᕗᒻᒥ ᒪᓕᒐᐅᓪᓗᑎᒃ.  
 
ᐊᔪᕐᓇᓐᖏᑐᐊᕌᖓᑦ, ᑖᒃᑯᐊ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᐊᕐᓇᒥᒡᓘᓃᑦ ᐊᖑᑎᒥᒡᓘᓃᑦ 
ᑕᐃᓯᓂᖃᕈᓐᓃᖅᑎᑕᐅᓂᐊᖅᑐᑦ ᑕᐃᒎᓯᐅᖔᓕᕐᓗᑎᒃ, ᓲᕐᓗ “ᑭᒡᒐᖅᑐᖅᑎ” ᐃᓇᖐᓇᔭᖅᑐᖅ "ᑯᐃᓐ 
ᑭᒡᒐᖅᑐᖅᖢᒍ"-ᓚᓯᒪᔪᓐᓃᕐᓗᑎᒃ. ᑕᒪᓐᓇ ᒪᓕᖕᓂᐅᔪᖅ ᓄᑖᑦ ᐱᓕᕆᕝᕖᑦ ᐊᕐᓇᒥᒃ/ᐊᖑᑎᒥᒃ ᒪᓕᒐᒃᓴᐃᑦ 
ᑕᐃᒍᓯᖃᖃᑦᑕᔾᔮᔪᓐᓃᕐᒪᑕ ᑎᑎᕋᖅᓯᒪᓂᖏᑦᑎᒍᑦ ᑕᐃᒫᒡᓗ ᐊᓯᔾᔨᕆᐊᖃᕋᔭᖅᑐᑦ ᐅᓄᓐᖏᓐᓂᖅᓴᐅᓂᐊᕐᒪᑕ ᓲᕐᓗ 
ᑯᐃᓐ-ᑖᒃᑲᓐᓂᕋᔭᕐᓂᕐᖅᐸᑦ ᓯᕗᓂᒃᓴᒥ. 
 
ᐱᔾᔪᑕᐅᔪᓄᑦ ᐱᔭᕆᐊᖃᐃᓐᓇᖅᑐᖅ ᐊᕐᓇᒥᒃ/ᐊᖑᑎᒥᒃ ᑕᐃᒃᑯᓄᓐᖓᑦᑎᐊᖅ ᐊᓯᔾᔨᕐᓗᒋᑦ ᑕᐃᒃᑯᐊ 
ᑐᓴᕆᐊᕐᕕᐅᔪᓐᓇᖅᑐᑦ ᐊᓯᔾᔨᖅᑕᐅᔪᑦ ᐊᖑᑎᕐᔨᖓᔪᕐᒧᑦ ᐊᒻᒪᓗ, ᐊᑕᐅᓯᕐᒥᒃ ᐱᔾᔪᑕᐅᔪᒥᒃ, ᑐᓴᕆᐊᕐᕕᐅᔪᓐᓇᖅᑐᖅ 
ᑯᐃᓐ ᑭᒡᒐᖅᑐᖅᖢᒍ ᐊᓯᔾᔨᖅᑕᐅᓪᓗᓂ ᓄᓇᕗᒻᒥ ᒐᕙᒪᒃᑯᓐᓄᑦ ᐊᔾᔨᒋᓕᕐᓗᒍ ᑲᑎᖅᓱᖅᓯᒪᔪᓂᒃ ᖃᕆᑕᐅᔭᒃᑯᑦ 
ᐊᕝᕗᖅᑕᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᓄᑦ ᐱᓕᕆᐊᒃᓴᑦ / ᑭᒡᓕᓯᓂᐊᖅᑎᒃᑯᓐᓂᒃ ᓇᖕᒥᓂᕆᔭᖅ 
ᒐᕙᒪᒥ ᑭᒡᒐᖅᑐᖅᑎᐅᓐᖏᖦᖢᓂᓗ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖃᖅᐸᑦ ᐊᐱᕆᔭᐅᖃᑦᑕᕈᓐᓇᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᒪᑐᐃᖅᓯᔾᔪᑎᖃᓚᐅᖅᑳᕐᓗᑎ ᐊᐱᖅᑯᑎᔅᓴᓅᕐᓂᐊᖅᐳᒍᑦ. ᑲᑎᒪᔨᕋᓛᑦ 
ᐃᒃᓯᕙᐅᑕᖓᑦ, ᒥᔅᑕ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ 
ᓇᐃᓪᓕᑎᖅᓯᒪᔪᓂᒃ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᒪᔪᖓ ᑲᑎᒪᑐᐃᓐᓇᕐᓂᒃᑯᑦ ᐃᓱᒪᒃᓴᖅᓯᐅᕈᑕᐅᑎᓪᓗᒍ 
ᒪᓕᒐᒃᓴᖅ 11, ᒥᑭᔫᑏᑦ ᒪᓕᒐᑦ ᐋᖅᑭᒋᐊᕈᑎᖏᑦ.  

ᑎᑎᕋᖅᑕᐅᓯᒪᓂᐊᕐᒪᑦ, ᐅᔾᔨᕈᓱᒃᑲᒪ ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑕᐅᓚᐅᖏᒻᒪᑦ ᑲᑎᒪᔨᕋᓛᓄᑦ 
ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐊᒻᒪᓗ ᑎᑎᕋᖅᑕᐅᒃᑲᓐᓂᓚᐅᖅᓯᒪᓐᖏᖦᖢᓂ ᒪᓕᒐᓕᐅᕐᕕᖕᒧᑦ 
ᐅᓂᒃᑳᖅᑕᐅᓚᐅᖅᑎᓐᓇᒍ. 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᓐᓇ ᐱᖁᔭᒃᓴᖅ ᐱᔾᔪᑎᒋᔭᖓᓂᒃ, ᑖᓐᓇ ᒥᓂᔅᑕ ᐅᓂᒃᑳᖅᖢᓂ ᒪᑐᐃᖅᓯᔾᔪᑎᒥᓂᒃ.  
 
ᒫᓐᓇ ᐱᕕᖃᓐᓂᕐᓂ ᓇᓗᓇᐃᖅᓯᔪᒪᔪᖓ ᒪᓕᒐᓕᐅᖅᑏᑦ ᓇᓪᓕᒍᓱᓐᓂᖏᓐᓂᒃ ᐃᓅᔪᓐᓃᓚᐅᕐᒪᑦ ᑯᐃᓐ ᐃᓕᓴᐱ 
II. 
 
ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑲᑎᒪᔨᕋᓛᑦ ᐅᖃᐅᓯᔅᓴᖃᖅᐹᑦ ᒪᑐᐃᖅᓯᔾᔪᑎᐅᔪᓄᑦ. 
ᐱᑕᖃᓐᖏᒻᒪᑦ. ᒪᓕᒐᒃᓴᖅ 11, ᒥᑭᔫᑏᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ. ᑎᑎᕋᖅᑕᐅᓯᒪᓂᖓ 1. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 11 ᐃᓘᓐᓇᖓ? ᑲᑎᒪᔾᔪᑎᔅᓴᓅᖅᑕᐅᔪᓐᓇᖅᓯᕚ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᓂ ᐅᖃᐅᓯᔅᓴᖃᖅᐱᑦ, ᒥᔅᑕ ᓯᒪᐃᓚᒃ?  
 
ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᖁᔭᓐᓇᒦᖑᔪᓯ 
ᐃᖅᑲᓇᐃᔭᖅᑏᑦ ᖃᐃᔪᓐᓇᖅᑲᐅᒐᔅᓯ ᐊᒻᒪᓗ ᓴᓂᓐᓂ ᐃᒃᓯᕚᕈᓐᓇᕋᔅᓯ, ᐊᒻᒪᓗ ᖁᔭᓐᓇᒦᑦᑎᐊᕆᕙᕋ ᑖᒪᔅ 
ᐋᓪᕗᐊᔅ. ᓄᓇᕗᒻᒥ ᒪᓕᒐᓕᒫᑎᒍᑦ ᕿᒥᕐᕈᒋᐊᖃᓚᐅᖅᑐᖅ ᓇᒥ ᐅᖃᐅᓯᖃᕐᒪᖔᖅ ᑯᐃᓐ ᑭᒡᒐᖅᑐᖅᑎᖓ, 
ᐊᒃᓱᐊᓗᒃ ᐱᔭᕆᐊᑐᓚᐅᖅᑐᖅ, ᐊᑯᓂᒻᒪᕆᒃ ᐃᖅᑲᓇᐃᔭᖅᑐᓂ. ᖁᔭᓐᓇᒦᒃ, ᒥᔅᑕ ᐋᓪᕗᐊᔅ. 
 
ᖁᔭᓐᓇᒦᒃ ᑲᑎᒪᔨᕋᓛᑦ ᐊᒻᒪᓗ ᐅᓐᓄᓴᖃᑦᓯᐊᕆᔅᓯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ ᐅᖃᐅᓯᖏᓐᓄᑦ. ᐃᖅᓱᖅᑏ, ᐊᓂᑎᓚᐅᕐᒥᒃᑭ 
ᐱᓕᕆᔨᖏᒃ ᐊᒻᒪᓗ ᐃᔅᓯᕚᑐᐃᓐᓇᕐᓗᓯ ᐱᕙᓪᓕᐊᓂᐊᕋᑦᑕ ᕿᒥᕐᕈᓗᑕ ᒪᓕᒐᒃᓴᖅ 15-ᒥ. ᐅᑕᖅᑭᒋᔅᓯ. ᖁᔭᓐᓇᒦᒃ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:23 ᐊᒻᒪᓗ ᑲᔪᓯᒃᑲᓐᓂᖅᑐᑎᑦ 14:24  
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᖕᒧᑦ ᐊᒻᒪᓗ ᖁᑦᑎᖕᓂᖅᐹᑦ ᑲᑎᒪᔨᖏᓐᓄᑦ 

ᒪᓕᒐᖅ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᕋᑦᑎᒃᑯ. ᒪᓕᒐᒃᓴᖅ 15, ᒪᓕᒐᕐᔪᐊᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᕐᕕᒃ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦᑕ ᒪᓕᒐᕐᔪᐊᖏᓐᓂᒃ. ᐊᐱᕆᔪᒪᔭᕋ 
ᐅᖃᖅᑎ ᐋᖁᐊᖅ: ᓵᔅᓯᓐᓃᖃᑎᖃᕈᒪᕖᑦ? ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᐄ, ᑕᒫᓂᖃᑎᖃᕈᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᐅᖃᖅᑎᐅᑉ ᐱᓕᕆᔨᖏᑦ ᓵᔅᓯᓐᓃᖃᑎᒋᒍᓐᓇᕐᓗᓂᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᓚᐅᕐᒥᒍᒃ ᐱᓕᕆᔨᖓ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ ᐋᖁᐊᖅ, ᑎᑎᕋᖅᑕᐅᓯᒪᓂᐊᕐᖓᑦ ᑭᒃᑰᒻᒪᖔᖅ ᐱᓕᕆᔩᑦ ᓇᓗᓇᐃᑲᐃᓐᓇᕈᒃ 
ᒪᑐᐃᖅᓯᔾᔪᑎᓂᒃ ᐅᖃᓕᕐᓗᑎᓪᓗ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, ᒥᔅᑕ ᑯᐊᒃ, ᑎᑎᕋᖅᑎ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᖁᕕᐊᓱᒃᑐᖓ ᐅᓪᓗᒥ ᐱᕕᖃᖅᑎᑕᐅᓐᖑᐊᑕᖅᓯᒪᓐᓇᕋᒪ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᖅᑎᑕᐅᓪᓗᖓ 
ᐱᔾᔪᑎᓕᖕᒥᒃ ᒪᓕᒐᒃᓴᖅ 15, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ 
ᑲᑎᒪᔨᖏᑦᑕ ᒪᓕᒐᕐᔪᐊᖓᓐᓂᒃ. 
 
ᒪᓕᒐᓕᐅᖅᑏᑦ ᖃᐅᔨᒪᔪᑦ, ᐊᒻᒪ ᒪᓕᒐᖅᑎᒍᑦ ᐃᓘᓐᓇᑕ ᐸᑎᒻᒥᖅᑳᖃᑦᑕᕆᐊᖃᖅᑐᒍᑦ ᐅᖃᐅᓯᖃᖅᑎᓪᓗᑕ 
ᓱᓕᔪᒥᒃ ᐊᑐᕐᓂᐊᕐᓂᕋᐅᑦ ᑎᑎᕋᕐᕕᑦᑎᓐᓄᑦ ᐃᖏᓚᐅᓐᖏᓐᓂᑦᑎᓐᓂ.  
 
ᐅᓇ ᒪᓕᒐᒃᓴᖅ ᐋᖅᑭᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ ᑲᑎᒪᔨᖏᑦᑕ ᒪᓕᒐᕐᔪᐊᖓᓐᓂᒃ 
ᐱᔾᔪᑎᒋᓗᒍ ᓱᓕᔪᒥᒃ ᐊᑐᕐᓂᐊᕐᓂᕋᐅᑦ, ᐃᓱᒪᒋᓪᓗᒍ ᒫᓐᓇᕈᓘᓚᐅᖅᑐᖅ ᐃᓅᔪᓐᓃᓚᐅᕐᓂᖓ ᑯᐃᓐ ᐃᓕᓴᐱ 
ᑐᒡᓕᐊ. 
 
ᓇᓗᓇᐃᖅᓯᒃᑲᓐᓂᕈᒪᔪᖓ ᑯᐃᓐ ᓄᓇᖁᑎᓕᒫᖏᓐᓂ ᒪᓕᒐᓕᐅᕐᕖᑦ ᑕᐃᒪᓐᓇ ᐋᖅᑭᒋᐊᖅᓯᓂᐊᕐᓂᖏᓐᓂᒃ, ᐊᒻᒪ 
ᐱᕕᖃᕐᓂᓐᓂ ᖁᔭᓐᓇᒦᕈᒪᓪᓗᒍ ᑯᐃᓐ ᐃᓕᓴᐱᐅᓚᐅᖅᑐᖅ. 
 
ᐃᒃᓯᕙᐅᑖᖅ, ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ. ᒎᑎᐅᑉ ᐸᖅᑭᓕᐅᒃ ᑭᖕᑖᓵᕗᑦ! ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᑦ ᐅᖃᐅᓯᔅᓴᖃᖅᑐᖃᖅᐹᑦ ᒪᑐᐃᖅᓯᔾᔪᑎᖏᓐᓄᑦ? 
ᐱᑕᖃᓐᖏᒻᒪᑦ. ᒪᓕᒐᒃᓴᖅ 15, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ 
ᑲᑎᒪᔨᖏᑦᑕ ᒪᓕᒐᕐᔪᐊᖓᓐᓂᒃ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒪᓕᒐᒃᓴᖅ 15 ᐃᓗᐃᒃᑲᐅᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 15 ᑖᓐᓇ ᑲᑎᒪᔾᔪᑎᔅᓴᓅᖅᑕᐅᔪᓐᓇᖅᓯᕚ ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᕐᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑎᖃᖅᑮᑦ, ᐅᖃᖅᑎᑦᑎᔩ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᒃᓴᖅ ᓇᓗᓇᓐᖏᑎᐊᖅᑐᒥ ᐋᖅᑭᒌᖅᓯᒪᔪᖅ ᐊᒻᒪᓗ 
ᖁᔭᓐᓇᒦᓪᓗ ᐊᖏᕈᓐᓇᕋᔅᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐊᓂᑎᓚᐅᕐᒥᒃᑭ ᐱᓕᕆᔨᖏᑦ ᐊᒻᒪᓗ ᐱᔭᕇᕋᑦᑕ 
ᕿᒥᕐᕈᓂᑦᑎᓐᓂ ᑲᑎᒪᔨᕋᓛᖑᓪᓗᑕ ᓂᑯᕕᓐᓂᐊᓕᖅᑯᖓ ᐱᕙᓪᓕᐊᓂᑦᑎᓐᓂ ᐅᓂᒃᑳᕐᓂᐊᕋᒪ ᐅᖃᖅᑎᑦᑎᔨᒧᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᖑᑦ): ᑲᑎᒪᔾᔪᑎᔅᓴᖅ 20. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᒥᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑯᑦ 
ᒪᓕᒐᒃᓴᓂᒃ 4, 8, 11 ᐊᒻᒪᓗ 15 ᐊᒻᒪᓗ ᐅᓂᒃᑳᕈᒪᓕᖅᑯᑦ ᐱᕙᓪᓕᐊᓂᖏᓐᓂᒃ ᑖᒃᑯᐊ ᒪᓕᒐᒃᓴᑦ 4, 8, 11, 15 
ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓐᓇᓕᖅᑯᑦ. ᐊᒻᒪ ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᔨᕋᓛᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑎᓯᒪᔪᖃᕐᖓᑦ ᓇᑎᕐᒥ. ᐊᐃᑉᐱᖅᑕᐅᕚ? ᒥᔅᑕ ᐊᓇᕕᓗᒃ. ᐱᒋᐊᖅᑎᑕᐅᔪᖅ 
ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ.  
 
ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 04 - ᐃᒥᐊᓗᖕᒥᒃ ᑖᒃᓰᔭᐃᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᖁᑦᑎᒃᑐᒧᑦ, ᒪᓕᒐᒃᓴᖅ 4, ᐃᒥᐊᓗᒻᒧᑦ ᑖᒃᓰᔭᕐᓂᕐᒧᑦ ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑕᐅᔪᖅ ᑲᔪᓯᕗᖅ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  
 
ᒪᓕᒐᒃᓴᖅ 08 - ᑮᓇᐅᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2022-2023 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᓯᔪᖓ ᑐᒡᓕᖅᑕᐅᑉᓗᖓ ᖁᑦᓯᒃᑐᒧᑦ, 
ᒪᓕᒐᒃᓴᖅ 8, ᑮᓇᐅᔭᖅᑑᑏᑦ ᐊᑭᑐᔪᐃᑦ ᓈᓴᐅᑎᓕᒃ 2, 2022-2023 ᐱᖓᔪᖓᖕᓂ ᐅᖃᓕᒫᖅᑕᐅᓗᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᖅ ᐊᑐᐃᓐᓇᐅᖕᒪᑦ. ᓈᒻᒪᒃᓴᖅᑐᐃᑦ? ᐊᑭᕋᖅᑐᖅᑐᐃᑦ? ᑖᒻᓇ 
ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓂᒃ ᐅᖃᓕᒫᕐᓂᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

ᒪᓕᒐᒃᓴᖅ 11 - ᐊᔾᔨᒌᓐᖏᑦᑐᑦ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᓯᔪᖓ ᑐᒡᓕᖅᑕᐅᑉᓗᖓ ᖁᑦᓯᒃᑐᒧᑦ, ᒪᓕᒐᖅ 
11, ᒪᓕᒐᖅ ᐱᖓᔪᖓᖕᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑐᐃᓐᓇᐅᖕᒪᑦ. ᑖᒃᑯᐊ ᓈᒻᒪᒃᓴᖅᑐᐃᑦ? ᐊᑭᕋᖅᑐᖅᑐᐃᑦ? ᑖᓐᓇ ᑲᒥᓯᓇᒧᑦ 
ᑲᔪᓯᕗᖅ.  
 
ᐱᖓᔪᖓᖕᓂᒃ ᐅᖃᓕᒫᕐᓂᖅ ᒪᓕᒐᓂᒃ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᖕᒧᑦ ᐊᒻᒪᓗ ᖁᑦᑎᖕᓂᖅᐹᑦ ᑲᑎᒪᔨᖏᓐᓄᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓅᑦᓯᕗᖓ ᑐᒡᓕᖅᑕᐅᑉᓗᖓ ᑲᖏᖅᖠᓂᐅᑉ ᓂᒋᐊᓄᑦ, 
ᒪᓕᒐᖅ 15, ᑖᒃᑯᐊ ᒪᓕᒐᖅ ᒪᓕᒐᓕᐅᖅᑎᐅᑉ ᐊᒻᒪ ᓯᕗᓕᐅᖅᑎᐅᑉ ᒪᓕᒐᖓ ᐱᖓᔪᖓᖕᓂ ᐅᖃᓕᒫᖅᑕᐅᓗᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᖅ ᐊᑐᐃᓐᓇᐅᖕᒪᑦ. ᓈᒻᒪᒃᓴᖅᑐᐃᑦ? ᐊᑭᕋᖅᑐᖅᑐᐃᑦ? ᓅᑕᐅᔪᖅ 
ᑲᔪᓯᕗᖅ. 
 
ᒫᓐᓇ ᑲᒥᓯᓇ ᓄᓇᕗᑦ ᖃᐃᔪᓐᓇᖅᐸᑦ. ᑖᒃᑯᐊ ᒪᓕᒐᐃᑦ ᒪᓕᒐᓐᖑᖅᑎᕈᓐᓇᖁᓗᒋᑦ.  
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᑲᒥᓯᓇ ᐄᕙ ᐋᕆᐊᒃ: ᒪᓕᒐᓕᐅᖅᑏᑦ ᐃᖏᓪᓗᓯ.  
 
ᓄᓇᕗᒻᒧᑦ ᑕᐃᒪ ᑲᒥᓯᓇᐅᓪᓗᖓ ᖁᕕᐊᓱᒻᒪᕆᒃᐳᖓ ᐅᑯᐊ, ᒪᓕᒐᒃᓴᑦ ᐱᓐᖑᖅᑎᑦᑐᓐᓇᕋᒃᑭᑦ: 
 
• ᒪᓕᒐᒃᓴᖅ 4, ᐃᒥᐊᓗᐃᑦ ᑖᒃᓰᔭᐅᑎᖏᑕ ᒪᓕᒐᕐᔪᐊᖓ;  
 
• ᒪᓕᒐᒃᓴᖅ 8, ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᑏᑦ ᒪᓕᒐᕐᔪᐊᖓᑦ ᓈᓴᐅᑎᓕᒃ 2, 2022-2023;  
 
• ᒪᓕᒐᒃᓴᖅ 9, ᐱᖁᑏᑦ ᐊᑭᓕᒃᓴᑐᖃᐃᓪᓗ ᐲᖅᑕᐅᓂᖏᑕ ᒪᓕᒐᕐᔪᐊᖓ 2021-2022;  
 
• ᒪᓕᒐᒃᓴᖅ 10, ᑮᓇᐅᔭᖅᑐᕈᑎᑦ ᐊᑭᑐᔫᑏᑦ ᒪᓕᒐᕐᔪᐊᖓ 2023-2024;   
 
• ᒪᓕᒐᒃᓴᖅ 11 ᒥᑭᔫᑎᑦ ᒪᓕᒐᑦ ᐋᖅᑭᒋᐊᖅᑕᐅᓂᖏᖕᓄᑦ ᒪᓕᒐᕐᔪᐊᖅ; 
 
• ᒪᓕᒐᒃᓴᖅ 15, ᒪᓕᒐᖅ ᐋᖅᑭᒋᐊᖅᑕᐅᔪᖅ ᒪᓕᒐᓕᐅᕐᕕᖕᒥ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑕ ᒪᓕᒐᖓᖕᓂᒃ 
 
ᑕᐃᒪ ᑕᒪᕐᒥᒃ ᖃᐅᔨᒪᒐᔅᓯ ᒪᓕᒐᓕᐅᖅᑎᓕᒫᑦ ᑕᐃᔅᓱᒪᐅᑉ ᑯᐃᒋᓚᐅᖅᑕᑦᑕ ᐃᓅᔪᓐᓃᕐᓂᕆᓚᐅᖅᑕᖓ ᑯᐃᓐ 
ᐃᓕᓴᐱ ᑐᒡᓕᐊ, ᐃᓅᔪᓐᓂᓚᐅᕐᒪᑦ ᓯᑎᐱᕆᐅᑎᓪᓗᒍ ᑕᒪᑐᒪᓂ ᐊᕐᕌᒍᒥ.  
 
ᓄᓇᕗᒻᒧᑦ ᑲᒥᓯᓇᐅᑎᓪᓗᖓ, ᑎᑎᕋᕐᕕᒐ ᐋᖅᑭᒃᓱᐃᔭᕆᐊᖃᓚᐅᖅᐳᖅ ᐃᖅᑲᐅᒪᓂᕐᒧᑦ. ᑲᑎᖃᑎᒌᒃᖢᑕ 
ᑕᐃᒪᐃᓕᐅᓚᐅᖅᐳᒍᓪᓗ ᑕᐃᑲᓂ ᐋᓐᓕᑲᓐ-ᒃᑯᑦ ᑐᒃᓯᐊᕐᕕᖓᖕᓂ ᑭᒃᑯᓕᒫᓄᑦ ᑐᕌᖓᓪᓗᓂ ᑕᐃᔅᓱᒪᓂ. 

ᖁᔭᒋᒻᒪᕆᒃᐸᒃᑲ ᑕᒪᕐᒥᒃ ᒪᓕᒐᓕᐅᖅᑏᑦ ᑕᐃᔅᓱᒪᓂ ᐅᐸᒍᑎᔪᓐᓇᓚᐅᖅᑐᑦ. ᐊᒻᒪᑦᑕᐅᖅ, ᖁᔭᒋᓪᓗᒋᑦ ᓄᓇᕗᒻᒥᐅᑦ 
ᑕᒪᕐᒥᒃ ᐅᒡᒍᐊᕐᓂᕐᒥᖕᓂᒃ ᓇᓗᓇᐃᖅᓯᓪᓗᑎᒃ ᐊᑎᓕᐅᕐᕕᖕᒥᒃ ᐊᑎᓕᐅᖃᑦᑕᓚᐅᖅᑐᑦ ᑕᐃᑲᓃᖦᖢᑕ. 
 
ᑭᓯᐊᓂᑦᑕᐅᖅ ᒫᓐᓇ ᑐᓐᖓᓱᒃᑎᑦᑎᐊᖅᐸᕗᑦ ᑭᖕ ᓵᓕ ᐱᖓᔪᐊᑦ, ᑭᖕ-ᓐᖑᖅᑎᑕᐅᓚᐅᕐᒪᑦ ᒎᑎᒧᑦ ᓂᖅᓱᖅᑕᐅᓕ! 
 
ᑕᐃᒪᓕ ᒫᓐᓇᐅᓕᖅᑐᖅ ᐅᑭᐅᖅᐳᑦ ᓂᒡᓚᖅᐸᓪᓕᐊᓕᕐᒥᖕᒪᑦ ᐊᑐᓕᖅᑕᕗᑦ. ᐅᐸᓗᖓᐃᔭᖅᐸᓪᓕᐊᓕᖅᖢᑕᓗ 
ᓇᓗᓇᓐᖏᑦᑐᖅ ᐃᓕᔅᓯ ᐅᑭᐅᖑᓂᐊᖅᑐᒥ. ᑕᐃᒪᐃᒃᑲᓗᐊᖅᑎᓪᓗᒍ ᐊᓕᐊᓇᐃᒍᓱᓪᓚᕆᒃᐳᖓ 
ᖁᕕᐊᓱᒡᕕᑯᓘᓛᓕᕐᒥᖕᒪᑦ.  
 
ᐃᓚᔅᓯᓐᓄᑦ ᒪᓕᒐᓕᐅᖅᑏᑦ, ᐃᓚᔅᓯᓐᓄᓪᓗ ᑕᐃᒪ ᐅᑎᖅᐸᓪᓕᐊᓂᐊᓕᕐᒥᒐᔅᓯ ᐊᒻᒪᓗ ᐃᖃᓗᖕᓃᑦᑐᑦ ᑕᕝᕙᓂ 
ᐃᖏᕐᕋᑦᑎᐊᖁᓇᕐᓂᐊᖅᐳᓯ ᐊᖏᕐᕋᐅᕙᓪᓕᐊᓕᖅᑎᓪᓗᓯ. ᖁᔭᓐᓇᒦᒻᒪᕆᐊᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᖏᓪᓗᓯ. 
 
ᓄᖅᑲᕐᓂᐅᓴᓕᖅᑎᓪᓗᑕ ᖁᔭᓕᖃᑕᕐᓂᕼᐆᕐᒪᑕ. ᑲᑎᒪᔨᐅᖃᑎᒃᑲᑦᑕᐅᖅ ᑕᒪᑉᓯ ᐃᓅᖃᑎᑉᕼᐃᓐᓂ 
ᐃᑲᔪᕐᓂᖃᓚᐅᖅᑎᓪᓗᑕ ᐃᓛᓐᓂ ᐊᖏᖃᑎᒌᑉᐸᓐᖏᒻᓇᑉᑕᑦᑕᐅᖅ.  
 
(ᑐᓵᔨᑎᒎᓕᖅᑐᖅ) ᐅᖃᖃᑎᒌᖕᓂᕐᒧᑦ ᐱᓕᕆᖃᑎᒌᓐᓂᕐᒧᑦ ᓯᕗᒻᒧᐊᖃᑦᑕᕋᑉᑕ ᐊᐅᑉᓛᑦᓯᐊᖁᑉᓗᓯᓗ ᐅᑭᐅᖅ. 
ᓯᕗᓪᓕᖅᐹᒥᒃ ᓂᕈᐊᖅᑎᕗᑦ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐊᒻᒪᓗ, ᑐᓵᔨᕗᑦ ᐅᖃᖃᑎᒌᑦᑎᐊᑎᑦᑎᒍᓐᓇᓲᑦ ᐃᓄᖕᓂᒃ ᐅᖃᓪᓚᒃᑐᓂᑦ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᕋᓗᐊᖅᑐᓄᑦ 
ᑐᑭᓯᐅᒪᖃᑎᒌᒍᓐᓇᖁᓪᓗᑕ ᐊᒻᒪᓗ ᐃᖅᑲᓇᐃᔭᖅᑎᕗᓪᓗ ᑐᑭᓯᐅᒪᖃᑎᒌᒍᓐᓇᖁᓪᓗᒋᑦ, 
ᑕᕝᕙᓃᓐᖏᒃᑲᓗᐊᖅᑐᑎᒃ, ᐱᓕᕆᑦᑎᐊᒻᒪᕆᓲᖑᓂᖏᑦ ᐅᖃᓪᓚᒃᑐᑎᑦ ᖃᓪᓗᓈᑎᑐᑦ ᐃᓄᒃᑎᑐᓪᓘᓐᓃᑦ 
ᐅᖃᑦᑎᐊᓕᖅᑎᓪᓗᒋᑦ. 
 
ᐊᒻᒪᓗ, ᐱᔨᑲᑖᕗᑦ ᐃᑲᔪᖅᑎᕗᖅ, ᖁᔭᓐᓇᒦᖑᔪᓯ ᐃᑲᔪᖃᑦᑕᓚᐅᕋᔅᓯ. 
 
>>ᐸᑦᑕᑐᖅᑐᑦ 
 
ᐅᑉᐱᕈᓱᒃᐳᖓ ᑖᓐᓇ ᓂᕕᐊᖅᓯᐊᖅ ᓴᓂᑭᓗᐊᕐᒥᐅᖅ, ᐊᓯᐊᓗ ᓂᕕᐊᖅᓯᐊᖅ ᐃᒃᓯᕙᔪᖅ ᐊᒻᒪᓗ ᐊᐃᑉᐸᖓ 
ᐃᒃᓯᕙᔪᖅ, (ᑐᓵᔨᑎᒎᓕᖅᑐᖅ) ᑕᕐᕆᔮᒃᓴᒃᑰᖅᓯᒪᓂᖓᓄᑦ ᖃᐅᔨᒪᔭᐅᑦᑎᐊᖅᑐᓂ... 
 
>>ᐸᑦᑕᑐᖅᑐᑦ 
 
...ᔅᓛᔅ/ᐹᒃ ᑕᕐᕆᔮᒃᓴᓕᐊᒥᓂᕐᓂᒃ. ᖁᔭᓐᓇᒦᒻᒪᕆᐊᓗᒃ. (ᑐᓵᔨᒃᑰᖏᑦᑐᖅ) ᖁᔭᒋᑦᑎᐊᐸᑦᑎᒋᑦ. 
 
ᐊᖏᕐᕋᐸᓪᓕᐊᑎᓪᓗᓯ ᐃᓚᔅᓯᓐᓄᑦ ᐊᒻᒪᓗ ᖁᕕᐊᓱᒡᕕᒃ ᐊᒡᒋᓕᖅᑎᓪᓗᒍ, ᖁᕕᐊᓱᖃᑎᒌᓐᓂᐊᖅᐳᒍᑦ. 
ᓂᕆᐅᑉᐳᖓᓗ ᐊᖏᕐᕋᑦᑎᐊᕐᓂᐊᕐᒥᒐᔅᓯ. 
 
ᖁᔭᒋᕙᑦᑎᒋᑦ ᐊᒻᒪᓗ ᖁᔭᓐᓇᒦᖅᑐᒋᑦ ᐃᖅᑲᓇᐃᔭᖅᑎᒃᑲ ᑕᒻᒪᖃᑦᑕᕋᓗᐊᖅᑎᓪᓗᖓ (ᑐᓵᔨᑎᒍᑦ) 
ᐃᑲᔪᖃᑦᑕᓚᐅᕋᔅᓯᓐᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓇᒦᒻᒪᕆᐊᓗᒃ.  
 
>>ᐸᑦᑕᑐᖅᑐᑦ 
 



ᐊᐃᑉᐱᖅ, ᓄᕕᐱᕆ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔾᔪᑎᒃᓴᑦ ᕖᕗᐊᕆ 22, 2023:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᓇ ᑲᑎᒪᓂᖅ ᒪᑐᔪᖅ ᐱᖓᑦᓯᕈᕋᓱᓐᓂᖓᓂ, ᕖᕗᐊᕆ 22, 2023, 1:30-ᐸᑦ ᐅᓐᓄᓴᒃᑯᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 14:41ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓄᕕᐱᕆ 8, 2022

ᐱᒋᐊᕐᓂᖓ 
 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᑦ ᑕᓚᕖᓴᒃᑯᑦ ᐃᕐᖐᓐᓇᖅ 
ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᓚᐅᖅᑐᑦ 2020-2021 ᐊᒻᒪ 2021-2022 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᓕᐊᕕᓂᖏᓐᓂᒃ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, ᓯᑎᐱᕿ 26-27, 
2022-ᒥ. 
 
ᑲᑎᒪᔨᕋᓛᑦ ᓈᓚᖕᓂᖃᓚᐅᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂᒃ ᐊᒻᒪ ᑕᓚᕖᓴᒃᑯᑦ ᐃᕐᖐᓐᓇᖅ 
ᑕᑯᒃᓴᐅᑲᐅᑎᒋᓚᐅᖅᖢᑎᒃ ᓄᓇᕗᓕᒫᒥ.  ᑕᒪᓐᓇ ᓈᓚᖕᓂᖅ ᑕᖅᑲᐅᖓ ᐊᒻᒪ ᐱᕙᓪᓕᐊᔪᓕᕆᔨᓄᑦ 
ᒪᑐᐃᖓᓚᐅᖅᑐᖅ, ᐊᒻᒪ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ ᓴᖅᑭᔮᑲᐅᑎᒋᓚᐅᖅᖢᑎᒃ.  ᑲᑎᒪᔨᕋᓛᑦ 
ᓈᓚᖕᓂᕆᓚᐅᖅᑕᒥᑕ ᑲᑎᒪᔾᔪᑎᕕᓂᖏᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. 
 
ᑲᑎᒪᔨᕋᓛᑦ ᓵᖓᓐᓃᖃᑕᐅᓚᐅᖅᑐᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᒻᒪ ᐊᑕᐅᓯᐅᓐᖏᑦᑐᑦ 
ᒐᕙᒪᒃᑯᑦ ᐱᓕᕆᕕᖏᓐᓂᓐᖔᖅᑐᑦ, ᐃᓚᓕᐅᓪᓗᒍ ᒐᕙᒪᓕᕆᔨᒃᑯᑦ ᒥᓂᔅᑕᖓᑦᑕ ᑐᖏᓕᐊ.  ᑲᑎᒪᔨᕋᓛᑦ ᖁᔭᓕᕗᑦ 
ᑖᒃᑯᐊ ᓵᖓᓐᓃᑦᑐᓐᓇᓚᐅᕐᒪᑕ. 
 
 

ᒫᓐᓇᕈᓘᓚᐅᖅᑐᖅ ᐱᕙᓪᓕᐊᓂᑯᑦ ᐃᓗᓕᖏᑦ ᑐᖏᓕᕇᒃᓱᕐᓂᖏᓪᓗ 
 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐊᕗᑎᒐᑦᑕ 
ᐊᐃᕐᕆᓕ 1, 1999-ᒥ ᑎᒍᖃᓯᐅᑎᓚᐅᖅᓯᒪᔭᕗᑦ. 
 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 61 ᐃᓚᖓᒍᑦ ᐃᒪᐃᓕᖓᔪᖅ: 

 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᒃᑯᐊᖅᑕᐅᓂᖓ 
61. (1) ᑲᒥᓴᓇ, ᒪᓕᒡᓗᒋᑦ ᒪᓕᒐᓕᐅᕐᕕᐅᑉ ᐊᑐᓕᖁᔭᓕᐊᖏᑦ, ᑎᒃᑯᐊᖅᓯᓂᐊᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ, ᐱᖁᔭᕐᔪᐊᖅᑎᒍᑦ ᑲᒪᒋᔭᐅᔭᕆᐊᓖᑦ ᐊᐅᓚᑕᐅᔭᕆᐊᓖᓪᓗ 
ᑲᔪᓯᑎᑦᑐᓐᓇᕐᓂᐊᕐᒪᒋᑦ ᐊᒻᒪ ᐊᓯᖏᓐᓂᒃ ᐱᔭᒃᓴᖃᖅᑖᖅᑎᑕᐅᔭᕌᖓᒥ ᐱᓕᕆᐊᖃᖁᔭᐅᒍᓂᓗ 
ᐃᖅᑲᓇᐃᔮᕆᖃᑦᑕᕐᓗᓂᒋᑦ ᐊᓯᖏᓐᓂ ᐱᖁᔭᕐᔪᐊᖅᑎᒍᑦ ᐊᑐᕆᐊᖃᖅᑕᓂ. 

 
ᒫᓐᓇ ᑕᕝᕙᓂ ᐃᖅᑲᓇᐃᔮᓕᒃ, ᒍᕌᒻ ᔅᑎᐅᓪ, ᐃᖅᑲᓇᐃᔭᓯᒋᐊᓚᐅᖅᑐᖅ ᔭᓄᐊᕆ 11, 2021-ᒥ.  ᐃᓱᓕᑦᑎᕝᕕᓕᒃ 
ᔭᓄᐊᕆ 10, 2026-ᒥ.  ᑭᖑᕝᕕᓚᐅᖅᑕᖓ, ᐃᓅᔪᓐᓃᖅᓯᒪᓕᖅᑐᖅ ᐃᓚᐃᓐ ᑮᓇᓐ ᐸᓐᔅ, ᑲᒥᓴᓇᐅᓚᐅᖅᓯᒪᔪᖅ 
ᓄᕕᐱᕆ 15, 1999-ᒥᑦ ᔭᓄᐊᕆ 11, 2021-ᒧᑦ ᑎᑭᖢᒍ. 
 
2016-2017 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᓯᑎᐱᕆ 12, 2017-ᒥ.  2017-2018 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 26, 2018-ᒥ.  ᑕᓪᓕᒪᖓᓐᓂ ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑦ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᑦ ᑕᓚᕖᓴᒃᑯᑦ 
ᓈᓚᖕᓂᖃᓚᐅᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐊᐃᕐᕆᓕ 11, 2019-ᒥ.  ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ 
ᐅᓂᒃᑳᓂᒃ ᕿᒥᕐᕈᓇᓚᐅᖅᑎᓪᓗᒋᑦ 2015-2016 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᓂᒃᑳᖏᓐᓂᒃ ᑲᑎᒪᕐᔪᐊᖅᑎᓪᓗᒋᑦ ᔫᓂ 6, 2019-ᒥ.  ᓄᓇᕗᑦ ᒐᕙᒪᒃᑯᑦ 
ᑭᒡᒍᑎᖏᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 25, 2019-ᒥ.   

ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ ᐅᓂᒃᑳᓂᒃ ᕿᒥᕐᕈᓇᓚᐅᖅᑎᓪᓗᒋᑦ 2018-2019 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᓂᒃᑳᖏᓐᓂᒃ ᑲᑎᒪᕐᔪᐊᖅᑎᓪᓗᒋᑦ ᐊᒃᑑᐸ 17, 2019-ᒥ.  
2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᐊᒃᑑᐸ 21, 2020-ᒥ.  ᓄᕙᒡᔪᐊᕐᓇᖅ 
ᐱᔾᔪᑎᒋᓪᓗᒍ, ᑕᓚᕖᓴᒃᑯᑦ ᓈᓚᒍᑎᖃᕈᓐᓇᓚᐅᓐᖏᑦᑐᑦ ᑖᒃᑯᓂᖓ ᐅᓂᒃᑳᓕᐊᕕᓂᕐᓂᒃ.  2020-2021 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᔪᖅ ᒪᐃ 25, 2022-ᒥ. 

 
ᓄᓇᕗᑦ ᒐᕙᒪᒃᑯᑦ ᒐᕙᒪᓕᕆᔨᒃᑯᑦ ᐱᓕᕆᕕᐊ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᐅᓚᑦᓯᓂᕐᒥᒃ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᐊᒻᒪ ᑕᒪᒃᑯᓄᖔᖅᑐᑦ ᒪᓕᒐᓂᒃ 
ᐊᑐᐊᒐᓂᒡᓗ (ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᐊᒻᒪ 
ᐃᒻᒥᒨᖓᔪᑦ ᓯᖁᒥᑕᐅᑎᓪᓗᒋᑦ ᐊᑐᐊᒐᖅ ᐊᒻᒪ ᐃᒻᒥᒨᖓᔪᑦ ᐊᒃᑐᖅᑕᐅᑎᓪᓗᒋᑦ ᖃᐅᔨᓴᐃᓂᕐᒧᑦ ᐊᑐᐊᒐᖅ). ᒐᕙᒪᒃᑯᑦ 
2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᐊᐅᓚᑦᓯᓂᕐᒥᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᒫᔾᔨ  16, 
2021-ᒥ.  2020-2021 ᐊᒻᒪ 2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᓕ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᓐᖏᑦᑐᑦ.  ᐊᕐᕌᒍᑕᒫ*ᓯᐅᑏᑦ ᐅᓂᒃᑳᑦ ᐱᖁᔭᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᒋᐊᑐᓐᖏᑦᑐᑦ. 

 
ᒫᓐᓇᕈᓗᒃ ᐋᖅᑭᒋᐊᖅᓯᓪᓚᕆᖕᓃᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᐱᖁᔭᕐᔪᐊᕐᒥᒃ ᐋᖅᑭᒃᑕᐅᓚᐅᖅᓯᒪᔪᑦ 2017-ᒥ.  ᐱᖁᔭᒃᓴᖅ 48, ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ, ᓴᖅᑭᑕᐅᓚᐅᖅᓯᒪᔪᖅ ᐊᒻᒪ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓪᓗᓂ ᔫᓂ 6, 
2017-ᒥ.  ᐱᖁᔭᒃᓴᖅ ᑲᒥᓴᓇᒧᑦ ᐱᓐᖑᖅᑎᑕᐅᓚᐅᖅᓯᒪᔪᖅ ᓯᑎᐱᕆ 19, 2017-ᒥ. 

ᐅᔾᔨᕆᔭᑦ ᐊᑐᓕᖁᔭᓪᓗ ᓄᓇᕗᑦ ᒐᕙᒪᒃᑯᓐᓄᑦ ᑐᕌᖅᑐᑦ 
 
 
ᐱᔾᔪᑖ:  ᐊᖏᖅᓯᒪᓂᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᐊᕐᓂᕐᒧᑦ 
 
. ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗ.ᒋᑦ, ᖃᐃᖁᔭᐅᓯᒪᔪᑦ ᓄᓇᕗᑦ 
ᒐᕙᒪᒃᑯᓐᓂᓐᖔᖅᑐᑦ ᐊᑕᐅᓯᐅᓐᖏᑦᑐᓂᒃ ᑐᓴᐅᒪᔾᔪᑎᒃᑲᓐᓂᕐᓂᒃ ᑲᑎᒪᔨᕋᓛᓅᖅᓯᓂᐊᕐᓂᕋᓚᐅᖅᑐᑦ. 
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 1: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓚᖃᖁᓪᓗᒋᑦ, 
ᐅᐃᒍᓕᖅᑕᐅᓯᒪᓗᑎᒃ, ᑐᓴᐅᒪᔾᔪᑎᓂᒃ ᒐᕙᒪᒃᑯᓐᓄᑦ ᓴᖅᑭᑕᐅᓂᐊᕐᓂᕋᖅᑕᐅᓚᐅᖅᑐᑦ ᑕᓚᕖᓴᒃᑯᑦ ᐃᕐᖐᓐᓇᖅ 
ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 26-27, 2022-ᒥ. 

ᐱᔾᔪᑖ: ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᔾᔪᑎᓖᑦ ᐊᐅᓚᑦᓯᓂᕐᒥᒃ ᑉ ᓰᐂᒦᔫᔅ ᐸᒪ ᑰ�
ᐄᑉ ᐀ᓅᓃᖀᕉᒪ ᕉᒡ ᑑ� ᐀ᒨᒐᒥᖏᔅ ᓘᓐ � ᓰᐋᒨᒐᐂᓚ⅔ᑏᐂᓚᒦᒪ ᖃ ᓅᒻ ᑑ� ᐆᕝ ᔩᕉᔅ ᐄ⅔ 

 
ᓄᓇᕗᑦ ᒐᕙᒪᒃᑯᑦ ᒐᕙᒪᓕᕆᔨᒃᑯᑦ ᐱᓕᕆᕕᐊ ᐱᔭᒃᓴᖅᑖᖅᑎᑕᐅᓯᒪᕗᑦ ᐊᐅᓚᑦᓯᓂᕐᒥᒃ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᐊᒻᒪ ᑕᒪᒃᑯᓄᖔᖅᑐᑦ ᒪᓕᒐᓂᒃ 
ᐊᑐᐊᒐᓂᒡᓗ (ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᐊᒻᒪ 
ᐃᒻᒥᒨᖓᔪᑦ ᓯᖁᒥᑕᐅᑎᓪᓗᒋᑦ ᐊᑐᐊᒐᖅ ᐊᒻᒪ ᐃᒻᒥᒨᖓᔪᑦ ᐊᒃᑐᖅᑕᐅᑎᓪᓗᒋᑦ ᖃᐅᔨᓴᐃᓂᕐᒧᑦ ᐊᑐᐊᒐᖅ). 
 
ᒐᕙᒪᒃᑯᑦ 2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᔾᔪᑎᓖᑦ ᐊᐅᓚᑦᓯᓂᕐᒥᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᖅ ᒫᔾᔨ  16, 
2021-ᒥ.  2020-2021 ᐊᒻᒪ 2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓱᓕ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᓐᖏᑦᑐᑦ.  ᐊᕐᕌᒍᑕᒫ*ᓯᐅᑏᑦ ᐅᓂᒃᑳᑦ ᐱᖁᔭᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᒋᐊᑐᓐᖏᑦᑐᑦ. 
 
ᑲᑎᒪᔨᕋᓛᑦ ᐅᖃᒃᑲᓐᓂᕈᒪᑐᐃᓐᓇᖅᐳᑦ ᑭᖑᕙᖏᓪᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᖃᑦᑕᖁᓪᓗᒋᑦ. 
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 2: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ 2020-2021 ᐊᒻᒪ 2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 
ᐱᔾᔪᑎᓖᑦ ᐊᐅᓚᑦᓯᓂᕐᒧᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᐱᖁᔭᕐᔪᐊᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᒋᑦ ᐊᔪᕐᓇᕈᓐᓃᑐᐊᖅᐸᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓗᑎᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᐋᖅᑭᒋᐊᕈᑎᒃᓴᖏᓐᓂᒃ ᐱᖁᔭᖅᑎᒍᑦ ᑕᐃᒪᐃᑦᑕᕆᐊᖃᕐᓂᓂ 
ᒪᓕᒡᓗᒍ ᐊᒻᒪ ᒥᓂᔅᑕ ᑕᒪᑐᒥᖓ ᐱᓕᕆᐊᓕᒃ ᓴᖅᑭᑦᑎᖁᓪᓗᒍ ᐱᖁᔭᕐᔪᐊᕐᒥᒃ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 
ᐃᓱᓕᓚᐅᖅᑎᓪᓗᒍ 6 ᑕᖅᑭᑦ ᑐᖔᓂ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᐱᔾᔪᑎᓖᑦ ᐱᖁᔭᕐᔪᐊᕐᒥᒃ 
ᐊᐅᓚᑦᓯᓂᕐᒥᒃ. 

ᐱᔾᔪᑖ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᓂᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᑐᑭᒧᐊᒃᑏᑦ 
 
ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 26-27, 2022-ᒥ, 
ᓵᓐᖓᓗᐊᓐᖑᐊᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᖅᑎᐅᖃᑦᑕᕐᒪᖔᖏᑦ ᐱᔾᔪᑎᒋᓪᓗᒋᑦ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᑐᑭᒧᐊᒃᑏᑦ.  ᑲᑎᒪᔨᕋᓛᑦ ᖁᔭᓕᕗᑦ ᑖᒃᑯᐊ 
ᑕᑯᔭᐅᕐᖓᖃᑦᑕᖅᑐᑦ ᐃᖅᑲᓇᐃᔭᑦᑎᐊᕐᓂᖏᓐᓂᒃ. 
 
2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐅᖅᑎᓪᓗᒍ ᒪᓕᒐᓕᐅᕐᕕᖕᒧᑦ, ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ ᐅᖃᓚᐅᖅᓯᒪᔪᖅ “ᐊᒥᓱᓗᐊᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ, 
ᐃᖅᑲᓇᐃᔭᖅᑏᑦ ᐊᓯᔾᔨᖅᑕᓗᐊᖅᑐᑦ, ᐃᓕᓐᓂᐊᖅᑎᑕᐅᓐᖏᓗᐊᖅᑐᑦ ᐊᒻᒪ ᐊᐅᓚᑦᓯᔨᓄᑦ ᐃᑲᔪᖅᑕᐅᒐᓛᑐᐃᓐᓇᖅᑐᑦ 
ᐃᑲᔪᖅᑕᐅᓐᖏᑦᑎᐊᒻᒪᕆᒃᑐᓪᓘᓐᓃᑦ” ᐱᔾᔪᑎᒋᓪᓗᓂᒋᑦ ᒐᕙᒪᒃᑯᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓪᓗ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᑐᑭᒧᐊᒃᑎᖏᑦ. 
 
ᑲᑎᒪᔨᕋᓛᑦ ᖃᐅᔨᒪᑦᑎᐊᖅᑐᑦ ᒐᕙᒪᒃᑯᑦ ᒫᓐᓇ ᐃᖅᑲᓇᐃᔭᖅᑎᑭᒃᓴᕐᓂᖏᓐᓂᒃ 
ᐃᓐᓄᐃᔪᓐᓇᐃᓪᓕᐅᖅᑲᖃᑦᑕᕐᓂᖏᓐᓂᒡᓗ, ᓲᕐᓗ ᐃᓅᓕᓴᐃᓂᕐᒥ ᐃᖅᑲᓇᐃᔭᖅᑎᓂᒃ. 
 
ᐊᐅᒡᒍᓯ 12, 2022-ᒥ, ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᑳᓐᑐᕌᒃᓴᓂᒃ RFP 2022-52: ᑳᓐᑐᕌᒃᓴᕐᒧᑦ ᐊᖏᕈᑦ 
- ᐃᒻᒥᒨᖓᔪᓂᒃ ᑐᓴᐅᒪᔾᔪᑎᓂᒡᓗ ᐊᐅᓚᑦᓯᓂᖅ - ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᕈᑏᑦ ᖃᐅᔨᒪᔨᑕᐅᓂᕐᒧᓪᓗ 
ᐱᔨᑦᑎᕈᑏᑦ.  ᑖᓐᓇ ᑳᓐᑐᕌᒃᓴᖅ  ᒪᑐᓚᐅᖅᑐᖅ ᓯᑎᐱᕆ 16, 2022-ᒥ. 
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 3: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒋᑦ, ᐃᓗᓕᖃᐅᑯᓘᔭᕐᓗᑎᒃ, ᖃᓄᐃᑦᑐᓂᒃ ᐃᓕᓐᓂᐊᕐᓂᖃᕆᐊᖃᕐᒪᖔᖏᑦ 
ᐱᓕᒻᒪᒃᓴᖅᑕᐅᓯᒪᔭᕆᐊᖃᕐᓂᖏᓪᓗ ᒫᓐᓇ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓪᓗ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᑐᑭᒧᐊᒃᑏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒋᑦ, ᐃᓗᓕᖃᐅᑯᓘᔭᕐᓗᑎᒃ, ᑭᓱᓂᒃ ᐊᑐᖅᖢᑎᒃ ᓇᓗᓇᐃᖅᓯᖃᑦᑕᕐᒪᖔᖏᑦ ᒫᓐᓇ 
ᐊᑐᖅᑕᓂᒃ ᑮᓇᐅᔾᔭᒃᓵᑦ ᖁᕝᕙᓯᖕᓂᖏᓐᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓪᓗ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᑐᑭᒧᐊᒃᑎᓄᑦ ᐊᑐᖅᑐᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒋᑦ, ᐃᓗᓕᖃᐅᑯᓘᔭᕐᓗᑎᒃ, ᖃᓄᐃᑦᑐᓂᒃ ᐊᐅᓚᔾᔭᐃᒋᐊᖅᓯᒪᓕᕐᒪᖔᖏᑦ 
ᕿᒥᕐᕈᓇᒃᑕᐅᑎᓪᓗᒋᑦ ᒫᓐᓇ ᑮᓇᐅᔾᔭᒃᓵᑦ ᐋᖅᑭᒃᓯᒪᓂᖏᑦ ᐊᑐᖅᑐᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᑲᓐᖑᓇᖅᑐᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᑐᑭᒧᐊᒃᑎᓄᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ ᓇᓗᓇᐃᖅᓯᓗᑎᒃ 
ᖃᓄᐃᓕᖓᓕᕐᒪᖔᖓ RFP 2022-52: ᑳᓐᑐᕌᒃᓴᕐᒧᑦ ᐊᖏᕈᑦ - ᐃᒻᒥᒨᖓᔪᓂᒃ ᑐᓴᐅᒪᔾᔪᑎᓂᒡᓗ ᐊᐅᓚᑦᓯᓂᖅ - 
ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᕈᑏᑦ ᖃᐅᔨᒪᔨᑕᐅᓂᕐᒧᓪᓗ ᐱᔨᑦᑎᕈᑏᑦ. 

ᐱᔾᔪᑖ: ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐊᐅᓚᑕᐅᔾᔪᑎᖏᑦ 
ᐊᑕᐅᓯᕐᒧᐊᖅᑕᐅᓂᖏᑦ 
 
ᓄᓇᕗᑦ ᒐᕙᒪᒃᑯᑦ ᑭᒡᒍᑎᓕᐊᕆᓚᐅᖅᑕᖏᑦ ᐊᐅᒡᒍᓯ 3, 2022-ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᐅᓂᒃᑳᖏᓐᓂᒃ ᕿᒥᕐᕈᓇᓚᐅᖅᑎᓪᓗᒋᑦ 22-221-RR, ᐃᒪᐃᓕᖓᔪᖅ: 
 

“ᐅᖃᖅᑐᖃᓚᐅᖅᑎᓪᓗᒍ ᐊᑐᐃᓐᓇᖃᕐᓂᖅ ᑐᓴᐅᒪᔾᔪᑎᓂᒃ ᐊᒻᒪ ᐃᒻᒥᒨᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑕ ᐊᐅᓚᑕᐅᓂᖏᑦ ᓯᖁᒥᓯᒪᓂᕋᖅᑕᐅᓪᓗᑎᒃ, ᐊᒻᒪ ᓇᓕᐊᑐᐃᓐᓇᖅ 
ᐊᓯᔾᔨᖅᑕᐅᔭᕆᐊᖃᕐᓂᖓ ᐱᖁᔭᕐᔪᐊᖅ ᐅᕝᕙᓘᓐᓃᑦ ᐃᒻᒥᒧᑦ ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦᑕ 
ᐊᐅᓚᑕᐅᓂᖓ.  ᑕᒪᓐᓇ ᐅᖃᐅᓯᕆᔭᐅᕙᓪᓕᐊᓂᖓ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᑉ ᑎᑎᕋᕐᕕᐊᓄᑦ ᐊᒻᒪ ᒐᕙᒪᓕᕆᔨᒃᑯᑦ ᐱᓕᕆᕕᐊᓄᑦ ᐱᒋᐊᖅᓯᒪᓕᖅᑐᖅ ᐊᒻᒪ ᖃᓄᖅ 
ᐊᑕᐅᓯᕐᒧᐊᖅᑕᐅᔪᓐᓇᕐᒪᖔᖏᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓅᖓᔪᖅ, ᖃᓄᕐᓗ ᐱᐅᓂᖅᓴᒃᑯᑦ ᑲᒪᒋᔭᐅᔪᓐᓇᕐᓂᖏᑦ ᐃᓱᒫᓘᑕᐅᔪᑦ ᐊᒻᒪ 
ᐊᑐᓕᖁᔭᓕᐊᑦ ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᐅᓯᖏᑎᒍᑦ ᑕᒪᒃᑯᐊ ᐱᒻᒥᒋᑦ.” 

 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 4: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓄᑦ ᓇᓗᓇᐃᔭᐃᒃᑲᓐᓂᖁᓪᓗᒋᑦ, 
ᐃᓗᓕᖃᐅᑯᓘᔭᕐᓗᑎᑦ, ᖃᓄᐃᓕᖓᓕᕐᒪᖔᖓ ᐅᓪᓗᒥ ᑕᒪᒃᑯᐊ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐊᐅᓚᑕᐅᓂᖓ ᐊᑕᐅᓯᕐᒧᐊᖅᑕᐅᓇᓱᖕᓂᖓ, ᐊᒻᒪ ᑖᓐᓇ 
ᑐᑭᓯᓇᖅᓯᑎᑕᐅᑲᓐᓂᕐᓂᖓ ᐃᓚᖃᖅᐳᖅ ᐃᓗᓕᖃᐅᑯᓘᔭᖅᑐᓂᒃ ᓇᓕᐊᒃ ᐃᖅᑲᓇᐃᔮᑦ ᑕᒪᑐᒥᖓ 
ᐊᐅᓚᑦᓯᓂᕐᒨᖓᔪᖅ ᓄᒃᑎᖅᑕᐅᓂᐊᕐᒪᖔᖏᑦ ᒐᕙᒪᓕᕆᔨᒃᑯᑦ ᐱᓕᕆᕕᐊᓄᑦ ᐅᕝᕙᓘᓐᓃᑦ ᐊᓯᐊᓄᑦ ᑐᑦᑕᕐᕕᐅᔫᑉ 
ᑎᒥᖁᑖᓄᑦ. 
 
 
 

 
 
 
 
 
 
 
 
 
 
 
 
 

 



 

 7 

ᐱᔾᔪᑖ: ᑉ ᓰᐂᒦᔫᔅ ᐸᒪ ᑰ� ᐄᑉ ᐀ᓅᓃᖀᕉᒪ ᕉᒡ ᑑ� ᐀ᒨᒐᒥᖏᔅ ᓘᓐ � ᓰᐋᒨᒐᐂᓚ⅔ᑏᐂᓚᒦᒪ ᖃ ᓅᒻ ᑑ� ᐆᕝ ᔩᕉᔅ ᐄ⅔�  
       ᐊᑐᓕᖅᑎᑕᐅᔪᒪᓂᖏᑦ ᕼᐋᒻᓚᒃᑯᓐᓂ, ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪ  
       ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓂ 
 
ᐊᐃᕐᕆᓕ 2015-ᖑᑎᓪᓗᒍ, ᑐᓱᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 
ᒪᓕᒐᐃᑦ ᐋᖅᑭᒋᐊᖅᑕᐅᓚᐅᖅᓯᒪᔪᑦ ᑎᒃᑯᐊᖅᓯᔪᓐᓇᕐᓂᐊᕋᒥᒃ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᓂᕋᖅᑕᐅᓗᑎᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᓕ ᐱᖁᔭᖅᑎᒍᑦ ᐃᓕᖃᓯᐅᔾᔭᐅᓯᒪᓐᖏᑦᑐᑦ.  2017-ᒥ, ᒪᓕᒐᓕᐅᕐᕕᒃ 
ᐊᑕᐅᓯᐅᓐᖏᑦᑐᓂᒃ ᐋᖅᑭᒋᐊᖅᓯᓚᐅᖅᑐᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ, ᒪᓕᒐᑦ ᐊᖅᑯᑎᒋᓗᒋᑦ, ᕼᐋᒻᓚᒃᑯᑦ 
ᑎᒥᓐᖑᖅᑎᑕᐅᓯᒪᓂᕋᖅᑕᐅᓗᑎᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᓄᑖᑦ ᒪᓕᒐᐃᑦ ᑖᒃᑯᓂᖓ ᓄᑖᓂᒃ ᐊᑐᓕᖅᑎᑦᑎᔾᔪᑎᒃᓴᑦ 
ᓱᓕ ᐊᓂᒍᖅᑎᑕᐅᓯᒪᓐᖏᑦᑐᑦ.   
 
ᓄᕕᐱᕆ 9, 2021-ᒥ, ᐃᖃᓗᐃᑦ ᓄᓇᓕᐸᐅᔭᖏᑦ ᐱᖁᔨᕗᖔᓕᐅᓚᐅᖅᓯᒪᔪᑦ ᑎᓕᓯᓪᓗᑎᒃ ᓄᓇᓕᖕᓂ 
ᐊᓪᓚᕕᓕᕆᔨᐅᔪᓂᒃ “ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᓐᓂ ᑮᓇᐅᔭᓕᕆᓂᖅ, ᐱᓕᒻᒪᒃᓴᐃᓂᖅ ᐊᒻᒪ ᖃᓄᖅ 
ᐊᐅᓚᑕᐅᒃᑲᓐᓂᕈᓐᓇᕐᒪᖔᖏᑦ ᐸᐃᑉᐹᑦ ᑐᖅᑯᖅᑕᐅᓯᒪᔪᑦ, ᑐᕌᒐᖃᕐᓗᑎᒃ ᐃᓚᓕᐅᔾᔭᐅᔪᓐᓇᕐᓂᐊᕐᒪᑕ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᓄᑦ ᔭᓄᐊᕆ 2023 ᑐᖔᓂ.” 
 
ᑲᑎᒪᔨᕋᓛᑦ ᐃᑲᔪᖅᓱᐃᒐᓗᐊᖅᑎᓪᓗᒋᑦ ᑲᓇᑕᐅᑉ, ᐅᑭᐅᖅᑕᖅᑑᑦ ᐊᒻᒪ ᓄᓇᓕᖕᓂ ᒐᕙᒪᒋᔭᐅᔪᑦ ᑐᓐᖓᕕᒋᔭᖏᓐᓂᒃ 
ᐊᒻᒪ ᐱᖁᔭᕐᔪᐊᖅᑎᒎᖅᑎᑕᐅᓂᖏᑦ ᐱᔾᔪᑎᒋᓗᒋᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ, ᐃᓕᓴᖅᓯᓯᒪᖕᒥᔪᑦ ᒥᑭᓐᓂᖅᓴᐃᑦ ᑎᒥᓐᖑᖅᑎᑕᐅᓯᒪᔪᑦ 
ᐃᖅᑲᓇᐃᔭᖅᑎᑭᒃᓴᖃᑦᑕᕐᓂᖏᓐᓂᒃ. 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 5: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒋᑦ, ᐃᓗᓕᖃᐅᑯᓘᔭᕐᓗᑎᒃ, ᖃᓄᐃᓕᖓᓕᕐᒪᖔᖏᑦᑕ ᒪᓕᒐᐃᑦ ᑎᑎᕋᖅᑕᐅᓂᖏᑦ ᐊᑐᕐᓗᒍ 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 
ᓈᓴᐅᑎᓕᒃ 73(a) ᐱᔾᔪᑎᒋᓗᒍ ᕼᐋᒻᓚᒃᑯᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᓂᖓ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ 
ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒋᑦ, ᐃᓗᓕᖃᐅᑯᓘᔭᕐᓗᑎᒃ, ᖃᓄᖅ ᑭᐅᓚᐅᕐᒪᖔᖏᑦ ᐃᖃᓗᐃᑦ ᓄᓇᓕᐸᐅᔭᖓᑕ 
ᐱᖁᔨᕗᖔᓕᐊᕆᓚᐅᖅᑕᖓᓄᑦ ᓈᓴᐅᑎᓕᒃ 21-371, ᓄᓇᓕᐸᐅᔭᒃᑯᑦ ᑲᑎᒪᔨᖏᓐᓄᑦ ᑲᔪᓯᑎᑕᐅᓚᐅᖅᓯᒪᔪᖅ ᓄᕕᐱᕆ 
9, 2021-ᒥ ᑲᑎᒪᓂᖃᖅᑎᓪᓗᒋᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ ᐃᓚᖃᖃᓯᐅᔾᔨᓯᒪᓂᐊᖅᐳᑦ 
ᖃᓄᐃᓕᖓᓕᕐᒪᖔᖏᑦ ᒪᓕᒐᖏᑦᑕ ᑎᑎᕋᖅᑕᐅᓂᖏᑦ, ᐊᑐᕐᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 73(a) ᐱᔾᔪᑎᒋᓪᓗᒋᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᓂᕋᖅᑕᐅᓕᕐᓂᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᔾᔪᑎᖏᑦ ᓇᓗᓇᐃᖅᓯᒃᑲᓐᓂᖁᓪᓗᒋᑦ 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐊᑐᓕᖅᑎᑕᐅᓂᖓ 
ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓴᖅᑭᑕᕕᓂᕐᓄᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 50 
ᐊᑐᕐᓗᒍ. 

ᐱᔾᔪᑖ:  ᐃᑭᐊᖅᑭᕕᒃᑯᑦ ᐅᓗᕆᐊᓇᕈᑏᑦ ᖁᐱᕐᕆᔭᐅᖃᑦᑕᕐᓂᖏᓪᓗ 
 
ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 26-27, 2022-ᒥ, 
ᓵᓐᖓᓗᐊᓐᖑᐊᓚᐅᖅᑐᑦ ᐃᑭᐊᖅᑭᕕᒃᑯᑦ ᐅᓗᕆᐊᓇᕈᑏᑦ ᐊᒻᒪ ᖁᐱᕐᕆᔭᐅᖃᑦᑕᕐᓂᖏᑦ. 
 
2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐅᖃᓚᐅᖅᑐᖅ “ᑕᐅᑐᒃᑕᐅᔪᓪᓚᕆᐅᓕᕋᑦᑕ ᐊᒻᒪ ᐃᑭᐊᖅᑭᕖᑦ ᐅᓗᕆᐊᓇᖅᑐᒧᐊᖅᑎᑕᐅᕙᒃᖢᑎᒃ. 
 

 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 6: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓚᖃᖁᓪᓗᒍ 
“ᐱᓂᕐᓗᒃᓯᒪᓐᖏᒃᑲᓗᐊᕐᒪᖔᑕ ᐅᓂᒃᑳᓂᒃ” ᑕᐃᔭᐅᓯᒪᔪᒥᒃ ᒪᒃᐱᖅᑐᒐᖅ 11-ᒥ ᑲᓐᖑᓇᖅᑐᓕᕆᓂᕐᒧᓪᓗ 2021-2022 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᓐᓂ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᐃᓗᑎᒃ, 
ᐃᓗᓕᑯᓘᔭᖃᐅᕐᓗᑎᒃ, ᖃᓄᐃᑦᑐᒥᒃ ᑐᑭᓯᓇᓱᖕᓂᕐᒥᒃ ᐊᑐᓚᐅᕐᒪᖔᖏᑦ, ᐅᕝᕙᓘᓐᓃᑦ ᑐᑭᓯᓇᓱᖕᓂᐅᓂᐊᖅᑐᒥᒃ, 
ᐊᖅᑯᑎᒋᓗᒍ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ ᐱᔾᔪᑎᒋᓗᒍ 
ᐃᑭᐊᖅᑭᕕᒃᑰᖅᑎᓯᒪᔭᑦ ᐅᓗᕆᐊᓇᖅᑐᒧᐊᖅᑕᐅᖃᑦᑕᕐᓂᖏᑦ. 

ᐱᔾᔪᑖ:  ᐲᓈᓚᓇᔭ ᒪ ᕉᒡ ᑑ� ᐆᕝ ᔩᕉᔅ ᐄ⅔ 
 
ᓄᑖᖅ ᐸᓖᓯᓕᕆᓂᕐᒧᑦ ᐱᖁᔭᕐᔪᐊᖅ ᑕᓪᓕᒪᖓᓐᓂ ᒪᓕᒐᓕᐅᖅᑎᓄᑦ ᐊᓂᒍᖅᑎᑕᐅᓚᐅᖅᓯᒪᔪᖅ ᐊᒻᒪ ᓄᓇᕗᑦ 
ᑲᒥᓴᓇᖓᓐᓄᑦ ᐱᓐᖑᖅᑎᑕᐅᓪᓗᓂ ᔫᓂ 8, 2021-ᒥ.  ᐱᖁᔭᕐᔪᐊᖅ ᐃᓚᖓᒍᑦ ᐃᒪᐃᓕᖓᔪᖅ: 
 

ᐊᖏᕈᑎ - ᑳᓐᑐᕌᒃᑕᐅᓯᒪᓪᓗᑎᒃ ᖃᐅᔨᓴᖅᑏᑦ ᑎᒥᖁᑖ 
6. (1) ᒥᓂᔅᑕ ᐱᔪᒪᒍᓂ, ᐃᓛᓐᓂᓚᐅᓱᖓᖅ, ᑭᒡᒐᖅᑐᕐᓗᓂᒋᑦ ᓄᓇᕗᑦ ᒐᕙᒪᒃᑯᑦ, ᐃᒻᒥᒃᑰᖅᑐᓂᒃ 
ᖃᐅᔨᓴᖅᑏᑦ ᑎᒥᖁᑎᖏᓐᓂᒃ ᐊᖏᕈᑎᓕᐅᖃᑎᖃᕈᓐᓇᖅᑐᖅ , ᐅᕝᕙᓘᓐᓃᑦ ᒐᕙᒪᒋᔭᒥᓂᒃ, ᑖᒃᑯᐊ 
ᐃᒻᒥᒃᑰᖅᑐᑦ ᖃᐅᔨᓴᖅᑏᑦ ᑎᒥᐅᔪᖅ ᑳᓐᑐᕌᒃᑕᐅᓯᒪᓗᓂ ᖃᐅᔨᓴᖅᑎᒋᔭᐅᓂᐊᕋᒥ ᐅᑯᑎᒎᓈᖅᑐᑦ 
ᐱᔾᔪᑎᒋᓗᒋᑦ. 
 
ᐊᖏᕈᑎ - ᑳᓐᑐᕌᒃᑕᐅᓯᒪᓪᓗᑎᒃ ᐸᓖᓰᑦ 
(2) ᒥᓂᔅᑕ ᐱᔪᒪᒍᓂ, ᐃᓛᓐᓂᓚᐅᓱᖓᖅ, ᑭᒡᒐᖅᑐᕐᓗᓂᒋᑦ ᓄᓇᕗᑦ ᒐᕙᒪᒃᑯᑦ, 
ᐊᖏᕈᑎᓕᐅᖃᑎᖃᕈᓐᓇᖅᑐᑦ ᑲᓇᑕᒥ ᐸᓖᓯᒃᑯᓐᓂᒃ, ᐅᕝᕙᓘᓐᓃᑦ ᒐᕙᒪᖏᓐᓂᒃ, ᓄᓇᓕᖕᓂ ᐅᕝᕙᓘᓐᓃᑦ 
ᐊᓯᖏᓐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᓂᒃ, ᑖᒃᑯᐊ ᐸᓖᓯᒃᑯᑦ ᑳᓐᑐᕋᒃᑕᐅᓯᒪᔪᓐᓇᕐᓂᐊᕐᒪᑕ ᐅᑯᑎᒎᓈᖅᑐᑦ 
ᐱᔾᔪᑎᒋᓗᒋᑦ. 

 
ᐅᑯᐊ ᐃᓗᐊᓃᑦᑐᑦ ᐱᔾᔪᑎᖃᖅᐳᑦ ᖃᐅᔨᓴᐃᑎᑦᑎᓂᖅ ᒪᓗᖕᓈᕿᔪᖃᖅᑎᓪᓗᒍ, ᐊᑐᕐᓗᒍ ᑐᑭᓕᐊᕆᔭᐅᓯᒪᔪᖅ 
ᐸᓖᓯᒃᑯᑦ ᐱᖁᔭᕐᔪᐊᖓᓃᑦᑐᖅ. 
 
2021-2022 ᐊᕐᕌᒍᑕᒫᖅᓯᐅᑎᓕᐅᖅᑎᓪᓗᒍ ᒪᓕᒐᓕᐅᕐᕕᖕᒧᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᐅᖃᓚᐅᖅᓯᒪᔪᖅ ᑎᑎᕋᕐᕕᖓ ᓱᓕ ᐅᖃᖃᑎᖃᓚᐅᓐᖏᑦᑐᖅ ᒪᓕᒐᓕᕆᔨᒃᑯᑦ ᐱᓕᕆᕕᐊᓂᒃ, ᐱᔾᔪᑎᒋᓪᓗᒋᑦ 
ᐊᖏᕈᓯᐊᕆᔭᐅᔪᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐃᒻᒥᒃᑰᖅᑐᑦ ᖃᐅᔨᓴᖅᑏᑦ ᑎᒥᖁᑎᖏᑦ ᐊᓯᖏᓪᓗ 
ᑎᒥᓐᖑᖅᑎᑕᐅᓯᒪᔪᑦ. 
 
ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᕐᔪᐊᖑᓂᖏᓐᓂ ᑕᒪᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 
ᐃᒻᒥᒃᑰᖅᑐᑦ ᖃᐅᔨᓴᖅᑏᑦ ᑎᒥᖁᑎᖏᓐᓄᑦ ᐊᓯᖏᓪᓗ ᑎᒥᓐᖑᖅᑎᑕᐅᓯᒪᔪᓄᑦ ᐃᓗᓕᖃᖃᓯᐅᑎᔭᕆᐊᖃᕐᓂᖏᑦ 
ᓴᖅᑭᑦᑎᔭᕆᐊᖃᕐᓂᕐᒥᒃ ᐊᓯᖏᓐᓂ ᑲᓇᑕᒥ ᒐᕙᒪᖃᕐᕕᖕᓂ ᐊᑐᖅᑕᐅᔪᑦ ᐊᔾᔨᐸᓗᒋᓗᓂᒋᑦ, ᐱᔾᔪᑕᐅᑎᓪᓗᒍ 
ᖃᐅᔨᓴᐃᕌᓂᒃᑯᑎᒃ ᐅᓂᒃᑳᓕᐅᖃᑦᑕᕐᓗᑎᒃ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓂᒃ. 
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 7: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᐃᓗᑎᒃ, 
ᐃᓗᓕᑯᓘᔭᖃᐅᕐᓗᑎᒃ, ᖃᓄᐃᑦᑐᓂᒃ ᑐᑭᓯᓇᓱᖕᓂᖃᖅᓯᒪᖕᒪᖔᖏᑦ, ᐅᕝᕙᓘᓐᓃᑦ ᑐᑭᓯᓇᓱᖕᓂᖁᕈᒫᕐᒪᖔᖏᑦ, 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓂᒃ ᐱᔾᔪᑎᒋᓗᒋᑦ ᐊᖏᕈᑎᓕᐊᕆᔭᐅᔪᑦ 
ᑳᓐᑐᕌᒃᑕᐅᓯᒪᔪᓂᒃ ᖃᐅᔨᓴᖅᑏᑦ ᑎᒥᖁᑎᖏᓐᓂᒃ ᐊᒻᒪ ᑳᓐᑐᕌᒃᑕᐅᓯᒪᔪᓂᒃ ᐸᓖᓯᓂᒃ ᐊᑐᕐᓗᒍ ᓄᓇᕗᒻᒥ 
ᐸᓖᓯᓕᕆᓂᕐᒧᑦ ᐱᖁᔭᕐᔪᐊᖅ. 

ᐱᔾᔪᑖ:  ᓴᖅᑭᑦᑎᓂᐊᓐᖏᓐᓂᕐᒧᑦ ᐊᖏᕈᑏᑦ 
 
ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 26-27, 2022-ᒥ, 
ᓵᓐᖓᓗᐊᓐᖑᐊᓚᐅᖅᑐᑦ ᓴᖅᑭᑦᑎᓂᐊᓐᖏᓐᓂᕐᒧᑦ ᐊᖏᕈᑎᓂᒃ. 
 
ᓯᑎᐱᕆ 26-27, 2022-ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓚᐅᖅᓯᒪᔪᖅ: 
 

“ᐃᒪᓐᓇ ᐊᐱᖅᑯᑏᑦ ᑭᐅᓇᔭᖅᑕᕋ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᕆᔭᐅᓪᓗᖓ, 
ᐊᒻᒪ ᐊᕐᕌᒍᑦ 30 ᐅᖓᑖᓄᑦ ᒪᓕᒐᕐᓂᐊᖅᑎᐅᓪᓗᖓ ᐃᓱᒪᒋᔭᒃᑯᑦ, ᑐᓴᐅᒪᔾᔪᑎᓅᖓᔪᑦ ᒪᓕᒐᐃᑦ 
ᓴᓐᖏᓂᖅᓴᐅᕗᑦ ᓴᖅᑭᑦᑎᓂᐊᓐᖏᓐᓂᕐᒧᑦ ᐊᖏᕈᑎᓂᑦ, ᐱᓗᐊᕐᓗᒍ ᒐᕙᒪᒃᑯᓐᓂᓐᖔᖅᑐᑦ, ᐅᐱᓐᓇᕋᓂ 
ᐃᓄᐃᑦ ᑮᓇᐅᔭᖏᓐᓂᒃ ᐊᑐᕋᒥᒃ.  ᓴᖅᑭᑦᑎᓂᐊᓐᖏᓐᓂᕐᒧᑦ ᐊᖏᕈᑎᑕᖃᖅᐳᑦ ᐊᑎᓕᐅᖅᑕᐅᓗᓂ ᓄᓇᕗᑦ 
ᒐᕙᒪᒃᑯᓐᓄᑦ, ᑕᐃᒪ ᑕᖅᑲᒃᑯᓄᖓ ᑕᑯᔭᐅᓗᐊᓐᖑᐊᖅᓯᒪᓂᖅᑕᖃᖅᐳᖅ, ᐊᒻᒪ ᑕᒪᓐᓇ 
ᓵᓐᓄᐊᓚᐅᓐᖏᒃᑲᓗᐊᖅᑎᓪᓗᒍ ᓱᓕ, ᑕᑯᔪᒪᔪᖃᖅᐸᑦ ᐊᖏᕈᑎᓂᒃ ᒐᕙᒪᒃᑯᓪᓗ ᐃᒪᐃᓕᓗᑎᒃ, ‘ᐋᒃᑲ, 
ᐃᓕᖕᓄᐊᖅᓯᔾᔮᓐᖏᑦᑐᒍᑦ ᓴᖅᑭᑦᑎᓂᐊᓐᖏᓐᓂᕐᒧᑦ ᐊᖏᕈᑎᖃᕐᓂᖓ ᐱᔾᔪᑎᒋᓗᒍ.’  
ᐅᖃᕐᓂᐅᓴᑐᐃᓐᓇᖅᑐᖓ ᒪᓕᒐᖅᑎᒍᑦ ᑕᒪᓐᓇ ᑕᒻᒪᖅᑐᖅ, ᐊᒻᒪ ᐊᖏᕈᑏᑦ ᓴᖅᑭᑕᐅᔭᕆᐊᖃᖅᑎᓪᓗᒋᑦ.  
ᐊᑕᐅᓯᕐᒧᖅᑲᐃ ᐅᖃᐅᓯᕆᓗᒍ, ᒪᓕᒐᓕᐅᖅᑏ, ᒐᕙᒪᒃᑯᑦ ᓴᖅᑭᑦᑎᓂᐊᓐᖏᓐᓂᕐᒧᑦ 
ᐊᖏᕈᓯᐅᕆᐊᖃᓐᖏᓐᓇᓱᒋᔭᒃᑲ, ᐊᒻᒪ ᐊᑎᓕᐅᕆᓐᓂᖅᐸᑕ, ᑕᒪᓐᓇ ᐊᒃᑐᐃᓂᖃᓪᓚᕆᒐᓱᒋᔭᕋ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖏᓐᓂᒃ.” 
 
 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 8: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᓴᖅᑭᑦᑎᓂᐊᓐᖏᓐᓂᕐᒧᑦ ᐊᖏᕈᑎᓂᒃ ᐊᑎᓕᐅᖅᑕᕕᓂᕐᓂᒃ ᓄᓇᕗᑦ ᒐᕙᒪᒃᑯᓐᓄᑦ 
ᐱᓕᕆᕕᖏᓐᓄᑦ, ᑎᒥᓐᖑᖅᑎᓯᒪᔭᖏᓐᓄᑦ, ᐅᑭᐅᖅᑕᖅᑐᒥ ᑯᐊᐳᕇᓴᓄᑦ ᐊᒻᒪ ᐊᓯᖏᓐᓄᑦ ᑎᒥᓐᖑᖅᑎᑕᐅᓯᒪᔪᓄᑦ 
ᐃᓄᖕᓄᓪᓗ, ᐊᐃᕐᕆᓕ 1, 2019-ᒥ ᐱᒋᐊᕐᓗᒍ ᒫᔾᔨ 31, 2022-ᒧᑦ ᑎᑭᓪᓗᒍ. 

ᐱᔾᔪᑖ:  ᐃᒻᒥᒨᖓᔪᑦ ᐊᒃᑐᖅᑕᐅᓂᖏᑕ ᖃᐅᔨᓴᐅᑏᑦ 
 
2017-ᒥ, ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ ᐋᖅᑭᒋᐊᕈᑎᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ, ᐃᓚᓕᐅᓪᓗᒍ ᓄᑖᑦ ᐃᒻᒥᒨᖓᔪᑦ ᐊᒃᑐᖅᑕᐅᑎᓪᓗᒋᑦ 
ᖃᐅᔨᓴᐅᑏᑦ.  
 
ᐱᖁᔭᕐᔪᐊᖅ ᓇᓗᓇᐃᖅᓯᕗᑦ ᖃᓄᖅ ᑐᑭᖃᕐᒪᖔᖓ”ᐃᒻᒥᒨᖓᔪᑦ ᐊᒃᑐᖅᑕᐅᓂᖏᑦᑕ ᖃᐅᔨᓴᐃᓂᖅ” ᑐᑭᖃᖅᖢᓂ 
“ᖃᐅᔨᓴᐃᓂᖃᖅᑐᖅ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᓇᓗᓇᐃᖅᑕᐅᓯᒪᔪᖅ 2-ᒥ ᐊᑐᕐᓗᒍ, ᑭᓯᐊᓂᓗ 
ᐃᓚᐅᑎᑕᐅᓐᖏᑦᑐᑦ ᕼᐋᒻᓚᒃᑯᑦ, ᒫᓐᓇ ᐊᑐᖅᑕᖅ ᐊᑐᖅᑕᐅᔪᒪᔪᕐᓘᓐᓃᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᓪᓘᓐᓃᑦ 
ᐊᖑᒻᒪᑎᖕᒪᖔᖏᑦ ᐊᓐᖑᑎᓂᐊᕐᒪᖔᖏᓪᓗ ᐱᖁᔭᕐᔪᐊᑉ ᐊᒡᒍᐊ 2 ᐊᖑᒻᒪᑎᔭᐅᖁᓪᓗᒍ.” 
 
ᓈᓴᐅᑎᓕᒃ 42.1 ᐱᖁᔭᕐᔪᐊᑉ ᐃᓗᐊᓃᑦᑐᖅ ᐃᒪᐃᓕᖓᕗᖅ 
 

ᐃᒻᒥᒨᖓᔪᑦ ᐊᒃᑐᖅᑕᐅᓂᖏᑕ ᖃᐅᔨᓴᐅᑏᑦ 
42.1. (1) ᒥᓂᔅᑕ, ᐋᖅᕿᕐᓱᐃᕙᓪᓕᐊᑎᓪᓗᒋᑦ ᐱᓕᕆᐊᓐᖑᖅᑎᑕᒥᒃ ᐱᔨᑦᑎᕈᒻᒥᒡᓘᓐᓃᑦ ᓴᖅᑭᑕᐅᓂᐊᖅᑐᒥᒃ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓᓄᑦ ᐅᕝᕙᓘᓐᓃᑦ ᐋᖅᑭᒋᐊᕐᓗᒍ ᒫᓐᓇ ᐊᑐᖅᑕᖅ ᐱᓕᕆᐊᓐᖑᖅᑎᑕᐅᓯᒪᔪᖅ 
ᐱᔨᑦᑎᕈᓪᓘᓐᓃᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓᓐᓄᑦ ᐊᐅᓚᑕᐅᔪᖅ, ᒥᓂᔅᑕᒧᑦ ᐱᖁᔭᕐᔪᐊᕐᒥᒃ ᐸᐸᑦᑎᔨᐅᔪᓄᑦ 
ᑐᓂᓯᓂᐊᖅᐳᖅ 

(a) ᐃᒻᒥᒨᖓᔪᑦ ᐊᒃᑐᖅᑕᐅᓂᖏᑦᑕ ᖃᐅᔨᓴᐅᑏᑦ ᕿᒥᕐᕈᔭᐅᒧᒃᓴᑦ ᒥᓂᔅᑕᒧᑦ 
ᓂᓪᓕᐅᑎᖃᕐᕕᒋᓗᓂᐅᒡᓗ; ᐅᕝᕙᓘᓐᓃᑦ 
(b) tᓯᕗᕐᖓᓂ ᖃᐅᔨᓴᐃᓂᒃᑯᑦ ᑐᑭᓯᔭᑦ ᓇᓗᓇᐃᖅᓯᔪᑦ ᐃᒻᒥᒨᖓᔪᑦ ᐊᒃᑐᖅᑕᐅᓂᖏᑦᑕ 
ᖃᐅᔨᓴᖅᑕᐅᓂᖓᑦ ᐱᓕᕆᐊᓐᖑᖅᑎᑕᐅᓯᒪᔪᒨᖅᑐᖅ ᐱᔨᑦᑎᕈᒻᒧᓪᓘᓐᓃᑦ ᐊᑐᕆᐊᑐᓐᖏᑦᑐᖅ. 

 
ᓯᕗᕐᖓᓂ ᖃᐅᔨᓴᐃᓂᖅ 
(2) ᒥᓂᔅᑕ ᓯᕗᕐᖓᓂ ᖃᐅᔨᓴᐃᓂᖃᖅᑎᑦᑎᓂᐊᖅᐳᖅ ᐊᒻᒪ, ᑕᐃᒪᐃᑦᑕᕆᐊᖃᕈᓂ, ᐃᒻᒥᒨᖓᔪᑦ 
ᐊᒃᑐᖅᑕᐅᓂᖏᓐᓄᑦ ᖃᐅᔨᓴᐃᑎᑦᑎᓪᓗᓂ ᒪᓕᒡᓗᓄᒋᑦ ᒥᓂᔅᑕ ᐱᖁᔭᕐᔪᐊᕐᒥ ᐊᐅᓚᑦᓯᔫᑉ 
ᑎᓕᐅᕈᑎᓕᐊᖏᑦ. 
 
ᕼᐋᒻᓚᒃᑯᑦ ᐃᓚᐅᓐᖏᑦᑐᑦ 
(3) ᕼᐋᒻᓚᒃᑯᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᓐᖏᑦᑐᑦ ᐃᓚᕈᓯᐊ (1) ᐱᔾᔪᑖ ᐊᑐᕐᓗᒍ. 

 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 9: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ 
ᐃᓚᓕᐅᔾᔨᓂᐊᖅᐳᑦ ᖃᓄᖅ ᐃᓱᒪᓕᐅᕈᑕᐅᓚᐅᕐᒪᖔᖏᑦ ᐊᑐᓂ ᐃᒻᒥᒨᖓᔪᑦ ᐊᒃᑐᖅᑕᐅᓂᖏᓐᓄᑦ ᖃᐅᔨᓴᐃᓃᑦ 
ᐊᒻᒪ ᓯᕗᕐᖓᓂ ᖃᐅᔨᓴᐃᓃᑦ ᑲᔪᓯᑎᑕᑦ ᐊᑐᕐᓗᒍ ᓈᓴᐅᑎᓕᒃ 42.1 ᐅᑯᓇᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐ ᐃᓗᐊᓃᑦᑐᖅ, ᐊᑐᓚᐅᖅᑐᓂ ᐊᐃᕐᕆᓕ 1, 2019-ᒥᑦ ᒫᔾᔨ 
1, 2022-ᒧᑦ ᑎᑭᓪᓗᒍ, ᐊᒻᒪ ᑖᒃᑯᐊ ᓇᓗᓇᐃᔭᐃᑦᑎᐊᕐᓗᑎᒃ ᖃᓄᑎᒋ ᐅᖃᖃᑎᒋᔭᐅᓚᐅᕐᒪᖔᖓ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑕᒪᓐᓇ ᐅᐸᓗᖓᐃᔭᖅᑕᐅᕙᓪᓕᐊᓕᖅᑎᓪᓗᒍ. 

ᐱᔾᔪᑖ:  ᐃᓱᓕᑦᑕᕐᕕᖏᓐᓅᖓᔪᑦ ᐊᑐᐊᒐᑦ 
 
ᓄᓇᕗᑦ ᒐᕙᒪᒃᑯᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᐅᓚᑦᓯᓲᖑᕗᑦ ᑎᒍᒥᐊᒐᑦ ᐅᖄᓚᐅᑎᐊᓛᖏᑦᑕ 
ᐊᑐᖅᑕᐅᔪᓐᓇᕐᓂᖏᓐᓄᑦ ᐊᑐᐊᒐᕐᓂᒃ, ᑖᓐᓇᓗ ᐃᓱᓕᑦᑕᕐᕕᖃᖅᖢᓂ ᐊᐅᒡᒍᓯ 31, 2021-ᒥ.  ᓄᓇᕗᑦ ᒐᕙᒪᒃᑯᑦ 
ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᐅᓚᑦᓯᖕᒥᔪᑦ ᖃᕆᓴᐅᔭᒃᑯᑦ ᑎᑎᖅᑲᖅᑖᕐᕕᖕᓂᒃ ᐃᑭᐊᖅᑭᕕᒃᑰᖅᑐᓂᒡᓗ 
ᐊᑐᖅᑕᐅᓂᖏᓐᓄᑦ ᐊᑐᐊᒐᕐᓂᒃ, ᐃᓱᓕᑦᑕᕐᕕᖃᖅᖢᓂ ᑎᓯᐱᕆ 31, 2021-ᒥ. 
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 10: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ, ᖃᓄᐃᓕᖓᓕᕐᒪᖔᑦ ᕿᒥᕐᕈᓂᖏᑦ ᑎᒍᒥᐊᒐᑦ ᐅᖄᓚᐅᑎᐊᓛᖏᑦᑕ 
ᐊᑐᖅᑕᐅᔪᓐᓇᕐᓂᖏᓐᓄᑦ ᐊᑐᐊᒐᕐᓂᒃ ᐊᒻᒪ ᖃᕆᓴᐅᔭᒃᑯᑦ ᑎᑎᖅᑲᖅᑖᕐᕕᖕᓂᒃ ᐃᑭᐊᖅᑭᕕᒃᑰᖅᑐᓂᒡᓗ 
ᐊᑐᖅᑕᐅᓂᖏᓐᓄᑦ ᐊᑐᐊᒐᕐᓂᒃ. 

ᐱᔾᔪᑖ:  ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑐᐊᖅ ᑐᕌᖓᔪᑦ ᐃᒻᒥᒨᖓᔪᑦ ᐊᒻᒪ ᑕᒪᒃᑯᓄᖔᖅᑐᑦ 
 
ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 26-27, 2022-ᒥ, 
ᓵᓐᖓᓗᐊᓐᖑᐊᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑐᐊᖅ ᑐᕌᖓᔪᓂᒃ ᐃᒻᒥᒨᖓᔪᓂᒃ. 
 
ᑲᑎᒪᔨᕋᓛᑦ ᑕᑯᓚᐅᖅᑐᑦ ᓯᑎᐱᕆ 2022-ᒥ ᐱᖁᔨᕗᖔᓕᐊᕕᓂᕐᒥᒃ ᐱᔾᔪᑎᖃᖅᑐᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑐᕌᖓᔪᑦ ᖃᕆᓴᐅᔭᒃᑰᖅᑎᑕᐅᓂᖏᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖃᖅᑎᓪᓗᒋᑦ ᑲᓇᑕᐅᑉ, ᐊᕕᒃᑐᖅᓯᒪᔪᑦ ᐊᒻᒪ 
ᐅᑭᐅᖅᑕᖅᑐᒥᐅᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐃᑦ. 
 
ᓈᓴᐅᑎᓕᒃ 67(c) ᐅᑯᓇᓃᑦᑐᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 
ᐱᖁᔭᕐᔪᐊᕐᒥ ᐅᖃᖅᓯᒪᖕᒪᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᒪᒍᓂ “ᓂᓪᓕᕈᓐᓇᕐᕕᖃᖅᑎᑕᐅᔪᖅ 
ᖃᓄᖅ ᐊᒃᑐᐃᓂᖃᕈᓐᓇᕐᒪᖔᖓ ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓂᒃ ᐱᖁᔭᒃᓴᓐᖑᖅᑎᑕᐅᓯᒪᔪᑦ ᐃᓗᐊᒍᑦ 
ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᐊᓐᖑᖅᑎᓯᒪᔭᖏᑎᒍᑦ.” 
 

 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 11: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ, ᖃᓄᐃᓕᖓᓕᕐᒪᖔᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑐᐊᖅ ᐊᑐᖅᑐᓂᒃ 
ᐱᖁᔭᒃᓴᓕᐅᕐᓂᖏᑦ, ᐃᓚᓕᐅᓪᓗᒍ ᐱᖁᔭᕐᔪᐊᖅ ᐃᓗᓕᖃᐅᕐᓂᐊᕐᓂᖏᑦ ᓴᖅᑭᑦᑎᓂᕐᒥᒃ ᑭᒡᓕᓯᓂᐊᕐᓂᑯᕕᓂᕐᓂᒃ 
ᐊᒻᒪ ᐊᓯᖏᓐᓂᒃ ᑐᓴᐅᒪᔾᔪᑎᓂᒃ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᒥᒃᓵᓅᖓᔪᓂᒃ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ ᐅᖃᖃᑎᖃᖁᓪᓗᒍ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑎᑎᕋᕐᕕᖓᓐᓂᒃ, ᐱᔾᔪᑎᒋᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᑐᐊᓂᒃ ᑲᓐᖑᓇᖅᑑᑎᑦᑎᓂᕐᒧᑦ ᐱᖁᔭᕐᔪᐊᓕᐅᕐᓂᐊᕐᓂᕐᒥᒃ, ᐊᒻᒪ ᑎᑎᕋᕐᕕᐅᑉ 
ᐊᑐᓕᖁᔭᓕᐊᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓗᑎᒃ ᐱᖁᔭᒃᓴᖅ ᓴᖅᑭᑕᐅᓚᐅᖅᑎᓪᓗᒍ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ, ᖃᓄᐃᑦᑐᑦ ᑐᓴᐅᒪᔾᔪᑏᑦ - ᐊᒻᒪ ᐃᒻᒥᒨᖓᔪᓂᒃ ᐃᓕᓐᓂᐊᕈᑎᐅᓂᐊᖅᑐᓂᒃ 
ᐱᓕᒻᒪᒃᓴᐅᑎᓂᒡᓗ ᐊᑐᐃᓐᓇᕈᖅᑎᑕᐅᓂᐊᕐᓗᑎᒃ ᐃᖅᑲᓇᐃᔭᖅᑎᓄᑦ ᑳᓐᑐᕌᒃᑕᐅᓯᒪᔪᓄᓪᓗ ᐃᖅᑲᓇᐃᔭᖅᑎᓂᒃ 
ᐃᓄᒋᐊᒃᑐᒃᑯᕕᖕᓂ ᐊᒻᒪ ᐃᑲᔪᖅᑕᐅᔭᕆᐊᓕᖕᓄᑦ ᓇᔪᒐᕐᓂ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᐃᓗᑎᒃ, 
ᐃᓗᓕᑯᓘᔭᖃᐅᕐᓗᑎᒃ, ᖃᓄᐃᑦᑐᓂᒃ ᑐᑭᓯᓇᓱᖕᓂᖃᖅᓯᒪᖕᒪᖔᖏᑦ, ᐅᕝᕙᓘᓐᓃᑦ 
ᑐᑭᓯᓇᓱᖕᓂᖃᕐᓂᐊᕐᓂᐊᕐᒪᖔᖏᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓂᒃ, 
ᐱᔾᔪᑎᒋᓗᒍ ᐊᑐᓕᖅᑎᑕᐅᓂᖓ ᓄᑖᖅ ᐅᑭᐅᖅᑕᖅᑐᒥ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᐊᓯᖏᑦ 
ᖃᓄᐃᓕᐅᕐᓂᐅᔪᑦ ᐃᓱᒪᓕᕆᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦᑕ ᐱᓕᕆᐊᕆᓯᒪᔭᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
“ᒐᕙᒪᐅᖃᑎᒌᑦ ᐊᒥᖅᑳᖃᑦᑕᕐᓂᐊᕐᓂᖏᓐᓄᑦ ᒪᓕᒐᓂᒃ” ᑕᐃᔭᐅᖅᑲᐅᔪᓂᒃ ᓄᓇᕗᑦ ᒐᕙᒪᒃᑯᓐᓂᒃ ᑭᒡᒐᖅᑐᐃᔪᑦ 
ᖃᐃᖁᔭᐅᓯᒪᔪᑦ ᐅᓂᒃᑳᖅᑎᓪᓗᒍ ᑲᑎᒪᔨᕋᓛᓄᑦ ᓯᑎᐱᕆ 27, 2022-ᒥ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ, ᖃᓄᐃᓕᖓᓕᕐᒪᖔᖓ ᑐᓴᐅᒪᔾᔪᑎᓂᒃ ᐊᒥᖅᑳᕐᓂᐊᕐᓂᕐᒧᑦ ᐊᖏᕈᑎᓕᐊᕆᔭᐅᕙᓪᓕᐊᔪᑦ 
ᓄᓇᕗᑦ ᑐᓐᖓᕕᒃᑯᓐᓄᑦ ᐱᔾᔪᑎᓖᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᑐᐃᓐᓇᖅᑐᑦ ᑎᑎᖅᑲᖁᑏᑦ, ᐃᓚᓕᐅᓪᓗᒍ 
ᐳᕙᒡᓗᖕᓂᕐᒧᑦ ᑐᕌᖓᔪᑦ, ᐊᒻᒪ ᐊᖏᕈᑏᑦ ᐊᔾᔨᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᖅᓯᑐᐊᖅᐸᑕ ᓴᖅᑭᑕᐅᓗᑎᒃ. 
 

 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 15 

ᐱᔾᔪᑖ:  ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑕ ᓴᖅᑭᑕᐅᓂᖏᑦ  
 
2017-ᖑᑎᓪᓗᒍ, ᒪᓕᒐᓕᐅᕐᕕᒃ ᐊᑕᐅᓯᐅᓐᖏᑦᑐᓂᒃ ᐋᖅᑭᒋᐊᖅᓯᓚᐅᖅᓯᒪᔪᑦ ᑐᓴᐅᒪᔾᔪᑎᑦ 
ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᓐᓂᒃ, ᐃᓚᓕᐅᓪᓗᒋᑦ ᓄᑖᑦ 
ᒪᓕᒐᐃᑦ ᒪᓕᒐᖅᑎᒍᑦ ᐱᔪᓐᓇᖅᑎᑦᑎᔾᔪᑏᑦ, ᓴᖅᑭᑦᑎᓂᐊᖅᑎᓪᓗᒋ ᓇᓗᓇᐃᖅᑕᐅᓯᒪᔪᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᓄᑖᑦ ᒪᓕᒐᐃᑦ ᑕᒪᑐᒧᖓ ᐊᑐᓕᖅᑎᑦᑎᔾᔪᑏᑦ 
ᐊᓯᔾᔨᕐᓃᑦ ᓱᓕ ᐊᓂᒍᖅᑎᑕᐅᓯᒪᓐᖏᑦᑐᑦ. 

 
 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 12: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ, ᐃᓚᓕᐅᔾᔨᖁᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᖃᓄᐃᓕᖓᓕᕐᒪᖔᖏᑦ ᒪᓕᒐᓕᐅᕐᓂᖅ ᑐᓴᐅᒪᔾᔪᑎᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ 
ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᓃᑦᑐᑦ ᓈᓴᐅᑎᓖᑦ 73(L.1) ᐊᒻᒪ (L2), ᐱᔾᒧᑎᒋᓗᒋᑦ 
ᐃᓚᖏᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᑕ ᓴᖅᑭᑦᑎᔪᓐᓇᕐᓂᖅ. 

ᐱᔾᔪᑖ: ᐃᖅᑲᓇᐃᔭᖅᑐᓕᕆᓂᖅ ᐊᒻᒪ ᑉ ᓰᐂᒦᔫᔅ ᐸᒪ ᑰ� ᐄᑉ ᐀ᓅᓃᖀᕉᒪ ᕉᒡ ᑑ� ᐀ᒨᒐᒥᖏᔅ ᓘᓐ �
ᓰᐋᒨᒐᐂᓚ⅔ᑏᐂᓚᒦᒪ ᖃ ᓅᒻ ᑑ� ᐆᕝ ᔩᕉᔅ ᐄ⅔ 

 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᑎᕋᖅᓯᒪᓕᖅᑐᖅ ᐊᑕᐅᓯᐅᓐᖏᑦᑐᓂᒃ ᕿᒥᕐᕈᓂᕐᒧᑦ 
ᐅᓂᒃᑳᓂᒃ ᐅᖃᖅᓯᒪᔪᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᐱᖁᔭᕐᔪᐊᖅ “ᑖᓐᓇ ᐱᖁᔭᕐᔪᐊᖅ 
ᐊᑐᖅᑎᑕᐅᑐᐃᓐᓇᓕᕐᒥᔪᖅ ᐃᖅᑲᓇᐃᔭᖅᑐᓕᕆᓂᒃᑯᑦ ᐊᑲᐅᓐᖏᓕᐅᕈᑏᑦ ᑲᒪᒋᔭᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ 
ᐃᓗᐊᓂ.” 
 
ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᓯᑎᐱᕆ 27, 2022-ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᓐᓇ 
ᐅᖃᓚᐅᖅᑐᖅ: 
 

“ᑕᐃᒪᓐᓇ ᐱᔾᔪᑎᖃᓐᖏᖢᓂ ᒪᓕᒐᖅ ᑕᕝᕙᐅᕗᖅ; ᑕᐃᒪᐃᓕᐅᖅᑐᒃᓴᐅᑕᐅᓐᖏᓐᓇᒥ, 
ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᓐᓇ ᐊᑐᖅᑕᐅᔪᖅ.  ᑕᐃᒪᐃᒃᑲᓗᐊᖅᑎᓪᓗᒍ ᐊᓯᐊᒍᖔᖅ ᑕᒪᓐᓇ 
ᑲᒪᒋᔪᓐᓇᖅᑰᖅᑕᕗᑦ.  ᑕᐃᒫᑐᐃᓐᓇᖅ ᐊᑯᓂᐊᓗᒃ ᐅᖃᐅᓯᕆᔪᓐᓇᖅᑕᕗᑦ, ᑭᓯᐊᓂᓗ ᐃᒪᓐᓇ 
ᑲᒪᒋᔪᓐᓇᖅᑕᕗᑦ, ᓲᕐᓗᖃᐃ ᐅᖃᕈᒪ ᐊᖏᖃᑎᒌᖕᓂᒃᑰᕈᑎᒋᓗᒍ ᑖᒃᑯᖕᓄᖓ ᑲᑐᔾᔨᖃᑎᒌᖕᓄᑦ, 
ᐆᒃᑑᑎᒋᓗᒍ, ᓲᕐᓗ ᑭᓇᑐᐃᓐᓇᖅ ᐸᐃᑉᐹᑎᒍᑦ ᐊᔪᐃᓐᓈᕈᑎᓂᒃ ᐱᒋᐊᖅᑎᑦᑎᕐᐸᑦ, ᖃᓄᐃᑦᑐᓂᒃ 
ᑐᓴᐅᒪᔾᔪᑎᓂᒃ ᐱᔪᓐᓇᓪᓗᐊᕐᓂᕐᒥᓂᒃ, ᖃᓄᐃᑦᑐᓂᒃ ᑐᓴᐅᒪᔾᔪᑎᓂᒃ ᐱᔭᕆᐊᖃᓐᖏᓐᓂᕐᒥᒃ, ᑕᐃᒪ 
ᐊᖏᕈᑎᑕᖃᓕᕇᖅᐳᖅ ᖃᓄᖅ ᑐᓴᐅᒪᔾᔪᑏᑦ ᐊᑐᖅᑕᐅᓇᔭᕐᒪᖔᖏᑦ ᐊᔪᐃᓐᓈᕈᑎᖃᕐᓂᐅᑉ 
ᐱᕙᓪᓕᐊᔾᔪᓯᖏᑦᑎᒍᑦ.” 

 
ᓈᓴᐅᑎᓕᒃ 1104 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐅᖃᓕᒫᒐᖏᑦ (“ᑐᓴᐅᒪᔾᔪᑎᓂᒃ ᓴᖅᑭᑦᑎᓂᖅ”) 
ᑭᖑᓪᓕᖅᐹᒥᒃ ᓄᑖᓐᖑᕆᐊᖅᑎᑕᐅᓚᐅᖅᓯᒪᔪᖅ ᐊᐃᕐᕆᓕ 10, 2006-ᒥ, ᐊᕐᕌᒍᑦ ᖁᓕᑦ ᑕᓪᓕᒪᓪᓗ 
ᐅᖓᑖᓃᓕᖅᑐᖅ. 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 13: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᐃᓗᑎᒃ, 
ᐃᓗᓕᑯᓘᔭᖃᐅᕐᓗᑎᒃ, ᑭᓱᓂᒃ ᐅᖃᖃᑎᒌᖃᑎᖃᓚᐅᕐᒪᖔᖓ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ, ᐱᔾᔪᑎᒋᓪᓗᒋᑦ ᐊᔪᐃᓐᓈᖃᕐᓂᕐᒧᑦ ᑐᕌᖓᔪᑦ ᐊᓯᔾᔨᖅᑕᐅᓂᐊᕐᒪᖔᖏᑦ 
ᐱᔾᔪᑎᒋᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᐃᓐᓴᖃᕐᓂᖅ ᐊᒻᒪ ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ iᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᐃᓗᑎᒃ, 
ᐃᓗᓕᑯᓘᔭᖃᐅᕐᓗᑎᒃ, ᖃᖓ ᓄᑖᓐᖑᖅᑎᑕᐅᒋᐊᕐᓂᐊᕐᒪᖔᖓ ᐃᖅᑲᓇᐃᔭᖅᑏᑦ ᐅᖃᓕᒫᒐᖓᑦ 1104 - 
ᑐᓴᐅᒪᔾᔪᑏᑦ ᓴᖅᑭᑕᐅᓂᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒥᓂᔅᑕᔭᐅᔪᖅ ᑲᒪᒋᔭᓕᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᓐᓂᒃ 
ᑐᒃᓯᕌᖃᕐᓗᓂ ᐃᖅᑲᓇᐃᔭᖅᑎᑦᑎᐊᕙᓕᕆᔨᐅᑉ ᑎᑎᕋᕐᕕᖓᑦ ᐅᖃᖃᑎᖃᕆᐊᕐᖓᕐᓗᓂ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗᓕ ᑲᒥᓴᓇᒥᒃ, ᖃᓄᖅ ᑲᑐᔾᔨᖃᑎᒌᖕᓂᒃᑰᕈᓐᓇᕐᒪᖔᖏᒃ ᑖᒃᑯᐊ ᒪᕐᕉᒃ ᑎᒥᓐᖑᖅᑎᑕᐅᓯᒪᔫᒃ. 

ᐱᔾᔪᑖ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᐊᕐᓂᕐᒧᑦ ᐊᖏᕈᑏᑦ ᐊᒻᒪ ᑕᒪᒃᑯᓄᖔᖓᔪᑦ 
 
ᐅᓄᑲᓪᓚᒃᑐᓂᒃ ᐅᑭᐅᖅᑕᖅᑐᒥ ᐱᖁᔭᖅᑕᖃᐅᖅᐳᖅ ᒐᕙᒪᒃᑯᑦ ᐊᖏᖃᑎᒌᖕᓂᒃᑯᑦ ᐊᒥᖅᑳᖃᑎᖃᕈᓐᓇᕐᓂᐊᕐᒪᑦ 
ᐊᓯᒥᖕᓂᒃ ᑎᒥᓐᖑᖅᑎᑕᐅᓯᒪᔪᓂᒃ. 
 
ᓄᕕᐱᕆ 8, 2016-ᒥ, ᓄᓇᕗᑦ ᒐᕙᒪᒃᑯᑦ ᑐᑭᒧᐊᕈᑏᑦ ᑎᑎᖅᑲᖁᑎᖏᑦ, ᑕᐃᒎᓯᓖᑦ ᖃᓄᐃᓕᐅᕈᓐᓇᕐᓂᖅ ᐃᒥᐊᓗᒃ 
ᐱᔾᔪᑎᒋᓪᓗᒍ ᐅᓗᕆᐊᓇᖅᑐᒨᓐᖏᓐᓂᖅᓴᐅᔾᔪᑕᐅᔪᓐᓇᖅᑐᑦ, ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ.  ᑐᑭᒧᐊᕈᑏᑦ 
ᐃᓚᖓᑦ ᐃᒪᐃᓕᖓᔪᖅ: 
 

“ᐃᓛᓐᓂ ᐃᖅᑲᖅᑐᐃᕖᑦ, ᐃᖅᑲᖅᑐᐃᔨᕋᓛᑦ, ᐸᓖᓯᒃᑯᑦ ᐅᕝᕙᓘᓐᓃᑦ ᐊᓯᖏᑦ ᓄᓇᕗᒻᒥ ᑕᐃᒪᐃᑦᑐᓕᕆᔩᑦ, 
ᐃᓄᖕᒥᒃ ᐃᒥᐊᓗᒃᑕᐃᓕᒪᑎᑦᑎᔪᓐᓇᓲᑦ ᐃᒥᐊᓗᒍᓐᓇᕐᓂᖏᓪᓘᓐᓃᑦ ᑭᒡᓕᓕᐅᖅᑕᐅᓯᒪᓗᑎᒃ.  ᑕᒪᒃᑯᐊ 
ᑭᒡᓕᓕᐅᖅᑕᐅᓯᒪᓂᖏᑦ ᐊᑐᓕᖅᑎᑕᐅᓲᖑᕗᖅ ᑖᓐᓇ ᐃᓄᒃ, ᐃᒥᐊᓗᒃᓯᒪᓗᓂ, ᐃᒻᒥᒧᑦ ᐊᓯᒥᓂᒡᓘᓐᓃᑦ 
ᐅᓗᕆᐊᓇᖅᑐᒧᐊᖅᑎᑦᑎᓗᓂ.  ᑖᓐᓇ ᐃᓄᒃ ᐱᔭᒃᓴᓂᒃᑕᐅᕗᖅ ᑖᒃᑯᐊ ᑭᒡᓕᓕᐅᖅᑕᐅᓯᒪᔪᖅ 
ᐃᖅᑲᖅᑐᐃᕕᒃᑎᒍᑦ ᐊᑐᕆᐊᖃᖅᑎᓪᓗᓂᒋᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᒃᑯᐊ ᑭᒡᓕᓕᐅᖅᑕᐅᓯᒪᔪᑦ ᐊᑐᒃᑲᓐᓂᖁᓪᓗᒋᑦ ᐊᒻᒪ ᐃᒥᐊᓗᒃ ᐱᔾᔪᑎᒋᓗᒍ 
ᐅᓗᕆᐊᓇᖅᑐᒨᖁᓐᖏᒧᑦ ᑖᓐᓇ ᐃᓄᒃ ᐊᓯᖏᓪᓘᓐᓃᑦ, ᒐᕙᒪᒃᑯᑦ ᐃᑲᔪᖅᓱᐃᔪᓐᓇᖅᑐᑦ ᐃᖅᑲᖅᑐᐃᕕᒃᑎᒍᑦ 
ᑭᒡᓕᓕᐅᖅᑕᐅᓯᒪᔪᑦ ᐃᒥᐊᓗᖕᒥᒃ ᑎᑭᓴᐃᔾᔪᑎᑖᖅᑎᑦᑎᓐᖏᓐᓂᒃᑯᑦ ᑖᓐᓇ ᐃᓄᒃ.  ᑕᒪᓐᓇ 
ᐃᖏᕐᕋᑦᑎᐊᕐᓂᐊᖅᐸᑦ, ᑕᐃᒃᑯᐊ ᑎᑭᓴᐃᔪᓐᓇᐅᑎᓕᕆᔩᑦ ᖃᐅᔨᒪᔭᕆᐊᖃᕐᓂᐊᖅᑐᑦ ᐃᒥᐊᓗᖕᒧᑦ 
ᑭᒡᓕᓕᐅᖅᑕᐅᓯᒪᔪᑦ ᑭᒃᑰᖕᒪᖔᖏᓐᓂᒃ. 
 
ᒐᕙᒪᒃᑯᑦ ᑐᑭᓯᓇᓱᖕᓂᐊᖅᑐᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᕐᒥ ᐱᔾᔪᑎᒋᓗᒋᑦ ᑕᐃᒃᑯᐊ ᐃᒥᐊᓗᖕᒧᑦ 
ᑭᒡᓕᓕᐅᖅᑕᐅᓯᒪᔪᑦ ᐃᖅᑲᖅᑐᐃᕕᒃᑎᒍᑦ, ᐃᒻᒪᖄ ᑎᑭᓴᐃᔪᓐᓇᐅᑎᑖᖅᑎᑦᑎᖃᑦᑕᓐᖏᓪᓗᑎᒃ 
ᑭᒡᓕᓕᐅᖅᑕᐅᓯᒪᔪᓂᒃ; ᐊᒻᒪ ᖃᓄᖅᑑᕈᑎᖃᕐᓗᑎᒃ ᖃᓄᖅ ᑐᓴᐅᒪᖃᑎᒌᑦᑎᐊᒃᑲᓐᓂᕈᓐᓇᕐᒪᖔᖏᑦ 
ᐃᖅᑲᖅᑐᐃᕖᑦ ᐊᒻᒪ ᑎᑭᓴᐃᔪᓐᓇᐅᑎᓕᕆᔩᑦ ᐱᔾᔪᑎᒋᓪᓗᒋᑦ ᐃᒥᐊᓗᖕᒧᑦ ᑭᒡᓕᓕᐅᖅᑕᐅᓯᒪᔪᑦ, 
ᐃᒥᐊᓗᒋᐊᖃᓐᖏᑦᑐᑦ, ᐃᓱᖃᖅᑎᑕᐅᔪᓪᓗ ᓄᓇᕗᒻᒥᐅᑕᐃᑦ, ᐃᓱᒪᒋᓯᓐᓈᕐᓗᒋᑦ ᐃᓅᑉ ᐱᔪᓐᓇᐅᑎᖏᑦ.” 

 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 14: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᐃᓚᓕᐅᔾᔨᓂᐊᖅᐳᑦ 
ᐃᓗᓕᖃᐅᑯᓘᔭᖅᑐᓂᒃ ᓇᓗᓇᐃᔭᐃᓯᒪᔪᓂᒃ ᐊᑐᓂ ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓂᐊᕐᓂᕐᒧᑦ ᐊᖏᕈᑎᓕᐊᕆᔭᐅᓯᒪᔪᑦ 
ᓄᓇᕗᑦ ᒐᕙᒪᒃᑯᑦ ᐱᓕᕆᕕᖏᑦ, ᑎᒥᓐᖑᖅᑎᓯᒪᔭᖏᑦ ᐊᒻᒪ ᐅᑭᐅᖅᑕᖅᑐᒥ ᑯᐊᐳᕇᓴᓐ ᐊᑐᕐᓗᒋᑦ ᐅᑭᐅᖅᑕᖅᑐᒥ 
ᐱᖁᔭᕐᔪᐊᖅᑎᒍᑦ ᐱᔪᓐᓇᐅᑎᑖᕆᓯᒪᔭᒥᒍᑦ, ᐊᐃᕐᕆᓕ 1, 2019-ᒥᑦ ᒫᔾᔨ 31, 2022-ᒧᑦ ᑎᑭᓪᓗᒍ, ᐊᒻᒪ 
ᓇᓗᓇᐃᔭᖅᓯᒪᔪᑦ ᐃᓚᖃᖃᑕᐅᓗᑎᒃ ᑐᑭᓯᓇᓱᖃᑎᖃᓚᐅᕐᒪᖔᖏᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᒥᒃ ᑕᒪᓐᓇ ᐸᕐᓈᕆᔭᐅᓕᖅᑎᓪᓗᒍ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᓕᕈᑎᒃ ᓇᓗᓇᐃᔭᐃᓗᑎᒃ, 
ᐃᓗᓕᑯᓘᔭᖃᐅᕐᓗᑎᒃ, ᖃᓄᐃᑦᑐᑦ ᐊᐅᓚᔾᔭᐃᔾᔪᑏᑦ ᐊᑐᖅᑕᐅᓯᒪᓕᕐᒪᖔᖏᑦ ᐅᓪᓗᒥᒧᑦ ᑎᑭᓪᓗᒍ, ᐱᔾᔪᑎᒋᓗᒋᑦ 
:ᐃᑲᔪᖅᓱᐃᓂᖅ ᐃᖅᑲᖅᑐᐃᕕᒃᑎᒍᑦ ᐃᒥᐊᓗᖕᒧᑦ ᑭᒡᓕᓕᐅᖅᑕᐅᓯᒪᔪᓂᒃ” ᐅᓂᒃᑳᓕᒃ ᐅᑯᓇᓂ ᖃᓄᐃᓕᐅᕈᓐᓇᕐᓂᖅ 
ᐃᒥᐊᓗᒃ ᐱᔾᔪᑎᒋᓪᓗᒍ ᐅᓗᕆᐊᓇᖅᑐᒨᓐᖏᓐᓂᖅᓴᐅᔾᔪᑕᐅᔪᓐᓇᖅᑐᑦ, ᐃᓚᓕᐅᓪᓗᒋᑦ ᓇᓗᓇᐃᔭᐃᑦᑎᐊᖅᓯᒪᔪᑦ ᑭᓱᑦ 
ᑐᓴᐅᒪᔾᔪᑏᑦ ᐊᒥᖅᑳᖅᑕᐅᖃᑦᑕᕐᒪᖔᖏᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᐃᑦ 
ᐱᔾᔪᑎᒋᓪᓗᒋᑦ ᐃᒥᐊᓗᖕᒧᑦ ᑭᒡᓕᓕᐅᖅᑕᐅᓯᒪᔪᑦ ᐃᖅᑲᖅᑐᐃᕕᒃᑎᒍᑦ. 

ᐱᔾᔪᑖ:  ᑉ ᓰᐂᒦᔫᔅ ᐸᒪ ᑰ� ᐄᑉ ᐀ᓅᓃᖀᕉᒪ ᕉᒡ ᑑ� ᐀ᒨᒐᒥᖏᔅ ᓘᓐ � ᓰᐋᒨᒐᐂᓚ⅔ᑏᐂᓚᒦᒪ ᖃ ᓅᒻ ᑑ� ᐆᕝ ᔩᕉᔅ ᐄᐴ� ‰ 
  ᐋᖅᑭᒋᐊᖅᑕᐅᓂᖓ 
 
ᓈᓴᐅᑎᓕᒃ 37 ᐅᑯᓇᓂ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ, 
ᐃᓚᖓᒍᑦ ᐃᒪᐃᑎᑦᑎᔪᓐᓇᖅᑐᖅ: 
 

ᓂᐊᖁᕆᔭᐅᔫᑉ ᐃᓱᒪᓕᐊᖓᓂᒃ ᐊᔪᐃᓐᓈᕈᑎᖃᕐᓂᖅ 
37. (1) ᑐᒃᓯᕋᐅᓯᐅᖅᑐᖅ ᐅᕝᕙᓘᓐᓃᑦ ᐊᓯᐊ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓᑕ ᓂᐊᖁᖓᓂᒃ 
ᐊᔪᐃᓐᓈᕈᑎᖃᕈᓐᓇᖅᑐᖅ ᐊᑐᕐᓗᒍ ᓈᓴᐅᑎᓕᒃ 36 ᓄᓇᕗᑦ ᐃᖅᑲᖅᑐᐃᔨᖏᑎᒍᑦ. 

 
ᑕᐃᒪᐃᒃᑲᓗᐊᖅᑎᓪᓗᒍ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᑦᑎᐊᖅᓯᒪᔪᒃᑯᑦ 
ᐱᒧᓐᓇᕐᓂᖅᑖᖅᑎᑕᐅᓯᒪᓴᓐᖏᑦᑐᖅ ᐱᖁᔭᕐᔪᐊᖅᑎᒍᑦ ᐊᔪᐃᓐᓈᕈᑎᖃᕐᓂᖅ ᒐᕙᒪᒃᑯᑦ ᑎᒥᓐᖑᖅᑎᓯᒪᖓᑕ 
ᐃᓱᒪᓕᐊᕆᓚᐅᖅᑕᖓᓐᓂᒃ ᐊᑐᓕᖁᔭᖏᑎᒍᑦ. 
 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑕ ᐃᓗᐊᓃᑦᑐᖅ 
ᒪᒃᐱᖅᑐᒐᖅ 21-ᒥ ᐅᖃᖅᓯᒪᔪᖅ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ 
ᐱᖁᔭᕐᔪᐊᖅ ᐋᖅᑭᒋᐊᖅᑕᐅᖁᓪᓗᒍ “ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᓐᓇᕐᓂᖅᑖᖁᓪᓗᒍ 
ᑎᓕᐅᕈᑎᒃᑯᑦ ᓴᖅᑭᑦᑎᒋᐊᖃᖅᑎᑦᑎᔪᓐᓇᖅᓯᓗᓂ ᑎᑎᖅᑲᓂᒃ.”  ᑖᓐᓇ ᐊᑐᓕᖁᔭᖅ ᑕᐃᒪᓐᓇ 
ᑎᑎᕋᖅᑕᐅᖃᓯᐅᔾᔭᐅᓚᐅᖅᓯᒪᖕᒥᔪᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓚᐅᖅᑐᒧᑦ.  
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓚᐅᖅᑐᒧᑦ ᑭᐅᒍᒥᒃ ᐊᑐᓕᖁᔭᓕᐊᖓᓄᑦ, ᒐᕙᒪᒃᑯᑦ 
ᓇᓗᓇᐃᖅᓯᓚᐅᖅᓯᒪᔪᑦ ᐃᓱᒫᓘᑎᖃᕐᓂᕐᒥᓂᒃ “ᑖᓐᓇ ᑎᑎᕋᕐᕕᒃ ᑕᐃᒪᐃᑦᑐᓂᒃ ᐱᔪᓐᓇᕐᓂᖅᑖᖅᑎᑕᐅᒃᐸᑦ 
ᓂᕆᐅᓇᓐᖏᑦᑐᓄᑦ ᑎᑭᐅᑎᔪᓐᓇᑐᐃᓐᓇᕆᐊᖃᕐᓂᖏᓐᓂᒃ ᐊᓯᖏᑦ ᐱᒋᐊᖅᑎᑕᕕᓃᑦ ᓯᕗᓪᓕᐅᔾᔭᐅᓯᒪᔪᓪᓗ 
ᐱᓪᓗᒋᑦ.” 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 15: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐋᖅᑭᒋᐊᕈᑎᒃᓴᖏᓐᓂᒃ ᓴᖅᑭᑦᑎᓗᑎᒃ ᐊᑐᖅᑐᓂᒃ 36, 49.6 ᐊᒻᒪ 
49.13, ᑖᓐᓇ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓᓐᓄᑦ ᓂᐊᖁᕆᔭᐅᔪᖅ ᑎᑎᖅᑲᑎᒍᑦ ᐱᔾᔪᑎᓂᒃ ᓇᓗᓇᐃᕆᓗᓂ 
ᐃᓱᒪᓕᐊᕆᔭᐅᓚᕐᓂᕐᒨᖓᔪᓂᒃ, ᐱᔾᔪᑎᒋᓗᒋᑦ ᐊᑐᓕᖁᔭᓕᐊᕆᔭᐅᓯᒪᔪᑦ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐋᖅᑭᒋᐊᕈᑎᒃᓴᖏᓐᓂᒃ ᓴᖅᑭᑦᑎᓗᑎᒃ ᑖᓐᓇ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖓᑕ ᓂᐊᖁᖓᑕ ᐃᓱᒪᓕᐊᕆᓂᖓᓂᒃ ᐊᔪᐃᓐᓈᕈᑎᖃᕈᓐᓇᕐᓗᓂ ᐊᑐᕐᓗᒋᑦ 36, 49.6 ᐊᒻᒪ 49.13 
ᐅᑯᓇᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ 
ᐃᓗᐊᓃᑦᑐᑦ ᓄᓇᕗᑦ ᐃᖅᑲᖅᑐᐃᕕᖏᑎᒍᑦ. 

ᐅᔾᔨᕆᔭᑦ ᐊᑐᓕᖁᔭᓪᓗ ᑐᕌᖓᔪᑦ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓄᑦ 
 
 
ᐱᔾᔪᑖ: ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᑕ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᖏᑦ ᒪᓕᒐᓕᐅᕐᕕᖕᒧᐊᖅᑕᐅᖃᑦᑕᖅᑐᑦ ᐊᒻᒪ ᐃᑭᐊᖅᑭᕕᒃᑰᖅᑎᑕᐅᖃᑦᑕᖅᑐᑦ 
 
ᓈᓴᐅᑎᓕᒃ 68 ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 
ᐃᒪᓐᓇ ᐅᖃᖅᓯᒪᔪᖅ: 
 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 
68. (1) ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᒪᑕᒫᑦ 
ᐊᒻᒪ ᐱᖓᓲᔪᖅᑐᑦ ᑕᖅᑭᑦ ᑐᖔᓂ, ᒪᓕᒐᓕᐅᕐᕕᖕᒧᑦ ᐅᖃᖅᑎᒧᑦ ᑐᓐᓂᖅᑯᑎᖃᖃᑦᑕᕐᓂᐊᖅᐳᖅ ᐅᑯᐊ 
ᐱᖁᔭᕐᔪᐊᑦ ᐊᑑᑎᖃᑦᑎᐊᕐᒪᖔᖏᑕ ᖃᐅᔨᓵᕆᔭᕕᓂᕐᒥᓂᒃ ᐊᒻᒪ ᐅᓂᒃᑲᐅᓯᖃᕐᓗᓂ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᖃᓄᐃᓕᐅᖃᑦᑕᕐᓂᕕᓂᖏᓐᓂᒃ ᐅᑯᑎᒎᓇᖅ ᐱᖁᔭᕐᔪᐊᖅᑎᒍᑦ 
ᐊᑐᖅᑎᓪᓗᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ, ᐃᓚᓕᐅᓪᓗᒋᑦ ᑐᓴᐅᒪᔾᔪᑏᑦ ᐊᑐᓕᖁᔭᓕᐅᕐᓂᖅᐸᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᓇᓂᖅ ᒪᓕᒃᑕᐅᓚᐅᓐᖏᑎᓪᓗᒍ. 
 
ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᖅ 
(2) ᐅᖃᖅᑎ, ᐱᔪᓐᓇᖅᓂᑐᐊᕈᓂ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦᑕ ᐊᔾᔨᖏᓐᓂᒃ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᖃᑦᑕᕐᓂᐊᖅᐳᖅ ᐊᑐᕐᓗᒍ ᐅᖃᖅᓯᒪᔪᖅ ᐃᓚᕈᓯᐊᓂ (1). 

 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2021-2022-ᒥ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒪᐃ 25, 2022-ᒥ, 2021-2022 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 
ᐃᓱᓕᓚᐅᖅᑎᓪᓗᒍ ᐅᓪᓗᑦ 60 ᑐᖔᓂ.  ᑲᑎᒪᔨᕋᓛᑦ ᖁᔭᓕᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ ᑭᖑᕙᓐᖏᖢᓂ ᐅᓂᒃᑳᓕᐊᕕᓂᕐᒥᓂᒃ ᖃᐃᑦᑎᔪᓐᓇᓚᐅᕐᒪᑦ. 
 
ᒪᓕᒐᐃᑦ ᐊᖏᖅᑕᐅᓯᒪᔪᑦ ᐱᓪᓗᒋᑦ, ᑲᑎᒪᔨᕋᓛᑦ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓪᓗᑎᒃ ᓈᓚᖕᓂᖃᖃᑦᑕᖅᓯᒪᔪᑦ 
ᐱᔾᔪᑎᒋᓪᓗᒋᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᑕᐅᓯᐅᓐᖏᑦᑐᑦ ᒪᓕᒐᓕᐅᕐᕕᖕᒧᑦ ᑲᒪᔨᓄᑦ ᑎᑎᕋᖅᑕᐅᖃᑦᑕᖅᓯᒪᔪᑦ, 
ᐃᓚᓕᐅᓪᓗᒋᑦ ᖃᐃᑕᐅᖃᑦᑕᖅᑐᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᕐᒧᑦ.  ᐱᐅᓯᕗᑦ ᒪᓕᑐᐃᓐᓇᖅᖢᒋᑦ, ᒐᕙᒪᒃᑯᑦ 
ᐊᑐᓕᖁᔭᓕᐊᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᒧᑦ ᑭᒡᒍᑎᖏᑦ ᐃᓕᖃᓯᐅᔾᔭᐅᖃᑦᑕᖅᓯᒪᔪᑦ ᐅᓂᒃᑳᓕᐊᓄᑦ.  ᑕᐃᒪᓐᓇ 
ᐱᐅᓯᖃᖅᑎᓪᓗᑕ ᑲᑎᒪᔨᕋᓛᑦ ᓵᑕᒃᓴᐅᑎᑦᑎᖃᑦᑕᖅᐳᑦ ᒐᕙᒪᒃᑯᓐᓂᓐᖔᖅᑐᑦ ᑲᑎᒪᔨᕋᓛᑦ ᓵᖓᓐᓅᖅᑐᑦ ᑕᓚᕖᓴᒃᑯᑦ 
ᓈᓚᖕᓂᖃᖅᑎᓪᓗᒋᑦ ᐱᔾᔪᑎᒋᓪᓗᒋᑦ ᐃᒻᒥᒃᑰᖅᑐᑦ ᑲᒪᔩᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ. 
 
ᑐᓴᐅᒪᔾᔪᑎᓕᕆᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ ᐃᑭᐊᖅᑭᕕᒃᑰᖅᑐᒃᓴᓂᒃ ᐋᖅᑭᒃᓱᐃᔨᐅᖃᑦᑕᖅᑐᑦ 
ᐱᕐᔪᐊᓂᒃ ᐊᔾᔨᒌᓐᖏᕈᓘᔭᖅᑐᓂᒃ ᑐᓴᐅᒪᔾᔪᑎᓂᒃ ᐃᓗᓕᖃᐅᖅᖢᑎᒃ.  ᐃᑭᐊᖅᑭᕕᒃᑰᖅᑎᑕᑦ ᐃᓚᖃᖅᐳᑦ 
“ᐃᓱᒪᓕᐅᕈᑎᕕᓃᑦ,” ᑖᓐᓇ ᐃᓗᓕᖃᐅᖅᖢᓂ ᕿᒥᕐᕈᔭᕕᓂᕐᓄᑦ ᐅᓂᒃᑳᓕᐊᕕᓂᕐᓂᒃ ᑐᕌᖓᔪᓂᒃ ᒐᕙᒪᒃᑯᑦ 
ᑎᒥᓐᖑᖅᑎᓯᒪᔭᖏᓐᓄᑦ ᐊᒻᒪ ᐅᓂᒃᑳᕐᒧᑦ ᑭᐅᔾᔪᑎᕕᓂᖏᓐᓂᒃ.  ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᑖᒃᑯᐊ 
ᐋᖅᑭᒃᓱᖅᓯᒪᓂᖏᑦ ᐊᑐᕐᓗᒋᑦ ᐱᔭᕐᓂᖅᑑᒃᑲᓐᓂᕆᐊᓖᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᑭᒃᑰᖕᒪᖔᖏᑦ 
ᖃᐅᔨᑲᐅᑎᒋᓐᓇᕐᓂᐊᕐᒪᑦ. 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 1: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᐅᑉ ᑎᑎᕋᕐᕕᐊᑕ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᒪᓕᒐᓕᐅᕐᕕᖕᒧᐊᖅᑕᐅᖃᑦᑕᕐᓂᐊᖅᐳᑦ, ᐋᖅᑭᒃᓱᖅᑕᐅᓯᒪᔪᑦ ᑐᓐᓂᖅᑯᑕᐅᔪᓪᓗ 
ᐊᑐᕐᓗᒋᑦ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᖅᑐᖅ 
ᓈᓴᐅᑎᓕᒃ 68 ᐃᓚᖃᕐᓗᑎᒃ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᐊᑐᓕᖁᔭᕐᓄ ᓴᓇᔭᐅᓚᐅᖅᑐᓄᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᑎᑎᕋᕐᕕᐊᑕ ᑎᑎᕋᖅᖅᑕᖏᓐᓃᑦᑐᖅ “ᐃᓱᒪᓕᐅᕈᑎᕕᓂᕐᓄᑦ” ᑐᕌᖓᔪᖅ ᐋᖅᑭᒋᐊᖅᑕᐅᖁᓪᓗᒍ 
ᑐᑭᓯᓇᖅᓯᒃᑲᓐᓂᕐᓂᐊᕐᒪᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᓇᓕᐊᑦ ᐃᓚᐅᓚᐅᕐᒪᖔᖏᑦ. 

ᐱᔾᔪᑖ:  ᓄᓇᓕᖕᓄᑦ ᐳᓚᕋᕐᓂᖅ 
 
“ᐃᖅᑲᓇᐃᔭᖅᑎᑭᒃᓴᕐᓂᖅ” ᐊᑯᓂᕈᓗᒃ ᐅᖃᐅᓯᕆᔭᐅᓚᐅᖅᑐᖅ ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᓪᓗᑎᒃ 
ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 26-27, 2022-ᒥ. 
 
ᑲᑎᒪᔨᕋᓛᑦ ᐃᓱᒪᖃᖅᑐᑦ ᑖᔅᓱᒪ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᖅᑲᓇᐃᔮᖓ, 
ᐱᓗᐊᕐᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ 
ᐊᑐᓕᖅᑎᑕᐅᔪᒪᑎᓪᓗᒍ ᕼᐋᒻᓚᒃᑯᓐᓄᑦ, ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐊᓯᖏᓐᓄᑦ 
ᑎᒥᐅᔪᓄᑦ, ᐅᔾᔨᕐᓇᖅᓯᒃᑲᓐᓂᕐᓂᐊᕋᓱᒋᔭᕗᑦ ᐊᐅᓚᓂᖏᑦ ᖃᓄᐃᓕᖓᓪᓚᕆᖕᒪᖔᖏᓐᓂᒃ. 
 
ᑲᑎᒪᔨᕋᓛᑦ ᖃᐅᔨᒪᖕᒥᔪᑦ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ 2020-2021 ᐊᒻᒪ 2021-2022 ᐊᕐᕌᒍᖏᓐᓂ 
ᐃᖏᕐᕋᔭᒍᓐᓇᓚᐅᓐᖏᓐᓂᑦᑎᓐᓂᒃ, ᑖᓐᓇᓗ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦ 
ᓄᓇᓕᖕᓄᐊᖃᑦᑕᕈᓐᓇᖅᓯᓚᐅᓐᖏᓐᓂᖓᓂᒃ.  
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 2: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ, 
ᐃᑲᔪᖅᑕᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ, ᐊᑕᐅᓯᐊᕐᓗᓂᓘᓐᓃᑦ 
ᒥᑭᓐᓂᖅᓴᒧᑦ ᓄᓇᕗᒻᒥ ᓄᓇᓕᖕᒧᑦ ᐃᖃᓗᐃᑦ ᓯᓚᑖᓃᑦᑐᒧᑦ ᐳᓛᕆᐊᕐᓗᓂ, 2022-2023 ᐊᕐᕌᒍᐊ 
ᐃᓱᓕᓚᐅᓐᖏᓐᓂᖓᓂᒃ, ᐊᒻᒪ ᑕᒪᓐᓇ ᐳᓛᕆᐊᕐᓂᐅᓚᐅᖅᑐᖅ ᐅᓂᒃᑲᐅᓯᕆᔭᐅᖃᑕᐅᓗᓂ ᑎᑎᕋᕐᕕᐅᑉ 2022-2023 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᓄᑦ ᒪᓕᒐᓕᐅᕐᕕᖕᒧᑦ. 

ᐱᔾᔪᑖ:  ᑐᓴᐅᒪᔾᔪᑎᓂᒃ ᐊᒥᖅᑳᕐᓂᐊᕐᓂᕐᒧᑦ ᐊᖏᕈᑏᑦ 
 
ᑲᑎᒪᔨᕋᓛᑦ ᓵᖓᓐᓃᖢᓂ ᓯᑎᐱᕆ 26, 2022-ᒥ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐃᒪᐃᓕᓚᐅᖅᓯᒪᔪᖅ: 

 
“ᐊᕐᕌᓂ ᖃᕆᓴᐅᔭᐃᑦ ᖁᐱᕐᕆᔭᐅᓚᐅᖅᓯᒪᔪᑦ.  ᐅᖃᐅᓯᕆᓐᖏᑕᒃᑲ ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᖁᑎᖏᑦᑕ 
ᖁᐱᕐᕆᔭᐅᓚᐅᕐᓂᖏᑦ, ᑕᒪᓐᓇᓕ ᖃᐅᔨᒪᑦᑎᐊᕋᔅᓯᐅᒃ.  ᑲᒻᐸᓂᐅᔪᖅ ᐊᓐᑎᐅᕆᔪᒥ ᓄᓇᕗᑦ ᒐᕙᒪᒃᑯᓐᓄᑦ 
ᑳᓐᑐᕌᒃᑕᐅᓯᒪᔪᑦ ᖁᐱᕐᕆᔭᐅᓚᐅᖅᓯᒪᔪᑦ, ᑖᒃᑯᐊ ᐃᓕᓴᖅᑎᓕᒫᓄᑦ ᑐᕌᖓᔪᓂᒃ ᖃᕆᓴᐅᔭᒃᑰᖅᑎᑕᐅᓯᒪᔪᓂᒃ 
ᐸᐸᑦᑎᔨᐅᔪᑦ.  ᑕᒪᓐᓇ ᐅᖃᒃᑲᓐᓂᕐᓂᐊᕋᒃᑯᑦ ᑐᑭᓯᓂᐊᕋᔅᓯ ᖃᓄᖅ ᑕᒪᓐᓇ ᐊᒃᑐᐃᓂᖃᕐᒪᖔᖓ.  
ᐃᓕᓐᓂᐊᖅᑐᓕᕆᔨᒃᑯᑦ ᑲᑉᐸᓂᐅᔪᒥᒃ ᐊᓐᑎᐅᕆᔪᒦᑦᑐᒥᒃ ᑳᓐᑐᕌᒃᓯᓯᒪᔪᑦ.  ᐊᑎᖃᖅᖢᑎᒃ “ᐃᓕᓴᖅᑎᓅᖓᔪᑦ 
ᑐᓴᐅᒪᔾᔪᑏᑦ.”  ᑕᐃᔅᓱᒪᓂ, ᓄᓇᕗᑦ ᒐᕙᒪᒃᑯᑦ ᖁᐱᕐᕆᔭᐅᓚᐅᓐᖏᑦᑐᑦ, ᑕᐃᓐᓇᖔᖅ ᑲᑉᐸᓂᐅᔪᖅ 
ᐊᓐᑎᐅᕆᔪᒥ ᖁᐱᕐᕆᔭᐅᓚᐅᖅᑐᖅ ᐊᓐᑎᐅᕆᔪᒦᑦᑐᖅ, ᑖᒃᑯᐊᓗ ᓄᓇᕗᒻᒥᐅᑕᐃᑦ ᓱᕈᓯᓕᒫᑦ 
ᒥᒃᓵᓅᖓᔪᓕᒫᓂᒃ ᑐᓴᐅᒪᔾᔪᑎᖏᓐᓂᒃ ᐸᐸᑦᑎᓪᓗᑎᒃ. 
 
ᑕᒪᓐᓇᓕ ᐊᑲᐅᓐᖏᓕᐅᕈᑎᒋᔭᕋ ᑖᓐᓇ ᑲᑉᐸᓂᐅᔪᖅ ᐊᓐᑎᐅᕆᔪᒦᒻᒪᑦ.  ᓄᓇᕗᑦ ᓯᓚᑖᓃᑦᑐᓂᒃ 
ᐱᔪᓐᓇᕐᓂᖃᕐᕕᖃᓐᖏᑦᑐᖓ.  ᐱᔪᓐᓇᕐᓂᖃᓐᖏᓐᓇᒪ ᑲᓇᑕᐅᑉ ᒐᕙᒪᒃᑯᖏᑦ ᑲᓐᖑᓇᖅᑐᓕᕆᓂᕐᒧᑦ 
ᑲᒥᓴᓇᖓᑦ ᐅᖃᖃᑎᒋᓚᐅᖅᓯᒪᔭᕋ, ᑖᓐᓇ ᓇᖕᒥᓂᕆᔭᐅᔪᓂᒃ ᑲᑉᐸᓂᐅᔪᓂᒃ ᐱᔪᓐᓇᕐᓂᖃᕐᕕᖃᕐᒪᑦ 
ᑲᓇᑕᓕᒫᒥ.  ᑐᓴᐅᒪᔾᔪᑎᓂᒃ ᐊᒥᖅᑳᕐᓂᐊᕐᓂᕐᒧᑦ ᐊᖏᕈᓯᐅᖃᑎᒋᓚᐅᖅᑕᕋ ᑲᓇᑕᐅᑉ ᒐᕙᒪᒃᑯᑦᑕ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᐊᒻᒪ ᑖᒃᑯᐊ ᖃᐅᔨᓴᐃᓕᖅᖢᑎᒃ.  ᑎᑎᕋᕐᕕᒑᓚᐅᔭᖅᐸᒃᖢᖓ 
ᐅᕙᖓᑐᐊᖑᒐᓗᐊᖅᖢᖓ.  ᑖᓐᓇᓕ ᑲᓇᑕᐅᑉ ᒐᕙᒪᒃᑯᖏᑦᑕ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᖓᑦ 150-ᓂᒃ 
ᐃᖅᑲᓇᐃᔭᖅᑎᓕᒃ.  ᐊᖏᔪᐊᓗᖕᒥᒃ ᑎᑎᕋᕐᕕᖃᖅᑐᑦ ᐱᑐᐃᓐᓇᐅᓐᖏᑦᑐᓕᕆᕈᓘᔭᖅᑐᓂᒃ.  ᑕᒪᑐᒥᖓ 
ᖃᐅᔨᓴᓕᕋᒥ, ᖁᕕᐊᓱᓚᐅᖅᑐᖓ ᑕᒪᓐᓇ ᑲᒪᒋᔭᐅᑦᑎᐊᖅᑐᒻᒪᕆᐊᓘᓚᐅᕐᒪᑦ.  ᑕᐃᒪᐃᓐᓂᖓᓄᑦ ᐅᓪᓗᒥ 
ᐅᖃᕈᓐᓇᖅᑐᖓ ᓄᓇᕗᒻᒥᐅᑦ ᐃᓕᓴᖅᑎᖏᓐᓅᖓᔪᑦ ᑐᓴᐅᒪᔾᔪᑏᑦ ᑎᒡᓕᒃᑕᐅᔪᖃᓚᐅᓐᖏᑦᑐᑦ.  
ᑎᒡᓕᒃᑕᐅᔪᓐᓇᓚᐅᖅᑑᒐᓗᐊᑦ, ᑕᐃᒪᐃᓐᓂᖓᓄᓪᓗ ᑕᒪᓐᓇ ᑐᓴᕈᒥᓇᒻᒪᕆᒃᖢᓂ.” 

 
ᑲᑎᒪᔨᕋᓛᑦ ᖁᕕᐊᓲᑎᖃᖅᐳᑦ ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑕᒪᑐᒥᖓ 
ᑲᒪᒋᔭᖃᑦᑎᐊᓚᐅᕐᒪᑦ. 
 
 
ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ 3: 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ ᑭᐅᓕᕈᑎᒃ 
ᐅᑯᓄᖓ ᐅᓂᒃᑳᓄᑦ, ᑐᓂᓯᖃᑕᐅᓂᐊᖅᐳᖅ ᐊᒥᖅᑳᕐᓂᕐᒧᑦ ᐊᖏᕈᑎᓕᐊᕆᓯᒪᔭᖏᓐᓂᒃ ᐊᓯᖏᓐᓂᑦ ᑲᓇᑕᐅᑉ, 
ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᖃᑎᖏᑦ ᔭᓄᐊᕆ 11, 
2021-ᒥᑦ ᓯᑎᐱᕆ 30, 2022-ᒧᑦ ᑎᑭᓪᓗᒍ. 
 
 
 

 


